
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᐅᑐᐱᕆ 23, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ 
ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ. ᒥᔅᑕ ᑰᓕ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᓕᐊᓇᐃᑦ ᑕᑰᐅᑎᒻᒥᒐᑦᑕ. ᒪᓕᒐᓕᐅᖅᑎᐅᖃᑎᒃᑲ ᒫᓐᓇ 
ᐱᒋᐊᓚᐅᓐᖏᓂᑦᑎᓐᓂᑦ ᑲᑎᒪᔾᔪᑎᔅᓴᑎᓐᓄᑦ ᓇᓗᓇᐃᖅᓯᔪᒪᔪᖓ ᖃᐃᑕᐅᓯᒪᔪᓂᒃ ᑐᓴᕋᔅᓴᑎᓐᓂᒃ ᑖᒃᓱᒪᓐᖓᑦ 
ᑲᒥᓴᓇᕆᔭᑦᑎᓐᓂᑦ ᓄᓇᕗᒻᒥ. 
 
ᐅᓪᓗᖓ ᐊᑦᑑᕙ 15, 2007. ᐅᖃᖅᑏ, ᓇᓗᓇᐃᖅᓯᕕᒋᔪᒪᕙᒋᑦ ᐊᖏᕋᔅᓴᓕᐅᕈᒪᓪᓗᖓ ᒪᓕᒐᓕᐅᕐᕕᒻᒧᑦ 
ᓄᓇᕘᒥ ᑲᔪᓯᑎᑕᐅᖁᓪᓗᒋᑦ ᑖᒃᑯᐊ ᐱᖁᔭᒃᓴᐃᑦ ᑎᓴᒪᖓᓐᓂᑦ ᑲᑎᒪᓂᖃᖅᑎᓪᓗᒋᑦ ᐊᐃᑉᐹᓂᑦ ᒪᓕᒐᓕᐅᕐᕕᒃ.  
 
(ᑐᓵᔨᑎᒍᑦ) 

• ᒪᓕᒃᓴᖅ 14, ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑎᓕᒃ 2, 2007-2008 
• ᒪᓕᒐᒃᓴᖅ 15, ᑮᓇᐅᔭᐃᑦ ᐃᓚᒋᐊᕈᑏᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 2, 

2007-2008 
• ᒪᓕᒃᓴᖅ 16, ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᒪᓕᒐᖅ, 2008-2009 
• ᒪᓕᒃᓴᖅ 17, ᐃᓚᒋᐊᕈᑏᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 2006-2007 

 
(ᑐᓵᔨᑎᒎᕈᓐᓃᖅᑐᖅ) ᑕᕝᕙᓐᖔᖅᑐᖅ ᐋᓐ ᒥᑭᔾᔪᒃ ᕼᐋᓐᓴᓐ, ᑲᒥᓯᓇᕆᔭᕗᑦ ᓄᓇᕘᒥ. 
 
ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᓇᓗᓇᐃᖅᓯᕕᒋᔪᒪᕙᔅᓯ ᒫᓐᓇ ᑖᓐᓇ ᑲᑎᒪᔨᐅᖃᑎᕗᑦ ᐊᕐᕕᐊᓂ 
ᑲᑎᒪᖃᑕᐅᔪᓐᓇᔮᓐᖏᒻᒪᑦ ᑕᕝᕙᓂ ᑲᑎᒪᖃᑦᑕᑎᓪᓗᑕ ᒫᓐᓇ ᖃᓂᒪᓂᕐᒥᑦ ᐱᔾᔪᑎᖃᖅᑐᓂ. 
ᐃᓱᒪᒋᑦᑎᐊᕐᓂᐊᖅᐸᕗᑦ ᑐᒃᓯᐊᓂᒃᑯᓪᓗ ᐊᒻᒪᑦᑕᐅᖅ ᐃᓚᑯᓗᖏᑦ.  
 
ᒥᔅᑕ ᐊᕐᕚᕐᓗᒃ. 
 

ᐃᓂᖅᑎᕆᔾᔪᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᒐᒪ ᐅᖃᐅᓯᕆᓚᐅᖅᓯᒪᔪᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ 
ᓯᑎᐱᕆ 17, 2007 ᑲᑎᒪᑲᐃᓐᓇᑎᓪᓗᑕ.  

ᐅᖃᖅᑏ, ᐱᓕᕆᐊᖃᖅᑎᓪᓗᑕ ᐱᒋᐊᖅᑎᑕᖅ 17 - 2(4), ᒪᓕᒐᓕᐅᖅᑎᐅᔪᖅ ᓇᑦᑎᓕᒻᒧᑦ ᐅᖃᓚᐅᖅᓯᒪᒻᒪᑦ 
ᐃᒪᐃᓕᓪᓗᓂ. ᑕᐃᒫᔅᓴᐃᓐᓇᖅᑕᐅᖅ ᑕᐃᒪᐃᓕᐅᖅᑕᐅᖃᑦᑕᖅᓯᒪᒻᒥᔪᖓ ᒪᓕᒐᓕᐅᕐᕕᒻᒥ ᐊᒻᒪᓗ ᑕᒪᓐᓇ 
ᓈᒻᒪᖏᒻᒪᕆᒻᒪᑦ.  
 
ᐅᖃᖅᑏ, ᑖᓐᓇ ᐅᖃᐅᓯᕆᔪᒪᔭᕋ ᓯᖁᒥᑦᑎᕙᓪᓚᐃᒻᒪᑦ ᒪᓕᒐᕐᒥᒃ 23 (h) ᒪᓕᒐᕆᔭᖏᓐᓂᒃ ᒪᓕᒐᓕᐅᖅᑎᒃᑯᑦ. 
ᑖᓐᓇ ᒪᓕᒐᐅᔪᖅ ᐅᖃᖅᓯᒪᒻᒪᓐ ᒪᓕᒐᓕᐅᖅᑎᐅᔪᖅ ᐅᖃᖅᑎᒧᑦ ᐋᖅᑭᑕᐅᑎᑦᑎᒋᐊᕈᓐᓇᖅᑐᖅ ᑕᐃᓐᓇ ᑕᕝᕗᖓ 
ᐊᓯᒥᓂᒃ ᐱᓕᖅᑎᑦᑎᔫᔮᖅᑲᓐ ᒪᓕᒐᓕᐅᖅᑎᐅᖃᑎᒥᓂᒃ.  
 
ᐅᖃᖅᑏ, ᑖᒃᑯᐊ ᐅᖃᐅᓯᕆᓚᐅᖅᑕᖏᑦ ᒪᓕᒐᓕᐅᖅᑎᐅᔪᑦ ᓇᑦᑎᓕᒻᒧᑦ, ᐅᖃᓚᐅᕐᖓᓐ ᐊᑕᐅᓯᐊᓐᓇᒍᑦ 
ᑕᐃᒪᐃᖃᑦᑕᖅᓯᒪᒻᒪᑕ ᒪᓕᒐᓕᐅᖅᕕᒻᒥ. ᐅᖃᐅᓯᐅᖃᕝᕕᐅᓪᓗᓂ ᑖᓐᓇ. ᖃᐅᔨᒪᔪᐃᓐᓇᐅᒐᑦᓯ ᐃᒪᐃᓚᐅᖅᓯᒪᒻᒪ 
ᑕᕝᕙᓂ ᒪᓕᒐᓕᐅᖅᕕᒻᒥ ᑲᑎᒪᑎᓪᓗᒋᑦ. ᓇᑦᑎᓕᒻᒥ ᒪᓕᒐᓕᐅᖅᑎ ᐊᓯᐊᓄᓪᓗ ᑖᓐᓇ ᒪᒥᐊᑦᑐᖃᕈᒪᓚᐅᖅᓯᒪᔪᖅ 
ᐊᒻᒪᓗ ᐊᓂᓚᐅᖅᓯᒪᓪᓗᓂ .  
 
ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᔪᖅ ᓇᑦᑎᓕᒻᒧᑦ ᐅᖃᐅᓯᕆᓚᐅᖅᑕᖏᑦ ᓰᑏᕝᕙ 17-ᒥ, ᓯᖁᒥᑦᑎᓪᓚᕆᑦᑐᖅ 
ᒪᓕᒐᕆᔭᑦᑎᓐᓂᒃ. ᑕᐃᒪᓕ ᒪᒥᐊᖔᖁᓕᖅᑲᕋ ᒪᓕᒐᓕᐅᖅᕕᒻᒧᑦ. ᑖᒃᑯᐊ ᐅᖃᐅᓯᕆᓚᐅᖅᑕᕋᓗᐊᓂ ᐲᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒫᓐᓇ ᐊᐱᕆᔪᒪᓪᓗᒍ ᒪᓕᒐᓕᐅᖅᑎ ᓇᑦᑎᓕᒻᒧᑦ ᒫᓐᓇ 
ᐅᖃᕈᑎᖃᕈᒪᒻᒪᖔᖅ ᑖᒃᓱᒧᖓ ᑐᑭᓕᐊᑦᑎᑎᔾᔪᑕᐅᕋᑖᖅᑐᒧᑦ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᓚᐅᖅᓯᒪᒐᒪ ᑕᐃᒫᑦᓴᐃᓐᓇᖅᑕᐅᖅ 
ᑕᐃᒪᐃᓕᐅᖅᑕᐅᖃᑦᑕᖅᓯᒪᒐᒪᐃᓛ ᐅᖃᐅᓯᒃᑯᑦ. ᐅᕙᖓᐃᓛᒃ ᓂᓪᓕᖅᕕᐅᓪᓗᖓ ᑕᕝᕙᓂ ᒪᓕᒐᓕᐅᖅᕕᒻᒥ, 
ᐅᕙᓂ, ᑕᐅᓇᓂᓗ ᓯᓚᑖᓂ. ᑖᓐᓇ ᒪᒥᐊᓚᐅᖅᓯᒪᔪᖅ ᐊᒻᒪᓗ ᑕᐃᓐᓇ ᑕᕝᕙᓂ ᑎᑎᕋᖅᓯᒪᓚᐅᖅᓯᒪᖏᒻᒪᑦ ᐅᕙᓂ. 
ᑕᒪᑦᓱᒧᖓ.  
 
ᑲᒪᓚᐅᖅᓯᒪᔪᒍᑦ ᑕᖅᑭᐅᓚᐅᖅᑐᒥ ᓛᐸᑐᐊᒥᓕ ᑕᐃᒪᐃᑦᑐᒥᓂᕐᒥᒃ ᑲᒪᒋᔭᖃᓚᐅᕐᕋᑦᑕ; ᓯᓚᑖᓂ ᓄᓇᕗᑦ; ᐊᒻᒪᓗ 
ᒪᓕᒐᓕᐅᕐᕕᐅᑉ ᓯᓚᑖᓂ.  
 
ᑕᐃᒪᓕ ᐅᖃᓚᐅᖅᓯᒪᒐᒪᐃᓛᒃ ᑕᐃᒫᑦᓴᐃᓐᓇᖅ ᐅᖃᕝᕕᐅᖃᑦᑕᖅᓯᒪᒐᑕ. ᑕᐃᒪᐃᓯᒪᔪᑦ. ᐅᕙᓂᓗ ᐃᓪᓗᒥ, 
ᐅᕙᓂᓗ ᒪᓕᒐᓕᐅᖅᕕᒻᒥ, ᑎᑎᕋᖅᓯᒪᖏᑦᑐᑦ ᑲᑎᒪᔾᔪᑎᒥᓂᕐᓂ ᐅᓇᓂ ᓄᖅᑲᖓᑲᐃᓐᓇᑎᓪᓗᑕ ᒪᔪᕋᐅᑎᓄᑦ 
ᑐᓵᔪᖃᓚᐅᖅᓯᒪᔪᖅ. 
 
ᑕᕝᕙᓃᖏᕈᓗᒻᒪᓪᓕ ᑲᑎᒪᔾᔪᑎᒥᓂᑦᑎᓐᓂ ᑕᐃᒪᐃᖏᑦᑐᒥᓂᐅᓱᒋᔭᖅ, ᑕᐃᒪᐃᓯᒪᔪᖅ. ᐅᖃᐅᓯᒃᑯᑦ 
ᑕᐃᒪᐃᖃᑦᑕᖏᓐᓂᕋᐃᓪᓗᑕ ᐱᓐᖏᑦᑐᖅ.  
 
ᑖᓐᓇᓕ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑐᑦ, ᐅᖃᓐᖏᑦᑐ ᑕᐃᒪᐃᓚᐅᖏᓐᓂᖓᓂᒃ, ᑕᐃᓐᓇ ᒪᒥᐊᓚᐅᖅᓯᒪᔪᖅ. 
ᐅᖃᑐᐃᓐᓇᓚᐅᖅᓯᒪᔪᖓᓕ ᑐᑭᓯᐊᓂᕋᖅᑐᖓ ᐱᒡᒐᓇᖅᑐᒻᒪᕆᐊᓘᒻᒪᑦ ᑕᒪᒃᑯᓂᖓ ᓴᖅᑮᓇᓱᑦᑎᓪᓗᒋᑦ ᑕᐃᒃᑯᐊ 
ᐃᖃᓗᒻᒥᐅᑕᐅᔪᑦ ᐅᖃᓚᐅᖅᓯᒪᒻᒪᑎᒃ.  

ᑖᓐᓇ ᐃᓂᖅᑎᕈᑎᖃᑦᑑᔮᖏᑦᑐᖅ. ᑖᒃᑯᐊ ᐊᖏᓚᐅᖅᓯᒪᔭᕋ, ᐄ, ᐃᒫᒃ ᒪᒥᐊᑦᑐᖃᓚᐅᕐᖓᓐ ᒪᓕᒐᓕᐅᕐᕕᒻᒥ. ᐃᒫᒃ 
ᑐᓴᔅᓴᐃᓐᓇᖏᒃᑲᓗᐊᕐᓗᑎᒃ ᖃᓄᐃᓪᓚᐅᖅᑕᐅᓚᐅᕐᓂᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. (ᑐᓵᔨᑎᒍᑦ) ᒥᔅ ᐊᒡᓘᒃᑲᖅ, ᑖᓐᓇ ᑐᓄᓂᕐᒧᑦ ᒪᓕᒐᓕᐅᖅᑎᒧᑦ 
ᐃᓂᖅᑎᕈᑎᒋᔭᖓ ᐋᖅᑭᒋᐊᕈᑎᖓᐃᓛ ᓈᒻᒪᑦᑐᖅ ᓯᖁᒥᑦᑎᒻᒪᑦ 23 (h), ᒫᓐᓇᐅᔪᖅ ᑖᒃᑯᐊ ᐅᖃᐅᓯᕆᓚᐅᖅᑕᑎᑦ 
ᐲᖁᓂᐊᖅᑕᒃᑲ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᕆᒃᑲᓐᓂᕈᒃ ᑭᓲᒻᒪᖔᖅ, ᑭᓱᒥᒃ ᓯᖁᒥᑦᑎᓂᕐᒪᖔᕐᒪ. 
 
ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᐅᖃᐅᓯᕆᕋᑖᖅᑕᒃᑲ. ᑖᓐᓇ ᑐᓄᓂᕐᒧᑦ ᒪᓕᒐᓕᐅᖅᑎᐅᔪᖅ ᐃᓂᖅᑎᕈᑎᖓ ᓱᓕᒻᒪᑦ, 
ᓯᖁᒥᑦᑎᒪᓪᓗ ᒪᓕᒐᕐᒥᒃ 23 (h). ᒫᓐᓇᐅᔪᕐᓕ ᑕᐃᒃᑯᐊ ᐅᖃᐅᓯᓚᐅᖅᓯᒪᔭᕋᓗᐊᑎᑦ ᐲᖅᑕᐅᖁᔭᕋᓗᐊᒃᑲ. 
ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᖁᒥᓐᓂᕈᒃᑯᑦ ᒪᓕᒐᖅ 23 (h), ᐄ, 
ᑕᐃᒃᑯᐊ ᒪᒥᐊᑉᐳᖓᓗᒃ ᑖᒃᑯᐊ ᒪᒥᐊᕝᕕᒋᓪᓗᒋᑦ ᒪᓕᒐᓕᐅᖅᑎᐅᔪᖅ ᑕᐃᒃᑯᓄᖓ ᐅᖃᐅᓯᕆᓚᐅᖅᑕᖏᓐᓄᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑲᑎᒪᔾᔪᑎᔅᓴᕗᑦ ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᖅᑦ ᐅᖃᐅᓯᖏᑦ 
 
ᐊᖓᔪᖅᑳᖅᑉ ᐅᖃᐅᓯᖓ 082 - 2(4): ᐊᑭᓱᒃ ᒪᓕᒐᓕᐅᕐᕕᒻᒦᔾᔮᓐᖏᑦᑐᖅ ᐅᑐᐱᕆ 23-ᒥᒃ ᐅᑐᐱᕆ 29-

ᒧᑦ (ᐲᑯ) 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᕋᑖᖅᑕ ᑕᐃᒃᑯᐊ ᐅᖃᒃᑲᓂᕐᓗᒋᑦ. ᑕᐃᓐᓇ 
ᑐᓯᐅᑎᖃᑦᑕᓂᐊᖅᑲᕗᑦ ᒪᓕᒐᓕᐅᖅᑎᐅᖃᑎᕗᑦ.  
 
ᑐᓴᖅᑎᑦᑎᔪᒪᒐᒪ ᒪᓕᒐᓕᐅᖅᑎ ᐅᓛᔪᒃ ᐊᑭᓱᒃ ᐊᑦᑑᕙ 23-ᒥᑦ 29-ᒧᑦ ᒪᓕᒐᓕᐅᕐᕕᒦᔾᔮᓐᖏᒻᒪᑦ ᑕᒫᓂ ᐊᕐᕌᒍᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᑲᑎᒪᔾᔪᑎᔅᓴᕗᑦ ᓇᒻᒪ 2. [ᒥᓂᔅᑕᐃᑦ ᐅᖃᐅᓯᒃᓴᖏᑦ.] ᑮᓇᐅᔭᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅᑉ ᐅᖃᐅᓯᖓ 083 - 2(4): ᐊᕐᕌᒎᑉ ᕿᑎᐊᓂ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖏᑦ 2008-09 

ᐊᑭᑐᔫᑎᓄᑦ ᐊᑐᖅᑐᑦᓴᐃᑦ ᐅᖃᐅᓯᕐᖓᐅᑎᑦ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖃᒪᓂᑦᑐᐊᕐᒥᐅᑦᓗᑦ ᐃᓚᒃᓯᕙᒃᑲ, ᑕᐃᒃᑯᐊᓗ ᕿᓂᒐᐅᔪᑦ 
ᖃᓄᐃᓐᖏᑦᓯᐊᕐᓗᑎᒃ ᓇᓂᔭᐅᖁᓗᒋᑦ. 
 



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1755 

ᐱᒋᐊᕈᑎ 
 
(ᑐᓵᔨᑎᒍᑦ) ᐅᖃᖅᑎᑦᓯᔩ, ᐅᓪᓗᒥ ᒪᓕᒐᓕᐅᖅᑎᓂᒃ ᓄᓇᕗᒻᒥᐅᓕᒫᓂᓪᓗ ᑐᓴᖅᑎᑦᓯᒋᐊᕈᒪᔪᖓ ᐅᓪᓗᒥᒧᑦ 
ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ. ᐅᖃᐅᓯᒋᐊᙵᕐᕆᓂᐊᕐᒥᔭᒃᑲ ᐊᑭᑐᔫᑎᓄᑦ 
ᐊᑐᖅᑐᑦᓴᐃᑦ ᐊᕐᕌᒍᖓᓄᑦ 2008-09.  
 
ᓄᓇᕗᑦ ᒐᕙᒪᒃᑯᖏᑦ ᑲᔪᓯᒍᑎᖃᕐᓂᐊᖅᑐᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᑐᕌᒐᑦᑎᓐᓂ 
ᐱᓇᓱᐊᖅᑕᕗᑦ, ᑲᔪᓯᒍᑎᖃᐃᓐᓇᕐᓗᑕ ᐊᑲᐅᓈᖅᑐᒃᑰᖓᔪᓂᒃ ᑮᓇᐅᔭᓕᕆᓂᕐᒧᑦ ᖃᓄᐃᓐᓂᑎᓐᓂᒃ, 
ᐱᕚᓪᓕᕈᑎᒋᒐᓱᐊᕐᓗᒋᑦ ᑮᓇᐅᔭᐃᑦ ᐊᑐᐃᓐᓇᕆᔭᕗᑦ.  
 
ᐊᕐᕌᒎᑉ ᕿᑎᐊᓂ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖏᑦ  
 
ᐱᔾᔪᑎᒋᓪᓗᒋᑦ ᐊᕐᕌᓂᓂᓴᐃᑦ, 2006-07, ᓲᕐᓘᕈᑎᖃᖅᑐᒍᑦ ᐊᑭᓕᑦᓴᒦᒐᔭᕐᓂᑎᓐᓂᒃ $6,300,000. 
ᐃᖅᑲᐃᑎᒋᐊᕈᒪᔭᒃᑲ ᒪᓕᒐᓕᐅᖅᑏᑦ ᑖᒃᑯᐊ ᖃᑦᓯᐅᓂᖏᑦ ᓯᕗᓪᓕᖅᐹᖅᓯᐅᑎᑐᐃᓐᓇᐅᒻᒪᑕ 
ᐋᖅᑭᒋᐊᖅᑕᐅᒋᐊᖃᕐᓂᐊᖅᑐᑎᓪᓗ. ᒐᕙᒪᒃᑯᑦ ᐱᓕᕆᕕᓕᒫᖏᑦ, ᐱᙱᑦᑐᑑᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ, ᐅᖓᑖᓅᖅᓯᒪᙱᑦᑐᑦ ᐊᑐᖅᑐᑦᓴᐅᑎᑕᐅᓯᒪᔪᑦ. ᑐᒃᓯᕋᐅᑎᖃᕐᓂᐊᖅᑐᒍᑦ ᐃᓚᒋᐊᕈᑎᓂᒃ 
ᑮᓇᐅᔭᖅᑐᕈᑎᑦᓴᓄᑦ ᐱᖁᔭᑦᓴᒥᒃ ᐃᓱᒪᑦᓴᖅᓯᐅᕈᑎᒋᓛᖅᑕᑦᓯᓐᓂᒃ ᑕᕝᕙᓂ ᑲᑎᒪᓂᑦᑎᓐᓂ ᐅᖓᑖᓄᑦ 
ᑮᓇᐅᔭᖅᑐᕈᑎᐅᒋᐊᓕᓐᓄᑦ.  
 
ᖄᒃᑲᓐᓂᖓᒍᑦ, ᑐᒃᓯᕋᐅᑎᖃᕐᓂᐊᕐᒥᔪᒍᑦ ᐊᓯᖏᓐᓂᒃ ᐃᓚᒋᐊᕈᑎᓂᒃ ᑮᓇᐅᔭᖅᑐᕈᑎᑦᓴᓄᑦ ᐱᖁᔭᑦᓴᓂᒃ 
ᒫᓐᓇᐅᔪᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ, 2007-08, ᐃᓱᒪᑦᓴᖅᓯᐅᕈᑎᒋᓛᖅᑕᑦᓯᓐᓂᒃ ᑕᕝᕙᓂ ᑲᑎᒪᓂᑦᑎᓐᓂ. 
ᐃᓚᒋᓕᐅᔾᔭᐅᓯᒪᓂᐊᖅᑐᑦ ᐃᓚᒋᐊᕈᑎᐅᒋᐊᓖᑦ: 
 

• ᖄᒃᑲᓐᓂᖓᒍᑦ ᑮᓇᐅᔭᖃᖅᑎᑦᓯᓂᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓴᓇᔪᓕᕆᓂᕐᒧᑦ 
ᐅᐸᓗᖓᐃᔭᐃᓂᕐᒧᑦ ᐱᓕᒻᒪᑦᓴᐃᒍᑎᖏᓐᓄᑦ ᑲᒪᒋᔭᐅᓪᓗᑎᒃ ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓄᑦ 
ᐃᓚᒋᐊᕈᑎᐅᓪᓗᓂ ᐱᓕᕆᐊᖓᓄᑦ $200,000,000 ᐅᑭᐅᖅᑕᖅᑐᒥ ᐃᓪᓗᓕᕆᓂᕐᒧᑦ 
ᑮᓇᐅᔭᖅᑖᕆᓯᒪᔭᖏᓐᓄᑦ, ᑐᓂᔭᐅᓯᒪᔪᑦ ᒐᕙᒪᑐᖃᒃᑯᓐᓂᒃ, ᓄᑖᓂᒃ ᐃᓪᓗᓕᐅᖅᐸᓪᓕᐊᓂᕐᒧᑦ;  

 
• ᖄᒃᑲᓐᓂᖓᒍᑦ ᑮᓇᐅᔭᖃᖅᑎᑦᓯᓂᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓄᓇᕗᒻᒥ ᓄᓇᓕᓐᓂ 
ᐱᔪᓐᓇᕐᓂᕆᔭᐅᔪᓂᒃ ᖃᕆᓴᐅᔭᒃᑯᑦ ᐱᓕᕆᔾᔪᑎᖓᓄᑦ. ᑖᒃᑯᐊ ᑮᓇᐅᔭᐃᑦ ᑲᔪᓯᑎᑦᓯᒍᑕᐅᓂᐊᖅᑐᑦ 
ᑲᔪᓯᑦᓯᐊᖅᓯᒪᔪᒻᒪᕆᐅᓂᖓᓄᑦ ᐱᓕᕆᐊᖅ ᐃᓕᓴᕆᔭᐅᕋᑖᓚᐅᖅᑐᖅ ᓴᕕᕋᔭᒻᒥᒃ ᐅᔭᒥᒥᒃ 
ᓴᓇᑐᔫᒍᑕᐅᓂᖓᓄᑦ ᓄᑖᕐᖑᖅᐸᓪᓕᐊᔪᑦ ᑎᒥᖁᑎᖏᓐᓄᑦ ᒐᕙᒪᐃᑦ ᐊᐅᓚᑕᐅᓂᖏᓐᓄᑦ;  

 
• ᖄᒃᑲᓐᓂᖓᒍᑦ ᑮᓇᐅᔭᖃᖅᑎᑦᓯᓂᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ 
ᐃᖅᑲᓇᐃᔭᖅᑎᑖᕋᓱᐊᖏᓐᓇᖁᓪᓗᒋᑦ ᐱᓕᕆᐊᓄᑦ ᑲᒪᔨᓂᒃ ᐊᒻᒪᓗ ᐱᓕᕆᐊᓄᑦ ᖃᐅᔨᓴᖅᑎᒥᒃ 
ᐱᔪᓐᓇᕐᓂᖅᑖᒃᑲᓐᓂᖁᓪᓗᒋᑦ ᖃᐅᔨᒪᔨᑕᖏᑦ ᐃᑲᔪᕈᓐᓇᖁᓪᓗᒋᑦ ᐸᕐᓇᐃᖃᑦᑕᓂᕐᒧᑦ ᐊᑭᖏᓐᓂᓪᓗ 
ᓇᓗᓇᐃᔭᐃᖃᑦᑕᓂᕐᒧᑦ ᐊᑭᑐᔫᑎᓄᑦ ᐱᓕᕆᐊᓄᑦ; ᐊᒻᒪᓗ  

 
• ᖄᒃᑲᓐᓂᖓᒍᑦ ᑮᓇᐅᔭᖃᖅᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
ᓴᓇᔭᐅᒋᐊᕈᓐᓇᖁᓪᓗᒍ ᕿᑎᕐᒥᐅᓂ ᐋᓐᓂᐊᕐᕕᒃ ᐃᑯᐊᓪᓚᕋᑖᓚᐅᖅᑎᓪᓗᒍ.  

 
ᒫᓐᓇᐅᔪᖅ ᓲᕐᓘᕈᑎᖃᖅᓯᒪᔪᒍᑦ ᐊᑭᓕᑦᓴᒦᓐᓂᐊᕐᓂᑎᓐᓂᒃ $7,200,000 ᐊᕐᕌᒍᖓᓂ 2007-08, 
ᐊᒥᓱᕐᖑᕆᐊᒐᓛᑦᓯᒪᔪᑦ ᓲᕐᓘᕈᑎᒋᓚᐅᖅᑕᑎᓐᓂᒃ $6,600,000 ᓴᖅᑭᓚᐅᖅᑕᑦᑎᓐᓂ ᒪᓕᒐᓕᐅᕐᕕᒻᒥ ᒫᑦᓯ 2007-
ᖑᑎᓪᓗᒍ. ᐅᖃᓕᒪᑎᓪᓗᖓ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ ᑕᖅᑭᐅᓚᐅᖅᑐᒥ, ᓇᓗᓇᐃᖅᓯᓚᐅᕋᒪ 
ᓂᕈᐅᓐᓂᕋᖅᓱᖓ ᐊᑭᓕᑦᓴᒦᒐᔭᕐᓂᑎᓐᓂᒃ $12,000,000 2007-08-ᒥ. ᒪᓕᑦᑐᒋᑦ ᓯᑎᐱᕆ 30 ᑮᓇᐅᔭᓕᕆᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ, ᐋᖅᑭᒋᐊᖅᓯᒪᔭᕗᑦ ᐊᑭᓕᑦᓴᒦᒐᔭᕐᓂᕗᑦ ᐊᑉᐸᕆᐊᖅᓯᒪᔪᖅ $7,200,000-ᒧᑦ, 
ᐱᔪᓐᓃᒃᑲᓐᓂᖅᓯᒪᔪᖅ $4,800,000-ᓂᒃ. ᐱᔾᔪᑎᖃᓗᐊᖅᑐᓂ ᒥᑭᓪᓕᒋᐊᖅᑕᐅᓯᒪᓂᖓ ᐆᒻᒪᖅᑯᑎᓕᕆᓂᕐᒧᑦ 

ᓇᓪᓕᐅᒃᑯᒫᖑᑎᑕᐅᓯᒪᔪᑦ ᒪᓕᖅᑐᒋᑦ ᖄᒃᑲᓐᓂᖓᒍᑦ ᑮᓇᐅᔭᐃᑦ ᐃᓯᖅᐸᓪᓕᐊᓂᐊᖅᑐᑦ ᐅᖅᓱᐊᓗᓕᕆᔨᒃᑯᓐᓂᒃ 
ᐊᑭᑦᑐᕆᐊᖅᑕᐅᓚᐅᕐᓂᖏᓐᓄᑦ ᖃᖓᑕᔫᖅᓯᐅᑎᑦ ᒑᓴᓖᓪᓗ ᐱᒋᐊᕐᓗᓂ ᓄᕕᐱᕆ 1, 2007.  
 
ᐋᖅᑭᒋᐊᖅᑕᐅᓯᒪᔪᑦ ᐊᑭᓕᑦᓴᒦᒍᑎᒋᓂᐊᖅᑕᕗᑦ ᐃᓚᒋᓕᐅᔾᔨᓯᒪᔪᑦ $37,100,000 ᐊᓯᐊᒎᕐᕕᖃᕋᑎᒃ 
ᐊᒥᓱᕐᖑᐸᓪᓕᐊᓂᖏᓐᓄᑦ ᑮᓇᐅᔭᖅᑐᕈᑕᐅᒋᐊᓖᑦ ᐊᖏᖅᑕᐅᓚᐅᖅᑐᑦ ᒪᓕᒐᓕᐅᖅᑎᓄᑦ ᔫᓂᐅᓚᐅᖅᑐᒥ. 
ᐃᓚᒋᓕᐅᔾᔨᓯᒪᒻᒥᔪᖅ ᖃᑦᓰᓐᓇᐅᑎᐅᒐᓗᐊᓂᒃ ᓯᕗᕐᖓᒍᑦ ᖃᐅᔨᓇᖅᓯᒪᓚᐅᙱᑦᑐᓂᒃ ᓴᖅᑭᖅᓯᒪᔪᓂᒃ.  
 
ᑮᓇᐅᔭᓕᕆᓂᕐᒧᑦ ᐸᕐᓇᐅᑎᕗᑦ ᐃᓚᒋᓕᐅᔾᔨᓯᒪᔪᖅ ᐱᒋᐊᖅᑎᑕᐅᓯᒪᔪᓂᒃ ᐅᖃᐅᓯᐅᓚᐅᖅᑐᓂᒃ ᒐᕙᒪᑐᖃᒃᑯᑦ 
ᑮᓇᐅᔭᐃᑦ ᐊᑐᖅᑐᑦᓴᖏᓐᓂ, ᓲᕐᓗ:  
 

• $23,000,000 ᓴᙱᓕᖅᐹᓪᓕᖅᑎᑦᓯᓂᕐᒧᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔾᔪᓯᑦᑎᓐᓂᒃ;  
 
• $1,100,000 ᐊᕐᕌᒍᑕᒫᑦ ᐊᕐᕌᒍᓄᑦ 7-ᓄᑦ ᑲᓇᑕᒥᒃ ᐱᕙᓪᓕᐊᑎᑦᓯᓂᕐᒧᑦ ᑮᓇᐅᔭᐃᑦ; ᐊᒻᒪᓗ  
 
• $25,000,000 ᐊᕐᕌᒍᑕᒫᑦ ᐊᕐᕌᒍᓄᑦ 7-ᓄᑦ ᐱᖁᑎᕐᔪᐊᓄᑦ ᑐᙵᕕᓕᐅᕐᓂᕐᒧᑦ ᑮᓇᐅᔭᐃᑦ. ᑖᒃᑯᐊ 
ᑮᓇᐅᔭᐃᑦ ᑲᑐᔾᔭᐅᓪᓗᑎᒃ ᐅᕙᑦᑎᓐᓄᑦ ᒐᕙᒪᑐᖃᒃᑯᓄᓪᓗ 75 ᐳᓴᓐᑎ/25 ᐳᓴᓐᑎ, ᓄᓇᕗᑦ 
ᐊᕐᕌᒍᑕᒫᑦ ᑮᓇᐅᔭᖅᑎᑦᓯᒋᐊᖃᕐᓗᑎᒃ $8,300,000-ᓂᒃ; ᑲᑎᓕᒫᖅᑐᒋᑦ ᐊᕐᕌᒍᑕᒫᑦ 
ᑮᓇᐅᔭᖃᖅᑎᑕᐅᕙᓪᓗᑎᒃ $33,300,000.  

 
ᑮᓇᐅᔭᓕᕆᓂᕐᒧᑦ ᓯᕗᓂᑦᓴᕗᑦ ᑕᑯᒥᓇᕋᓗᐊᖅᑎᓪᓗᒍ, ᑲᔪᓯᒍᑎᖃᕆᐊᖃᖅᑐᒍᑦ ᐊᐅᓚᑦᓯᓯᑦᓯᐊᕆᐊᖃᕐᓂᕐᒥᒃ 
ᑮᓇᐅᔭᓂᒃ ᐅᔾᔨᖅᓱᑦᓯᐊᕐᓗᑕ. ᐅᔾᔨᖅᓱᑦᓯᐊᕐᑐᑕ ᐱᓕᕆᐊᖃᕐᓂᕗᑦ ᐊᐅᓚᑦᓯᓂᕐᒧᑦ ᑮᓇᐅᔭᖅᑐᕈᑎᐅᔪᓂᒃ 
ᐱᒻᒪᕆᐅᓂᖅᓴᐅᓕᕐᖓᑦ ᐅᓪᓗᒥᐅᓕᖅᑐᖅ ᓇᓗᓇᐃᖅᑕᐅᓯᒪᖁᓪᓗᒍ ᐅᐸᓗᖓᐃᑦᓯᐊᖅᓯᒪᒋᐊᖃᕐᓂᕗᑦ 
ᐊᑦᓱᕉᑎᒋᒋᐊᖃᕐᓂᐊᑕᑦᑎᓐᓄᑦ.  
 
ᐅᖃᖅᑎᑦᓯᔩ, ᐅᖃᐅᓯᕆᓂᐊᓕᕐᒥᔭᒃᑲ ᐊᑭᑐᔫᑎᓄᑦ ᐊᑐᖅᑐᑦᓴᓕᐅᕐᓂᕐᒧᑦ ᐱᖁᔭᖅ 2008-09-ᒧᑦ.  
 
2008-09 ᐊᑭᑐᔫᑎᓄᑦ ᐊᑐᖅᑐᑦᓴᐃᑦ 
 
ᐊᕐᕌᒍᖓᓂ 2008-09, ᒐᕙᒪᒃᑯᑦ ᓴᓂᕐᕙᐃᓂᐊᖅᑐᑦ $98,300,000 ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᓂᒃ 
ᐱᓕᕆᐊᓄᑦ ᐱᕚᓪᓕᕈᑕᐅᓂᐊᖅᑐᓄᑦ ᓄᓇᓕᓐᓄᑦ ᓄᓇᕗᓗᑦᑖᒥ. 2008-ᒥ - 2012-ᒧᑦ ᐊᕐᕌᒍᓄᑦ ᑕᓪᓕᒪᓄᑦ 
ᐊᑭᑐᔫᑎᓄᑦ ᐸᕐᓇᐅᑎᑦ ᐊᖏᖅᑕᐅᒻᒪᑕ ᐊᕐᕌᓂ, $87,400,000 ᓴᓂᕐᕙᖅᑕᐅᓚᐅᖅᑐᑦ 2008-09-ᒧᑦ. 
ᐊᒥᓱᕐᖑᕆᐊᕐᓂᖏᑦ $10,900,000-ᓂᒃ ᐱᔾᔪᑎᓕᒃ ᐊᑭᑐᓂᖅᓴᐅᓂᖏᓐᓄᑦ ᓂᕆᐅᒋᔭᐅᓚᐅᖅᑑᒐᓗᐊᓂᒃ 
ᐊᕐᕌᒍᕋᓴᕐᓄᑦ ᐊᑭᑐᔫᑎᓄᑦ ᐱᓕᕆᐊᖑᓂᐊᖅᑐᓄᑦ.  
 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᓂᖅᐹᒥᒃ ᐊᑭᑐᔫᑎᓄᑦ ᐊᑐᖅᑐᑦᓴᖃᖅᑐᑦ ᑮᓇᐅᔭᓕᕆᓂᕐᒧᑦ ᐊᕐᕌᒎᓂᐊᖅᑐᒥ 
$25,600,000. ᐅᖃᖅᑎᑦᓯᔨ, ᑖᒃᑯᐊ ᒪᓕᑦᓯᐊᖅᑐᑦ ᒐᕙᒪᒋᔭᑦᑕ ᑐᕌᒐᖏᓐᓄᑦ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒥᒃ ᐅᐸᓗᖓᐃᔭᐃᓂᕐᒥᓪᓗ ᓄᓇᕗᒻᒥᐅᓂᒃ ᐱᕚᓪᓕᕈᑎᖃᕈᓐᓇᖁᓪᓗᒋᑦ 
ᐱᓕᒻᒪᑦᓴᖅᑕᐅᖃᑦᑕᓂᕐᒧᑦ ᐃᓕᓐᓂᐊᕈᑎᑦᓴᓄᓪᓗ. ᐊᑐᖅᑐᑦᓴᐃᑦ ᐃᓚᒋᓕᐅᔾᔨᓯᒪᔪᑦ ᐅᑯᓂᖓ:  
 

• $5,200,000 ᐱᔭᕇᖅᑕᐅᒍᓐᓇᖁᓪᓗᒍ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑎᓄᑦ ᑐᔪᕐᒥᕕᑦᓵᒃ 
ᑲᖏᖅᖠᓂᕐᒥ ᐃᖃᓗᓐᓂᓗ;  

 
• $1,500,000 ᓄᑖᕐᖑᕆᐊᖅᑕᐅᒍᓐᓇᖅᓯᖁᓪᓗᒍ ᒥᑭᔫᑕᐅᓂᖅᓴᓄᑦ ᐃᓕᓐᓂᐊᕐᕕᒃ, ᐃᓚᒋᓕᐅᑎᓪᓗᒍ 
ᐱᙳᐊᕐᕕᑦᓴᖓ, ᐅᖅᓱᖅᑑᒥ;  

 
• $5,500,000 ᐱᒋᐊᖅᑕᐅᒍᓐᓇᖁᓪᓗᒍ ᐃᓄᒃᓱᒃ ᐃᓕᓐᓂᐊᕐᕕᐊᓗᒃ ᓄᑖᕐᖑᕆᐊᖅᑕᐅᓛᕐᓂᖓ 
ᐃᖃᓗᓐᓂ;  

• $6,000,000 ᐱᒋᐊᖅᑕᐅᖁᓪᓗᒍ ᐃᓚᔭᐅᒋᐊᓛᕐᓂᖓ ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᒃ ᑭᙵᕐᓂ;  
 
• $3,300,000 ᐱᒋᐊᖅᑕᐅᖁᓪᓗᒍ ᓴᓇᔭᐅᓂᐊᕐᓂᖓ ᓴᓇᔪᓕᕆᓂᕐᒧᑦ ᐱᓕᒻᒪᑦᓴᕕᑦᓴᖅ ᑲᖏᖅᖠᓂᕐᒥ;  
 
• $2,100,000 ᐸᕐᓇᑕᐅᓂᑦᓴᖓᓄᑦ ᑎᑎᖅᑐᒐᖅᑕᐅᓂᑦᓴᖓᓄᓪᓗ ᓄᓇᕗᑦ ᓯᓚᑦᑐᓴᕐᕕᒃᑯᑦ ᓄᓇᓕᓐᓂ 
ᐃᓕᓴᕕᑦᓴᖓᑦ ᒥᑦᑎᒪᑕᓕᒻᒥ; ᐊᒻᒪᓗ  

 
• $1,000,000 ᓴᓇᔭᐅᒋᐊᖁᓪᓗᒍ ᐊᑕᒍᑦᑖᓗᒃ ᐃᓕᓐᓂᐊᕐᕕᒃ ᐃᒡᓗᓕᒻᒥ.  

 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ ᐊᑭᑐᔫᑎᓄᑦ 2008-09-ᒥ $23,100,000. 
ᐊᑭᑐᔫᑎᓄᑦ ᐱᓕᕆᐊᑦᓴᐃᑦ ᐱᒋᐊᖅᑕᐅᓯᒪᔪᑦ ᐱᓕᕆᕕᖓᓂ ᐊᑦᑐᐃᓂᖃᖅᓯᒪᔪᑦ ᐃᓘᓐᓇᑲᓴᖏᓐᓂᒃ ᓄᓇᓕᓐᓂ 
ᓄᓇᕗᒻᒥ. ᐊᑭᑐᔫᑎᓄᑦ ᐊᑐᖅᑐᑦᓴᐃᑦ ᐃᓚᒋᓕᐅᔾᔨᓯᒪᔪᑦ $20,800,000 ᓄᓇᓕᓐᓂ ᐱᓕᕆᐊᓄᑦ ᐊᒻᒪᓗ 
$2,300,000 ᐱᓕᕆᐊᓄᑦ ᐅᖅᓱᐊᓗᓕᕆᔨᒃᑯᓐᓂ. ᖄᒃᑲᓐᓂᖓᒍᑦ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᓂᕐᒧᑦ 
$2,400,000 ᐱᓕᕆᐊᓄᑦ ᐃᖃᓗᓐᓂ, $4,600,000-ᕈᔪᐃᑦ ᐊᑐᖅᑕᐅᓂᐊᖅᑐᑦ ᐃᒪᖃᖅᑎᑦᓯᓂᕐᒧᑦ 
ᑭᓈᓗᓕᕆᓂᕐᒧᓪᓗ ᐱᓕᕆᕕᓐᓄᑦ, ᐃᓚᒋᓕᐅᔾᔨᓯᒪᓪᓗᓂ ᑭᓈᓗᐃᔭᕐᕕᑦᓴᒥᒃ ᐊᑦᓯᕕᑦᓴᒥᓪᓗ ᖁᕐᓗᖅᑑᒥ, 
ᑭᓈᓗᓕᕆᕝᕕᒻᒥᒃ ᑲᖏᖅᖠᓂᕐᒥ ᐊᒻᒪᓗ ᑭᓈᓗᐃᔭᕐᕕᒻᒥᒃ ᑰᒑᕐᔪᒻᒥ. 
 
ᐊᑭᑐᔫᑎᓄᑦ ᐊᑐᖅᑐᑦᓴᐃᑦ ᐃᓚᒋᓕᐅᔾᔨᓯᒪᒻᒥᔪᑦ $19,100,000 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 
ᐃᓚᒋᓕᐅᔾᔭᐅᓯᒪᔪᑦ $6,900,000 ᓴᓇᔭᐅᓂᑦᓴᖏᓐᓄᑦ ᐃᖅᑲᓇᐃᔭᖅᑎᓄᑦ ᐃᓪᓗᑦᓴᐃᑦ ᐱᔾᔪᑎᒋᓪᓗᒋᑦ 
ᐃᓄᑐᖃᕐᓄᑦ/ᑎᒥᒥᒍᑦ ᐊᔪᕈᑎᓕᓐᓄᑦ ᐃᑉᐱᒋᔭᐅᕕᑦᓴᐃᑦ ᐊᑐᓂᑦ ᐃᒡᓗᓕᒻᒥ ᐅᖅᓱᖅᑑᒥᓗ ᐊᒻᒪᓗ ᑲᖏᖅᖠᓂᕐᒥ 
ᓴᓇᔪᓕᕆᓂᕐᒧᑦ ᐱᓕᒻᒪᑦᓴᕕᑦᓴᒧᑦ. ᖄᒃᑲᓐᓂᖓᒍᑦ, $2,000,000 ᓴᓂᕐᕙᖅᑕᐅᓯᒪᔪᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ 
ᐃᑲᔫᑎᓄᑦ ᐊᒻᒪᓗ $8,000,000 ᓴᓂᕐᕙᖅᑕᐅᓯᒪᔪᑦ ᓄᑖᕐᖑᕆᐊᖅᑕᐅᖃᑦᑕᕐᓂᖏᓐᓄᑦ 
ᓴᓇᒋᐊᖅᑕᐅᖃᑦᑕᕐᓂᖏᓐᓄᓪᓗ, ᓄᑖᕐᖑᕆᐊᖅᑕᐅᒋᐊᓖᑦ, ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ ᐃᓪᓗᐃᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᖅᑐᑦᓴᑖᕐᓂᐊᖅᑐᑦ $14,400,000 ᐊᕐᕌᒎᓂᐊᖅᑐᒥ. 
ᐅᖃᖅᑎᑦᓯᔩ, ᑐᕌᒐᖃᕐᖓᑕ ᓄᓇᕗᑦ ᒐᕙᒪᒃᑯᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ ᓄᓇᕗᒻᒥᐅᓄᑦ 
ᖃᓂᒋᔭᖃᕐᓂᖅᓴᐅᓗᑎᒃ ᐊᖏᕐᕋᕆᔭᖏᓐᓄᑦ. ᒪᓕᒐᓕᐅᖅᑏᑦ ᖃᐅᔨᒪᓕᕐᖓᑕ, ᕿᑭᖅᑕᓂ ᐋᓐᓂᐊᕐᕕᒃ ᐃᖃᓗᓐᓂ 
ᒪᑐᐃᖅᑕᐅᓚᐅᕐᖓᑦ ᐋᒃᑑᐸ 19, 2007. ᖄᒃᑲᓐᓂᖓᒍᑦ, ᑮᓇᐅᔭᖃᖅᑎᑦᓯᓂᖅ $8,700,000 
ᓴᓂᕐᕙᖅᑕᐅᓂᐊᖅᑐᑦ ᐱᔭᕇᖅᑕᐅᒍᓐᓇᖁᓪᓗᒋᑦ ᐃᓄᑐᖃᕐᓄᑦ/ᑎᒥᒥᒍᑦ ᐊᔪᕈᑎᓕᓐᓄᑦ ᐃᑉᐱᒋᔭᐅᕕᑦᓴᓄᑦ.  
 
ᐃᓕᖅᑯᓯᓕᕆᔨᒃᑯᑦ ᓴᓂᕐᕙᐃᒍᔾᔭᐅᓯᒪᔪᑦ ᑮᓇᐅᔭᐃᑦ ᐊᑐᖅᑐᑦᓴᓂ $850,000 ᐸᕐᓇᐸᓪᓕᐊᓂᕐᒧᑦ 
ᑎᑎᖅᑐᒐᖅᐸᓪᓕᐊᓂᕐᒧᓪᓗ ᐱᖅᑯᓯᓕᕆᕝᕕᑦᓴᒧᑦ ᑲᖏᖅᑐᒑᐱᒻᒥ. ᐱᖅᑯᓯᓕᕆᕝᕕᑦᓴᖅ ᐃᓕᖅᑯᓯᕐᓂᒃ 
ᐃᓕᓴᕕᐅᓗᓂ ᐃᓚᒋᔭᐅᖃᑕᐅᓪᓚᕆᑦᑐᖅ ᑐᕌᒐᑦᑎᓐᓂ ᐱᓇᓱᐊᖅᑕᕗᑦ ᓴᙱᓕᖅᐸᓪᓕᐊᔭᐅᖁᓪᓗᒋᑦ 
ᐃᓕᖅᑯᓯᑦᑎᓐᓂᒃ ᑐᙵᕕᓕᐅᖅᐸᓪᓕᐊᓂᖅ ᒪᓕᑦᑕᐅᓗᑎᒃ ᐃᓄᐃᑦ ᐱᖅᑯᓯᖏᑦ.  
 
ᐅᖃᖅᑎᑦᓯᔩ, ᒪᓕᑦᑕᐅᖏᓐᓇᖁᓪᓗᒋᑦ ᖃᖓᒃᑰᕆᐊᖃᖅᑎᑕᐅᓯᒪᓂᖏᑦ ᐃᓚᔭᐅᕙᓪᓕᐊᓂᖏᓪᓗ ᐱᖁᑎᕐᔪᐊᓄᑦ 
ᐊᖏᕈᑕᐅᓯᒪᔪᑦ ᓄᓇᕗᒻᒥᐅᓄᑦ ᐊᑭᑐᔫᑎᓄᑦ ᐱᓕᕆᐊᖃᖅᐸᓪᓕᐊᓂᕐᒧᑦ, $9,000,000 ᓴᓂᕐᕙᖅᑕᐅᒃᑲᓐᓂᖅᓯᒪᔪᑦ 
ᐃᑦᑕᕐᓂᓴᖃᕐᕕᑦᓴᖅ ᐱᓕᕆᐊᒧᑦ. ᑮᓇᐅᔭᖃᕈᓐᓇᖁᓪᓗᒋᑦ ᒪᓕᑦᑕᐅᖏᓐᓇᖁᓪᓗᒋᑦ ᐅᓪᓗᖅᓯᐅᑎᓂ 
ᐋᖅᑭᑦᑕᐅᓯᒪᔪᑦ. ᐊᖏᕈᑎᖃᖅᓯᒪᔪᒍᑦ ᐅᑎᖅᑎᒐᔭᕋᑦᑎᒍ $9,000,000 ᐃᑦᑕᕐᓂᓴᖃᕐᕕᑦᓴᒧᑦ ᐱᓕᕆᐊᒧᑦ 
ᐊᑐᖅᑐᑦᓴᖏᓐᓄᑦ ᓯᕗᓂᑦᓴᑎᓐᓂ ᐊᕐᕌᒍᓂ. ᐃᑦᑕᕐᓂᓴᖃᕐᕕᑦᓴᖅ ᓱᓕ ᓯᕗᓪᓕᐅᔾᔭᐅᒍᒪᓯᒪᔪᖅ ᑐᕌᒐᑦᑎᓐᓂ 
ᐱᓇᓱᐊᖅᑕᕗᑦ, ᑭᓯᐊᓂ ᒫᓐᓇᐅᔪᖅ ᖃᐅᔨᒪᒋᐊᖃᕋᑦᑕ ᐊᓯᒃᑲᓐᓂᖏᑦ ᑮᓇᐅᔭᖃᕈᑕᐅᒋᐊᓖᑦ ᐱᓕᕆᐊᒧᑦ ᓱᓕ 
ᐊᑐᐃᓐᓇᐅᙱᒻᒪᑕ.  
 



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1758 

ᒪᓕᒐᓕᕆᔨᒃᑯᑦ ᐊᑐᖅᑐᑦᓴᖃᕐᓂᐊᖅᑐᑦ $2,900,000 ᐊᑭᑐᔫᑎᓄᑦ ᐱᓕᕆᐊᓄᑦ ᐊᕐᕌᒎᓂᐊᖅᑐᒥ, 
ᐃᓚᒋᓕᐅᔾᔨᓯᒪᓪᓗᓂ $2,500,000 ᐸᕐᓇᐃᕙᓪᓕᐊᓂᕐᒧᑦ ᑎᑎᖅᑐᒐᓕᐅᕐᓂᒧᓪᓗ ᐃᑲᔪᖅᑕᐅᕕᑦᓴᒥᒃ ᑲᖏᕐᖠᓂᕐᒥ.  
 
2008-09-ᒥ, ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᐊᑐᖅᑐᑦᓴᖃᕐᓂᐊᖅᑐᑦ $1,700,000. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓗᐊᕐᓂᐊᖅᑐᑦ ᑭᖑᕝᕕᖅᑕᐅᒍᑎᐅᓗᑎᒃ ᐱᖁᔭᖅᑎᒍᑦ ᓄᓇᓯᐅᑎᒋᒋᐊᓕᖏᓐᓂᒃ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᑭᑐᔫᑎᓄᑦ ᐊᑐᖅᑐᑦᓴᑖᕐᓂᐊᖅᑐᑦ $9,500,000-ᓂᒃ. $6,400,000 
ᓴᓂᕐᕙᖅᑕᐅᓂᐊᖅᑐᑦ ᖃᖓᑕᔫᒃᑯᕕᒃ ᓴᓇᔭᐅᕙᓪᓕᐊᓂᖓᓄᑦ ᐃᒃᐱᐊᕐᔪᒻᒥ. ᐊᒻᒪᓗ, $1,000,000 
ᓴᓂᕐᕙᖅᑕᐅᓂᐊᖅᑐᖅ ᐅᒥᐊᒃᑯᕕᑦᓴᓂᒃ ᓴᓇᔭᐅᕙᓪᓕᐊᔪᓂᒃ ᓄᓇᕗᒻᒥ. ᑖᒃᑯᐊ ᐃᓚᒋᔭᐅᔪᑦ ᒐᕙᒪᒋᔭᑦᑕ 10 
ᐳᓴᓐᑎᓂᒃ ᐃᑲᔫᑎᒋᓂᐊᖅᑕᖏᓐᓄᑦ $66,000,000-ᓄᑦ ᑮᓇᐅᔭᖃᖅᑎᑦᓯᒍᑕᐅᓂᐅᓴᔪᓄᑦ ᓄᓇᕗᒻᒥ 
ᐃᖏᕐᕋᔫᓕᕆᓂᕐᒧᑦ ᖃᓄᖅᑑᕈᑎᖏᓐᓂ, ᐊᒻᒪᓗ ᖃᐅᔨᓴᕈᑎᒋᓯᒪᔭᖏᓐᓄᑦ ᒐᕙᒪᑐᖃᒃᑯᑦ 
ᐃᒪᕐᒥᐅᑕᓕᕆᔨᒃᑯᖏᓐᓄᑦ. ᒐᕙᒪᒋᔭᕗᑦ ᓱᓕ ᐱᓕᕆᖃᑎᖃᖅᐸᓪᓕᐊᔪᑦ ᒐᕙᒪᑐᖃᒃᑯᓐᓂᒃ 
ᓇᓗᓇᐃᖅᓯᒐᓱᐊᖅᑐᑎᒃ ᑮᓇᐅᔭᓂᒃ ᐱᒻᒪᕆᐊᓘᔪᒧᑦ ᐱᕙᓪᓕᐊᔪᓕᕆᓂᕐᒧᑦ ᐱᒋᐊᖅᑎᑕᐅᒍᒪᔪᓄᑦ.  
 
ᐅᖃᖅᑎᑦᓯᔩ, ᐊᓪᓚᕝᕕᖓᑦ ᒪᓕᒐᓕᐅᖅᑎᒃᑯᑦ ᐊᑐᖅᑐᑦᓴᖃᕐᓂᐊᖅᑐᑦ $1,200,000. ᐃᓚᒋᓕᐅᔾᔨᓯᒪᔪᑦ 
$500,000 ᐊᑭᑐᔫᑎᓄᑦ ᓴᓂᕐᕙᖅᑕᐅᓯᒪᔪᑦ ᒪᓕᒐᓕᐅᕐᕕᑦᑖᖅᑲᐅᑦᓴᒧᑦ ᐊᒻᒪᓗ $660,000 ᐃᓪᓗᕐᔪᐊᑦ 
ᐃᓗᓕᑦᓴᖏᓐᓄᑦ ᓱᓇᒃᑯᑖᖏᓐᓄᓪᓗ, ᓄᑖᕐᖑᕆᐊᖅᑕᐅᒐᔭᕐᓂᖏᓐᓄᑦ ᑐᓵᔾᔪᑎᕈᔪᐃᑦ/ᑕᕐᕆᔭᐅᑎᕈᔪᐃᑦ 
ᓱᓇᒃᑯᑖᖏᑦ ᑲᑎᒪᕕᕐᔪᐊᒥ ᐊᓪᓚᕝᕕᖏᓐᓂᓗ.  
 
ᐱᔭᕇᕈᑎᖓ  
 
ᐅᖃᖅᑎᑦᓯᔩ, ᐃᓘᓐᓇᑎᒃ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᒍᑎᐅᔪᑦ ᐅᓪᓗᒥ ᐅᖃᐅᓯᕆᔭᒃᑲ ᐱᔾᔪᑎᓖᓐᓇᐃᑦ 
ᒪᓕᒋᐊᒃᑲᓂᕐᓂᕐᒥᒃ ᐊᖏᕈᑎᒋᓯᒪᔭᑦᑎᓐᓄᑦ ᐊᐅᓚᑦᓯᑦᓯᐊᕈᒪᓂᕐᒧᑦ ᑮᓇᐅᔭᑦᑎᓐᓂᒃ, ᑮᓇᐅᔭᖃᖅᑎᑦᓯᓂᖅ 
ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ ᒪᓕᑦᓯᐊᕐᓗᑎᒃ ᐱᔭᕆᐊᓕᑦᑎᓐᓄᑦ ᐊᕕᑦᑐᖅᓯᒪᕕᑦᑎᓐᓂ ᒐᕙᒪᒋᔭᑦᑕᓗ 
ᐊᖏᕈᑎᒋᓯᒪᔭᖏᓐᓄᑦ ᐋᖅᑭᑦᓱᐃᑎᓪᓗᑕ ᓄᓇᕗᑦ ᓯᕗᓂᑦᓴᖓᓂᒃ ᒪᓕᑦᑐᒋᑦ ᐱᓇᓱᐊᖅᑕᕗᑦ. ᑕᒪᒃᑯᐊ 
ᐱᓇᓱᓐᓂᐊᕐᓂᕋᖅᓯᒪᔭᕗᑦ ᐊᐅᓚᑕᐅᓂᐊᖅᑐᑦ ᑐᓴᐅᒪᖃᑎᒌᓐᓇᕐᓗᒋᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ.  
 
ᓱᓕᔪᖅᓴᑦᓯᐊᖅᑐᖓ, ᐅᖃᖅᑎᑦᓯᔩ, ᐊᑦᓱᕉᑎᖃᕐᓗᑕ, ᐊᖏᕈᑎᖃᖅᓯᒪᓗᑕ, ᑲᑐᔾᔨᖃᑎᒌᓪᓗᑕᓗ 
ᒪᓕᒐᓕᐅᖅᑎᓕᒫᓄᑦ, ᑲᔪᓯᒍᑎᖃᕐᓂᐊᕋᑦᑕ ᓯᕗᒧᒋᐊᕈᑎᖃᖅᐸᓪᓕᐊᓂᕐᒧᑦ ᐋᖅᑭᑦᓱᐃᕙᓪᓕᐊᓂᕐᒧᑦ 
ᐊᕕᑦᑐᖅᓯᒪᕕᑦᑎᓐᓂᒃ ᓄᓇᕗᒻᒥᐅᓕᒫᑦ ᐅᐱᒋᔪᓐᓇᕐᓂᐊᖅᑕᖓᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ.  

ᖁᔭᓐᓇᒦᒃ, ᐅᖃᖅᑎᑦᓯᔩ.2007– 08 ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᐅᔪᑦ 
($ ᒥᓕᐊᓐ-ᖏᓐᓃᑦᑐᑦ)  

2007-08 ᐋᖅᑭᒋᐊᖅᑕ-ᐅᓯᒪᔪᑦ ᐊᑐᖅᑐᑦᓴᐃᑦ  2007-08 ᑮᓇᐅᔭᐃᑦ 
ᐊᑐᖅᑐᑦᓴᐃᑦ  

ᐊᓯᔾᔨᕐᓂᖓ  

ᑮᓇᐅᔭᐃᑦ ᐃᓯᖅᐸᓪᓕᐊᔪᑦ  1,109.2  1,050.6  58.6  

ᑮᓇᐅᔭᖅᑐᕈᑎᐅᒋᐊᓖᑦ ∗   1,116.4  1,057.2  59.2  

ᐊᐅᓚᑦᓯᓂᕐᒧᑦ ᖄᖏᕐᓂᑯᓕᐅᕈᑏᑦ 
(ᐊᑭᓕᑦᓴᒦᒍᑏᑦ) ᐊᕐᕌᒍᖓᓂ  

(7.2)  (6.6)  (0.6)  

∗  
ᐃᓚᒋᓕᐅᔾᔨᓯᒪᔪᖅ ᓲᕐᓘᕈᑕᐅᓯᒪᔪᑦ ᐊᑐᖅᑐᑦᓴᐃᑦ ᐊᑐᕈᓐᓃᖅᑐᑦ, ᐊᒻᒪᓗ ᐃᓚᒋᐊᕈᑎᐅᒋᐊᓕᓐᓄᑦ ᓇᓪᓕᐅᒃᑯᒫᖑᒋᐊᓕᓐᓄᓪᓗ.  

1 
ᒪᓕᑦᑐᒋᑦ ᑐᒃᓯᕋᐅᑎᐅᓯᒪᔪᑦ ᐊᑭᑐᔫᑎᓄᑦ ᐊᑐᖅᑐᑦᓴᐃᑦ 2008-09-ᒧᑦ  

2
ᐃᓚᒋᓕᐅᔾᔨᓯᒪᔪᖅ ᐊᒥᓱᕐᖑᕆᐊᖅᓯᒪᓂᖏᓐᓂᒃ ᑮᓇᐅᔭᖅᑐᕈᑎᐅᒋᐊᓖᑦ ᐃᓚᒋᐊᕈᑎᒃᑯᑦ ᑮᓇᐅᔭᖅᑐᕈᑎᑦᓴᓄᑦ ᓈᓴᐅᑖ 1, ᐊᒻᒪᓗ 
ᑐᐊᕕᕐᓇᑐᒃᑯᑦ ᑮᓇᐅᔭᖅᑐᕈᓐᓇᐅᑎᓄᑦ.  

ᓇᐃᓈᖅᓯᒪᔪᑦ ᐊᑭᑐᔫᑎᓄᑦ ᐊᑐᖅᑐᑦᓴᐃᑦ ($ᒥᓕᐊᓐ-ᖏᓐᓃᑦᑐᑦ)  

2008-09 ᐊᑭᑐᔫᑎᓄᑦ ᐊᑐᖅᑐᑦᓴᐃᑦ  2007-08 ᐋᖅᑭᒋᐊᖅᑕ-
ᐅᓯᒪᔪᑦ ᐊᑐᖅᑐᑦᓴᐃᑦ  

2007-08 
ᐊᑭᑐᔫᑎᓄᑦ 
ᐊᑐᖅᑐᑦᓴᐃᑦ  

ᒪᓕᒐᓕᐅᖅᑎᒃᑯᑦ  1.1  0.6  0.6  

ᒐᕙᒪᓕᕆᔨᒃᑯᑦ  -  -  -  

ᑮᓇᐅᔭᓕᕆᔨᒃᑯᑦ  -  -  -  

ᐃᖅᑲᓇᐃᔭᖅᑐᓕᕆᔨᒃᑯᑦ  -  -  -  

ᒪᓕᒐᓕᕆᔨᒃᑯᑦ  2.9  4.3  1.9  

ᐃᓕᖅᑯᓯᓕᕆᔨᒃᑯᑦ  0.9  11.7  8.3  

ᐃᓕᓐᓂᐊᕐᓂᓕᕆᔨᒃᑯᑦ  25.6  44.0  23.4  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ  

14.4  48.8  9.4  

ᐊᕙᑎᓕᕆᔨᒃᑯᑦ  1.7  2.9  2.0  

ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᑦ  

23.1  34.8  16.6  

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ  

9.5  16.9  13.6  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  19.1  16.0  16.0  

ᑲᑎᓕᒫᖅᑐᒋᑦ ᐊᑭᑐᔫᑎᓄᑦ  98.31 180.02 91.8  

ᑲᑎᓕᒫᖅᑐᒋᑦ ᓈᒻᒪᓈᙱᑐᐃᓐᓇᕆᐊᓖᑦ ᖃᓂᓐᓂᖅᐹᖓᓄᑦ ᓲᕐᓘᕈᑕᐅᓯᒪᓂᖏᓐᓄᑦ  

 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ.  ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᑕᓗᕐᔪᐊᒧᑦ, ᒥᔅ ᐊᒡᓘᒃᑲᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 175 - 2(4): ᐱᔨᑲᑖᑦ ᐅᖅᓱᖅᑑᒥᒃ; ᐄᕕ ᐃᔨᑦᑎᐊᑉ 40ᒋᔭᖓᓂᒃ 

ᓇᓪᓕᐅᑎᓂᖓ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᒪᕐᕉᓐᓂᒃ ᑕᒫᓂ ᐅᖅHᐅᖅᑑᒦᑦᑐᑦ 
ᐃᓕᑕᕆᔪᒪᒐᒃᑭᒃ, ᑮᕗ ᕿᑯᐊᕐᓗ ᐴᓯ ᐃᑯᐊᓛᕐᓗ ᐅᕙᓃᑦᑐᑦ. ᐱᖅᕼᐃᕐᒪᑦ ᑎᑭᓚᐅᓐᖏᒻᒪᑕ ᐅᑉᓗᒥ 
ᑐᓐᖓᕼᐅᖁᕙᒃᑲ ᑕᒫᓂ. ᐱᖃᑎᒋᔮᓗ ᑕᐃᓐᓇ ᐅᕆᐱᑲ ᐃᑯᐊᓛᖅ ᑕᒫᓃᖃᑕᐅᒻᒪᑦᑕᐅᖅ ᐅᖅᕼᐅᖅᑑᒥᐅᑕᖅ, 
ᑐᓐᖓᕼᐅᖁᕙᒃᑲ ᐃᖃᓗᓐᓂ ᑕᒫᓂ ᕼᐊᓇᓂᐊᕐᒪᑕ.  
 
(ᑐᓵᔨᑎᒍᑦ) ᐊᒻᒪ 40ᓂᒃ ᐅᑭᐅᖃᓕᕐᒪᑦ ᐅᓪᓗᒥ, ᐄᕖ ᐃᔨᑦᓯᐊᖅ ᐅᓪᓗᖃᑦᓯᐊᓂᐊᕐᐳᑎᑦ ᐊᒻᒪ 
ᓇᓪᓕᐅᑎᑦᓯᐊᓂᐊᕐᐳᑎᓐ. ᐅᕙᓐᓂᖕ ᑕᑯᔪᒪᓂᐊᕐᐸᒋᑦ ᐅᓪᓗᒥ ᑲᑎᒪᕐᔪᐊᕇᕈᑦᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖅᑲᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᕐᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ.   
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 176 - 2(4): ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᓂᕈᐊᕐᓂᐅᓚᐅᖅᑐᖅ 

ᓯᕗᓂᒃᓴᑦᑎᐊᕙᐅᔪᔭᐅᕗᖅ ᖁᕐᓗᖅᑑᕐᒥᐅᓄᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑕᒫᓂ ᖁᔭᓕᔪᒪᓪᓗᖓ 
ᖁᕐᓗᖅᑑᕐᒥᐅᖃᑎᒃᑲ. ᐃᑉᐸᒃᓴᖅ ᐃᒥᐊᓗᓕᕆᓂᕐᒧᑦ ᐱᖁᔭᖅᔪᐊᖓᓂ ᑕᐃᑯᓐᖓᓚᐅᕋᑦᑕ ᓄᓇᓖᑦ 
ᓂᕈᐊᕈᓐᓇᓚᐅᕐᒪᑕ ᓴᖅᑭᑎᑦᑎᔪᒪᒻᒪᖔᑕ ᓴᖅᑭᑎᑦᑎᔪᒪᓐᖏᒻᒪᖔᑕᓘᓐᓃᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ. 
 
ᐅᖃᖅᑎᑦᑎᔩ, 360-ᖑᔪᑦ ᖁᓪᓗᖅᑑᒻᒥᐅᖑᔪᑦ ᓂᕈᐊᕆᐊᖅᑐᓚᐅᖅᑐᑦ ᑖᒃᓱᒥᖓ ᐱᒻᒪᕆᐅᔪᒧᑦ ᐊᐱᖅᑯᓯᒧᑦ.  
 
234-ᖑᔪᑦ ᓂᕈᐊᕐᓚᐅᖅᑐᑦ ᓴᓇᔪᒪᓪᓗᑎᒃ ᓴᖅᑭᑦᑎᔪᒪᓪᓗᑎᒃ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ. ᐊᒻᒪᓗ 120-
ᖑᔪᑦ ᓂᕈᐊᕐᓚᐅᖅᑐᑦ ᑖᒃᓱᒧᖓ ᐊᑭᕋᖅᑐᐃᓪᓗᑎᒃ. 
 
ᐅᖃᖅᑎᑦᑎᔩ, 66-ᐳᓴᓐᑎᖏᑦ ᑕᐃᒃᑯᐊ ᓂᕈᐊᓚᐅᖅᑐᑦ ᐃᑲᔪᖅᑐᐃᓪᓗᑎᒃ ᑕᒪᑐᒧᖓ ᐃᒥᐊᓗᓕᕆᓂᕐᒧᑦ 
ᑲᑎᒪᔨᕋᓛᑦ ᓴᖅᑭᑕᐅᓂᐊᖅᑐᑦ ᖁᓪᓗᖅᑐᕐᒥ.  
 
ᐅᖃᖅᑎᑦᑎᔩ, ᓇᓗᓇᐃᖅᓯᔪᖓ ᓄᓇᓕᓐᓄᑦ ᐃᑲᔪᕈᒪᓪᓗᖓ ᐃᓱᒪᓕᐅᕈᑎᒋᔭᖓᓂᒃ ᓄᓇᕘᑦ ᒐᕙᒪᒃᑯᖏᑦ 
ᖁᔭᓐᓇᒦᕈᒪᔭᒃᑲ. ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᐅᓚᑦᑎᓚᐅᕐᒪᑕ ᑕᒪᑐᒥᖓ ᓂᕈᐊᖅᑎᑦᑐᒋᑦ, 
ᑐᑭᓯᕚᓪᓕᑎᑦᑎᓪᓗᑎᓪᓗ ᐊᐱᖅᑯᑎᐅᔪᓂᒃ.  
 
ᐅᖃᖅᑎᑦᑎᔩ, ᓄᓇᓕᕗᑦ ᐃᖅᑲᓇᐃᔭᖃᑎᒌᒋᐊᖃᒻᒪᑕ ᑭᐅᖁᓪᓗᒋᑦ ᑕᒪᒃᑯᓂᖓ ᐊᔪᓕᕈᑕᐅᕙᑦᑐᓂᒃ 
ᐊᑐᖃᑦᑕᓂᕐᒥᒃ. ᐃᑉᐸᔅᓴᖅ ᓈᓚᓚᐅᕐᕋᑦᑕ ᓰᕖᓰᒃᑯᑦ ᖁᓪᓗᖅᑑᒻᒥ ᓂᕈᐊᖅᑎᓪᓗᒋᑦ ᑖᒃᓱᒧᖓ.  

ᑕᕝᕙᓂ ᒪᒃᑯᑦᑐᑦ ᖁᕐᓗᖅᑑᒥ ᓴᓐᖏᔪᒥᒃ ᐅᖃᐅᓯᖃᑦᑐᑎᒃ ᐃᑲᔪᖅᑐᐃᓪᓗᑎᒃ ᐃᓅᓯᕐᒥᒃ ᓂᕆᐅᓐᓂᖃᕐᓂᒥᓪᓗ 
ᓴᓐᖏᔪᒥᓪᓗ ᐊᑭᕋᖅᑐᐃᓪᓗᑎᒃ ᐃᒥᐊᓗᒻᒥᒃ ᐊᒻᒪ ᐊᒃᓱᕉᓐᓇᕐᓂᖏᓐᓂᒃ. ᐅᖃᖅᑎᑦᑎᔩ, ᓄᓇᓕᐅᔪᖅ 
ᓂᑯᕕᖓᖃᑎᒋᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 177 - 2(4): ᐳᕋᐃᒻ ᒥᓂᔅᑕᐅᑉ ᐳᓚᕋᕐᓂᖓ ᖁᑦᑎᑦᑐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᐅᓂᒃᑳᕈᒪᓪᓗᖓ ᒪᓕᒐᓕᐅᕐᕕᒻᒥ 
ᐳᓛᕆᐊᕋᑖᓚᐅᕐᓂᖓᓂᒃ ᐊᖓᔪᖅᑳᖅᔾᔪᐊᖓ ᑲᓇᑕᐅᑉ ᖁᑦᑎᑦᑐᕐᒥᐅᓐᓄᑦ.  
 
ᖃᐅᔨᒪᒻᒪᑕ ᑲᑎᒪᔨᐅᖃᑕᐅᔪᑦ ᐊᖓᔪᖅᑳᖅᔾᔪᐊᖓ ᑲᓇᑕᒥ ᐱᒻᒪᕆᐅᔪᓂᒃ ᑐᓴᖅᑎᑦᑎᓚᐅᕐᖓᓐ 
ᑕᑉᐸᐅᖓᖅᓯᒪᑎᓪᓗᒍ ᐱᑦᔪᑎᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᐱᒋᐊᕈᒪᔭᖏᓐᓂᒃ ᐅᑭᐅᖅᑕᖅᑐᕐᒥᐅᓐᓄᑦ. 
 
ᑖᒃᑯᐊ ᐱᖃᓯᐅᔾᔨᓯᒪᔪᑦ ᓴᓇᔭᐅᓂᖓᓂᒃ ᑲᓇᑕᒥ ᐅᓇᑕᖅᑐᔅᓴᐃᑦ ᑕᒫᓂ ᐃᓕᓐᓂᐊᕕᑦᑖᖁᓪᓗᒋᑦ ᖃᐅᓱᐃᑦᑐᕐᒥ 
ᐊᖏᓪᓕᒋᐊᖅᑕᐅᓗᑎᒃ ᐊᒻᒪ ᓱᓇᒃᑯᑎᑖᖅᑕᐅᑲᓐᓂᕐᓗᑎᒃ ᑲᓇᑕᒥ ᐅᓇᑕᖅᑐᓴᓐᖑᐊᖑᖃᑦᑕᖅᑐᑦ ᓴᓇᓗᑎᓪᓗ 
ᐅᒥᐊᕐᔪᐊᕐᒧᑦ ᑐᓚᒃᑕᕕᐅᓂᐊᖅᑐᒥᒃ ᐅᔅᓴᖅᓴᐃᕕᐅᓂᐊᖅᑐᒥᓪᓗ ᓇᓄᓯᕕᒻᒥ. 
 
ᐅᖃᖅᑎᑦᑎᔩ. ᑖᒃᑯᐊ ᑐᓴᖅᑎᑎᔾᔪᑎᐅᔪᑦ ᐊᒃᓱᐊᓗᒃ ᐊᒃᑐᐃᓂᖃᕐᓂᐊᖅᑐᑦ ᓄᓇᓕᓐᓄᑦ ᑭᒡᒐᑐᖅᑕᓐᓂ ᑕᕝᕙᓂ 
ᒪᓕᒐᓕᐅᖅᑏᑦ ᑲᑎᒪᕕᐊᓂ.  
 
ᒪᓕᒐᓕᐅᖅᑎᒋᔭᐅᑎᓪᓗᖓ ᐃᑲᔪᖅᑐᐃᖃᑦᑕᖅᓯᒪᔪᖓ ᐱᒋᐊᖅᑎᑕᐅᔪᓂᒃ ᓴᓐᖓᑎᑉᐹᓪᓕᖁᓪᓗᒋᑦ ᑲᓇᑕᒥᐅᓄᑦ 
ᐱᒋᔭᐅᓂᖓ ᖁᑦᑎᑐᒻᒥᐅᓐ. ᐊᒻᒪ ᐃᑲᔪᕈᑎᓂᒃ ᓴᖅᑭᑦᑎᑲᓐᓂᖁᓪᓗᒋᑦ ᓄᓇᕗᑦ ᓄᓇᓕᖁᑎᖏᓐᓂ.  
 
ᐊᕐᕌᓂ ᑎᑎᕋᓚᐅᕋᒪ ᒥᓂᔅᑕᖓᓐᓄᑦ ᐅᓇᑕᖅᑐᓴᒃᑯᑦ ᐱᑦᔪᑎᒋᓪᓗᒍ ᓴᖅᑭᑦᑎᔪᓐᓇᕐᒪᖔᑕ ᓄᑖᒥᒃ 
ᐃᓕᓐᓂᐊᕐᕕᒃᓴᐅᓂᐊᖅᑐᒥᒃ ᖁᑦᑎᑦᑐᒥ ᐊᒻᒪ ᓴᖅᑭᑦᖢᒍ ᑎᑎᖅᑲᒃᑲ ᒪᓕᒐᓕᐅᖅᕖᑦ ᑲᑎᒪᕕᐊᓂ.  
 
ᑕᐃᒪᓕ ᐊᖓᔪᖅᑳᖅᖓ ᑲᓇᑕᐅᑉ ᐳᓛᕆᐊᓚᐅᖅᑎᓪᓗᒍ ᑎᑎᕋᖅᑲᓐᓂᓚᐅᖅᑐᖓ ᑭᒡᒐᑐᖅᖢᒋᑦ 
ᓂᕈᐊᖅᑕᐅᕕᒋᓯᒪᔭᒃᑲ. ᑎᑎᖅᑲᓂ ᓇᓗᓇᐃᖅᓯᓚᐅᖅᑐᖓ ᐊᑑᑎᖃᓪᓚᕆᒻᒪᑦ ᓇᐅᒃᑯᓕᒫᑦᑎᐊᖅ ᒐᕙᒪᒃᑯᑦ 
ᐃᓚᐅᔪᐃᓐᓇᐅᔭᕆᐊᖃᒻᒪᑕ ᐅᖃᐅᓯᖃᓕᕌᖓᑕ ᑕᒪᒃᑯᓂᖓ ᐱᖁᑎᕐᔪᐊᔅᓴᐅᓂᐊᖅᑐᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ 
ᑲᓇᑕᒥ ᐅᓇᑕᖅᑐᓴᓐᖑᐊᑦ ᐃᖅᑲᓇᐃᔭᖅᑎᑖᕆᐊᖃᕐᓂᖏᑦ ᐊᒻᒪᓗᒃᑕᐅᖅ ᐃᖅᑲᓇᐃᔮᔅᓴᖃᕆᐊᖃᓐᓂᖏᑦ 
ᓄᓇᓕᓐᓂ.  
 
ᓇᓗᓇᐃᓚᐅᖅᑕᒃᑲ ᐃᑲᔪᖅᑐᐃᔾᔪᑎᒋᔭᓐᓂ ᓴᖅᑭᑦᑎᖁᓪᓗᒋᑦ ᐃᖏᕐᕋᔾᔪᑎᐅᓂᐊᖅᑐᓂᒃ ᓄᓇᓕᓐᓂ 
ᑐᓴᐅᒪᑎᑦᑎᔾᔪᑎᐅᖃᑦᑕᓂᐊᖅᑐᓂᒃ ᐊᖏᔪᖅᑲᐅᑎᓄᑦ. ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᕘᑦ ᒐᕙᒪᒃᑯᖏᓐᓄᑦ, 
Hᐋᒻᓚᒃᑯᓪᓗ ᓯᕗᓕᖅᑎᖏᓐᓂ, ᐃᖅᑲᓇᐃᔭᖅᑎᖏᓐᓄᑦ.  
 
ᓈᒻᒪᓯᑉᐸᑦ ᓴᖅᑭᕐᓂᐊᕐᕋᒃᑭᓐ ᑎᑎᕋᓚᐅᖅᑕᒃᑲ ᑕᕝᕘᓇ ᒪᓕᒐᓕᐅᖅᕕᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 178 - 2(4): ᐋᓐᓂᐊᓯᐅᖅᑎᐅᓂᒃᓴᒧᑦ ᐃᓕᓐᓂᐊᕐᓇᖅ 

ᐃᑲᔪᖅᑕᐅᒋᐊᖃᕐᓂᖓ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᔾᔪᑎᖃᑦᑐᖓ ᐋᓐᓂᐊᓯᐅᖅᑏᑦ ᒥᒃᓵᓄᑦ. ᑖᓐᓇ ᐅᖃᕋᑖᕐᒪᓐ 
ᒥᓂᔅᑕ ᑮᓇᐅᔭᓕᕆᓂᕐᒧᑦ, $7.2 ᒥᓕᐊᓂᒡᒎᖅ ᐊᑭᓕᒃᓴᖃᓕᒑᒐᑦᑕ. ᐅᑦᔨᓐᓇᖃᑦᑕᕐᒪᑦ. ᐊᒥᓱᑦ ᐱᑦᔪᑕᐅᔫᒐᓗᐊᑦ 
ᑭᓯᐊᓂ ᖃᐅᔨᒪᔪᒍᑦ ᑖᓐᓇ ᐱᓪᓗᐊᑕᑦᑎᑦᑎᔨᐅᖃᑕᐅᖅᑰᒻᒪᑦ ᐋᓐᓂᐊᓯᐅᖅᑎᖃᖃᑦᑕᕐᓂᖅ 
ᑎᑭᑎᑕᐅᓯᒪᑲᐃᓐᓇᖅᑐᓂᒃ. ᑖᒃᑯᐊ Agency Nurses-ᓂᑦ ᑕᐃᔭᐅᖃᑦᑕᖅᑐᐃᓐ. ᐅᖃᖃᑎᖃᖃᑦᑕᓕᕋᒪ 
ᐋᓐᓂᐊᓯᐅᖅᑎᓂᒃ ᓇᒥᑐᐃᓐᓇᖅ, ᒥᑦᑎᒪᑕᓕᒃᒥᑐᐃᓐᓇᐅᓐᖏᑦᑐᖅ. ᑖᒃᑯᐊ ᐋᓐᓂᐊᓯᐅᖅᑎᒡᒎᖅ ᑕᒫᓂ $5-ᒥᑦ 
$15-ᒧᑦ ᑎᑭᑎᑕᐅᑲᐃᓐᓇᖅᓯᒪᔪᑦ ᑮᓇᐅᔾᔭᔅᓴᓂᖅᓴᐅᖃᑦᑕᖅᓯᒪᔪᑦ ᑖᒃᓱᒪᓐᖓᑦ ᐋᓐᓂᐊᓯᐅᖅᑎᒃᑯᓐᓄᑦ, ᓄᓇᓖᑦ 
ᐋᓐᓂᐊᓯᐅᖅᑎᖏᑕ ᐊᖓᔪᖅᑳᖅᖓᓐᓂᑦ ᑕᕝᕙ ᓯᐊᓛᕆᓪᓗᓂᐅᒃ.  
 
ᐊᒻᒪᓗ ᑕᐃᒪᓐᖓᑦ ᐋᓐᓂᐊᖅᑐᑦ, ᐱᓗᐊᖅᑐᒥᑦ ᐃᓐᓇᐃᑦ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ ᑕᑯᔭᕌᖓᒥ ᓄᑖᒥᒃ 
ᐋᓐᓂᐊᓯᐅᖅᑎᒥᑦ ᑕᑯᔭᕆᐊᖃᓯᑲᐅᑎᒋᓪᓗᑎᒃ. ᑕᐃᓐᓇᓕ ᐋᓐᓂᐊᓯᐅᖅᑎᒋᓚᐅᖅᑕᕋᓗᐊᖓ ᐊᐅᓪᓚᕇᕐᓂᒥᒻᒪᑦ. 
ᑕᕝᕙ ᑐᓵᔨᒃᑰᖅᑐᑎᒃ ᐅᓂᒃᑳᔅᓲᔭᕆᐊᖃᓕᕆᕗᑦ ᖃᓄᐃᒻᒪᑦ ᑕᑯᔭᐅᔭᕆᐊᖃᕐᒪᖔᕐᒥᒃ. 
 
ᐊᒻᒪ ᐅᑯᐊ ᐅᖃᓪᓚᒐᓱᖃᑦᑕᓚᐅᕋᓗᐊᕋᒪ ᑕᒫᓂ ᐅᑭᐅᓐᓂᒃ ᒪᕐᕈᑲᓵᓐᓂᒃ ᑖᒃᑯᐊ ᐃᓕᓐᓂᐊᖅᑐᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᐃᑲᔪᖅᑕᐅᑦᑎᐊᕐᔫᒥᓚᐅᕐᓕᑦ, ᓲᕐᓗ ᐊᑭᑦᓯᕌᖅ [ᒪᓕᒐᓕᕆᖑᕆᐅᖅᓴᓂᕐᒧᑦ 
ᐃᓕᓐᓂᐊᕐᕕᒻᒥ] ᑕᐃᒪᐃᓕᐅᑦᑎᐊᖅᑐᖃᓚᐅᖅᓯᒪᒻᒪᑦ. ᑕᐃᒪᑐᖅ ᐃᑲᔪᖅᑎᐊᕐᔫᒥᓚᐅᕐᓕᑎᑦ ᑐᐊᕕᕐᓇᖅᓯᒻᒪᑦ 
ᐋᓐᓂᐊᓯᐅᖅᑎᖃᑦᑎᐊᕆᐊᖃᕐᓂᑦᑎᓐᓂᑦ ᓄᓇᑦᑎᓐᓂᑦ, ᓄᓇᑦᑎᕐᓂᕐᒥᐅᓂᐊᖅᑐᓂᒃ, ᓄᓇᑦᑎᓐᓂᓪᓗ 
ᐃᓕᑦᑎᕙᓪᓕᐊᓂᐊᖅᑐᓂᒃ. ᑎᑭᑎᑲᐃᓐᓇᖃᑦᑕᕐᓗᒋᑦ ᐋᓐᓂᐊᓯᐅᖅᑏᑦ ᐊᑭᑐᔪᕐᔪᐊᕌᓗᒻᒥᒡᒎᖅ.  
 
ᐅᖃᐅᔾᔭᐅᓯᒪᓕᕆᕗᖓ ᑕᒫᓂᒎᖅ $700 ᐅᓪᓗ ᐊᑕᐅᓯᖅ ᑕᐃᒃᑯᓄᖓ ᐊᑭᓖᔭᕆᐊᖃᓲᑦ. ᐊᑭᑐᔪᒻᒪᕆᐊᓘᑎᓪᓗᒋᑦ 
ᕿᓚᒥᒻᒪᕆᐊᓗᒃ ᑎᑭᓯᒪᕙᑦᑐᑎᒃ ᑖᒃᑯᐊ ᖃᐅᔨᓵᓂᒍᓐᓇᖃᑦᑕᖏᒻᒪᑕ ᐋᓐᓂᐊᓯᐅᖅᑏᑦ ᓱᓇᕐᓗᒃᑲᓗᐊᕐᒪᖔᑦ, 
ᓱᓇᒥᓪᓗ ᐋᓐᓂᐊᔾᔪᑎᖃᕋᓗᐊᕐᒪᖔᑦ.  
 
ᐊᒻᒪᓗ ᐃᓅᔪᓐᓃᖃᑦᑕᖅᑐᑦ ᖃᐅᔨᔭᐅᓇᓵᓗᐊᒧᑦ ᐊᒥᓱᓗᐊᕌᓗᓕᖅᑐᑎᒃ ᐱᒻᒪᑕ. ᑕᐃᒪ ᒐᕙᒪᒃᑯᑦ ᐅᖃᐅᑎᔪᒪᔭᒃᑲ 
ᐊᑏ ᐋᓐᓂᐊᕕᒻᒧᑦ ᐃᓕᓐᓂᐊᖅᑐᑦ ᐱᒋᐊᑦᑎᐊᖅᑎᑕᐅᓚᐅᕐᓕᑦ ᐃᓄᓐᓂᒃ ᓄᓇᕗᒻᒥᐅᑕᓂᒃ 
ᐋᓐᓂᐊᓯᐅᖅᑎᖃᓕᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 179 - 2(4): ᑭᓪᓕᓯᓂᐊᖅᑎᑦ ᖃᐅᔨᓴᕐᓂᖓᑦ ᓇᓄᕐᓂᑦ ᐊᑐᓐᖏᑦᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᐃᓄᓐᓄᑦ ᐃᑉᐱᒋᔭᐅᓪᓚᕆᒻᒪᑦ, ᐅᖃᖅᑏ, ᑕᐅᕙᓂ ᑭᕙᓪᓕᕐᒥ. 
 
ᐃᓐᓇᕐᓂᒃ ᐅᖃᐅᓯᖃᓚᖓᔪᖓ, ᐃᓐᓇᕐᓂᒃ ᐅᐱᒍᓱᒃᑲᑦᑕ ᐃᓄᐃᑦ ᖃᐅᔨᒪᓂᑐᖃᖏᓐᓂᑦ ᐅᐱᒍᓱᒃᑲᑦᑕ. ᑭᓯᐊᓂ 
ᒐᕙᒪᒃᑯᓐᓂᑦ ᐱᓕᕆᐊᕗᑦ ᐋᖅᑭᓲᕆᒐᑦᑎᒍ ᐃᓛᓐᓂᒃ ᐃᓄᐃᑦ ᖃᐅᔨᒪᓂᑐᖃᖏᓐᓂᑦ ᓈᒻᒪᖏᓪᓚᕆᑦᑎᓪᓗᒋᑦ. 
ᐃᒻᒪᖃ ᑐᑭᓯᖃᑦᑕᖅᑐᒍᑦ ᐃᓄᐃᑦ ᖃᐅᔨᒪᓂᑐᖃᖏᑦ ᒐᕙᒪᒃᑯᓐᓄᑦ ᐊᑐᓐᖏᒻᒪᑦ ᖁᔭᓈᖃᑦᑕᕋᑦᑎᒍ.  
 
ᑕᒃᑰᖓᐃ, ᑭᕙᓪᓕᕐᒥᒎᖅ, ᑭᕙᓪᓕᐅᑉ ᑕᐅᓇᓂ ᓂᒋᐊᓂ ᓇᓄᐃᑦ ᓄᖑᓕᕐᒪᑕ, ᐃᓄᐃᑦ ᖃᐅᔨᒪᓂᑐᖃᖓ ᒪᓕᑦᑐᒍ 
ᑖᓐᓇ ᓱᓕᓐᖏᓪᓚᕆᑦᑐᖅ. ᐅᖃᖅᑏ, ᐅᓇ  

ᐅᖃᕈᑎᒋᔭᕋ ᒐᕙᒪᑐᖃᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᐃᓕᖅᑯᓯᖃᕐᖓᑕ ᓇᓄᕐᓂᒃ ᓈᓴᐃᓕᕌᖓᒥᒃ ᐃᒪᓐᓇᐃ, they 
call it scientific study, ᐃᑉᐱᓐᓂᐊᔪᓐᓃᖅᑎᑦᑐᒍ ᑖᔅᓱᒪ ᖃᓂᖓᓗ ᐱᓕᕆᐊᖑᓪᓗᓂ ᑭᒍᑕᐃᖅᑕᐅᓪᓗᓂᓗ. 
 
ᓇᓐᓄᓐᓂᕈᕕᐅᒃ maybe 10 years from now ᖃᐅᔨᒪᓕᓛᕐᖓᑕ ᓇᓄᖅ ᐅᓇ ᓇᓃᖃᑦᑕᖅᑐᕕᓂᖅ. ᑭᓯᐊᓂ 
ᐅᖃᕐᓚᖓ, ᐅᖃᖅᑏ, ᑖᓐᓇ ᖃᐅᔨᓴᕐᓂᐅᖃᑦᑕᖅᑐᖅ ᐃᓐᓇᕐᓄᑦ ᐊᑐᖅᑕᐅᖏᒻᒪᕆᑦᑐᖅ. (ᑐᓵᔨᑎᒍᑦ) ᑖᓐᓇ 
ᐊᑐᖅᑕᐅᓐᖏᑦᑐᖅ ᐃᓄᓐᓄᑦ ᐃᓐᓇᕐᓄᑦ.  
 
ᐃᒪᐃᓕᐅᕋᓱᑦᑐᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑕᒪᒃᑯᐊ ᖃᐅᔨᒪᔪᕐᔪᐊᕌᓗᐃᑦ ᐊᑐᖅᑕᐅᔪᑦ 
(ᑐᓵᔨᑎᒎᕈᓐᓃᖅᑐᖅ) ᐅᖃᕈᒪᔪᖓ Canadian Wildlife Service-ᑯᑦ ᓇᓄᕐᓂᒃ ᖃᐅᔨᓴᕋᒥᒃ ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ ᑖᓐᓇ ᐃᓕᖅᑯᓯᕆᓪᓗᒍ ᓈᓴᐃᔪᑦ ᓇᓄᐃᒡᒎᖅ ᓄᖑᓕᕐᒪᑖᓚᑎᓪᓗᒋᑦ ᐃᓄᐃᑦ ᖃᐅᔨᒪᓂᑐᖃᖓ 
ᐊᒃᓱᐊᓗᒃ ᐋᓐᓂᐊᕈᑕᐅᖃᑦᑕᖅᑐᖅ. ᑖᓐᓇ ᐱᔾᔪᑎᒋᓪᓗᒍ ᐃᒫᒃ ᐅᖃᕋᓱᑦᑐᖓᖏ, consultation-ᖃᕆᐊᓕᒃ 
ᐅᖃᖃᑎᒌᓐᓂᕐᒥᒃ ᐋᖅᑮᒋᐊᖃᖅᑐᑦ ᓄᓇᕗᑦ ᒐᕙᒪᒃᑯᑦ that’s their job. 
 
ᖃᐅᔨᓴᐅᑦ ᐃᓚᒋᐊᕈᒪᔭᕋᓗᐊᕋ ᐱᐅᓂᓕᕋᓗᐊᕋᒪ, ᐅᖃᖅᑏ, ᐃᓱᓕᓪᓗᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᑲᔪᓯᔪᓐᓇᕐᒪᖔᑦ. 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕈᓐᓇᖅᐳᑎᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᔭᕋ scientific study ᐱᓪᓚᕆᐊᓘᑎᑕᐅᒻᒪᑦ Canadian 
Government Wildlife Management ᐊᒻᒪ Wildlife Service-ᑯᑦ ᒐᕙᒪᑐᖃᒃᑯᑦ. ᑭᓯᐊᓂ ᐃᓐᓇᕐᓄᑦ ᐃᓄᓐᓄᑦ 
ᐊᑐᖅᑕᐅᖏᒻᒪᕆᒃᑐᖅ. ᓇᓄᐃᑦ ᐃᓕᖅᑯᓯᖓᑦ ᖃᐅᔨᓴᕐᑕᐅᑎᓪᓗᒋᑦ, why? Because Inuit Traditional, 
ᐃᓄᐃᑦ ᖃᐅᔨᒪᔭᑐᖃᖏᑦ.  
 
ᑭᕙᓪᓕᕐᒥ ᓇᓐᓄᑦᑕᐅᖃᑦᑕᖅᑐᑦ, Keewatin have 38-ᑐᐃᓐᓇᐅᓂᐊᓕᕐᑐᒡᒎᖅ ᐃᓄᐃᓴᒃᓯᒋᐊᕐᑐᑦ. ᑭᓯᐊᓂ 
ᐊᐅᔭᑕᒫᑦ, ᖃᐅᔨᒪᔪᒍᑦ, ᐅᖃᖅᑏ, ᑕᐅᓇᓂ ᑭᕙᓪᓕᕐᒦᒃᑯᕕᑦ, camp-ᓂ ᐊᔪᓕᕐᑐᑎᑦ ᐊᐅᔭᒃᑯᑦ, any location. 
(ᑐᓵᔨᑎᒍᑦ) ᓇᓄᕐᓄᑦ ᑎᑭᕋᖅᑕᐅᑐᐃᓐᓇᕆᐊᖃᖅᑐᑎᑦ.  
 
ᑕᐃᒪ ᐃᒪᐃᓕᐅᕋᓱᒃᑐᖓ ᒐᕙᒪᒃᑯᓐᓄᑦ, ᑕᒪᒃᑯᐊ ᖃᐅᔨᓵᕆᔭᐅᖃᑦᑕᕐᑐᑦ ᐊᒻᒪᓗ ᐊᑐᖅᑕᐅᖃᑦᑕᕐᑐᑦ ᒪᑯᓄᖓ 
ᑎᒥᓐᖑᕐᑎᑕᐅᓯᒪᔪᓄᑦ ᓲᕐᓗ ᐆᒪᔪᓕᕆᔨᒃᑯᓐᓄᑦ ᑲᓇᑕᒥ ᑕᐃᒃᑯᐊ ᐱᐅᓐᖏᓐᓂᕋᐃᓲᖑᒻᒪᑕ. 
 
ᓄᑖᓂᒃ ᐊᑐᖃᑦᑕᕆᐊᖃᕐᑐᒍᑦ ᐊᒻᒪᓗ ᑲᑐᔾᔨᒌᓐᓂᒃᑯᕆᐊᖃᕐᖢᑕ.  ᐃᓄᐃᑦ ᐃᓚᐅᑎᑕᐅᓗᑎᒃ, 
ᑎᒥᓐᖑᕐᑎᑕᐅᓯᒪᔪᓂᓐᖔᑐᐃᓐᓇᓐᖏᑦᑐᑦ.  
 
ᑕᒪᒃᑯᐊ ᐃᓘᓐᓇᖏᓐ ᑭᓪᓕᖃᐅᖅᑐᐃᓐᓇᐅᒻᒪᑕ ᒐᕙᒪᒃᑯᓐᓂᒃ, ᐃᖅᑲᓇᐃᔭᖃᑎᒌᓐᓂᕐᒥᑦ ᐊᑐᖔᖁᓪᓗᒋᑦ ᐊᒻᒪᓗ 
ᒪᑯᐊᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᒋᔭᐅᖃᑕᐅᓗᑎᒃ. ᑕᐃᒫᒃ, ᑎᑎᕋᕐᑕᐅᑦᓯᐊᖃᑦᑕᕐᐸᑕ, 
ᓈᓴᕐᑕᐅᑦᓯᐊᖃᑦᑕᕐᓂᐊᕐᒪᑕᓗ ᓇᓄᐃᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ.  ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᓂᒋᐊᓄᑦ 
ᑎᑭᕋᕐᔪᐊᒧᓪᓗ, ᒥᔅ ᐸᕋᐅᓐ. 

12ᒧᑦ, 2007ᒥ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊᓇᐃᓐ ᑎᑭᑦᓯᐊᕐᒥᒐᑦᓯ, 
ᑕᑯᖃᑦᑕᐅᑎᓚᐅᐱᓪᓚᓐᓂᐊᕋᑦᑕ. 
 
ᐊᒻᒪ ᑕᐃᓐᓇ ᓯᕗᓪᓕᖅᐹᒥ ᓂᓪᓕᐅᓯᒋᐊᕐᔪᒍᒪᔭᕋᓗᐊᕋ, ᐃᓐᓇᑐᖃᐅᓂᐊ ᐱᕝᔪᑎᒋᑉᓗᕈ. ᑕᐃᓐᓇ ᐃᒡᓗᓕᖕᒥ 
ᓇᓂᔭᐅᓚᐅᕐᑐᑯᓗᒃ ᖃᓄᐃᓐᖏᑦᓯᐊᕐᓱᓂ.  ᐃᓅᑭ ᑯᓄ, ᐸᓂᖓ ᐅᓖᐱᑲ ᐱᖃᓐᓇᕆᑉᓗᐊᕕᑦᓱ 
ᕿᐊᖃᑎᒋᖃᑦᑕᓚᐅᕋᒃᑯ ᑕᐅᑐᐃᓐᓇᕐᓱᖓ ᑎᕖᒃᑯᑦ, ᖁᔭᓐᓇᒦᖏᓐᓇ ᖃᓄᐃᓐᖏᑦᑐᑯᓘᓚᐅᕐᒪᑦ, 
ᐅᐱᓐᓇᖅᑑᕗᑎᓐ, ᑎᕖᒃᑯᑦ ᑕᐅᑐᓐᓂᕈᕕᑦ.  
 
ᐊᒻᒪ ᐱᖃᑖᓕ ᑲᖏᕐᖠᓂᕐᒥᑦ ᐅᖃᐅᓯᕆᔪᒪᔭᕋ, ᑭᒡᒐᖅᑐᖅᑕᕗᒃ ᑖᓐᓇ ᑕᒑᕐᓗ, ᑕᐃᓐᓇ, Rankin North-ᒥᑦ, 
ᐅᕙᖓ Rankin South-ᒥᑦ, ᑕᐃᒪᐃᖃᑦᑕᕋᓐᓄᒃ. ᐃᓛᒃ ᑕᖅᑭᐅᓚᐅᕐᑐᒦᓛᒃ ᐱᐅᓪᓗᐊᕕᒃᑐᒥᒃ 
ᑕᑯᖃᑦᑕᕐᑎᑕᐅᓚᐅᕋᑦᑕ, ᐃᒻᒪᖃ ᓯᑉᑎᒻᒪ 8 ᐊᑐᕐᑎᓪᓗᕈ 12-ᒧᑦ. ᐊᔪᓐᖏᑦᑐᕕᔾᔪᐊᕌᓗᐃᑦ ᑕᐃᒃᑯᐊ ᑭᕙᓪᓕᕐᒥ 
ᑕᐅᑐᒃᑎᑕᐅᓚᐅᕐᑐᑦ. ᑭᕙᓪᓕᕐᒥᓐᖔᕐᓱᑎᓪᓗ ᑕᒪᒃᑯᐊ ᓴᓇᓐᖑᐊᕐᑏᑦ ᐅᕝᕙᓘᓐᓃᑦ ᑎᑎᕋᐅᔭᕐᑏᑦ ᐅᕝᕙᓘᓐᓃᑦ 
ᒥᖅᓱᖅᑏᑦ. ᖃᓄᑐᐃᓐᓇᑦᓯᐊᖅ. ᑖᓐᓇ ᐊᖏᔫᓚᐅᕐᒪᑦ ᑕᐃᑲᓂ ᑲᖏᖅᖠᓂᕐᒥ.   
 
(ᑐᓵᔨᑎᒍᑦ) ᑕᐃᒃᑯᐊ ᒪᕐᕉᒃ ᐊᖅᑯᑎᒋᓪᓗᑎᒃᑯ ᓴᓇᓐᖑᐊᕐᑏᑦ ᒥᖅᓱᖅᑏᓪᓗ ᑕᒪᒃᑯᐊ ᑲᑎᑦᑐᓐᓇᕐᓯᓚᐅᕐᓯᒪᒻᒪᑕ 
ᑎᑎᕋᐅᔭᕐᑎᓪᓗ.  ᑕᐃᒃᑯᐊ ᐊᒃᓱᐊᓗᒃ ᓴᓇᑦᓯᐊᕐᓯᒪᔪᕐᔪᐊᒻᒪᕆᐊᓗᐃᑦ ᑕᑯᑦᓴᐅᑎᑕᐅᖃᑦᑕᓚᐅᖅᑐᑦ 
ᐃᓱᒻᒥᐅᑎᒃᓴᕈᓘᔭᕐᓂᒡᓗ ᐊᑐᖅᓯᒪᓪᓗᑎᒃ.  
 
ᑕᐃᒃᑯᐊ ᐋᖅᑭᒃᓱᐃᓚᐅᕐᑐᑦ ᖁᔭᓐᓇᒦᕈᒪᔭᒃᑲ, ᑭᑭᑦᓯᓐᓂᕈᒪ ᒪᒥᐊᑉᐳᖓ ᑎᕇᓯ ᑐᖏᓕᖅ, ᕌᐳᑦ ᑳᓂᓕ, ᐱᕐᓇᑎ 
ᑏᓐ, ᐊᒻᒪᓗ ᖁᔭᓐᓇᒦᕐᓱᒋᑦ ᐃᓘᓐᓇᖏᓐ ᐃᑲᔪᖃᑦᑕᓚᐅᕐᑐᑦ ᑕᒪᓐᓇ ᐋᖅᑭᒃᓱᖅᑕᐅᑎᓪᓗᒍ.  
 
ᖁᕕᐊᒋᕕᔾᔪᐊᓚᐅᖅᓯᒪᔭᕗᑦ ᓴᖅᑭᔮᕐᑎᑕᐅᔪᓐᓇᕐᒪᑕ ᑭᕙᓪᓕᕐᒥᐅᑦ ᓴᓇᐅᒐᖏᑦ ᐊᒻᒪᓗ ᐃᓐᓇᐃᓐ ᐊᓐᓄᕌᑐᖃᒥᓂᒃ 
ᐊᑐᖃᑦᑕᓚᐅᕐᒪᑕ. ᕿᓚᐅᔾᔭᕐᖢᑎᒡᓗ, ᑲᑕᒡᔭᕐᖢᑎᒡᓗ ᖁᕕᐊᒋᓚᐅᕐᑕᕗᑦ. ᖁᕕᐊᓱᕕᔾᔪᐊᖅᑑᓚᐅᖅᑐᒍᑦ.  
 
ᑕᐃᕕᑦ ᓯᒪᐃᓚᒃ ᑕᐃᑲᓃᓚᐅᕐᒥᒻᒪᑦ, ᑕᑯᓚᐅᕋᒃᑯ ᑕᐃᑲᓃᒃᑎᓪᓗᒍ ᐅᓄᕐᑐᓪᓗ ᑕᐃᑲᓃᓚᐅᕐᖢᑎᒃ ᒪᓕᒐᓕᐅᕐᑏᑦ.  
ᐅᖃᕈᒪᔪᖓ ᑲᖏᖅᖠᓂ ᓴᖅᑭᔮᕐᑎᑦᓯᒃᑲᓐᓂᓕᕐᐸᑦ ᐊᕐᕌᓂ ᖃᐃᓛᖁᓪᓗᓯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᒥᐊᓇᖅ, ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᓐᓄᑦ ᐊᒻᒪᓗ ᓂᐊᖁᓐᖒᒧᑦ, 
ᒥᔅᑕ ᐃᐊᑦ ᐲᑯ.   
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 181 - 2(4): ᓯᓚᐅᑉ ᐅᖅᑰᓯᕙᓪᓕᐊᓂᖓ ᐊᒻᒪ ᐊᓯᔾᔨᖅᐸᓪᓕᐊᓂᖓ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑭᐅᓯᒪᓕᖅᑐᓂ ᓵᓐᖓᓚᐅᕐᓯᒪᔪᒍᑦ, 
ᓵᓐᖓᔭᐅᓚᐅᕐᓯᒪᓕᕐᑐᖅ ᐅᑭᐅᖅᑕᖅᑐᖅ ᑕᒪᓐᓇ ᓯᓚᕗᑦ ᐅᖅᑰᓯᕙᓪᓕᐊᓕᕐᑎᓪᓗᒍ. 
 
ᐊᒻᒪᓗ ᐱᕙᓪᓕᐊᔪᒃᑯᑦ, ᓰᕖᓰᒃᑯᑦ, ᐲᑕ ᒫᓐᔅᐳᕆᑦᑯᓪᓗ ᑕᐃᒃᑯᐊ ᐅᖃᓪᓚᕆᐊᕐᑐᖃᑦᑕᕐᓯᒪᓚᐅᕐᒪᑕ.  
ᐃᑉᐱᐊᕐᔪᒦᒃᖢᖃᓚᐅᕐᖢᓂᓗ ᒫᓐᓇᕈᓘᓚᐅᖅᑐᖅ ᑎᑎᕋᖅᑕᐅᕙᓪᓕᐊᑎᓪᓗᒋᑦ ᓯᓚᐅᑉ ᐅᖅᑰᓯᕙᓪᓕᐊᓂᖓ  

ᐊᓯᔾᔨᐸᓪᓕᐊᓂᖓᓗ. ᑕᖅᑳᖔᖅᑐᓐ ᐱᕙᓪᓕᐊᔪᓕᕆᔩᓐ ᑕᒪᐅᓐᖓᖅᓯᒪᔪᖅᔪᐊᕐᒪᕆᐊᓘᒻᒪᑕ.  
 
ᓰᓚ ᐅᐊᑦᓗ ᐊᒃᓱᕉᑎᖃᖅᓯᒪᓪᓚᕆᒻᒪᓐ ᓯᓚᐅᑉ ᐅᖅᑰᓯᕙᓪᓕᐊᖓᑕ ᒥᒃᓵᓄᑦ ᐊᒻᒪᓗ ᒫᓐᓇᕈᓘᓚᐅᖅᑐᖅ ᓅᐱᐅᓪᒧᑦ 
ᓵᓚᔅᓴᐅᓯᐊᖅᑎᑕᐅᓂᐊᕐᓚᐅᕋᓗᐊᕐᒪᓐ ᑕᒪᓐᓇ ᑭᒡᒐᑐᐃᓐᓇᖅᓯᒪᒻᒪᒍ ᐅᑭᐅᖅᑕᖅᑐᖅ ᐊᒻᒪᓗ ᓄᓇᕗᑦ. 
ᖁᔭᓐᓇᒦᕌᓗᒃ ᓰᓛ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊᖑᖅᑲᐅᑎᓪᓗᒋᑦ, ᑎᔅᑲᕙᕆᒥ ᑕᓚᕖᓴᒃᑯᑦ ᓴᖅᑭᔮᖅᑎᑦᑎᓂᐊᖅᑐᑦ ᓄᓇᕗᑦ ᒥᒃᓵᓅᖓᔪᓂᒃ 
ᑕᑯᒃᓴᐅᑎᑦᑎᓗᑎᒃ.  
 
ᓯᕗᓪᓕᖅᐹᒥ ᐃᖃᓗᓐᓂ ᑕᐃᓐᓇ ᐱᕈᖅᓰᕕᓕᐅᖅᑕᐅᓯᒪᔪᖅ 7-ᐸᒨᖅᑲᑦ ᐅᓐᓄᒃ ᑕᐃᓐᓇ ᐃᓄᒃᓲᑉ ᐃᓕᓐᓂᐊᖅᕕᖓ 
ᓴᖅᑭᔮᖅᑎᑕᐅᓂᐊᕐᒥᔪᖅ. ᐃᒃᑯᐊ ᓯᓚᑐᐃᓐᓇᕐᒨᖃᑦᑕᖅᓯᒪᔪᑦ ᑕᐃᒃᑯᐊ ᑭᒡᒐᖅᑐᐃᔨᖃᓪᓗᑎᒃ ᑕᐃᒃᑰᓈᕐᓂᐊᕐᒪᑕ.  
 
ᑕᒪᒃᑯᐊ ᐱᕙᓪᓕᐊᔪᕈᓘᔮᓗᐃᑦ ᓄᓇᕗᓕᕆᔪᑦ ᐱᕙᓪᓕᐊᔪᒃᑰᖅᑎᑕᐅᑎᓪᓗᒋᑦ ᓄᓇᕗᑦ ᐊᒃᓱᐊᓗᒃ 
ᖃᐅᔨᔭᐅᕙᓪᓕᐊᔪᑦ. ᓄᓇᖁᑎᕗᑦ ᐃᓄᕗᓪᓗ.  
 
ᑕᒪᓐᓇ ᐊᒃᓱᐊᓗᒃ ᑐᓴᕈᒥᓇᖅᑐᖅ ᓄᓇᕗᑦ ᐱᑦᔪᑎᒋᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᓐ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 182 - 2(4): ᐱᓇᓱᐊᕈᓯᐅᑉ ᓄᓐᖑᐊᓂ ᓄᖅᑲᑎᑦᑎᒋᐊᕐᓂᕐᒧᑦ ᐃᕕᐊᓐᖏᒃᑯᑦ 

ᑳᓐᓱᖃᕐᓂᕐᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᑐᓴᒃᑲᐃᔪᒪᓪᓗᖓ ᒪᓕᒐᓕᐅᖅᑎᓂᒃ 
ᓂᕈᐊᖅᑎᓐᓂᒃ ᒥᒃᓵᓄᑦ.  
 
ᑖᓐᓇ ᐋᓐᔨᓚ ᐱᓕᑉ, ᐃᕕᐊᖏᒻᒥᒍᑦ ᑳᓐᓱᑖᓚᐅᖅᓯᒪᒻᒪᓐ 2006-ᖑᑎᓪᓗᒍ. ᐊᒻᒪᓗ ᖃᐅᔨᔭᐅᓴᕋᐃᒃᑲᒥ ᑖᓐᓇ 
ᑲᒪᒋᔭᐅᓕᕋᒥ ᖃᓄᐃᑦᑐᓐᓃᓕᓚᐅᖅᓯᒪᔪᖅ.  
 
ᐅᖃᖅᑏᑦ, ᑕᒪᒃᑯᐊ ᕿᑎᕐᒥᐅᓂ ᐋᓐᓂᐊᕖᓐ ᑕᒪᒃᑯᓂᖓ ᓱᓇᒃᑯᑖᓂᒃ ᐃᓅᓕᓴᐅᑎᓂᒃ ᐱᖃᖏᑐᖅᔪᐊᒻᒪᕆᐊᓘᒻᒪᑕ 
ᓘᑖᖃᓐᓇᑎᓪᓗ ᑳᓐᓱᓕᕆᔪᓐᓇᖅᑐᓂᒃ. ᑕᒪᑐᒪᓂ ᐊᕐᕌᒎᒥ ᑳᓐᓱᖃᕐᓂᖓᓄᑦ ᖃᓪᓗᓈᑦ ᓄᓇᖓᓐᓄᑦ 
ᐊᐅᓚᑲᑕᒋᐊᖃᓕᓚᐅᑎᑐᖅ ᔨᐊᓗᓇᐃᕝᒧᑦ, ᐃᐊᑦᒪᑕᒧᓪᓗ ᐆᑕᖅᑕᐅᔭᖅᑐᖅᑐᓂ. ᑕᖃᔪᑯᓘᖃᑦᑕᓚᐅᖅᑐᖅ 
ᐊᐅᓚᑲᑕᐃᓐᓇᓗᐊᕐᒧᑦ ᐊᒻᒪᓗ ᐆᑕᖅᑕᐅᓂᕐᒧᓐ, ᐄᔭᒐᒻᒧᓪᓗ.  

ᑕᐃᒪᓐᓇ ᐅᖁᒪᐃᔾᔪᑎᒋᔭᕐᔪᐊᕐᒪᕆᐊᓗᒋᓚᐅᖅᑕᖓ ᐅᐃᒌᓐᓄᑦ, ᐃᓚᖏᓐᓄᓪᓗ.  
 
ᑕᐃᒪ ᑲᔪᖏᖅᓴᐃᕗᒍᑦ ᐊᕐᓇᐃᓐ ᐋᓐᓂᐊᕕᓕᐊᖃᑦᑕᖁᓪᓗᒋᑦ. ᑖᓐᓇ ᒥᔅ ᐱᓕᑉ ᐱᓱᖃᑕᐅᓚᐅᖅᑐᖅ ᐃᐊᑦᒪᑕᒻᒥ 
ᖃᐅᑕᒫᑦᑎᐊᖅ ᐱᓕᒻᒪᔅᓴᖃᑦᑕᓚᐅᖅᑐᖅ ᐃᖃᓗᒃᑑᑦᑎᐊᕐᒥ ᐱᓱᓐᓂᐊᕐᕋᒥ 60 ᑭᓛᒪᑕᒥᒃ ᐅᖓᓯᓐᓂᓪᓕᒻᒥᒃ. 
ᖁᕕᐊᒋᖃᑦᑕᓚᐅᖅᑕᕗᑦ ᖃᐅᑕᒫᑦ ᑕᑯᔭᕌᖓᑦᑎᒃᑯ ᐱᓱᒃᑐᖅ.  
 
ᑕᒪᑐᒪᓂ ᐋᒌᔅ 10 12-ᒧᑦ ᐱᖃᑎᐊᓗᒌᒃ ᔮᓐ ᐲᑕᔅᑯᒃ $13,000-ᓂᑦ ᑮᓇᐅᔭᓂᒃ ᐱᕈᖅᓴᐃᓚᐅᖅᓯᒪᔪᓐ ᑳᓐᓴᒥᒃ 
ᑲᒪᔨᐅᔪᓄᑦ ᐋᓪᐴᑕᒧᑦ ᑐᓐᓂᖅᑯᑎᔅᓴᓂᒃ. ᐅᓄᖅᑐᓐ ᓄᓇᕗᒻᒥᐅᑕᐃᓐ ᕿᑎᕐᒥᐅᓐ ᖃᓪᓗᓈᑦ ᓄᓇᖓᓐᓄᑦ 
ᐊᐅᓚᖃᑦᑕᕆᐊᖃᑦᑕᕆᐊᓖᑦ ᑳᓐᓴᓕᕆᔭᐅᔭᖅᑐᖅᑐᑎᒃ.  
 
ᒥᔅ ᐱᓕᑉ ᐊᒻᒪᓗ ᒥᔅ ᐲᑕᔅ, ᑕᒪᑐᒪᓂ ᐱᓇᓱᐊᕈᓯᐅᓚᐅᖅᑐᓂ ᑮᓇᐅᔭᓂᒃ ᐅᓄᓛᓂᒃ ᐱᕈᑎᓯᓚᐅᖅᑐᓐ 
ᐃᑲᔪᖅᓱᕆᐊᖃᓪᓚᕆᑦᖢᑎᒃᑯᓪᓗ. ᖃᐅᔨᒪᔪᒍᑦ ᑐᓴᐅᒪᓪᓗᑕᓗ ᐃᓄᓐᓂᒃ ᑳᓐᓴᓕᓐᓂᒃ ᑲᒪᒋᔭᐅᔪᓂᒃ ᐊᒻᒪᓗ 
ᑕᐃᒪᐃᓐᓂᖓᓄᑦ ᐃᑲᔪᓪᓚᕆᒋᐊᖃᑦᑕᕗᑦ. 
 
ᐅᖃᖅᑏ, ᒥᔅ ᐱᓕᑉ ᐊᖅᑯᑎᒍᓪᓗᑎᒃᑯᑦ ᑲᒪᒋᔭᐅᑦᑕᐅᑎᒋᒐᒥ ᐃᑲᔪᖅᑕᐅᒐᒥᓗ ᓄᓇᖅᑲᑎᒥᓂ ᑲᒪᒋᔭᐅᑦᑎᐊᕐᕋᒥᓗ 
ᑳᓐᓱ ᑖᓐᓇ ᓄᖑᑎᑕᐅᔪᓐᓇᖅᑐᓐ. ᓂᕆᐅᑉᐳᖅ ᐊᕐᓇᐃᓐ ᑲᑉᐱᐊᓱᓐᖏᓂᖅᓴᐅᓗᑎᒃ ᖃᐅᔨᓴᖅᑕᐅᔭᖅᑐᖃᑦᑕᕐᓕᓐ. 
 
ᐅᖃᖅᑏ, ᒪᓕᒐᓕᐅᖅᑎᓕᒫᑦ ᖁᕕᐊᓲᑎᖃᑎᒋᔪᒪᕙᒃᑲ ᒥᔅ ᐱᓕᑉ ᑖᓐᓇ ᓯᕗᒃᑲᑕᖅᑎᓪᓚᕆᐅᒻᒪᓐ ᑳᓐᓱᒥᒃ 
ᓵᓚᔅᓴᕋᓱᒃᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 183 - 2(4): ᓴᓂᑭᓗᐊᕐᒥ ᐃᓕᓐᓂᐊᖅᑏᑦ ᐱᒃᑯᒋᔭᐅᓂᖏᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ ᓄᐃᔭᐅᑉ 
ᐃᓕᓐᓂᐊᖅᕕᖓᓂᒃ ᐃᓕᓴᖅᑏᓐ ᓴᓂᑭᓗᐊᕐᒥ ᐃᖅᑲᓇᐃᔭᑦᑎᐊᑐᕐᔪᐊᕐᒪᕆᐊᓘᒻᒪᑕ.  
 
ᐅᖃᖅᑏ, ᒪᕐᕉᒃ, ᒪᕐᕈᐃᓕᖓᔪᑦ ᓄᐃᔭᐅᑉ ᐃᓕᓐᓂᐊᖅᕕᖓᓄᑦ ᐃᓕᓴᖅᑏᓐ ᒪᕐᕉᓐᓂᒃ ᐃᓪᓗᓕᐅᖅᑐᓐ ᑕᐃᑲᓂ 
ᓴᓂᑭᓗᐊᖅ ᕼᐋᒻᓚᒃᑯᖓᓐᓂ. ᐊᒃᓱᐊᓗᒃ ᐅᐱᑦᑐᖓ ᑕᐃᒃᑯᐊ ᐃᓚᖏᑦ ᐊᕐᓇᐃᓇᑦᑎᐊᖑᒻᒪᑕ. ᐱᖃᑎᖏᑦ 
ᐊᖑᑕᐃᓐᓇᐅᓪᓗᑎᒃ.  
 
ᐅᖃᖅᑏ, ᑖᒃᑯᐊ ᖁᓕᓐ ᐅᓪᓘᑉ ᓇᖅᐸᖓᓂ ᐃᓪᓗᓕᐅᖃᑦᑕᖅᑐᓐ ᐊᒻᒪᓗ ᐱᖃᑎᖏᑦ ᖁᓕᑦᑕᐅᖅ 
ᐃᓕᓐᓂᑎᓪᓗᒋᑦ. ᐅᓐᓄᓴᓐᖑᕌᖓᑦ ᑖᒃᑯᐊ ᑭᐳᑦᑐᑎᒃ ᐱᖃᑎᖏᑦ ᐃᓕᓐᓂᐊᓕᖅᑐᑎᒃ ᐱᖃᖏᑦ ᓴᓇᓕᖅᑐᑎᒃ. 

ᐊᖑᑏᑦ ᒪᕐᕉᓐᓂᒃ ᑲᑎᓐᖓᔪᓂᒃ ᐃᓪᓗᓕᐅᖅᑐᑦ ᑕᓪᓕᒪᓐᖑᕈᓐᓇᕐᓂᐊᕐᒪᑕ ᑖᒃᑯᐊ ᑲᑎᓐᖓᔪᑦ ᐊᕐᓇᐃᑦ, ᐊᕐᓇᒥᑦ 
ᐃᓕᓴᐃᔨᖃᖅᑐᑎᒃ ᐊᒻᒪᓗ ᑕᓪᓕᒪᒃᑲᓐᓂᕐᓂᒃ ᐊᕐᓇᓂᒃ ᐃᖅᑲᓇᐃᔭᖃᑎᖃᕐᒥᔪᑦ ᐅᓪᓗᓕᒫᖅ 
ᐃᓪᓗᓕᐅᖃᑦᑕᖅᑐᑎᒃ. 
 
ᐅᖃᖅᑏ, ᑕᒪᓐᓇ ᐊᒃᓱᒻᒪᕆᐊᓗᒃ ᖁᕕᐊᓇᖅᑐᖅ ᑕᐃᒪᐃᓕᐅᖅᑕᐅᒻᒪᑕ ᐃᓕᓐᓂᐊᖅᑎᑕᐅᓪᓗᑎᓪᓗ 
ᐱᓕᒻᒪᓴᖅᑕᐅᓯᓐᓈᖅᑐᑎᒃ ᐃᓪᓗᓕᐅᕐᓂᕐᒥᑦ. ᑕᐃᒪᐃᑦᑐᓐᓇᓚᐅᓐᖏᑦᑐᒍᓪᓗ ᐃᑲᔪᖅᑕᐅᓚᐅᓐᖏᒃᑯᑦᑕᓗ 
ᐃᑲᔪᖅᓱᖅᑕᐅᓚᐅᓐᖏᒃᑯᑦᑕᓗ ᐊᑕᐅᓯᐅᓐᖏᑦᑐᓄᑦ ᑎᒥᓐᖑᖅᑎᑕᐅᓯᒪᔪᓄᑦ. 
 
ᐅᖃᖅᑏ, ᑖᒃᑯᐊ ᐃᓪᓗᓕᕆᔨᒃᑯᑦ ᓱᓇᒃᑯᑖᓕᒫᓂᒃ ᐃᓪᓗᓕᐅᕈᑎᒃᓴᓂᒃ ᐊᑐᐃᓐᓇᕈᐃᓯᒪᔪᑦ ᐊᒻᒪᓗ 
ᖁᔭᓐᓇᒦᕈᒪᓪᓗᒋᑦ ᐃᑲᔪᓪᓚᕆᑦᑐᓂᒃ ᐃᓪᓗᓕᕆᔨᒃᑯᓐᓂᒃ ᐃᓕᓐᓂᐊᕈᓐᓇᕐᓂᐊᕐᒪᑕ ᑖᒃᑯᐊ ᐃᓕᓴᖅᑏᑦ. 
 
ᐅᖃᖅᑏ, 1998-ᒥᓂᑦ ᓴᓂᑭᓗᐊᕐᒥᐅᑦ ᐃᓕᓴᖅᑎᖏᑦ 6-ᓂᒃ ᐃᓪᓗᓂᒃ ᐃᓪᓗᓕᐅᖅᓯᒪᓕᖅᑐᑦ ᑕᒪᓐᓇ 
ᐊᖅᑯᑎᒋᓪᓗᓂᔾᔪᑦ. ᐃᓕᓐᓂᐊᕐᓇᐅᑉ ᐊᕐᕌᒍ ᐃᓱᓕᑦᑕᕌᖓᑦ 110 ᐃᓕᓴᓚᐅᖅᑐᑦ ᑕᒃᑯᑎᒎᓇ ᐱᓕᒻᒪᓴᖅᑕᐅᓂᒃᑯᑦ 
ᐃᓕᓪᓗᓕᐅᕐᓂᕐᒥᓪᓗ ᐃᓕᓐᓂᐊᕌᓂᑦᑎᑕᐅᓯᒪᓕᖅᑐᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲ ᖁᕕᐊᓲᑎᖃᖃᑎᒋᔪᒪᕙᒃᑲ ᓴᓂᑭᓗᐊᕐᒥᐅᑦ ᐃᓕᓴᖅᑎᖏᓐᓂᑦ 
ᐊᒃᓱᕈᑦᑎᐊᕐᒪᑕ ᐃᑲᔪᕋᓱᒻᒪᑕᓗ ᓄᓇᒥᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑎᓐᓄᑦ 4. ᒪᒥᐊᓇᖅ, ᖄᖐᓐᓂᕋᒪ 
ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 184 - 2(4): ᓇᓚᐅᒃᓵᕐᓂᖅ ᓄᓇᒃᓴᒥᒃ ᐃᓄᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᔭᐅᓱᒋᕋᑖᕋᓗᐊᕋᒪ ᐃᓵᓐᖓᑎᓪᓗᖓ. ᐅᖃᐅᓯᖃᓚᐅᓐᖏᓂᕐᓂᑦ 
ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐃᓪᓗᐊᕐᔪᖓ ᕗᕌᑦ ᕼᐃᒃᔅ ᖁᖓᓯᕈᕐᒥᑦ ᖃᐃᑦᑎᓚᐅᕐᒪᑕ ᑕᐅᕙᓐᖓᑦ ᐃᑕᓕᒥᑦ ᒥᔅᑕ 
ᐲᑯ ᐱᖓᑕ ᐊᔾᔨᑲᓴᒐᓗᐊᖓ ᑭᓯᐊᓂ ᑖᓐᓇ ᑕᐅᕙᓂᒥᐅᑕᔅᓴᔭᓪᓚᕆᐅᔪᖅ ᑕᐅᕙᓃᓚᐅᖅᓯᒪᒻᒪᑦ ᐃᑕᓕᒥᑦ ᕗᕌᑦ 
ᕼᐃᒃᔅ ᖁᔭᓐᓇᒦᕈᒪᓪᓗᒍ ᐊᒻᒪᓗ ᓄᓕᐊᖓ ᑳᑐᕆᓐ ᖁᖓᓯᕈᕐᒧᑦ ᐱᐅᔪᒧᑦ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᑲᔪᓯᑦᑎᐊᕐᓂᖃᓚᐅᖅᑐᒥᑦ 2007 
ᐊᕐᕌᒍᑕᒫᑦ ᖃᐃᖁᔨᓪᓗᑎᒃ ᒑᕝᓚᐅᖅᑐᑦ ᑕᕝᕙᓂ ᐃᓪᓗᑖᖅᑎᑦᑎᓂᕐᒧᑦ ᐃᖃᓗᓐᓂ.  
 
ᖃᐅᔨᒪᔪᐃᓐᓇᐅᒐᔅᓯ ᐃᓪᓗᑭᔅᓱᕋᑦᑕ ᓄᓇᕗᒻᒥ ᖃᑦᑏᓐᓇᐅᓗᐊᕐᓂᖏᑦ.  
 
ᐊᒻᒪᓗ ᐃᓄᒋᐊᓗᐊᕐᓂᖏᑦ ᐱᑐᖃᕈᖅᐸᓪᓕᐊᓂᖏᓐᓂᓪᓗ ᐱᔾᔪᑎᒋᔭᐅᔪᐃᓐᓇᐅᖃᑦᑕᕐᒪᑕ ᐊᑲᐅᓐᖏᓕᐅᕈᑕᐅᔪᓂᒃ 
ᓴᖅᑭᐸᓪᓕᐊᔪᓂᑦ ᑕᒫᓂ ᓄᓇᕗᒻᒥ. 

ᑕᐃᒪᓕ ᐅᖃᖅᑏ, ᐊᒥᓱᐊᓘᒻᒪᑕ ᐃᑲᔪᕋᓱᐊᖃᑦᑕᖅᑐᑎᒃ. 
 
ᑕᐃᒃᑯᐊ ᐃᑲᔪᕋᓱᐊᖅᐸᑦᑐᑦ ᐃᓪᓗᖃᖅᑎᑦᑎᓂᕐᒧᑦ ᓲᖑᒻᒪᑕ, ᓯᕕᑐᔪᒧᓪᓗ ᐋᖅᑭᔅᓯᒍᑎᐅᓪᓗᑎᒃ ᑕᒪᒃᑯᓄᖓ 
ᐊᔪᖅᓴᓂᖅᓴᓄᑦ.  
 
ᐅᕙᓂ ᐃᖃᓗᓐᓂ ᕿᓚᓈᖅᐳᒍᑦ ᑕᐃᓐᓇ ᐱᔭᕇᖅᑕᐅᓛᕐᓂᖓᓂ ᓄᕕᐱᕆ 17-ᒥ ᒪᑐᐃᖅᑕᐅᓛᖅᑐᓂ ᑕᕝᕙᓂ 
ᐃᓪᓗᓕᐅᕈᔾᔭᐅᔪᖅ ᓄᓇᓕᓐᓂ ᑖᓐᓇ ᐅᑭᐅᖅᑕᖅᑐᒥ ᖁᑦᑎᓂᖅᐹᒦᔅᓯᒪᓛᖅᑯᖅ ᓯᓚᕐᔪᐊᓕᒫᒥᑦ ᑕᐃᒪᐃᑦᑐᑦ 
ᓴᓇᔭᑦ. 
 
ᐅᖃᖅᑏ, ᐅᐱᒍᓱᓚᐅᖅᐳᖓ ᐃᓚᒋᔭᐅᔪᓐᓇᓚᐅᕋᒪ ᑖᓐᓇ ᒑᕝᑐᑕ ᑖᓐᓇ ᐊᕐᕌᒍᑕᒫᖅᓯᐅᑦ ᑮᓇᐅᔭᖃᖅᑎᑦᑐᕙᑦᑐᑦ 
ᑖᒃᑯᓄᖓ. ᖁᕕᐊᓱᑦᑐᖓᓗ $60,000-ᑲᓴᖏᓐᓃᑦᑐᑦ ᑕᒫᓂ ᐊᕐᕌᒍᒥ ᓴᖅᑭᑕᐅᓚᐅᖅᑐᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓇᓗᓇᐃᔭᐃᑦᑎᐊᕈᓐᓇᕋᓗᐊᖅᑐᖓ ᓇᓕᐊᓐᓅᒻᒪᖔᑕ ᒪᓕᒐᓕᐅᖅᑎᐅᔪᑦ ᐱᑦᑎᐊᓚᐅᕐᒪᖔᑕᓘᓐᓃᑦ 
ᐅᕝᕙᓘᓐᓃᑦ ᐴᖅᓯᔪᓐᓇᓚᐅᓐᖏᒻᒪᑕ ᑭᓯᐊᓂ ᑲᓐᖑᓱᓕᖅᑎᑦᑎᒍᓐᓇᖏᓐᓇᓚ ᐅᕙᓂᓪᓗ ᑲᓐᖑᑎᑦᑎᒍᒪᒻᒥᓇᖓ. 
 
ᐅᖃᖅᑏ, ᑕᒪᓐᓇ ᒑᕝᑎᑦᑎᓂᐅᓚᐅᖅᑐᖅ ᐴᖅᓯᓇᓱᐊᕐᓂᐅᖃᑦᑕᖅᑐᖅ ᑐᕌᖓᓚᐅᕐᖓᑦ ᐃᓪᓗᖃᖅᑎᑦᑎᓂᕐᒧᑦ 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᔪᑦ ᑕᐃᒃᑯᐊᓗ ᑲᑎᒪᔨᕋᓛᖑᔪᑦ ᑮᓇᐅᔭᑎᒍᓪᓗ ᐃᑲᔪᓚᐅᖅᑐᑦ, ᐱᓗᐊᖅᑐᒥᑦ 
ᑕᐃᒃᑯᐊ ᑲᑎᒪᔨᐅᔪᑦ ᐱᖃᓯᐅᑎᓪᓗᒋᑦ ᐃᒃᓯᕙᐅᑕᕆᔭᐅᓚᐅᖅᓯᒪᔪᖅ ᐹᒻ ᕼᐊᐃᓐᔅ ᑕᐃᓐᓇ 
ᓄᑦᑎᖅᓯᒪᓕᖅᑑᒐᓗᐊᖅ ᑕᐅᕙᓂ ᐅᐊᓕᓂᕐᒧᖔᖅ. ᖁᔭᓐᓇᒦᕈᒪᔭᕋ ᑕᐃᓐᓇ ᐊᔅᓱᕈᖃᑦᑕᓚᐅᕐᓂᖓᓄᑦ 
ᖃᐅᔨᒪᓪᓗᖓ ᑖᓐᓇ ᒋᓕᓐ ᑲᓴᓐᔅ ᐃᒃᓯᕙᐅᑕᕆᓕᖅᑕᖓᑦ ᒫᓐᓇ ᐅᕙᓃᒻᒥᔪᖅ ᑖᓐ ᓯᓐᑭᓕᐅᓗ 
ᐃᒃᓯᕙᐅᑕᕆᔭᐅᓕᖅᑎᓪᓗᒍ ᑮᓇᐅᔭᖃᖅᑎᑦᑎᓇᓱᐊᖅᑎᓪᓗᒋᑦ ᑕᒪᓐᓇᓗ ᖁᓚᕐᓇᖏᑦᑐᖅ ᑲᔪᓯᓂᐊᖅᑐᖅ 
ᐱᑦᑎᐊᕐᓗᑎᓪᓗ.  
 
ᑕᐃᒪᓕ ᒪᓕᒐᓕᐅᖅᑎᓕᒫᑦ ᐅᐱᒍᓱᖁᒐᓗᐊᕆᕙᒃᑲ ᑖᒃᑯᓄᖓ ᐱᓕᕆᐊᕆᔭᐅᓚᐅᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᐋᕇᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 185 - 2(4): ᒐᕙᓇ ᔨᓄᕈ ᑲᓇᑕᒧᑦ ᐊᒻᒪ ᒐᕙᒪᒃᑯᑦ ᒪᑐᐃᕈᑎᖏᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᖃᕋᓱᑦᑐᖓ ᒫᓐᓇ ᒐᕙᒪᑐᖃᒃᑯᓐᓂᑦ ᑐᓴᖅᓯᒪᔭᕐᓂᒃ, 
ᑐᓴᖃᑦᑕᖅᑕᑎᓐᓂᖏᓕᓛᒃ. ᑕᐃᒪ ᒪᓐᓇ ᐊᕐᕌᒎᑉ ᐃᓚᖓᓂ ᑕᒫᓃ ᑕᐅᓇᓂ UN-ᒥ ᒐᕙᒪᑐᖃᒃᑯᑦ ᑭᒡᒐᖅᑐᖅᑎᖓᑦ 
ᑕᒪᑐᒥᖓ ᑲᓇᑕᐅᑉ ᒐᕙᒪᖏᓐᓂᑦ ᑭᒡᒐᖅᑐᖅᑐᓂᒃ ᓄᓇᖃᖅᑳᖅᓯᒪᔪᓂᒃ ᐃᓕᓴᖅᓯᔪᒪᓚᐅᖅᓯᒪᓐᖏᒻᒪᑦ, 
ᐃᓯᓴᕆᔭᐅᔪᒪᓚᐅᖅᓯᒪᓐᖏᓐᓇᑦᑕ ᑕᐃᒃᑯᓇᓐᖓᑦ ᒐᕙᒪᑐᖃᒃᑯᓐᓂᒃ, ᑲᓇᑕᐅᑉ ᒐᕙᒪᖏᓐᓂᑦ ᐊᒻᒪᓗᑦᑕᐅᖅ 
ᐊᒥᐊᓕᑲᐃᑦ ᑕᐃᒪᐃᔪᒋᓪᓗᑎᒃ. ᑕᒪᓐᓇ ᓈᒻᒪᖏᒻᒪᑦ ᐅᕙᑦᑎᓐᓄᑦ ᑕᒫᓂ ᓄᓇᖃᖅᑳᖅᓯᒪᔫᔪᒍᑦ. 

ᐊᒻᒪᑦᑕᐅᖅ ᑕᕝᕙ ᑖᒃᑯᐊ ᒫᓐᓇᕋᑖᖑᓚᐅᖅᑐᖅ throne speech governor general ᐅᖃᓪᓚᓕᕋᒥ 
ᑭᒡᒐᖅᑐᖅᑎᖓ ᑯᐃᓐ ᐅᖃᓪᓚᓕᕋᒥ ᑕᒪᓐᓇ ᐅᑭᐅᖅᑕᖅᑐᖅ ᐱᕕᔾᔪᐊᒻᒪᕆᐅᓂᕋᖅᑐᓂᐅᒃ ᑕᒪᓐᓇ 
ᓄᓇᖃᖅᑳᖅᓯᒪᔪᑦ ᓄᓇᖓᑦ ᑕᒪᔾᔭ ᐅᑭᐅᖅᑕᖅᑐᖅ. ᐊᒻᒪᓗᑦᑕᖅ ᑕᐃᒃᑯᓄᖓ history ᐊᑐᖅᓯᒪᔪᓄᑦ 
ᐊᑐᖅᓯᒪᑦᑎᐊᒻᒪᕆᓐᓂᐊᖅᑐᓂᐅᒃ, ᐊᑑᑎᖃᑦᑎᐊᒻᒪᕆᒃᓯᒪᓂᕋᖅᑐᓂᐅᒃ. ᐊᒻᒪᑦᑕᐅᖅ ᐅᖃᕆᓪᓗᓂ ᑕᒪᓐᓇ 
ᐅᑭᐅᖅᑕᖅᑐᖅ ᐱᕙᓪᓕᐊᒻᒪᑦ ᐊᒻᒪᓗᑦᑕᐅᖅ ᐊᒃᓱᕈᕐᓇᖅᑐᓂᒃ ᐱᑕᖃᐅᕐᒪᑦ ᑕᒪᒃᑯᐊ ᐃᓄᖏᑦ ᐃᓅᓯᖃᑦᑎᐊᕐᓂᕐᒧᑦ 
ᐊᒻᒪ ᐃᓪᓗᖃᑦᑎᐊᕐᓂᕐᒧᑦ ᐱᔭᕆᐊᓖᑦ ᑐᐊᕕᕆᔭᐅᔭᕆᐊᓖᑦ. ᑕᒪᓐᓇ ᐊᖏᖅᑕᕗᑦ ᑕᐃᒪᐃᑦᑕᕆᐊᓕᒃ ᑕᒫᓂ 
ᓄᓇᑦᑎᓐᓂ.  
 

ᑕᐃᒪ ᐅᖃᐅᓯᕆᔭᐅᓯᒪᒻᒥᒻᒪᑦ ᑕᒫᓂ ᐅᑭᐅᖅᑕᖅᑐᒨᖅᓯᔪᒪᓪᓗᑎᒃ ᐅᒥᐊᕐᔪᐊᓂᒃ 8-ᖑᖅᑰᖅᑐᓂᒃ ᐅᒥᐊᕐᔪᐊᓂᒃ 
ᑕᒫᓂ ᐊᑭᖃᖅᑐᓂᒃ $3.1 ᐱᓕᐊᓐ ᐊᒻᒪ ᐊᐅᓚᔾᔪᑎᒃᓴᖏᑦ $4.3 ᐱᓕᐊᓐ ᐊᕐᕌᒍᓄᑦ 25-ᓄᑦ. ᑕᕝᕙ 
ᐃᓪᓗᑖᕈᓐᓇᖏᑦᑐᒍ $1.9 ᐱᓕᐊᓄᑦ 3,000-ᓃᑦᑐᓂᒃ ᐱᔭᕆᐊᖃᖅᑎᓪᓗᑕ. ᑕᒪᓐᓇ ᐊᖏᖅᑕᐅᔪᓐᓇᖏᑦᑐᖅ 
ᑖᒃᑯᐊ ᐱᔪᒪᔭᖏᓪᓗᑕ ᑕᕝᕙ ᑐᒃᓯᕌᕆᓐᖏᑕᕗᑦ ᑕᒪᐅᖓ ᓴᖅᑭᑕᐅᓇᓱᓕᕐᒥᒻᒪᑕ ᑕᒪᒃᑯᐊ ᐃᓄᖏᑦ 
ᑲᒪᒋᔭᐅᑦᑎᐊᕆᐊᖃᕐᒪᑕ ᐃᓕᓴᕆᔭᐅᓯᒪᔭᕆᐊᖃᖅᑐᑎᓪᓗ. 
 

ᐊᒻᒪᓗᑦᑕᐅᖅ ᐊᖏᖅᑕᐅᔪᒪᒋᓪᓗᖓ ᐅᖃᐅᓯᔅᓴᒃᑲ ᐃᓱᓕᑦᑎᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑕᒪᔅᓯᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓐᓂᒃ. 
ᐋᒡᒑᖅᑐᖃᕐᒪᖔᖅ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᓂᕈᐊᖅᑕᐅᓯᒪᔫᖃᑎᒃᑲ. ᑕᕝᕙᑦᑕᐅᖅ ᑕᐃᔅᓱᒪᓂ throne 
speech-ᖃᖅᑎᓪᓗᒍ governor general ᐅᖃᔪᒥᒻᒪᑦ ᑕᒪᓐᓇ ᐅᑭᐅᖅᑕᖅᑑᑉ ᐃᒪᖓᑕ ᐃᖅᑲᖓ 
ᓄᓇᓐᖑᐊᓕᐅᖅᑕᐅᔪᒪᔪᐃᓐᓇᐅᓪᓗᓂ ᑕᒪᓐᓇ ᐱᔭᕆᐊᑐᔪᒻᒪᕆᐅᒻᒥᒻᒪᑦ ᑕᒪᒃᑯᐊ ᐱᔪᒪᔭᕗᑦ ᑕᒪᔾᔭ ᑖᒃᑯᓇᓐᖓᑦ 
ᓯᕗᓪᓕᐅᔾᔭᐅᓚᐅᕐᓕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ [ᐱᖓᓐᓇᖓᓄᑦ], 
ᒥᔅᑕ ᐅᑲᓕᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 186 - 2(4): ᐊᕐᓴᕋᓛᒥᒃ ᐊᓇᐅᖃᑦᑕᐅᑎᓂᖅ ᓄᓇᒃᓴᒥᒃ ᐃᓄᓐᓄᑦ (ᐅᑲᓕᖅ) 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᐊᕆᔅᓯ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᕙᖓ 
ᑭᒡᒐᑐᖅᑎᑯᓗᐊᓄᑦ ᑐᑲᐃᓐᓇᕋᔅᓯ, ᑖᓐᓇ ᐅᖃᐅᓯᔅᓴᑦᑎᐊᕙᐅᕋᑖᖅᑐᖅ, ᓯᕗᓂᑦᑎᐊᓐᓂᑦ ᐅᑭᓂᒃᑳᕋᑖᕐᖓᑦ. ᑕᐃᒪ 
ᑖᒃᑯᐊ ᖁᔭᓐᓇᒦᖅᓯᓐᓈᕈᒪᒻᒥᔭᒃᑲ ᑕᐃᑲᓂ ᒑᕝᑎᓪᓗᑕ ᐃᑲᔪᕆᐊᖅᓯᒪᓚᐅᖅᑐᑦ ᐃᓕᒌᒐᓱᓚᐅᕋᓗᐊᕋᓐᓄᒃ 
ᐅᖃᖅᑎᑦᑎᔨᓗ ᑭᓯᐊᓂ ᓵᓚᔅᓴᓚᐅᓐᖏᓇᓐᓄᑦ ᒪᒥᐊᓇᖅ. ᐊᕐᕌᒎᓛᕐᑐᒥ ᓇᓗᓇᓐᖏᑦᑐᖅ ᐱᑦᓯᐊᓂᕐᓴᐅᓛᓕᕐᒥᔪᒍᒃ.  
 

ᑖᒃᑯᐊ ᓂᕈᐊᕐᑕᐅᖃᑎᒋᓯᒪᔭᒃᑲ ᐊᑕᖏᑦᓯᐊᕐᓗᒋᑦ ᖃᐃᖅᑯᔭᕋᓗᐊᒃᑲ, ᐊᓕᐊᓇᐃᑦᓯᐊᕐᖓᑦ ᐊᒻᒪ 
ᐃᑲᔫᑎᑦᓯᐊᕙᐅᓪᓗᓂ ᐃᖃᓗᓐᓄᑐᐃᓐᓇᐅᓐᖏᑦᑐᖅ. ᓯᓚᑎᑦᑎᓐᓄᑦ ᐃᑲᔫᑕᐅᒃᑲᓐᓂᕐᓂᐊᕐᖓᑦ, ᐃᓪᓗᖃᒡᒐᕐᑐᓄᑦ, 
ᑕᒪᓐᓇ ᐃᖃᓗᓐᓂᑐᐃᓐᓇᐅᓐᖏᒻᒪᑦ, ᓄᓇᕗᓕᒫᒥ.  
 

ᐃᓪᓗᓕᐅᕈᓐᓇᕋᐃᒐᑦᑕ ᓇᒥᑐᐃᓐᓇᑦᓯᐊᖅ ᐃᑲᔫᑕᐅᕙᒻᒪᑦ ᓄᓇᕗᓕᒫᒧᑦ. ᑕᐃᒫᒃ ᐃᓇᒃᑕᐃᓐᓇᕆᕙᔅᓯ ᐊᕐᕌᒎᓛᕐᑐᒥ 
ᐅᐸᖁᓪᓗᓯ ᐊᒻᒪᓗ ᐃᓪᓗᓕᐅᖃᑕᐅᔪᓐᓇᓚᐅᕋᑦᑕ ᖁᔭᓐᓇᒦᓚᐅᕐᒥᔭᒃᑲ ᑖᒃᑯᐊ ᓂᕈᐊᕐᑕᐅᖃᑎᒋᓯᒪᔭᒃᑲ 
ᐅᐸᒍᓐᓇᓛᕐᑐᑦ ᐃᓪᓗᓕᐅᕆᐅᕐᓴᑎᑕᐅᒋᓪᓗᑕ ᑕᐃᑦᓱᒥᖓ ᓴᓇᔭᑯᓗᒻᒥᒃ ᖁᕕᐊᓇᓚᐅᕐᒥᔪᖅ. ᑕᐃᒪ, 
ᑕᑯᒃᑲᓐᓂᕈᒪᑦᓯᐊᖅᑯᖓ ᓯᕗᓂᒃᑎᓐᓂ, ᑖᒃᑯᐊ ᐸᕐᓇᐃᓯᒪᓚᐅᕐᑐᑦ ᖁᔭᓐᓇᒦᕕᔾᔪᐊᖃᒃᑲ ᐃᑲᔪᕕᔾᔪᐊᕐᖓᑕ 
ᓄᓇᕗᒻᒥᐅᑕᓕᒫᓂᒃ.  
 

ᐃᖃᓗᓐᓂᑦᑕᐅᖅ ᐊᑯᓐᓂᖓᓂ ᑭᒡᒐᕐᑐᖅᑎ ᐃᖅᑯᓪᓕᖅᑲᐅᒻᒪᑦ ᖁᖓᓯᕈᖓᑕ ᒥᒃᓵᓄᑦ. ᑐᖑᔪᖅᑑᒻᒪᑦ, 
ᐊᐅᐸᖅᑑᒐᒪᓕ ᐅᓪᓗᒥ ᐅᐱᒋᕕᔾᔪᐊᕐᑕᕋ ᐅᓐᓄᖔᓯᓐ ᓵᓚᒃᓴᓚᐅᕋᑦᑕ ᑕᐃᒫᒃ ᐅᐱᒋᓪᓗᒋᑦ ᐊᑐᖅᑲᕋ 
ᐊᐅᐸᖅᑐᑯᓗᒃ. ᑖᓐᓇ ᓄᓇᕗᒻᒥ ᓴᓇᔭᒥᓂᐅᓪᓗᓂ ᖁᕕᐊᓇᖅᑯᖅ, ᖁᔭᓐᓇᒦᖅᑲᒃᑲ ᑕᐃᒃᑯᐊ ᐊᒻᒪ 
ᒪᓐᑐᓕᐊᑯᓗᐃᑦ.  



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᓐᖑᐊᑲᓐᓂᓕᕐᐸᑕ ᓇᓗᓇᓐᖏᑦᑐᖅ ᐊᑐᒃᑲᓐᓂᕆᐊᖃᓛᕐᒥᔪᖓ ᐊᐅᐸᖅᑐᒥᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᕐᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓂ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒥ, ᐳᓛᕆᐊᖏᓐᓇᐸᓐᖏᑦᑐᒥᒃ ᑕᒪᐅᓐᖓᕐᓯᒪᔪᖃᕐᖓᑦ. ᐅᕙᖓ 
ᓄᓇᖓᓃᓐᖓᕐᒃᑐᒥᒃ ᐃᓕᓴᕐᓯᔪᒪᔪᖓ, ᑖᓐᓇ ᐊᖏᔪᑦᑎᖅᐹᖅ ᒫᓂ ᐃᑦᓯᕚᖅᑐᖅ, ᔭᐃᑯ ᑐᕐᖓᖅ. ᔭᐃ ᑐᕐᖓᖅ 
ᑖᓐᓇ ᓄᓇᓕᓐᓂ ᑲᑎᒪᔨᐅᖃᑦᑕᕐᖢᓂ ᐊᒻᒪᓗ ᐱᔨᒃᓯᕋᕐᑎᐅᓪᓗᓂ ᕼᐋᒪᓚᒃᑯᓐᓄᑦ. ᑖᓐᓇ ᐅᐱᒋᔾᔪᐊᕋᒃᑯ, 
ᑕᒪᒃᑯᓂᖓ ᖃᓄᐃᑦᑐᑐᐃᓐᓇᕐᓂᑦ ᐃᑉᐱᐊᕐᔪᖕᒥᐅᑕᓂᒃ ᒪᒃᑯᑦᑐᓂᒃ ᐃᓐᓇᕐᓂᓪᓗ ᐃᑲᔪᐃᓐᓇᖃᑦᑕᕐᒪᑦ 
ᖁᔭᒋᑦᓯᐊᕐᖢᒍ.  
 
ᐊᒻᒪᑦᑕᐅᖅ ᓴᓂᑦᓯᐊᖓᓃᑦᑐᖅ ᑖᓐᓇ, ᒪᐃᔭᒥᓂᕐᐳᑦ, ᒫᓐᓇ ᐃᖅᑲᓇᐃᔭᕐᑎᐅᓪᓗᓂ ᑕᐃᒃᑯᓇᓂ ᐃᓪᓗᓕᕆᔨᒃᑯᓐᓂ, 
ᑭᓯᐊᓂ ᐱᖃᓐᓇᕆᓪᓗᒍ ᐃᑲᔪᕐᑎᒋᕕᔾᔪᐊᖃᑦᑕᕆᓪᓗᒍ ᐊᒻᒪᓗ ᓄᓇᓕᓐᓂᒃ ᑲᑎᒪᓂᒃᑯᑦ ᓂᓪᓕᕋᓱᒃᐸᒃᑭᓪᓗᓂ 
ᓄᓇᓕᓐᓄᑦ ᑐᕌᖓᔭᕌᖓᑕ ᐊᒻᒪᓗ ᑖᓐᓇ ᓴᓂᑦᓯᐊᖓᓃᑦᑐᖅ, ᐱᐅᕆ ᐃᕐᓂᖓ.   
 
ᑖᒃᑯᐊ ᐃᓕᓴᕆᔪᒪᕙᒃᑲ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᕐᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᒪᒥᐊᓇᖅ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᑕᒫᓂᑦᑕᐅᖅ ᐳᓛᕆᐊᕐᑕᐅᓯᒪᓐᖑᐊᑕᕐᓯᓐᓇᕋᑦᑕ ᐅᕙᖓ 
ᑭᒡᒐᑐᖅᑕᒃᑲᓄᑦ ᐃᓕᓴᕆᓯᓐᓈᕈᒪᒻᒥᔭᒃᑲ. ᑖᓐᓇ ᐃᓪᓗᐊᕐᔪᒋᓯᓐᓈᕐᑕᕋ ᑕᐅᕙᓃᑦᑐᖅ ᒪᐃᑯᓪ ᐃᕕᒃ, 
ᑐᓐᖓᓱᖁᑦᓯᐊᕐᑕᕋ, ᐃᓕᓴᕆᓯᓐᓈᕐᑐᒍ. ᐊᒻᒪᓗ ᑖᓐᓇ ᑐᓄᓐᓃᑦᑑᒃ, ᑭᒡᒐᑐᖅᑕᑯᓗᒐ ᐃᓐᓇ ᓴᒥ ᐲᑕ 
ᑐᓐᖓᓱᖁᑦᓯᐊᕐᑕᕋ. 
 
ᐊᒻᒪᓗ ᑖᓐᓇ ᓴᓂᑦᓯᐊᖓᓃᑦᑐᖅ ᐃᓪᓗᕐᒪ ᐅᐃᖓ, ᐊᐃᑉᕙᓚᕼᐊ ᐊᕐᓇᒃᑲᖅ, ᑭᒡᒐᕐᑐᖅᓯᓈᕐᒥᔭᕋᓗᐊᕋ 
ᐅᖃᖅᑎᑦᓯᔩ ᑭᓯᐊᓂ ᑐᓐᖓᓱᖁᑦᓯᐊᕐᒥᔭᕋ, ᑐᓐᖓᓱᑦᓯᐊᕐᓕᑦ ᑖᒃᑯᐊᓕᒫᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. (ᑐᓵᔨᑎᒍᑦ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 227 - 2(4): ᓄᓇᕘᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᐊᖓᔪᖅᑳᖅᖓᑦ (ᑰᓕ) 

ᑰᓕ: ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐱᖅᑯᑎᒋᓚᐅᕐᓯᒪᔭᕋᓗᐊᕋ ᐃᓚᖓ ᑭᓯᐊᓂ ᒫᓐᓇ ᑭᐅᔭᐅᓯᒪᓐᖏᒻᒪᓐ ᓱᓕ ᐅᓇ 
ᐊᐱᖅᑯᑎᒋᒃᑲᓐᓂᕈᒪᔭᕋ.  ᓄᓇᕗᑦ Development Corporationᑯᑦ ᒥᒃᓵᓄᑦ.  ᑕᐃᒪᓐᖓᓂᖕ Mr. Speaker, 
ᐅᑭᐅᓕᒫᖅ ᐅᖓᑖᓄᑦ ᓇᑉᐸᖓᓄᓪᓗ, ᓲᕐᓗ ᐊᖏᔪᖅᑳᖃᓐᖏᑦᓱᑎᒃ ᐃᖏᕐᕋᓕᕐᒪᑕ ᑖᒃᑯᐊ.  
 
ᑖᒃᑯᐊ, Mr. Speaker, ᑕᐃᑲᓂ 1999 ᓄᓇᕗᓐᖑᑎᓪᓗᒍ. NDC ᐃᖏᕐᕋᔪᖅ ᑮᓇᐅᔭᓕᐊᖓ ᒐᕙᒪᒃᑯᓐᓂᑦ 
ᐱᖃᑦᑕᖅᑕᖓ ᐊᖏᓪᓕᒋᐊᓚᐅᖅᓯᒪᖐᓐᓇᖅᖢᓂ. ᑮᓇᐅᔭᓕᐊᖏᓪᓗ ᐱᕙᓪᓕᐊᓂᓗᒃᑖᖏᑦ ᐱᐅᔪᓪᓗᑎᒃ ᐊᒻᒪᓗ 
ᑕᐃᒪᐃᓐᓂᖓᓄᑦ, [ᐅᖃᖅᑏ] ᑖᓐᓇ CEO-ᖑᓚᐅᖅᑐᖅ ᑕᐃᑲᓐᖓᑦ ᐱᒋᐊᕐᒪᓐ ᑕᐃᑯᖓ ᓅᑕᐅᓯᒪᓕᕐᓂᕐᒪᑦ 
ᐊᓯᐊᓄᑦ CEO-ᖃᖏᑦᖢᑎᒃ ᐃᖏᕐᕋᐃᓐᓇᓕᕐᖓᓐ.  
 
Mr. Speaker, ᐅᖃᕈᒪᔪᖓ ᑕᐃᓐᓇ Speaker-ᖑᓚᐅᖅᑐᖅ good man-ᖑᔪᖅ, good communications 
skills, financial management experience-ᖃᖅᑐᓂ. ᓲᕐᓕᑭᐊᖅ ᐃᑲᔪᖅᑐᖅᑕᐅᐱᔅᓯᓇᕐᒪᓐ Board of 
Directors-ᖏᓐᓄᑦ appointed-ᑲᓐᓂᖏᓚᐃᑦ CEO-ᒧᑦ. Thank you. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᐊᓕᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᑕᐃᒪᓐᓇ ᑲᔪᓯᒋᐊᓕᓚᐅᖅᐳᖅ ᑕᐃᓐᓇ 
President-ᖑᓚᐅᖅᑐᖅ ᑖᑯᓇᓂ Nunavut Development Corporation-ᑯᓐᓂ ᑳᓐᑐᕌᒃᒋᓚᐅᖅᑕᖓ ᐃᓱᓕᒻᒪᓐ, 
ᓄᑖᓐᖑᖅᑎᑕᐅᓚᐅᖏᑦᑐᖅ. ᐊᓯᐊᓂᒃ ᒫᓐᓇ ᕿᓂᒐᖃᑦᑐᒍᑦ, ᑲᓇᑕᓗᒃᑖᒧᑦ ᕿᓂᖅᓯᒪᔪᒍᑦ ᒫᓐᓇᐅᔪᖅ, 
ᐅᑭᐅᖅᑕᖅᑐᖏᓐᓇᐅᖏᑦᑐᖅ.  
 
ᑕᒪᓐᓇ ᑕᐃᒪᓐᓇ ᐆᑦᑐᕆᐊᕈᒪᓕᓚᐅᕐᕋᑦᑎᒍ ᑕᐃᓐᓇ President-ᖑᓚᐅᖅᑐᖅ ᓇᒻᒥᓂᖅ ᖃᐅᔨᒪᑦᓯᐊᖅᑐᒍ, 
ᐱᓕᕆᔪᓐᓇᓯᐊᕐᓂᖓᓗ ᖃᐅᔨᒪᑦᓯᐊᖅᖢᒍ, ᐅᖃᖃᑎᒋᑦᓯᐊᖅᖃᑦᑕᖅᓯᒪᓪᓗᒍᓗ ᑕᐃᓐᓇ ᑳᓐᑐᕌᒃᒋᓚᐅᖅᑕᖓ 
ᓄᑖᓐᖑᖅᑎᑕᐅᓂᐊᖏᑎᓪᓗᒍ. ᑕᒪᓐᓇ ᑕᐃᒪᓐᓇ ᑲᔪᓯᒋᐊᖁᔭᐅᓕᓚᐅᕐᕋᑦᑕ ᐊᓯᐊᓂᖔᖅ ᕿᓂᕐᓗᑕ, ᐊᓯᐊᓄᑦ 
ᐃᖏᕐᕋᓂᖃᑉᐸᓪᓕᐊᓕᕋᔭᓐᖏᒻᒪᖔᖅ ᑖᓐᓇ Nunavut Development Corporation. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᖃᖅᑏ, ᐱᒻᒪᕆᐅᔪᖅ ᑐᑭᓯᓇᑦᑎᐊᖅᑐᖅ ᑕᐃᒃᑯᐊ ᑲᔪᓯᑦᑎᐊᖅᓯᒪᖃᑦᑕᖅᑐᑦ ᐊᒻᒪᓗ ᐃᒪᓐᓇ 
ᐃᓕᑦᑎᓯᒪᑦᑎᐊᖅᑐᑦ ᐊᒻᒪᓗ ᐃᓄᐃᑦ ᐅᖃᓪᓚᒍᓐᓇᑎᐊᖅᑐᑦ ᐊᒻᒪᓗ ᑕᑯᒃᓴᐅᑎᑦᑎᓯᒪᓪᓗᑎᒃ ᐊᔪᓐᖏᓐᓂᖏᓐᓂᒃ 
ᐃᓂᒥᓂᒃ ᓱᖁᓯᖅᑕᐅᔭᕆᐊᖃᖏᑦᑐᑦ. ᐊᒻᒪᓗ ᒐᕙᒪᒃᑯᑦ ᑯᐊᐳᕇᓴᓐᑯᓐᓂᑦ ᐅᕝᕙᓘᓐᓃᑦ ᐊᑭᓕᖅᑐᖅᑕᐅᓗᑎᒃ 
ᒐᕙᒪᒃᑯᓐᓂᑦ.  
 
ᑕᐃᓐᓇ ᐊᖓᔪᖅᑳᖅᕆᔭᐅᓚᐅᖅᑐᖅ ᐊᔪᓐᖏᑎᐊᕐᓂᖃᓚᐅᕐᒪᓐ. ᓲᖅ, ᕿᓂᓕᕆᕕᓯ ᐊᓯᖏᓐᓂᒃ ᑲᓇᑕᐅᑉ 
ᐃᓗᐊᓂᓕᒫᖅ ᑕᑯᒃᓴᐅᑎᓪᓗᒍ ᐊᒻᒪᓗ ᑕᐃᒪ ᓇᓗᓇᐃᖅᓯᓂᐊᖅᑐᑦ NDC-ᑯᑦ ᖃᓄᖅ ᐱᒋᐊᕐᓂᐊᕐᓕᒪᖔᑕ ᐊᒻᒪᓗ 
ᐅᑎᖅᑎᑯᖏᓇᑦᓯᐅᒃ ᖃᐅᔨᒪᓇᖅᖢᓂ.  
 
ᐅᖃᕈᓐᓇᖅᐹ ᒥᓂᔅᑕ ᓲᖅ ᒥᔅᑕ ᕼᐃᒃᖦ ᐃᓕᔭᐅᒃᑲᓐᓂᕋᓱᓐᖏᓚᖅ ᑕᐃᒃᑯᓄᖓ ᐊᖓᔪᖅᑳᖅᕆᔭᐅᓗᓂ NDC-
ᑯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᓚᐅᖅᐳᖓ ᑕᐃᒪᓐᓇ ᐆᑦᑐᕆᐊᕈᒪᓕᓚᐅᕐᕋᑦᑕ 
ᐊᓯᐊᓂᖔᖅ ᐊᖓᔪᖅᑳᖅᖑᓇᔭᖅᑐᒥᒃ ᓇᓂᓯᓇᔭᓐᖏᒻᒪᖓᑦᑕ.  
 
ᑖᒃᑯᐊ ᑕᐃᒪᓐᖓᑦ 1999-ᒥᑦ ᐱᒋᐊᕋᒥᒃ ᑕᒪᓐᓇ ᐱᓕᕆᐊᕇᓐᓇᓚᐅᖅᖢᓂᐅᒃ ᑕᐃᒃᓱᒪ ᐅᖃᐅᓯᕆᔭᖓᑕ. 
ᐱᓕᕆᓂᕆᓚᐅᖅᑕᖓᓗ ᐊᑐᕐᓂᖃᕕᔾᔪᐊᕐᓚᐅᖅᑐᖅ ᑖᒃᑯᓄᖓ NDC-ᑯᓐᓄᑦ, ᒐᕙᒪᒃᑯᓄᓪᓗ. ᑭᓯᐊᓂ 
ᐃᓱᒪᑕᖃᓕᓚᐅᕐᒪᓐ ᐊᓯᐊᓄᖔᖅ  



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1773 

ᑐᕌᒐᖃᓕᕋᔭᓐᖏᒻᒪᖔᖅ ᑖᓐᓇ NDC-ᑯᑦ, ᓄᑖᒥᒃ ᐊᖓᔪᖅᑳᖅᑖᕐᓗᑎᓪᓗ. ᐱᕈᕆᐊᒃᑲᓐᓂᕈᑎᔅᓴᖓᓂᒃ 
ᕿᓂᕈᑎᒋᒃᑲᓂᖅᖢᒍᓗ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑐᑭᓯᐅᒪᔭᕋ ᒥᓂᔅᑕ ᑭᐅᖏᒻᒪᑦ ᐊᐱᖅᑯᑎᒍᔭᕋᓂᒃ ᓲ, ᑕᐃᓐᓇ ᒥᔅᑕ ᕼᐃᒃᔅ 
ᐃᓕᔭᐅᒃᑲᓐᓂᕋᓱᓐᖏᓚᖅ ᐊᖓᔪᖅᑳᖅᖑᓂᕐᒧᑦ. 
 
ᑕᐃᒪ [ᓯᕗᓕᖅᑎ] ᐊᔾᔨᒌᓐᖏᒥᒻᒪᑎᒃ ᐃᓕᖅᑯᓯᖏᑦ, ᐱᖅᑯᓯᖏᑦ. ᑖᓐᓇ ᐊᒃᑐᐊᓂᖃᒻᒪᑦ ᑕᐃᒃᑯᖓ ᐊᒻᒪ 
ᐊᖏᖃᑎᒌᖏᔾᔪᑎᖃᖅᓯᒪᓪᓗᑎᒃ ᑕᐃᑲᓂ. ᑕᐃᒪ ᒥᓂᔅᑑᓪᓗᑎᑦ ᐱᔭᒃᓴᖃᕋᕕᓐ ᑎᓕᓯᓂᐊᕐᓗᑎ 
ᐃᖅᑲᓇᐃᔭᖅᑎᑦᑎᓗᑎᑦ ᐊᖓᔪᖅᑳᖅᖑᓂᐊᖅᑐᒧᑦ ᐱᕙᓪᓕᐊᔪᓕᕆᓂᕐᒧᑦ. ᑕᕝᕙ ᐃᓚᒋᕚ ᑖᓐᓇ?  
 
ᐊᐱᕆᕙᒋᑦ, ᒥᓂᔅᑕ, ᒥᔅᑕ ᕼᐃᒃᔅ ᐃᑲᔪᖅᑐᖅᑕᐅᓯᒪᔪᖅ ᑲᑎᒪᔨᖁᑎᖏᓐᓂᒃ ᐊᒻᒪᓗ ᐊᔪᓐᖏᑎᐊᖅᖢᓂ ᐊᒻᒪᓗ 
ᑖᒃᑯᐊᓗ ᑮᓇᐅᔭᐃᑦ ᐃᓕᖓᓂᕆᔭᖏᑦ ᓇᓗᓇᐃᖅᑎᓂᐊᖅᑐᑦ ᐊᔪᓐᖏᓐᓂᖃᑦᑎᐊᕐᓂᖓᓂᒃ ᑖᓐᓇ 
ᑭᓇᑐᐃᓐᓇᒧᓪᓘᓐᓃᑦ ᐃᓂᖏᖅᑕᐅᔪᓐᓇᖅᑰᔨᓐᖏᑦᑐᖅ ᑐᓴᐅᒪᑎᑦᑎᔨᐅᖃᑦᑕᕐᓂᖓᓄᓪᓗ, ᓲᖅ ᑕᐃᒪ 
ᓄᖅᑲᖅᑎᖔᓐᖏᓚᓯᐅᒃ ᑕᐃᓐᓇ ᕿᓂᕋᓱᓐᓂᕆᔭᓯ ᐊᓯᐊᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᑖᒃᓱᒧᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑰᓕ, ᐅᔾᔨᖅᑐᖁᔭᒋᑦ ᑕᐃᓯᓂᕐᒥᒃ ᐊᑎᖏᓐᓂᑦ, ᐃᒻᒥᓂᒃ ᓴᐳᑎᔪᓐᓇᓐᖏᑎᓪᓗᒋᑦ 
ᐊᑎᖏᑦ ᑕᐃᖃᑦᑕᕆᐊᖃᓐᖏᒻᒪᑕ ᑕᐃᒪ ᐅᔨᖅᑐᖁᕙᒋᑦ ᐊᒻᒪᓗ ᐅᐱᒍᓱᓪᓗᑎᑦ ᑕᐃᒪᓐᓇ ᐅᖃᐅᓯᖃᖅᑎᓪᓗᑎᑦ 
ᐃᓄᒻᒥᒃ.  
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᒪᓕᒐᖅᔪᐊᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᐊᑦᑎᐊᖅ ᐅᖃᓚᐅᖅᐳᖓ ᐃᓱᒪᓕᓚᐅᕋᑦᑕ ᑖᓐᓇ NDC-
ᑯᑦ ᐊᓯᐊᓄᖔᖅ ᐃᖏᕐᕋᓂᖃᑉᐸᓪᓕᐊᓕᕋᔭᓐᖏᒻᒪᖔᑕ, ᐊᓯᐊᓂᑉᓗ ᐊᖓᔪᖅᑳᖅᑖᕐᓗᑎᑦ.  
 
ᑕᐃᒪᓐᖓᑦ 1999ᒥᒃ ᒫᓐᓇᒧᑦ ᑎᑭᖦᖢᒍ ᑕᐃᒪᓐᓇᒃ ᐃᖏᕐᕋᓐᓂᖃᐃᓐᓇᓚᐅᕐᒪᑕ ᓄᓇᓕᓐᓂ ᖁᓕᖏᓗᐊᖅᑐᓂᑦ 
9-ᖑᔪᓂᑦ, ᐃᓛ 7-ᖑᔪᓂᑦ ᐱᓕᕆᐊᖃᐅᖅᑐᑦ. ᐃᓱᒪᓕᕋᐅᕋᑦᑕ ᐊᓯᐊᓄᖔᖅ ᑐᕌᒐᖃᓕᖅᐸᓪᓕᐊᓇᔭᓐᖏᒻᒪᖔᑦ. 
ᑕᒪᓐᓇ ᐱᔾᔪᑎᒋᓗᐊᖅᖢᒍ ᑕᐃᒪᓐᓇᒃ ᐃᓱᒪᓕᓚᐅᖅᐳᒍᑦ, ᑕᒪᓐᓇᓗ ᕿᓂᕐᓂᐅᔪᖅ ᒫᓐᓇ ᐊᖓᔪᖅᑳᖅᖑᓇᔭᖅᑐᒥᒃ 
ᑲᔪᓰᓐᓇᖅᖢᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᒋᔭᒋᑦ ᐃᒪᓐᓇᒃ ᑕᑯᓐᖏᓐᓇᒪ ᐱᔾᔪᑎᒃᓴᒥᒃ ᑐᑭᖃᖅᑐᒥᓪᓗ 
ᐊᓯᐊᓂᒃ ᕿᓂᕐᒪᖔᑕ ᐃᖅᑲᓇᐃᔭᖅᑎᒃᓴᒥᒃ, ᑕᐃᓐᓇ ᑲᒻᐸᓂ ᐃᖏᕐᕋᑦᑎᐊᖅᓯᒪᔪᒻᒪᕆᐅᒻᒪᑦ 
ᐱᓕᕆᑦᑎᐊᖅᓯᒪᓪᓗᓂ ᐊᒻᒪ ᐊᓯᖏᓐᓂᓪᓗ ᑮᓇᐅᔭᓂᑦ ᑐᒃᓯᕋᖃᑦᑕᖅᓯᒪᓇᑎᑦ. 
 
ᐱᒻᒪᕆᐊᓘᒻᒪᑦ ᐊᑦᑕᓇᖅᖢᓂᓗ ᑖᒃᑯᐊ ᒐᕙᒪᒃᑯᑦ ᐱᔭᒃᓴᕆᒻᒪᔾᔪᒃ ᐃᓚᒋᓪᓗᓂᐅᓪᓗ, ᓲᖅ ᐊᓯᐊᓂᒃ ᕿᓂᖅᐱᓰ? 
ᓄᓇᓕᓐᓂ ᐃᒪᓐᓇ  

ᐊᔪᓐᖏᓐᓂᖃᑦᑎᐊᖅᓯᒪᓪᓗᓂ ᒪᑭᑕᑎᓯᒪᒻᒪᒍ ᑖᓐᓇ ᐱᓕᕆᐊᕆᓯᒪᔭᓂ, ᐊᒻᒪ ᐃᖏᕐᕋᑦᑎᐊᖅᑎᑦᑎᒪᓪᓗᓂᐅᓪᓗ. 
ᑕᕝᕙ ᑖᓐᓇ ᐊᐱᖅᑯᒋᔭᑐᐊᕋ ᐊᓯᐊᓂᒃ ᓲᖅ ᕿᓂᕐᒪᖔᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᕝᕙᓂ ᐃᒡᓗᒥ ᐅᖃᐅᓯᕆᔪᒪᓐᖏᓇᒃᑯ ᓇᒻᒥᓂᖅ 
ᐱᓕᕆᓂᕆᓚᐅᖅᑕᖓ, ᐱᓕᕆᑦᓯᐊᓚᐅᖅᐹ ᐱᓕᕆᑦᓯᐊᓐᖏᓚᐅᖅᐹ ᑕᕝᕙᓂ ᐅᖃᐅᓯᕆᔪᒪᓐᖏᓇᒃᑯ. ᑭᓯᐊᓂ 
ᐅᐊᑦᑎᐊᖅ ᐅᖃᓚᐅᖅᐳᖓ ᐅᖃᖅᑲᓐᓂᕐᓚᖓ, ᑖᓐᓇ Nunavut Development Corporation-ᑯᑦ ᐊᓯᐊᒍᖔᖅ 
ᑐᕌᒐᖃᓕᕋᔭᓐᖏᒻᒪᖔᑕ ᐃᓱᒪᕙᓪᓕᐊᒐᑦᑕ. ᑕᒪᓐᓇ ᐃᓱᒪᒋᓯᒪᒐᑦᑎᒍ ᑕᐃᒪᐃᒻᒪᑦ ᕿᓂᒐᖃᓕᓚᐅᖅᐳᒍᑦ ᐊᓯᐊᓂᒃ 
ᐊᖓᔪᖅᑳᖅᖑᓂᐊᖅᑐᒥᒃ ᑕᕝᕙᓂ Nunavut Development Corporation-ᑯᓐᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 228 - 2(4): ᒐᕙᒪᑐᖃᒃᑯᑦ ᑐᓴᖅᑎᑦᑎᓂᖓᑦ ᐱᔾᔪᑎᓕᒃ ᖁᑦᑎᑦᑐᒥᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᒃᓱᒧᖓ ᒐᕙᒪᒃᑯᑦ ᓯᕗᓕᖅᑎᖓᓐᓄᑦ.  
 
ᑕᕝᕙᓂ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᓪᓗᒥ ᐅᖃᐅᓯᖃᖅᑲᐅᒐᒪ ᓇᓗᓇᐃᖅᓯᖅᑲᐅᒐᒪᐃᓛᒃ ᐃᒡᓗᒧᑦ ᑖᓐᓇ 
ᑲᓇᑕᐅᑉ ᐊᖓᔪᖅᑳᖅᖓ ᐳᓛᕆᐊᓚᐅᖅᓯᒪᓂᖓᓂᒃ ᑕᑉᐸᐅᓐᖓ ᖁᑦᑎᑦᑐᒧᑦ. (ᑐᓵᔨᑎᒍᑦ) ᐅᖃᓚᐅᕋᒪ 
ᐱᔭᕆᐊᖃᖅᑎᑦᑎᓂᖅ ᒐᕙᒪᒃᑯᓐᓂᑦ ᓄᓇᕘᒥ ᐱᓕᕆᖃᑎᖃᑦᑎᐊᕈᓐᓇᖅᐸᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪ 
ᓄᓇᓕᒻᒥᐅᑦ ᒐᕙᒪᖏᓐᓂᑦ ᓇᓗᓇᐃᔭᖅᑕᐅᑦᑎᐊᖁᓪᓗᒋᑦ ᓄᓇᓕᒻᒥᐅᑦ ᖁᑦᑎᑦᑐᒥᐅᑦ ᑭᒡᒐᖅᑐᖅᑕᒃᑲ 
ᐃᓚᐅᔪᓐᓇᑦᑎᐊᖁᓪᓗᒋᑦ ᐱᓕᕆᐊᕆᔭᐅᔪᓂᑦ ᐊᒻᒪᓗ ᓯᕗᒧᒍᓐᓇᖅᓯᑦᑎᐊᕐᓗᑎᑦ ᐃᓕᓐᖓᑎᑦᑎᓂᕐᒥᒃ 
ᑐᓚᑦᑕᕐᕕᒃᓴᓂᑦ ᓇᓂᓯᕕᒻᒥ ᐊᒻᒪ ᐃᓕᓐᓂᐊᖅᑎᑦᑎᓗᑎᑦ Resolute-ᒥ. 
 
ᑖᓐᓇ ᐳᕇᒻᒥᐊ ᐅᖃᕈᓐᓇᖅᐳᖃᐃ ᖃᓄᖅ ᐅᖃᖃᑎᖃᖅᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᖓᓐᓂᑦ ᐊᒻᒪ ᑲᓇᑕᐅᑉ 
ᒐᕙᒪᒃᑯᖓᓐᓂᑦ ᐃᖅᑲᓇᐃᔭᖅᑎᓂᑦ ᐱᔾᔪᑎᒋᓪᓗᒍ ᖁᑦᑎᑦᑐᒥᐅᑦ ᐱᒋᐊᖅᑕᐅᔪᑦ ᐳᕋᐃᒻ ᒥᓂᔅᑕᒥᓪᓗ 
ᐅᖃᐅᓯᐅᓚᐅᖅᑐᑦ ᐅᒡᓚᓐᓂᕆᓚᐅᖅᑕᖓᓂᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥᒧᑦ ᖃᐅᔨᒪᓐᖏᑦᑐᖓ 
ᐅᖃᖃᑎᖃᖅᓯᒪᓂᐅᔪᓂᑦ. 
 
ᑭᓯᐊᓂ ᐱᓇᓱᒍᒪᖃᑦᑕᖅᑐᒍᑦ ᐱᓕᕆᖃᑎᒋᔪᒪᑦᑎᐊᖅᖢᑎᒍᑦ, ᐊᑦᑐᐊᓂᖅᓴᐅᖃᑎᒋᓗᒋᑦ ᒐᕙᒪᐅᔪᑦ. ᒫᓐᓇᒧᑦ 
ᐅᒃᑯᐃᖓᓗᐊᓐᖏᒻᒪᑕ ᑕᐃᒫᒃ ᒐᕙᒪᒃᑯᑦ ᓂᕆᐅᑦᑐᖓ ᑖᓐᓇ ᑲᔪᓯᔾᔮᖁᓐᖏᓐᓇᒃᑯ ᐅᒃᑯᐊᖅᓯᒪᓗᐊᕐᓂᕆᔭᖏᑦ 
ᑲᓇᑕᐅᑉ ᒐᕙᒪᒃᑯᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᓯᕗᓕᖅᑏ.  
 
(ᑐᓵᔨᑎᒍᑦ) ᐱᓇᓱᐊᕈᓯᐅᓚᐅᕐᑐᒥ ᑲᓇᑕᐅᑉ ᐅᒃᑯᐃᕈᑎᒋᓚᐅᕐᑕᖏᑦ ᑲᓇᑕᐅᑉ ᐊᖏᔪᖅᑳᖃᕐᕕᖏᓐᓂᒃ. ᑖᒃᑯᐊ 
ᐅᑭᐅᑕᖅᑐᒧᑦ ᐊᒃᑐᐊᔪᑦ ᑖᓐᓇ ᐳᕇᒥᐊ ᐅᓪᓗᒥ ᖃᓄᖅ ᒐᕙᒪᒃᑯᓐᓂᒃ ᑐᑭᓯᓯᒪᕙ ᐅᖃᐅᓯᐅᓚᐅᕐᑐᓂᒃ ᑲᓇᑕᐅᑉ 
ᒪᓕᒐᓕᐅᕐᕕᖓᓐᓂ ᐅᖃᐅᓯᐅᓚᐅᕐᑐᑦ ᐅᒃᑯᐃᕈᑕᐅᔪᓂᒃ, ᓯᕗᓕᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᑭᐅᖅᑲᐅᔭᕋ, ᐱᓇᓱᐊᕈᓯᐅᓚᐅᕐᑐᒥ 
ᑭᐅᖅᑰᓚᐅᕋᒃᑯ ᐊᒻᒪ ᐊᔾᔨᒌᓐᖏᑦᑐᓂᒃ ᐃᑉᐱᓐᓂᒋᖃᕐᕕᒋᓚᐅᕋᑦᑎᒍ ᐊᒻᒪᓗ ᒪᒥᐊᓐᓂᐊᕐᓂᕋᕐᑎᓪᓗᒍ ᑕᐃᒃᑯᓂᖓ 
ᐃᓕᓐᓂᐊᕆᐊᖃᑦᑕᕐᓯᒪᓚᐅᕐᑐᓂᒃ ᐃᒃᓯᕋᕐᔪᐊᓄᓪᓗ ᐊᒻᒪᓗ ᐊᐅᓪᓚᕐᑎᑕᐅᓪᓗᑎᒃ ᓄᓇᓕᖏᓐᓂᒃ.  
 
ᑕᐃᒪ ᑮᓇᐅᔭᕐᑖᖃᕋᔭᕐᑐᑦᓴᐅᔪᑦ ᑕᒪᑦᓱᒧᖓ ᐃᒡᓗᕐᔪᐊᒃᓴᓄᓪᓗ ᐊᒻᒪ ᐅᑭᐅᖅᑕᖅᑐᒥ, ᑕᒪᒃᑯᐊ ᖁᕕᐊᒋᔭᕗᑦ ᐊᒻᒪ 
ᖃᓄᖅ ᐱᓇᓱᐊᖃᑦᑕᓚᖓᔪᒍᑦ ᐊᔪᓐᖏᓐᓂᕗᑦ ᒪᓕᓪᓗᒋᑦ.  
 
ᐊᒻᒪᓗ ᐊᑕᐅᑦᑎᒃᑯᑦ ᓄᒃᑎᕐᑎᕆᕙᓪᓕᐊᓂᒃ ᓄᓇᓕᐊᓛᓄᑦ ᐊᒻᒪᓗ ᐃᖅᑲᓇᐃᔮᒃᓴᓂᒃ. ᑖᒃᑯᐊ ᐅᖃᐅᓯᐅᓯᒪᒻᒪᑕ, 
ᒪᓕᒐᓕᐅᕐᕕᖓᓂᒃ ᑲᓇᑕᐅᑉ ᓂᕆᐅᒃᑐᒍᑦ ᐱᐅᔪᓂᒃ ᐊᒻᒪ ᓂᕆᐅᓐᓂᕐᓴᐅᒃᑲᓐᓂᓚᐅᕋᓗᐊᕐᑐᒍᑦ 
ᐅᖃᐅᓯᒃᓴᓯᐊᕙᒃᑲᐅᓂᕐᓴᐅᔪᓂᒃ ᑕᐃᑲᓂ ᐅᖃᐅᓯᐅᓚᐅᕐᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᒪᓕᒐᓕᐅᕐᕕᔾᔪᐊᖓᓐᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥ ᑕᐃᒃᑯᐊ ᐃᓐᓄᒋᔭᐅᔪᑦ. ᐅᓪᓗᒥ 
ᐅᖃᕈᓐᓇᕐᐹ ᐅᖃᖅᑎ, ᑲᓇᑕᐅᑉ ᒐᕙᒪᒃᑯᖏᑦ ᐃᒡᓗᕐᔪᐊᓂᒃ ᐋᖅᑭᒃᓯᕙᓪᓕᐊᐸᑦ ᐃᒡᓘᑉ ᒥᒃᓵᓄᑦ ᐊᑲᐅᓂᕐᓴᐅᔪᓂᒃ, 
ᐅᖃᖅᑏ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᓯᕗᓕᕐᑏᑦ ᑲᑎᒪᑎᓪᓗᒋᑦ 
ᐱᓕᕆᖃᑎᒌᓐᓂᕐᓴᐅᔪᓂᒃ ᐋᖅᑭᒃᓯᓚᐅᕋᑦᑕ, ᑖᒃᑯᐊ ᑮᓇᐅᔭᓕᕆᔩᑦ ᐃᓗᐊᓐᓂ ᐊᒻᒪᓗ ᑖᒃᑯᐊ ᑲᔪᓯᓂᐊᕐᖢᑎᒍ. 
ᐅᑭᐅᖅᑕᖅᑐᒥᐅᓪᓗ ᐱᓕᕆᖃᑎᒋᓗᒋᑦ ᑕᒪᑦᓱᒧᖓ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓄᓇᕗᑦ ᓯᕗᓕᕐᑎᖓᑦ ᐅᖃᕈᓐᓇᕐᐸᑦ ᖃᓄᖅ ᐃᑲᔪᕐᓯᖅᑕᐅᕙᑦ 
ᓱᓕᔪᓂᒃ ᐋᑐᕚᒥᒃ. ᐃᒡᓗᕐᔪᐊᓂᒃ ᐊᒥᒐᐃᓐᓇᕐᓂᐅᖃᑦᑕᕐᑐᖅ ᐅᑭᐅᖅᑕᖅᑐᒥ ᖃᓄᖅ ᐱᓕᕆᐊᕆᔭᐅᓂᐊᕐᒪᖔᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᐃᑲᔪᕐᑐᐃᓯᒪᖃᑦᑕᕋᑦᑕ, ᐊᒻᒪ ᐊᒃᓱᕈᕐᓱᑕ 
ᐊᔭᐅᕐᑐᐃᖃᑦᑕᖅᑲᐅᔪᒍᑦ ᐃᒡᓗᕐᔪᐊᖃᓐᖏᓗᐊᕐᓂᖅ ᐊᒥᒐᕐᓰᓐᓇᕐᓂᖅ ᐊᒻᒪ ᓴᖅᑭᑎᑦᑎᔪᓐᓇᓚᐅᕐᑐᒍᑦ 700-ᓂᑦ 
ᓴᓇᔭᐅᒐᔭᖅᑐᓂᑦ ᐊᒻᒪ 3,000-ᓂᑦ ᐊᒥᒐᕐᓯᒐᑦᑕ ᐃᒡᓗᕐᔪᐊᕐᓴᓂᑦ. ᑕᐃᒪᓱᓕ ᐅᖓᓯᒃᑐᒧᑦ ᑕᐃᒪᓐᓇᐃᓂᐊᕐᒪᑦ.  
 
ᓂᕆᐅᒃᑐᒍᓪᓗ ᐃᒡᓗᕐᔪᐊᒃᓴᐅᓂᐊᕐᑐᓄᑦ. ᑕᐃᒪ ᐃᖃᓗᐃᑦ ᕿᑎᖓᓂ ᒪᓕᒐᓕᐅᕐᑎ, ᑕᐃᒃᑯᐊ 
ᐅᖃᐅᓯᕆᖅᑲᐅᔭᖏᑦ ᐃᒡᓗᕐᔪᐊᓕᐅᕐᑎᐅᖃᑦᑕᕐᑐᑦ ᐊᔪᖅᓴᓗᐊᕐᑐᓄᑦ.  
 
ᑕᐃᒪ ᑕᐃᒪᓐᓇ ᐱᓇᓱᒃᑲᓐᓂᕐᑐᒍᑦ, ᐃᓄᐃᑦ ᓇᖕᒥᓂᖃᕈᓐᓇᕐᓯᑎᖃᑦᑕᕐᓗᒋᓪᓗ ᐃᒡᓗᕐᔪᐊᒃᓴᖏᓐᓂᒃ. 
ᖃᐅᔨᒪᓗᒃᑖᕋᑦᑕ ᐃᒡᓗᑖᕆᐊᖃᕐᓂᖏᓐᓂᒃ ᓄᓇᓕᒻᒥᐅᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓚᒋᓗᑎᒍ, ᑲᑐᔾᔨᖃᑎᒋᓗᑎᒍ, 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᓗᒃ. 
 
ᐊᐱᖅᑯᑦ 229 - 2(4): ᐱᓕᒻᒪᖅᓴᕈᑎᑦ ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐅᖃᓪᓚᖅᑲᐅᒐᒪ ᐋᓐᓂᐊᕐᑐᓕᕆᔨᒃᑯᑦ ᒥᒃᓵᓄᑦ. ᑖᓐᓇ ᒥᓂᔅᑕ 
ᐋᓐᓂᐊᕐᑐᓕᕆᔨᒃᑯᓐᓄᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᐱᕆᔪᒪᔭᕋ.  
 
ᐃᓛᒃ, ᖃᐅᔨᒪᒐᑦᑕ, ᓯᕗᓪᓕᖅᐹᒥᖃᐃ ᖃᐅᔨᒪᑦᓯᐊᕋᑦᑕ, ᐋᓐᓂᐊᓯᐅᕐᑎᑖᑦᓯᐊᕆᐊᖃᕐᑐᒍᑦ ᐊᒻᒪᓗ 
ᖃᐅᔨᒪᑦᓯᐊᕐᒥᔪᒍᑦ ᑖᒃᑯᐊ ᒐᕙᒪᒃᑯᑦ ᓅᓚᐅᕐᓯᒪᓐᖏᒻᒪᕆᒻᒪᑕ ᐋᓐᓂᐊᓯᐅᕐᑎᖃᕆᐊᖃᕐᓂᐅᑉ ᒥᒃᓵᓄᑦ, 
ᐃᓕᓐᓂᐊᕐᑎᑦᓯᒋᐊᖃᑦᑕᕐᑑᒐᓗᐊᑦ.  
 
ᐊᒻᒪᓗ ᐃᓛᒃ ᐊᐱᕆᔪᒪᕗᖓ, ᑖᒃᑯᐊ ᐱᔭᕆᐊᖃᓪᓚᒃᑖᕐᓂᐊᕐᒪᑕ ᐋᓐᓂᐊᓯᐅᕐᑎᒃᑯᑦ, ᒫᓐᓇᐅᔪᒥᒃ 
ᐋᖅᑭᒃᓯᐊᓪᓚᒍᓐᓇᕋᔭᕐᐸᑦ ᐃᓕᓐᓂᐊᕐᑎᑦᓯᔾᔪᑎᒃᓴᓂᒃ, ᐃᓕᓐᓂᐊᕈᑎᒃᓴᓂᓪᓗ ᑮᓇᐅᔭᖏᓐᓂᓪᓗ ᑖᒃᑯᐊ 
ᐋᓐᓂᐊᓯᐅᑎᒃᓴᐃᑦ ᐃᓕᓐᓂᐊᖃᑦᑕᕐᑐᑦ ᑕᒫᓂ ᓄᓇᕗᑦᑎᓐᓂ, ᐃᓕᓴᕆᓪᓗᒍ ᐱᔭᕆᐊᖃᓪᓚᒃᑖᕐᓂᖓᓂᒃ 
ᐅᓪᓗᒥᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᔅᑕ ᐊᕐᕚᓪᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓕᓐᓂᐊᕐᑎᑦᑎᔾᔪᑏᑦ ᑖᒃᑯᐊ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐅᑭᐅᖑᖅᑲᐅᔪᓄᑦ ᓇᔭᓐᖑᐊᖑᓂᕐᒧᑦ ᐋᓐᓂᐊᓯᐅᖅᑎᐅᓂᕐᒧᑦ.  
 
ᐊᒻᒪᓗ ᐊᒥᓱᒐᓚᐃᑦ ᐃᓕᓐᓂᐊᕐᕈᑎᔅᓴᐃᑦ ᐱᑕᖃᑦᑐᑎᒃ ᐊᑐᐃᓐᓇᐅᓪᓗᑎᒃ. ᐃᓄᓕᕆᔨᐅᓂᕐᒧᓪᓗ ᑕᒪᒃᑯᐊ 
ᐊᖏᓪᓕᒋᐊᖅᑕᐅᖃᐅᒻᒪᑕ ᐃᖃᓗᓐᓂ ᐃᓕᓐᓂᐊᖅᕕᓂ ᓯᓚᑦᑐᕐᓴᖅᕕᒻᒥ ᐊᒻᒪᓗᒃᑕᐅᖅ ᓄᓇᕗᒻᒥ ᓯᓚᑦᑐᕐᓴᖅᕕᒻᒥ 
ᑖᒃᑯᐊ ᐃᓕᖓᔪᖅᑕᖃᒻᒪᑕ ᑕᒪᒃᑯᓄᖓ. 

ᐱᑕᖃᖅᑐᑕᓗ ᐃᓕᓐᓂᐊᕈᑎᒃᓴᓂᒃ ᐊᐅᔭᒃᑯᑦ ᐃᖅᑲᓇᐃᔭᖅᕕᒃᓴᐅᓂᐊᖅᑐᓄᑦ. ᐊᑐᐃᓐᓇᐅᔪᑦ ᑖᒃᑯᐊ 
ᐃᓕᓐᓂᐊᕈᑎᔅᓴᐃᑦ ᑭᕙᓪᓕᕐᒥᓗ ᐊᑐᐃᓐᓇᐅᓪᓗᑎᒃ ᐊᒻᒪᓗ ᐊᑦᔨᓕᐅᕆᔨᐅᓂᕐᒧᑦ ᑎᒥᓂᒃ ᐳᕙᓐᓄᓪᓗ 
ᖃᓄᑐᐃᓐᓇᖅ ᐃᓕᓐᓂᐊᕐᑎᑦᑎᔪᒍᑦ ᑕᒪᒃᑯᓂᖓ ᐃᓄᓐᓂᒃ ᐊᒻᒪᓗ ᑐᓵᔨᒃᓴᓂᒃ ᐃᓕᓐᓂᐊᖅᓯᒪᓪᓗᑎᒃ 
ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒻᒪᑦ ᑭᓯᐊᓂ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑐᕌᖓᔪᑦ 
ᑭᐅᔭᖏᓐ ᓯᐊᒻᒪᖅᓯᒪᔪᐊᓘᒻᒪᑕ. ᓄᓇᕗᒻᒥ ᐃᓱᒫᓘᑎᒋᔭᕗᑦ ᐃᓕᓴᕆᔭᐅᓯᒪᔪᑦ ᐋᓐᓂᐊᓯᐅᖅᑏᑦ ᐱᑕᖃᖏᒻᒪᑕ, 
ᐱᑕᖃᓗᐊᖏᒻᒪᑕ ᓄᓇᓕᒃᑎᓐᓂ. ᐅᓄᓐᖏᑦᑐᑯᓘᒻᒪᑕ ᐊᕐᓇᐃᑦ ᐋᓐᓂᐊᓯᐅᑏᓐ.  
 
ᐊᒻᒪ ᐅᓄᓐᖏᓂᖅᓴᐅᓪᓗᑎᒃ ᑕᐃᒃᑯᐊ ᑎᑭᑎᑕᐅᖃᑦᑕᖅᑐᓐ. ᐊᒃᓱᕈᖅᑎᑕᐅᓗᐊᕐᓕᕐᒪᑕ ᐋᓐᓂᐊᓯᐅᑏᓐ ᓄᓇᕗᒻᒥ. 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᒫᓐᓇ ᐃᕐᖐᓐᓇᖅ ᐸᓐᓇᒃᓯᒪᒻᒪᖔᑕ ᓱᒃᑲᓕᖅᑎᑕᑲᐅᒃᑲᓂᕐᓗᒍ 
ᐊᒃᓱᕉᓴᒃᑲᓐᓂᕆᐊᕐᓗᑎᒃ ᐋᓐᓂᐊᓯᐅᑏᓐ ᐃᓕᓐᓂᐊᖅᑎᑕᐅᔾᔪᑎᔅᓴᖏᓐᓄᑦ ᐸᕐᓇᐅᑎᖏᓐᓂ ᒐᕙᒪᒃᑯᓐᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖓ ᑕᐃᓐᓇ ᐳᐃᒍᖅᑕᒥᓂᕋ 
ᐃᓕᓐᓂᐊᖅᑕᐅᖃᑦᑕᕐᒥᔪᖅ ᐃᓱᒪᓕᕆᔨᒃᑯᑦ ᐃᓕᓐᓂᐊᕐᑎᑦᑎᔾᔪᑎᐅᖃᑦᑕᖅᑐᖅ. ᑖᓐᓇ ᐊᒃᓱᐊᓗᒃ 
ᐊᓕᐊᓇᐃᒍᓱᓚᐅᖅᑐᖓ ᐃᓚᒋᔭᐅᒐᒪ ᓯᕗᓪᓕᖅᐹᑦᑎᐊᕐᒥ ᐱᔭᕇᖅᓯᒪᒻᒪᑕ ᐃᓛᒃ ᓄᓇᕗᒥᐅᑦ ᐃᓱᒪᓕᕆᔨᐅᓂᕐᒧᑦ 
ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᕐᒪᑕ.  
 
ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᐱᔾᔪᑎᒋᓪᓗᒍ ᐋᓐᓂᐊᓯᐅᑎᑖᕐᓂᕐᒧᑦ ᐋᓐᓂᐊᓯᐅᑎᓂᓪᓗ 
ᓄᖅᑲᑎᑦᑎᑦᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎᑦ ᑕᕝᕙᓂ ᓴᖅᑭᑦᑎᓛᖅᑕᕋ ᑐᓴᒐᔅᓴᐅᓂᐊᖅᑐᖅ, 
ᓇᓗᓇᐃᖅᓯᓯᒪᓂᐊᖅᑐᖅ ᓯᐊᒻᒪᒃᓯᒪᔪᓂᒃ ᐊᑦᔨᒌᖏᑦᑐᓂᒃ ᐱᓕᕆᓇᓱᒃᑕᑎᓐᓂᒃ ᑭᐅᓇᓱᒃᑐᑎᒍ 
ᐋᓐᓂᐊᓯᐅᑎᓕᕆᓂᖅ, ᐃᓛᒃ ᐋᓐᓂᐊᓯᐅᑎᔅᓴᑭᓐᓂᒃ ᓄᓇᕗᑦ ᐃᓗᐊᓂ.  
 
ᑖᓐᓇ ᑕᕝᕙᓂ ᑲᑎᒪᔾᔪᐊᕐᓂᑦᑎᓐᓂ ᓴᖅᑭᓛᖅᑕᒃᑲ ᐸᕐᓇᐅᑏᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑎᑎᕋᖅᓯᒪᔪᖅ ᓴᖅᑭᓂᐊᖅᑕᐃᓐ ᐱᖃᓯᐅᔾᔨᓯᒪᓂᐊᖅᐹ 
ᐊᑐᕈᒫᑕᖏᓐᓂᒃ ᑮᓇᐅᔭᓂᒃ. ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᒋᓂᐊᖅᑕᖓᓂᒃ ᐱᓕᕆᑦᑎᐊᖁᓪᓗᒋᑦ ᐊᑑᑎᖃᑦᑐᒃᑯᑦ 
ᐸᕐᓇᐅᑎᓯ ᐋᓐᓂᐊᓯᐅᑎᑖᕐᓂᕐᒧᑦ, ᐃᓅᓕᓴᐃᔨᑖᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᑮᓇᐅᔭᖅᑕᖃᕆᐊᖃᑉᐸ 
ᐊᑐᓕᖅᑎᑦᑎᓗᑎᒃ ᐸᕐᓇᐅᑎᒥᒃ ᐱᓕᕆᕕᐅᔪᖅ ᐃᖅᑲᓇᐃᔭᖃᑎᖃᓂᐊᖅᑐᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ  

ᑕᐃᒃᑯᐊ ᐋᖅᑭᓱᖅᑕᐅᓂᐊᕐᒪᑕ ᐊᑐᕈᒫᖅᑐᑦ ᐃᓗᐊᓂ ᑭᓯᐊᓂ ᓇᓗᓇᐃᖅᓯᓛᖅᑐᓐ ᑮᓇᐅᔭᓂᒃ 
ᐊᑐᕆᐊᖃᑦᑕᖏᓐᓂᒃ ᐅᐸᓗᖓᐃᔭᐅᑎ ᐊᑐᓕᖅᑎᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐱᖓᔪᐊᓐᓂ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᑖᓐᓇᑦᑕᐅᖅ ᐱᖃᓯᐅᔾᔨᓯᒪᓂᐊᕐᕆᕚ ᑐᕌᒐᔅᓴᓚᑦᑖᖓᓂᒃ ᓲᕐᓗ 
ᓴᖅᑭᓂᐊᖅᑐᖅ ᑕᐃᓐᓇ ᐱᓕᕆᐊᕐᓯ ᐱᔭᕇᖅᐹᓐ. ᐊᑐᖅᑕᐅᔭᕆᐊᓕᒃ ᑕᐃᓐᓇ ᑕᖏᓕᒻᒥᒃ ᓴᖅᑭᔮᖅᑐᒥᒃ 
ᐃᑲᔫᑎᖃᑦᑎᐊᕐᓂᐊᖅᐹ ᐱᔭᕇᖅᐸᑕ ᐃᓕᓐᓂᐊᖅᑐᓐ. ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᕙᓪᓕᐊᑎᓪᓗᒋᑦ, ᓴᓇᔭᐅᑎᓪᓗᒋᑦ 
ᐅᐸᓗᖓᐃᔭᐅᑏᑦ ᑭᐅᓇᓱᖃᑦᑕᖅᑐᒍᑦ ᓲᕐᓗ ᐊᔾᔨᒌᓐᖏᑦᑐᒋᑦ ᑖᒃᑯᐊ ᐅᐸᓗᖓᐃᔭᐅᑎᓕᐅᕋᓱᖃᑦᑕᖅᑕᕗᑦ 
ᑭᐅᓇᓱᑦᑐᒋᓪᓗ ᐃᓱᒫᓘᑎᒋᔭᐅᔪᑦ ᐅᓄᑲᓪᓚᑦᑐᑦ. ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖃᕆᐊᖃᕐᓂᖅ 
ᐃᖅᑲᓇᐃᔭᖅᑎᑭᔅᓴᕐᓂᕐᓗ.  
 
ᑖᒃᑯᐊ ᐃᓗᓕᑯᓘᔭᖏᑦ ᐱᓐᖏᓪᓗᒋᑦ ᑖᓐᓇ ᑐᕌᒐᕆᒐᓱᑦᑕᕗᑦ ᓲᕐᓗ ᐃᓗᓕᖏᑦ ᑲᒪᒋᓇᓱᑦᑕᕗᑦ ᑖᒃᑯᐊ 
ᓴᖅᑭᒃᑯᑦᑎᒍ, ᓴᖅᑭᒃᑯᒃᑭᑦ ᒪᓕᒐᓕᐅᕐᕕᒻᒥ ᖁᕕᐊᓱᑦᑎᐊᕐᓂᐊᖅᑐᖓ ᐅᖃᐅᓯᖃᕆᐊᔅᓴ ᐃᓗᓕᑯᓘᔭᕆᔭᖏᓐᓂᑦ 
ᐅᐸᓗᖓᐃᔭᐅᑏᑦ ᐃᓗᓕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 230 - 2(4): ᐃᑲᔪᖅᑐᕈᑎᑦ ᐃᒥᐊᓗᒻᒧᑦ ᐋᖓᔮᕐᓇᖅᑐᓄᓪᓗ ᐱᐅᓕᓴᐅᑎᓄᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᖃᕈᒪᔪᖓ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ. 
ᐅᐊᑦᑎᐊᖅ ᐅᖃᐅᓯᕆᔭᕐᓂᑦ ᑐᓴᖅᑎᑕᐅᒐᑦᑕ ᒪᓕᒐᓕᐅᕐᕕᒻᒥ ᐱᔾᔪᑎᒋᓪᓗᒋᑦ ᖁᕐᓗᖅᑐᕐᒥᐅᒡᒎ ᐃᓱᒪᓕᐅᓚᐅᕐᒪᑕ 
ᓴᓇᔪᒪᓪᓗᑎᒃ ᓴᖅᑭᑦᑎᔪᒪᓪᓗᑎᒃ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓂᒃ. 
 
ᐅᖃᖅᑎᑦᑎᔩ, ᒥᓂᔅᑕᐃᑦ ᑲᑎᒪᔨᖏᑦ ᑲᑎᒪᖃᑎᖃᓚᐅᕐᒪᑕ ᖁᕐᓗᖅᑐᕐᒥ ᑲᑎᒪᔭᕇᕋᒥᒃ ᒥᓂᔅᑕᐃᑦ ᑲᑎᒪᔨᖏᑦ 
ᑐᓴᖅᑎᑦᑎᓚᐅᕐᒪᑕ ᐸᕐᓇᐃᒻᒪᑕᒎᖅ ᒐᕙᒪᒃᑯᒡᒎ ᐃᒥᐊᓗᒻᒥᑦ ᐊᑐᓗᐊᖅᑕᐃᓕᒪᓂᕐᒧᑦ, ᐸᓂᖅᓰᕕᒻᒥᑦ 
ᐱᓕᕆᔾᔪᑎᓂᓪᓕ ᐸᕐᓇᐅᑎᖃᓕᕐᒪᑕᒎᖅ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ ᑐᓴᒐᔅᓴᓂᒃ ᖃᓄᖅ ᐱᓕᕆᕕᖓᑦ 
ᐸᕐᓇᒃᓯᒪᓕᕐᒪᖔᑦ ᓴᖅᑭᑦᑎᔪᒪᓂᖅ ᓄᑖᓂᒃ ᐃᒥᐊᓗᓕᕆᓂᕐᒧᑦ, ᐃᒥᐊᓗᓗᐊᖅᑐᓄᑦ ᐸᓂᖅᓰᕕᐅᖃᑦᑕᕐᓂᐊᖅᑐᒥᑦ 
ᓄᓇᕗᒻᒥ? ᐊᒻᒪᑦᑕᐅᖅ ᐃᓱᒪᔅᓴᖅᓯᐅᕈᑎᖃᕈᓐᓇᕐᒪᖔᑦ ᑖᓐᓇ ᐸᓂᖅᓰᕕᒃ ᖁᕐᓗᖅᑐᕐᒥᑦ ᐃᓂᖃᕈᓐᓇᕐᒪᖔᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᐅᑉ ᑕᐃᒃᑯᓄᖓ 
ᐃᒥᐊᓗᓕᕆᓂᕐᒧᑦ ᐱᓕᕆᐊᖃᖃᑦᑕᖅᑐᑎᒃ, ᕿᒥᕐᕈᓇᒍᒪᓪᓗᑎᓪᓗ ᖃᓄᐃᑦᑐᓂᒃ ᐱᔨᑦᓯᕈᑎᖃᕐᒪᖔᑦᑕ 
ᐃᒥᐊᓗᓕᕆᓂᕐᒧᑦ ᐃᓄᐃᑦ ᐃᓅᓯᓕᕆᓂᕐᒧᓪᓗ. ᑕᐃᒃᑯᐊ  

ᕿᒥᕐᕈᓇᓪᓗᒋᑦ ᐊᑐᖅᑕᐅᓕᕇᖅᑐᑦ ᐃᒥᐊᓗᓗᐊᖅᐸᑦᑐᓄᑦ ᐸᓂᖅᓰᕕᔾᔪᑎᒋᕙᑦᑕᖏᑦ ᐱᓕᕆᔾᔪᑕᐅᖃᑦᑕᖅᑐᑦ 
ᐃᓚᖏᑦ. 
 
ᐅᓪᓗᓄᑦ 28-ᓄᑦ ᐃᖃᓗᑦᑑᑦᑎᐊᕐᒥ ᑕᐃᒃᑯᐊ ᑕᐃᒪᓐᓇ ᐱᓕᕆᔾᔪᑎᖃᕋᓱᒻᒪᑕ ᒫᓐᓇ ᐅᖃᐅᓯᖃᓚᐅᕐᒥᔪᒍᑦ 
ᐃᓪᓗᐃᑦ ᐱᖁᑎᕐᔪᐊᓂᒃ, ᑭᓯᐊᓂᓕ ᒫᓐᓇ ᕿᒥᕐᕈᓇᒃᑲᑦᑕ ᖃᓄᐃᑦᑐᓂᒃ ᕿᒥᕐᕈᓇᒋᐊᖃᕐᒪᖔᑦᑕ ᓴᓇᖁᓪᓗᑕ 
ᑕᐃᒪᓐᓇᐃᑦᑐᓂᒃ ᓄᓇᕗᒻᒥ ᐱᔨᑦᓯᕈᑎᖃᕐᓂᐊᖅᑎᓪᓗᑕ. 
 
ᑕᐃᒪᓐᓇ ᐃᒥᐊᓗᓕᕆᓂᕐᒧᑦ ᐸᓂᖅᓰᕕᒻᒥ ᐱᔨᑦᓯᕈᑎᖃᕐᓂᐊᖅᑎᓪᓗᑕ ᓄᓇᓕᓐᓄᑦ ᓯᐊᒻᒪᖅᑎᕆᓇᓱᐊᖁᓪᓗᒍ 
ᑕᐃᒪᓐᓇ ᐊᑑᑎᖃᕐᓂᖅᓴᐅᓂᐊᖅᑐᖅ ᐱᓕᕆᔾᔪᑎᓂᒃ ᐱᔨᑦᓯᖅᑎᓪᓗᑕ.  
 
ᑖᒃᑯᐊ ᐃᓪᓘᑉ ᒥᒃᓵᓄᑦ ᓱᓕ ᐃᓱᒪᓕᐅᕈᑎᖃᓚᐅᓐᖏᓐᓇᑦᑕ, ᓯᕕᑐᔪᒥᑦ ᐃᓱᒪᓕᐅᕈᑎᒋᔭᕆᐊᖃᕋᑦᑎᒍ ᑖᓐᓇᓗ 
ᓇᓖᕌᕈᑎ ᕿᒥᕐᕈᓇᑦᑕᕗᑦ. ᐊᑕᐅᑦᑎᒃᑯᓪᓗ ᓴᓇᒪᓂᖓ ᑕᒪᑐᒪ, ᓴᓇᒪᓂᖓ ᐱᓕᕆᐊᖑᔫᑉ ᕿᒥᕐᕈᓇᑦᑕᐅᓪᓗᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ.  
 
ᐱᓕᕆᕝᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕈᒫᖅᑕᖃᕐᒪᑕ ᐊᑖᓂ $1-ᒥᓕᐊᓐ ᑐᖔᓃᕋᕐᔪᑦᑐᑦ 2007-08-ᒥᑦ 
ᐊᑐᕈᒫᖅᑕᖏᑦ ᓄᓇᕗᒻᒧᑦ ᓄᓇᓕᖏᓐᓂᑦ ᐃᒥᐊᓗᓕᕆᓂᕐᒧᑦ ᐋᓐᖓᔮᕐᓇᖅᑐᓕᕆᓂᕐᒧᓪᓗ 
ᐸᓂᖅᓯᔾᔪᑕᐅᖃᑦᑕᕐᓂᐊᖅᑐᑦ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᖃᑦᑎᑖᓚᓂᒃ ᑮᓇᐅᔭᓂᒃ ᑐᓂᓯᓯᒪᓕᕐᒪᖔᑕ 
ᖁᕐᓗᖅᑐᕐᒧᑦ ᑕᕝᕙᓐᖔᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐊᑐᕈᒫᖅᑐᑦ ᐱᓯᒪᓐᖏᓇᒃᑭᑦ ᒫᓐᓇ ᓵᓐᓂᒃ, 
ᓄᓇᓕᒻᒥᐅᓕᒫᑦᑎᐊᑦ ᒫᓐᓇᐅᔪᖅ ᑮᓇᐅᔭᖅᑖᖃᑦᑕᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᕐᕌᒍᒧᑦ ᐊᑕᐅᓯᕐᒧᑦ 
ᐃᒥᐊᓗᓕᕆᔨᒃᑯᓐᓂᑦ ᑕᐃᒃᑯᐊ ᑮᓇᐅᔭᖅᑐᕈᑎᔅᓴᖏᑦ ᐃᑲᔪᕈᑎᒃᓴᐅᓪᓗᑎᒃ ᑕᐃᑲᓃᑦᑐᑦ  ᑕᐃᒃᑯᐊ ᕼᐋᒻᒪᓚᒃᑯᓐᓄᑦ 
ᑐᓂᔭᐅᔪᒫᖅᑐᑦ. 
 
ᑭᓯᐊᓂ ᐱᒍᒃᑭᑦ ᑐᓂᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᒥᓂᔅᑕ. ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ, 
ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᐋᖅᑭᔅᓱᐃᖃᑦᑕᕈᓐᓇᕐᒪᑕ ᐃᓕᓐᓂᐊᖅᑎᑦᑎᔾᔪᑎᓂᒃ ᐃᓅᓯᓕᕆᔾᔪᑎᓂᓪᓗ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᖃᓄᐃᑦᑐᓂᒃ ᐃᑲᔪᕈᑎᑕᖃᕐᒪᖔᖅ, ᐱᑕᖃᖅᐸᑦ ᐱᓕᕆᕕᒻᒥᑦ ᐃᒥᐊᓗᓕᕆᔨᒃᑯᑦ 
ᑲᑎᒪᔨᕋᓛᖏᓐᓄᑦ ᐃᑲᔪᖅᑐᕈᑎᔅᓴᖃᖃᑦᑕᖅᐹᑦ ᓄᓇᕗᒻᒥ ᐃᓅᓯᓕᕆᓂᕐᒨᖁᓪᓗᒋᑦ ᐃᒥᐊᓗᓗᐊᖅᐸᑦᑐᓄᑦ ᐊᒻᒪ 
ᐃᓕᓐᓂᐊᖅᑎᖁᓪᓗᒋᑦ ᐃᒥᐊᓗᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᑎᒪᔨᐅᔪᖅ ᑕᐃᒪ ᐃᒥᐊᓗᓕᕆᓂᕐᒧᑦ 
ᐱᖁᔭᕐᔪᐊᒧᑦ.  ᑖᒃᑯᐊ ᑲᒪᒋᔭᐅᒻᒪᑕ ᒥᓂᔅᑕᖓᓐᓄᑦ, ᑮᓇᐅᔭᓕᕆᔨᒃᑯᑦ ᑲᒪᒋᒻᒪᒍ, ᑖᓐᓇ ᐃᓕᓐᓂᐊᕐᑐᓕᕆᓂᕐᒧᑦ 
ᑐᕌᖓᒻᒪᑦ, ᐃᓛᒃ, ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑐᕌᖓᒻᒪᑦ, ᑖᓐᓇ ᑭᐅᔪᓐᓇᓐᖏᑦᑕᕋ.  
 
ᑭᓯᐊᓂ ᐅᖃᕈᓐᓇᕐᑐᖓ ᐃᒪᓐᓇ.  ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᕐᑎᒎᕐᓗᑎᒃ ᐱᒋᐊᕈᑎᒋᔭᖓᑦ 
ᐃᓕᓐᓂᐊᕐᑎᑦᓯᓂᖅ ᑕᖅᑲᒃᑯᓄᖓ ᖃᓄᖅ ᐋᓐᓂᕐᓇᕐᑎᒋᒻᒪᖔᑕ ᐃᒥᐊᓗᐃᑦ ᑕᒪᒃᑯᐊ ᐱᓕᕆᔾᔪᑏᑦ ᐋᓐᓂᐊᕐᕕᒻᒥ 
ᐋᓐᓂᐊᕐᑕᐃᓕᒪᑎᑦᓯᔨᒃᑯᑦ. 
 
ᐃᓕᓐᓂᐊᕐᑎᑦᓯᖃᑦᑕᕐᑐᑦ ᓇᔾᔨᓪᓗᑎᒃ ᐃᒥᐊᓗᖃᑦᑕᕈᕕᑦ ᑕᒪᒃᑯᐊ ᐃᓕᓐᓂᐊᕈᑕᐅᖃᑦᑕᕐᒥᔪᑦ 
ᖃᓄᐃᓕᔪᓐᓇᕐᒪᖔᕐᐱᑦ. ᑕᒪᒃᑯᐊ ᐆᒃᑑᑎᐅᔪᑦ ᐃᓕᓐᓂᐊᕐᕕᑦᑎᒍᑦ, ᐃᓕᓐᓂᐊᕐᑎᑦᑎᔾᔪᑕᐅᖃᑦᑕᕐᑐᑦ ᓄᓇᓕᖕᓂ.   
 
ᑭᓯᐊᓂ ᐊᐱᖅᑯᑎᒋᔭᖓ ᑲᑎᒪᔨᕋᓛᓄᑦ ᑐᕌᖓᔪᖅ ᑭᐅᔪᓐᓇᓐᖏᓐᓇᒃᑯ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ.  ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ. ᐊᕐᕌᒍᑦ ᑕᓪᓕᒪᑦ ᐊᓂᒍᕐᓯᒪᓕᕐᑐᑦ 
ᒐᕙᒪᒃᑯᑦ ᓄᓇᕘᒥ ᐊᔪᓕᕈᑎᖃᖃᑦᑕᕐᑐᑦ ᐊᒻᒪ ᐃᓱᒪᓕᕆᓂᕐᒧᑦ ᐅᐸᓗᖓᐃᔭᐅᑎᖓᑦ ᓴᖅᑭᑕᐅᓚᐅᕐᓯᒪᒻᒪᑦ 
ᒪᓕᒐᓕᐅᕐᑎᑦ ᑲᑎᒪᑎᓪᓗᒋᑦ. ᒥᓂᔅᑕ ᓇᓗᓇᐃᕐᓯᓚᐅᕐᑐᖅ ᐱᓕᕆᕕᖓᒎᖅ ᒫᓐᓇ ᓴᓇᓕᕐᒪᑕ ᓄᑖᓂᒃ 
ᐅᐸᓗᖓᐃᔭᐅᑎᐅᓂᐊᕐᑐᓂᒃ.   
 
ᒥᓂᔅᑕ ᑐᓴᖅᑎᑦᓯᔪᓐᓇᖅᐹ, ᖃᓄᐃᓕᖓᓕᕐᒪᖔᑦ ᑕᐃᓐᓇ ᐅᐸᓗᖓᐃᔭᐅᑎᒃᓴᓕᐊᕆᔪᒪᔭᖓᑦ ᓄᑖᖅ ᐊᒻᒪ 
ᓇᓗᓇᐃᕐᓯᓗᓂ ᖃᖓᒃᑯᑦ ᓴᖅᑭᑦᑐᒫᕐᒪᖔᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ,  ᒥᓂᔅᑕ ᐊᒡᓗᒃᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, ᒫᓐᓇ 
ᖃᐅᔨᓴᕐᑐᒍᑦ ᖃᓄᖅ ᐱᔨᒃᓯᕈᑎᒋᖃᑦᑕᕐᒪᖔᑦᑎᒍ ᐃᒥᐊᓗᓕᕆᓂᕐᒧᑦ ᐋᖓᔮᕐᓇᕐᑐᓄᓪᓗ ᓄᓇᓕᓐᓂ 
ᐱᔨᒃᓯᕈᑕᐅᖃᑦᑕᕐᑐᑦ ᐊᑑᑎᖃᕐᒪᖓᑕ ᖃᐅᔨᓴᕐᓱᑎᒍ. ᑖᓐᓇ ᐊᖏᓚᐅᖅᓯᒪᒐᒃᑯ ᐊᕐᕕᐊᕐᒥᐅᑦ ᒪᓕᒐᓕᐅᕐᑎᖓᑦ 
ᓴᖅᑭᑕᐅᑎᓪᓗᒍ.  
 
ᐆᒃᑐᕋᐅᑎᓂᒃ ᕿᒥᕐᕈᓇᒃᑐᒍᑦ ᓄᓇᕗᒥ ᐊᑐᖅᑕᐅᔪᓐᓇᕐᑐᓂᒃ ᑕᐃᒪᐃᓐᓇᐃᑦᑐᓂᒃ ᓲᕐᓗ ᐅᓪᓗᓄᑦ 28ᓄᑦ 
ᐸᓂᖅᓰᖃᑦᑕᕐᑐᓄᑦ.  ᐊᑐᖅᑕᐅᓲᑦ ᐃᖃᓗᒃᑑᑦᑎᐊᕐᒥ ᐊᑐᖅᑕᐅᔪᓐᓇᕐᒪᖔᑦ ᓄᓇᕗᓕᒫᒥ.   
 
ᐊᒻᒪᓗᒃᑕᐅᖅ ᐅᐸᓗᖓᐃᔭᐅᑏᑦ ᐃᓗᐊᓂ ᐱᔾᔪᑎᒋᓪᓗᒍ ᕿᒥᕐᕈᓇᓐᓂᕆᔭᕗᑦ ᐱᒋᐊᓕᓵᖅᐸᑦ ᑖᓐᓇ 
ᖃᖓᐅᓂᐊᕐᒪᖔᑦ ᐅᖃᐅᑎᒋᔪᓐᓇᓐᖏᑕᕋ, ᓴᖅᑭᑦᑐᒫᕐᒪᖔᒃᑭ ᑕᐃᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᐲᑕᓴᓐ. 

ᐊᐱᖅᑯᑦ 231 - 2(4): ᑮᓇᐅᔭᓕᕆᔾᔪᑎᑦ ᐊᑐᖅᑕᐅᔪᑦ ᑮᓇᐅᔭᓕᕆᔨᒃᑯᓐᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 2008-09-ᒥ ᕿᒥᕐᕈᓇᒃᑎᓪᓗᑕ 
ᒥᓂᔅᑕ ᑐᓴᖅᑎᑦᓯᓯᐊᕐᑐᐊᓐᓄᖅᑲᐅᒻᒪᑦ.  ᐱᒻᒪᕆᐅᔪᓂᒃ ᑐᓴᒐᒃᓴᓂᒃ ᐅᖃᓕᒫᕐᑕᐃᓐᓇᕆᔭᕆᐊᖃᖅᑰᕐᑕᕗᑦ ᑕᐃᓐᓇ.   
 
ᐅᖃᓕᒫᕐᖢᒍ ᒥᓂᔅᑕ ᐅᖃᐅᓯᕆᔭᖓ ᐅᖃᐅᓯᖃᖅᑲᐅᒻᒪᑦ ᒪᕐᕉᓐᓂᒃ, ᑐᓴᕈᒥᓇᕐᑑᓐᓂᒃ. ᐅᖃᐅᓯᖅ ᑖᓐᓇ 
ᑕᐃᓯᖅᑲᐅᒻᒪᑦ, ᒥᐊᓂᕆᓗᑎᒍ ᑮᓇᐅᔭᐃᑦ ᒪᑉᐱᒐᖅ ᐱᖓᔪᖓᑦ.  ᑮᓇᐅᔭᖁᑎᕗᑦ ᒥᐊᓂᕆᑦᓯᐊᕐᓗᑎᒍ.  
ᑐᓴᖅᑎᑦᓯᖅᑲᐅᒻᒪᑦ ᐅᕙᓐᓂᒃ ᓲᕐᓗ.  
 
ᐊᐱᕆᔪᒪᓕᖅᑕᕋ ᒥᓂᔅᑕ: ᖃᓄᐃᑦᑐᓂᒃ ᑮᓇᐅᔭᓂᒃ ᐊᐅᓚᑦᑎᔾᔪᑎᓄᑦ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ 
ᒥᐊᓂᕐᓯᔾᔪᑎᑖᖅᓯᒪᓕᕐᒪᐸᑦ ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᖁᑎᖏᑦ ᐊᑐᖅᑕᐅᑦᓯᐊᕐᓂᐊᕐᓗᒋᑦ 2006-07-ᒥ? 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᑮᓇᐅᔭᓕᕆᔨᒃᑯᓐᓂᖏᓛᒃ ᐃᖅᑲᓇᐃᔭᕐᑎᕗᑦ ᓈᒻᒪᒃᓯᑕᐃᓐᓇᕐᒪᑕ.  
ᐃᖅᑲᓇᐃᔭᕐᑎᖃᐅᑦᓯᐊᓕᕐᑐᑕ ᐊᒥᓱᓂᒃ, ᐱᓕᕆᔪᓐᓇᑦᓯᐊᕐᑐᓂᓪᓗ.  ᑕᒪᒃᑯᐊ ᐊᕕᑦᑐᕐᓯᒪᔪᑦ ᑎᐹᑦᒥᓐᖑᔪᑦ 
ᒐᕙᒪᒋᔭᑉᑎᓐᓂ ᐱᓕᕆᖃᑎᒌᓐᓇᕐᑕᕗᑦ. ᑮᓇᐅᔭᓕᕆᔨᖏᑦ ᐊᔪᐃᓐᓇᕐᓱᒋᑦ ᐱᓕᕆᖃᑎᒌᓐᓇᕐᓱᒋᓪᓗ.  
 
ᑕᒪᒃᑯᐊᓗ ᐋᑐᕚᒥᓗ ᑕᐃᓐᓇ ᖃᐅᔨᓴᕐᑎᐅᔪᖅ ᐱᓕᕆᖃᑎᒌᓐᓇᕐᑐᑎᒍ. ᑎᑭᓯᒪᓚᐅᕐᓱᓂ, ᐊᐅᓪᓚᓕᓵᕐᒥᔪᖅ 
ᐅᑉᓛᖅ ᑎᑭᓯᒪᓕᓚᐅᕐᒥᒻᒪᑦ ᑕᕝᕙᓂ ᐃᖃᓗᓐᓂ, ᐃᑉᐸᑦᓴᖅ ᐅᓐᓄᒃᑯᑦ ᑲᑎᖃᑎᒋᔪᓐᓇᓚᐅᕐᓱᒍᓗ. ᑕᐃᒃᑯᐊ 
ᐱᓕᕆᖃᑎᒌᓐᓇᕐᑕᕗᑦ, ᐃᑲᔪᕐᑎᒌᓐᓇᕐᑕᕗᓪᓗ ᕿᓄᐃᓐᓇᕐᑐᒍᓪᓗ ᖃᓄᖅ ᐱᕚᓪᓕᕈᓐᓇᕐᐱᑕ ᑕᕝᕙᓂ ᒐᕙᒪᒋᔭᑉᑕ 
ᐃᓗᐊᓂ.  
 
ᑕᒪᒃᑯᐊ ᐊᓯᖏᓪᓗ ᐊᒥᓱᑦ ᑕᐃᒪᐅᒐᓗᐊᖅ ᐱᓕᕆᐊᕇᓐᓇᕐᑕᕗᑦ ᑕᒪᒃᑯᐊ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗᒃᑕᐅᖅ ᑭᐅᒻᒪᓐ ᑖᒃᓱᒥᖓ. ᐅᖃᖅᑎᑦᑎᔩ, ᒥᓂᔅᑕᖓ 
ᑮᓇᐅᔭᓕᕆᔨᒃᑯᑦ ᐊᑭᓕᒃᓴᓂᒃ ᑕᐃᓯᖅᑲᐅᒻᒪᓐ ᐊᑭᓕᒃᓴᓂᒃ. ᑕᐃᒃᑯᐊ ᓇᑦᓯᑐᖅᑎᐊᕐᕆᐊᖃᕋᑦᑎᒍ 
ᐊᑭᓕᒃᓴᖃᓐᓂᕋᒑᖓᓐ ᑮᓇᐅᔭᓂᒃ ᐊᑭᓕᒃᓴᖃᓕᓲᖑᒐᑦᑕ. ᐃᓘᓐᓇᑎᓐᓄᑦ ᐊᒃᑐᐃᓯᒪᒻᒪᓐ ᒥᓂᔅᑕᒧᑦ 
ᐊᐱᖅᑯᑎᒋᓂᐊᖅᑕᕋ ᐅᖃᐅᓯᖃᑦᑎᓪᓗᒍ ᐊᑭᓕᒃᓴᓂᒃ.  
 
ᐅᓪᓗᒥ ᐅᖃᐅᔾᔨᔪᓐᓇᖅᐹ ᒫᓐᓇᐅᔪᖅ ᐱᓕᕆᔅᓴᐃᑦ ᐊᒃᑐᖅᑕᐅᓂᐊᕐᒪᖔᑕ ᐊᑭᓕᒃᓴᓄᑦ 
ᓇᑲᑎᖅᑕᐅᔭᕆᐊᖃᕐᓂᐊᖅᐸᓐ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᓗ ᖁᐊᖅᑎᑕᐅᔭᕆᐊᖃᕐᓂᐊᖅᐹ, ᓄᖅᑲᑦᑎᑕᐅᓗᑎᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᑕᐃᒪᓐᓇ, no, ᐃᖅᑲᓇᐃᔭᖅᑎᓂᒃ ᐱᓕᕆᒍᓐᓃᑎᑦᑎᔭᕆᐊᔅᓴᓘᓐᓃᑦ 
ᐊᑭᑐᔫᑎᓄᑦ ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᒐᔅᓴᐅᔪᓂᒃ ᒥᑭᓪᓕᒋᐊᖅᑎᑦᓯᓂᕐᒧᑦ. ᖃᓄᑐᐃᓐᓇᖅ ᑕᒪᒃᑯᓂᖓ 
ᐊᐱᖅᑯᓯᕆᔭᖏᓐᓂᒃ ᒫᓐᓇ ᐃᓱᒪᒋᔭᖃᖏᑦᑐᑦ, ᑕᐅᑐᒐᖃᖏᑎᐊᖅᑐᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓱᓕ ᓇᓗᔪᖓ. 
 
2006-07-ᒥ ᐊᑭᑐᔪᖅᑐᕈᑎᔅᓴᓄᑦ ᓄᑕᐅᖏᑦᑐᓂᒃ ᓄᑖᒧᑦ ᐊᕐᕌᒎᒧᑦ ᓅᑦᑎᓚᐅᕐᕋᑦᑕ. 
ᐃᖅᑲᓇᐃᔭᖅᑎᑭᔅᓴᓚᐅᖅᖢᑕᓗ ᐱᔭᕇᖅᑕᐅᔪᓐᓇᓚᐅᖏᑦᖢᑎᒃ ᑕᐃᒃᑯᐊ ᐱᓕᕆᐊᕆᔪᒪᔭᕋᓗᐊᕗᑦ.  
 
ᑕᒪᑐᒪᓂ ᒪᑉᐱᒐᖅ 2-ᒥ, 32-ᓂᒎᖅ ᐃᓚᒃᑲᓂᕐᓂᐊᕐᒪᑕ ᐃᖅᑲᓇᐃᔭᖅᑎᖏᑦ. ᐊᑭᑐᔪᖅᑐᕈᑎᔅᓴᓄᑦ ᑐᕌᖓᔪᓐ 
ᑕᒪᒃᑯᐊ ᑲᒪᒋᔭᐅᕚᓪᓕᕈᓐᓇᓂᐊᕐᒪᑕ.  
 
ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᑕᐃᒃᑯᐊ ᐱᓕᕆᐊᕐᖑᓂᐊᖅᑐᓂᒃ ᑲᒪᔨᐅᖃᑦᑕᖅᑐᓐ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ 
ᐊᑐᓐᖏᓂᖅᓴᐅᔪᓐᓇᓂᐊᕐᒪᑕ ᐊᒻᒪᓗ ᐱᔭᕇᖅᑕᐅᖃᑦᑕᕈᓐᓇᓂᐊᕐᒪᑕ ᐱᓕᕆᐊᒃᓴᖏᑦ ᑭᖑᕙᖅᓯᒪᖏᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᓯᔩ. ᒥᓂᔅᑕᐅᖃᑎᒐ ᐊᐱᖅᓱᓕᕋᒃᑯᑦ ᖃᐅᔨᒪᑦᓯᐊᕐᒪᑦ ᑖᓐᓇ 
ᓱᓇᓕᕆᔨᐅᓇᔭᕐᒪᖔᖅ Quantity Surveyor-ᖑᓂᕋᖅᑕᐅᔪᖅ. ᓄᓇᓕᓐᓂᒎᖅ ᖃᐅᔨᓴᖅᑎᐅᓂᐊᖅᑐᖅ. ᕿᓂᖅᑎ, 
surveyor, ᓄᓇᓕᓐᓂ ᐱᓕᕆᐊᖃᕐᓂᐊᖅᑐᖅ ᑕᒪᒃᑯᓂᖓ. ᑐᑭᓯᓇᕋᓗᐊᕐᓂᕈᒪ ᓇᒻᒥᓂᕐᓗ ᑐᑭᓯᓯᐊᖏᒻᒫᖅᑐᒍ 
ᑖᓐᓇ ᒥᓂᔅᑑᖃᑎᒐ ᖃᓄᖅ ᐅᖃᒻᒪᖔᖅ ᑖᒃᓱᒥᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐ 
ᑐᑭᓯᓇᖅᓯᑎᑦᑎᒐᓛᒻᒪᑦ. ᐃᓛᒃ ᓇᓗᓪᓗᖓ ᑕᒪᒃᑯᐊ ᓄᑖᓂᒃ, ᐃᓛᒃ ᑎᑎᕋᐅᓯᖃᓕᕌᖓᓐ ᑮᓇᐅᔭᓕᕆᓂᐅᑉ 
ᒥᒃᓵᓄᑦ ᑐᑭᓯᓇᖅᑐᓂᒃ ᐅᖃᒻᒥᑕᖅᓯᒪᓗᐊᖏᑦᑐᓂᒃ ᑎᑎᕋᖅᓯᒪᖃᑦᑕᖅᐸᓐ.  
 
ᖃᐅᔨᒪᑦᑎᐊᕐᓂᐊᕐᕋᑦᑕ ᑭᓱᓂᒃ ᐅᖃᐅᓯᖃᓕᕋᓗᐊᕐᒪᖔᑦᑕ. ᐅᓇ ᑐᑭᓯᐊᓐᓂᖏᓐᓇᒃᑯᑦ, ᑖᓐᓇ ᐃᖅᑲᓇᐃᔭᖅᑎ, 
ᖃᐅᔨᓴᖅᑏᓛᒃ, ᑭᓱᓪᓚᕆᒻᒥᒃ ᐃᖅᑲᓇᐃᔮᖃᒻᒪᖔᖅ ᖃᓄᐃᓕᐅᖃᑦᑕᕐᒪᖔᓪᓗ. ᑕᐃᒪᐃᓕᒃᑲᓐᓂᕈᒪᑐᐃᓐᓇᓵᖅᑐᖓ.  

ᐅᖃᖅᑏ, ᕿᑎᕐᒥᐅᑦ ᐊᕐᕌᒍᑕᒫᑦᓯᐅᕐᒥᑦ ᑲᑎᒪᔾᔪᑎᖃᑦᑎᓪᓗᒋᑦ ᐃᓱᒫᓘᑏᖃᐅᑦᑐᖅᔪᐊᕐᒪᕆᐊᓘᒻᒪᑕ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᓯᕗᓕᖅᑎ ᑕᐃᑯᓐᖓᕈᓐᓇᓚᐅᕐᒪᓐ ᐅᓂᒃᑳᕆᐊᖅᑐᕈᓐᓇᓚᐅᕐᒪᓪᓗ ᐊᒻᒪᓗ 
ᐊᐱᖅᓱᕈᓐᓇᓚᐅᕐᒪᓐ.  
 
ᑕᐃᒃᑯᐊ ᑲᑐᔾᔨᖃᑎᒌᑦ ᓵᖓᓃᑎᓪᓗᒋᑦ ᐱᕐᔪᐊᕌᓗᓐᓂᒃ ᐊᐱᖅᑯᑎᖃᖃᑦᑕᓚᐅᕐᒪᑦ ᑭᒡᒍᑎᔅᓴᖏᓐᓂᓪᓗ ᐃᓛᓐᓂᒃᑯᑦ 
ᓇᓗᖃᑦᑕᓚᐅᖅᑐᖓ. ᐊᐱᕆᔪᖅᑕᖃᓚᐅᖅᑐᖅ ᒪᑯᐊ ᐱᓕᕆᐊᖑᖅᑎᑕᐅᓯᒪᔪᑦ ᐊᑭᑐᔪᖅᑐᕈᑎᔅᓴᐃᓪᓗ 
ᐱᑦᔪᑎᒋᓪᓗᒋᑦ ᑮᓇᐅᔭᑭᔅᓴᓂᐊᖏᒃᑲᓗᐊᖅᐹᓐ ᒐᕙᒪᒃᑯᑦ ᑕᒪᒃᑯᐊ ᓴᖅᑭᓂᐊᕐᓂᕋᖅᑕᐅᓯᒪᓚᐅᖅᑐᑦ 
ᓴᖅᑭᓪᓚᕆᒍᓐᓇᓂᐊᕐᒪᑕ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐊᐅᓚᑦᓯᓂᕐᒧᑦ ᑕᕝᕙᓂ ᒐᕙᒪᒃᑯᑦ ᐃᓗᐊᓂ ᕕᕝᕗᐊᕆᒥ 
ᐅᖃᐅᓯᕆᓚᐅᖅᓯᒪᔭᕗᑦ ᑕᕝᕙᓂᓗ ᐊᖏᖅᑕᐅᓚᐅᖅᑐᑎᑦ ᑮᓇᐅᔭᓂᑦ ᐊᑐᖅᑰᕐᓂᐊᓚᐅᖅᑐᒍᑦ 
ᐊᕐᕌᒍᕆᓕᖅᑕᑉᑎᓐᓂ. ᑕᐃᒃᑯᐊ ᐱᓕᕆᐊᕆᔫᓪᓗᐊᓐᓇᕋᓚᐅᖅᑕᕗᑦ ᐱᓕᕆᐊᕆᕙᕗᑦ ᓱᓕ, ᑕᕝᕙᓂᓗ 
ᓴᖅᑭᕐᓂᐊᖅᑐᓂᑦ ᐊᑭᑐᔫᑎᓄᑦ ᐊᑐᕈᒪᓂᐊᖅᑕᑉᑎᓐᓂ ᐊᕐᕌᒎᓂᐊᖅᑐᒥ ᑕᐃᒃᑯᐊ ᓇᓗᓇᐃᖅᓯᒪᑦᓯᐊᖅᓱᑎᑦ 
ᓱᓇᐅᓂᐊᕐᒪᖔᑕ, ᖃᓄᕐᓗ ᑮᓇᐅᔭᖅᑐᕐᓗᐊᕋᔭᕐᒪᖔᑕ. 
 
ᑕᒪᒃᑯᓄᖓᓗᑦᑖᖅ ᑮᓇᐅᔭᓂᑦ ᑲᓕᕙᐃᓯᒪᔪᒍᑦ ᐊᑐᖅᑐᒃᓴᐅᓂᐊᖅᑐᓂᑦ ᑕᒪᐃᓐᓄᑦ ᐱᓕᕆᐊᕆᔭᑉᑎᓐᓄᑦ 
ᐱᓕᕆᐊᕆᓂᐊᖅᑕᑉᑎᓐᓄᓪᓗ. ᑖᒃᑯᐊ ᐊᑭᑐᔫᑎᓄᑦ ᐊᑐᕈᒪᓂᐊᖅᑕᕗᑦ ᐊᕐᕌᒎᓂᐊᖅᑐᒥ ᑕᕝᕙᓂ 
ᐊᖏᖅᑕᐅᓇᔭᖅᐸᑕ ᑮᓇᐅᔭᑦ ᑕᐃᒪᐅᓂᐊᖅᒥᔪᑦ. ᑕᒪᒃᑯᐊ ᐱᓕᕆᐊᕆᔫᓪᓗᐊᖅᓯᒪᓇᕋᖅᑕᕗᑦ 
ᐱᓕᕆᐊᕆᕙᓪᓕᐊᑐᐃᓐᓇᖅᑕᕗᑦ ᓱᓕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 232 - 2(4): ᐊᑭᑐᔫᑎᓄᑦ ᐃᓗᐃᒃᑲᓂᑦ ᑮᓇᐅᔭᒃᓴᓂᑦ ᑐᓂᓯᓂᕐᒧᑦ ᐊᖏᖃᑎᒌᒍᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 
ᐱᓕᕆᕕᖓᓐᓄᑦ.  
 
ᖃᐅᔨᒪᔪᐃᓐᓇᐅᔪᒍᑦ ᑕᒫᓂ ᐃᖃᓗᓐᓂ ᑖᒃᓰᔭᖅᑐᑐᐊᑦᑎᐊᖑᒻᒪᑦ, ᐊᒻᒪᓗ ᐃᓗᐃᒃᑲᓂᑦ ᑮᓇᐅᔭᓂᑦ 
ᑐᓂᓯᖃᑦᑕᕐᓂᐊᕐᓂᕐᒧᑦ ᐊᖏᕈᑎᓂᑦ ᐱᓯᒪᓪᓗᑎᑦ ᐊᕐᕌᒍᕋᓴᕐᓄᑦ ᐊᑐᖅᑕᐅᓕᖅᑐᑦ. ᑕᐃᒃᑯᐊ ᓄᖑᓐᓂᐊᓕᕐᒪᑕ 
ᒫᑦᓯᐅᓂᐊᖅᑐᒥ.  
 
ᑐᑭᓯᑎᑕᐅᔪᓐᓇᖅᐱᑕᑭᐊᖓᐃ ᑖᓐᓇ ᐃᓗᐃᒃᑲᓂᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᓯᑎᒃᑯᑦ ᖃᓄᐃᓕᖓᓕᕐᒪᖔᖅ, 
ᐊᒻᒪᓗ ᐊᑭᑐᔪᖅᑐᕈᑎᒃᓴᓄᑦ ᐊᖏᕈᑏᑦ ᖃᓄᐃᓕᖓᓂᐊᕐᒪᖔᑦ ᓯᕗᓂᒃᓴᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᒥᒃᓵᓄᐊᖓᔪᓂᑦ ᑐᓴᐅᒪᔾᔪᑎᓂᑦ 
ᐱᓯᒪᒐᒪ. ᑕᐃᒃᑯᐊ ᐃᖏᕐᕋᑦᑎᐊᖅᑐᖅᔪᐊᕐᒪᕆᐊᓘᓚᐅᕐᒪᑕ ᓯᑎᒃᑯᓐᓄᑦ ᐊᖏᖃᑎᒋᓚᐅᖅᓯᒪᔭᕗᑦ, ᐊᒻᒪᓗ 
ᑐᕌᒐᓕᐊᕆᔭᐅᓯᒪᔪᑦ ᓴᖅᑭᑉᐸᓪᓕᐊᑦᑎᐊᖅᖢᑎᑦ. ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᑦ ᐃᓗᓕᖃᐅᕐᒪᑕ ᑖᓐᓇ 
ᐅᖓᐅᕆᐊᖅᑕᐅᖁᓪᓗᒍ ᐊᖏᕈᑦ ᓄᑖᓂᑦ ᐊᑐᓕᕈᑦᑕ ᐊᖏᕈᑎᓂᑦ ᐱᒋᐊᓛᖅᑐᑦ 2008-ᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑕᒪᑐᒥᖓ ᑭᐅᔪᓐᓇᕐᒪᑦ. 
ᖁᕕᐊᓱᓐᓂᐊᖅᑐᓱᒃᓴᐅᓕᖅᐳᑦ ᓄᓇᓕᐸᐅᔭᐃᑦ ᑲᑎᒪᔨᖏᑦ.  
 
ᑖᓐᓇ ᓄᓇᓕᐸᐅᔭᖅ ᑮᓇᐅᔭᖏᑕ ᐃᓱᓕᑦᑕᕐᕕᖓ ᑎᓯᐱᕆᒧᑦ ᐋᖅᑭᒃᓯᒪᒻᒪᑦ, ᒐᕙᒪᒃᑯᑦ ᒫᑦᓯ 31ᒧᑦ ᑎᑭᓯᒪᓪᓗᑎᑦ.  
 
ᑕᒪᓐᓇᖃᐃ ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᐸ ᐊᑐᕈᒫᓐᓂᐊᖅᑐᓕᕆᓂᐊᖅᑎᓪᓗᒋᑦ, ᐊᒻᒪᓘᓐᓃᑦ ᖃᑦᓯ ᑖᓚᐃᑦ 
ᑐᓐᓂᖅᑯᑎᒋᔭᐅᓂᐊᕐᒪᖔᑦ ᓇᓗᓇᐃᖅᑕᐅᓯᒪᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑭᒃ ᐃᖃᓗᐃᑦ ᓯᑎᒃᑯᖏᑦ ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ ᐊᖏᕈᑎᓂᑦ ᑲᔪᓯᑎᑦᑏᓐᓇᕈᒪᔪᑦ, ᐃᒃᑯᐊᓗ ᓄᓇᓕᐸᐅᔭᐃᑦ ᑕᖅᑭᑕᒫᑦ ᑲᑎᒪᖃᑦᑕᕐᒪᑕ ᐊᒻᒪᓗ 
ᑲᑎᒪᓂᖃᓚᐅᖅᑎᓪᓗᒋᑦ ᑕᐃᒃᑯᐊ ᐊᖏᕈᑏᑦ ᑲᔪᓰᓐᓇᕐᓂᐊᖅᑐᒃᓴᐅᕗᑦ. 
 
ᒪᒃᑯᐊ ᑮᓇᐅᔭᑦ ᒪᓕᒃᓗᒋᑦ ᓄᓇᓕᐸᐅᔭᐃᑦ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐃᓂᐊᖅᑐᑦ. ᑮᓇᐅᔭᑦ ᐊᕐᕌᒍᑕᒫᑦ 
ᐱᖃᑦᑕᖅᑕᖏᑦ ᖃᓄᖅ ᑭᓱᒧᑦ ᐊᑐᖅᑕᐅᓂᐊᕐᒪᖔᑦ ᓇᓗᓇᓐᖏᓐᓂᖅᓴᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕ. ᖁᕕᐊᓱᒃᑐᖓ ᑕᒪᓐᓇ 
ᐊᖏᕈᑎᓕᐅᖃᑦᑕᕐᓂᖅ ᐃᖏᕐᕋᑎᐊᒻᒪᓐ. ᐊᒻᒪᓗ ᑲᔪᓯᑦᑎᐊᑲᓐᓂᕈᓇᖅ ᓯᕗᓂᒃᓴᑎᓐᓂ.  
 
ᑖᓐᓇᖃᐃ ᒥᓂᔅᑕ ᐊᐱᕆᔪᓐᓇᖅᑕᕋ ᖃᐅᔨᒋᐊᕈᓐᓇᕐᒪᖔᓐ ᑕᐃᒃᑯᐊ ᓄᓇᓕᐸᐅᔭᒃᑯᓐᓂ ᐃᖅᑲᓇᐃᔭᖅᑐᓐ ᑮᓇᐅᔭᒃ 
ᐊᑐᕈᒫᓐᓂᐊᖅᑐᖁᑎᒥᓐᓂᒃ ᐋᖅᑭᒃᓱᐃᓕᕐᒪᖔᖅ. ᐱᔭᕇᖅᑕᐅᓯᒪᔭᕆᐊᖃᑦᑎᑕᐅᕙᓪᓚᐃᒻᒪᑕᐃᒃᑯᐊ ᑎᓯᕚ ᑐᖔᓂ. 
ᖃᑦᓯᑖᕐᓂᐊᕐᒪᖔᖏᓐᓄᑦ ᑕᐃᒃᑯᐊ ᑐᑭᓯᓇᖅᓯᑎᑦᑎᔾᔪᑎᒋᔭᐅᖃᑦᑕᕐᒪᑕ.  
 
ᐸᕐᓇᐅᑏᑦ ᑕᐃᒃᑯᐊ ᐱᔭᕇᖅᑐᐃᓯᒪᖏᑉᐸᑕ, ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐳᖅ ᑲᒪᒋᔪᒪᓗᒍ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖃᐅᔨᒋᐊᕈᓐᓇᑎᐊᖅᑐᖓ ᐊᒻᒪᓗ ᑕᐃᒃᑯᐊ 
ᖃᓄᐃᓕᕐᒪᖔᑕ ᑐᓴᖅᕕᒋᔪᓐᓇᑎᐊᖅᑕᕗᓐ. ᐱᓕᕆᖃᑎᒌᑦᓯᐊᕋᓱᒋᔭᒃᑲᑦ ᑖᒃᑯᐊ ᓄᓇᕗᑦ ᒐᕙᒪᒃᑯᓪᓗ ᑕᐃᒃᑯᐊᓗ 
ᐃᖃᓗᓐᓂ ᑲᑎᒪᔨᖏᑦ.  
 
ᓲᖃᐃᒻᒪ ᐃᖏᕐᕋᔪᑐᖃᐅᓕᕋᓗᐊᕐᒪᑕ ᑕᐃᒪᓐᖓᑦ ᐊᒻᒪᓗ ᑐᓴᖅᑎᑕᐅᖏᓐᓇᖃᑦᑕᕋᑦᑕ ᖃᐅᑕᒫᒐᓚᒃ. ᐱᓕᕆᔨᒃᑲ 
ᑕᐃᒃᑯᐊ ᑎᓕᔪᓐᓇᑎᐊᖅᑕᒃᑲ ᑕᐃᑯᓐᖓᐅᖁᓗᒋᑦ ᐃᖃᓗᐃᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑕᒪᑐᒥᖓ 
ᕿᒥᕐᕈᓇᓐᓂᐊᕐᓂᕋᒻᒪᑦ. ᑖᓐᓇᖃᐃ ᐊᐱᕆᔪᓐᓇᖅᐸᕋ ᑖᒃᑯᐊ ᓯᑎᒃᑯᑦ ᑐᓴᒃᑲᑦᑕᐅᔪᓐᓇᕐᒪᖔᖏᓐ ᐊᒻᒪᓗ ᖃᐅᔨᒍᓂ 
ᑐᑭᓯᓯᒪᓕᕈᓂ ᒪᓕᒐᓕᐅᖅᑎᑯᓐᓄᑦ ᐅᓂᒃᑳᕆᐊᖅᑐᕈᓐᓇᓂᐊᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᓯᐊᓂ ᐊᐱᖅᑯᒻᒥᑦ ᑐᓴᖅᑑᔮᓐᖏᓐᓇᒪ ᐃᒻᒪᖄ 
ᐊᐱᕆᒃᑲᓂᖅᐸᓐ ᑕᐃᓐᓇ ᑲᑎᒪᔨ ᑐᑭᓯᑦᑎᐊᕐᓂᐊᕐᕋᒃᑯᑦ ᐊᐱᖅᑯᑖ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ, ᐊᐱᖅᑯᑏᑦ ᓇᓗᓇᕈᓐᓃᖅᑎᒋᐊᒃᑲᓐᓂᕈᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᑐᐃᓐᓇᓵᖅᑕᕋᐅᓇ ᖁᔭᓐᓇᒦᖅᖢᒍᓗ ᑕᒪᑐᒧᖓ, ᑕᒪᑐᒥᖓ 
ᖃᐅᔨᒋᐊᕐᓂᐊᕐᒪᖔᖅ. 
 
ᐊᐱᕆᓵᖅᑕᕋ ᑖᓐᓇ ᐱᔭᕇᖅᐸᓐ. ᒪᓕᒐᓕᐅᖅᑏᑦ ᑐᓴᒃᑲᑦᑕᐅᔪᓐᓇᓂᐊᖅᐸᓐ ᖃᓄᐃᑦᑐᓂᒃ ᑐᑭᓯᓚᐅᕐᒪᖔᖅ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓗᐊᒻᒪᕆᐊᓄᒃ, ᐊᖏᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᑲᑦᑐᒃ. 
 
ᐊᐱᖅᑯᑦ 233 - 2(4): ᓇᓄᕐᓂᑦ ᖃᐅᔨᓴᕐᓂᖅ Hᐊᑦᓴᓐ ᐸᐃ ᓂᒋᐊᓂ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᖑᓇ ᐊᐱᕆᐅᑎᒋᔪᒪᔭᕋ ᒥᓂᔅᑕᐅᔪᒧᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ, ᓇᓄᐃᑦ 
ᖃᐅᔨᓴᖅᑕᐅᓂᖏᑕ ᒥᒃᓵᓄᑦ ᑕᑲᓇᓂ  

ᓴᓂᑭᓗᐊᖅ ᐃᒪᖓᓂ, ᓇᓄᖅᓯᐅᕕᖓᓂ, Southern Hudson Bay. ᑕᐃᒃᑯᐊ ᐅᖃᖅᓯᒪᖅᑰᓚᐅᖅᓯᒪᒻᒪᑕᐃᒃᑯᐊ 
2007-08 ᑕᐃᓐᓇ ᖃᐅᔨᓴᕐᓂᖅ ᐱᐊᓂᓐᓂᐊᓯᒪᖅᑰᒻᒪᓐ. ᑕᒪᓐᓇᖃᐃ ᑕᐃᒃᑯᐊ ᖃᐅᔨᓴᖅᐹᑦ ᐅᕝᕙᓘᓐᓃᑦ 
ᐱᐊᓂᒃᓯᒪᓕᖅᐹᓐ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᒃ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖃᐅᔨᓴᕐᓃᑦ ᑕᓯᐅᔭᕐᔪᐊᒥ ᐱᔾᔪᑎᒋᓪᓗᒋᑦ, 
ᓇᓄᐃᑦ ᖃᐅᔨᓴᖅᑕᐅᓂᕆᓂᐊᓚᐅᖅᑕᖓ ᑕᒫᓂ ᐅᑭᐊᒃᓵᒥ ᐱᐊᓂᒃᑕᐅᓂᐊᓚᐅᕐᒪᑕ. ᓱᓕ 
ᖃᐅᔨᓴᖅᑕᐅᓂᕆᓯᒪᔭᖓᓐ ᓱᓕ ᐱᓐᖏᓇᑦᑎᒍ. ᐱᒍᒃᑯ ᐅᖃᐅᑎᒍᒫᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑐᑭᓯᕗᖔ ᑕᐃᒃᑯᐊ ᖃᐅᔨᓴᖅᑐᑦ South Western Hudson Bay? ᑕᐃᒪᖑᓈ 
ᐅᖃᖅᑑᖅ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ.  
 
ᑲᑦᑐ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛ ᑕᐃᓐᓇ ᑭᐅᒍᑎᒋᔭᕋ ᑐᑭᓯᖅᑯᑕᕋᓗᐊᕋ ᑕᒪᓐᓇᒎᖅ ᖃᐅᔨᒍᓂᐅ ᐅᕙᓐᓂ 
ᑐᓴᖅᑎᑦᓯᓂᐊᖅᑐ.  
 
ᑕᐃᓐᓇ ᐊᐱᕆᐅᑎᒋᖅᑲᐅᔭᕋ: ᓱᓕ ᖃᐅᔨᓴᕐᐹᑦ ᐱᐊᓂᑦᓯᒪᓕᖅᑲ ᑕᐃᓐᓇ ᓇᓄᕐᓂ ᖃᐅᔨᓴᕐᓂ? ᐊᐱᕆᓚᕿᔪᒐ 
ᓇᓄᕐᓂ ᖃᐅᔨᓴᖅᑏᑦ ᓴᓂᑭᓗᐊᕐᒦᑦᑐ ᐃᒫ ᑎᑭᑕᐅᓚᐅᕐᓯᒪᙱᓇᑦᑕ ᖃᐅᔨᓴᕆᐊᕐᓯᒪᓗᓄᒃ ᐅᕝᕙᓘᓐᓃᑦ ᐃᓄᓐᓂᑦ 
ᐃᑲᔪᖅᑕᐅᒍᒪᔪᓄᑦ ᑕᒪᒃᑯᓂᖓ ᓇᓄᕐᓂ ᖃᐅᔨᒪᓗᓄᒃ ᑖᓐᓇᖃᐃ ᑭᐅᒍᓐᓇᑉᐹᖓᖃᐃ ᑕᒪᓐᓇ ᐱᐊᓂᑦᓯᒪᓕᖅᑐ 
ᐅᕝᕙᓗ ᖃᖓ ᐱᐊᓂᓛᖅᑲᑭᐊ? ᓇᑯᕐᒦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᑦᑎᐊᓚᐅᕐᓗᒋᑦ ᑖᓐᓇ 
ᒥᓂᔅᑕᕆᔭᐅᔪᖅ ᑐᓴᒃᑲᕐᓂᐊᖅᑕᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐅᖃᐅᓯᒃᑯᑦ, ᒪᒥᐊᓇᖅ, ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᒪᑉᓴᓚᒃ. 
 
ᐊᐱᖅᑯᑦ 234 - 2(4): ᐃᖅᑲᓇᐃᔮᒃᓴᐃᑦ ᒪᑐᐃᖓᔪᑦ ᖁᕐᓗᖅᑑᒥ ᓇᐅᔮᓂᓗ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐋᓐᓂᐊᖅᑕᐃᓕᕆᔨᒃᑯᓐᓄᑦ 
ᒥᓂᔅᑕᖓᓄᑦ.  

ᑕᐃᒪ ᑭᒡᒐᖅᑐᖅᑕᒃᑲ, ᐱᖃᑖ ᓄᓇᓕ ᑯᒑᕐᔪᒃ ᑕᐃᑯᙵᐅᓲᖑᒐᒪ ᑕᐃᑲᖔᓵᕐᓂᑯᓚᐅᕐᓯᒪᓪᓗᖓᓗ. ᐊᒻᒪᑦᑕᐅᖅ, 
ᒪᕐᕉᒑᕐᓯᒪᔪᖃᐃ ᑖᒃᑯᐊ ᐃᓱᒫᓗᒃᑐᓕᕆᓂᐅᑉ ᐅᒡᕙᓘᓐᓃᑦ ᐃᓄᓕᕆᔨᐅᑉ ᒥᒃᓵᓄᑦ. ᑖᒃᑯᐊ ᓇᐅᔮᑦ 
ᐃᓄᓕᕆᔨᖃᙱᒃᖢᓂ ᐊᑯᓂᒐᓚᒃ ᐃᓄᓕᕆᔨᖃᕈᓐᓃᕐᓯᒪᒡᓗᓂ ᐊᒻᒪ ᑯᒑᕐᔪᒃ ᐃᓱᒫᓗᒃᑐᓕᕆᔨ ᑖᒃᑯᐊ 
ᐊᑕᐅᓯᐅᒐᓗᐊᕐᐸᓪᓗᑭᐊᖅ. ᒥᓂᔅᑕᖃᐃ ᖃᐅᔨᒪᕗᖅ ᖃᑯᒍ ᑖᒃᑯᐊ ᐱᑖᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓂᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᑲᔪᖏᕐᓴᐅᑎᖏᑦᑎᒎᕐᓯᒪᓕᖅᑕᕗᑦ ᑯᒑᕐᔪᖕᒧᑦ ᐱᔭᕇᖅᑕᐅᖕᒪᖔᑦ ᐃᖕᓄᒃᑕᐅᒪᖔ ᓱᓕ ᓇᓗᔪᖓ.  
 
ᑭᓯᐊᓂ ᓇᐅᔮᓄᑦ ᐃᖕᓄᒃᑕᐅᓯᒪᙱᑦᑐ, ᓯᐊᕈᐊᐃ.  ᐃᓄᓕᕆᔨᐅᑉ ᐃᓂᖓ ᐃᖕᓄᒃᑕᐅᓯᒪᙱᑦᑐᖅ 
ᐃᖕᓄᒃᑕᐅᖕᒪᖔᖅ ᖃᐅᔨᓚᐅᙱᑦᑐᖓ ᐊᒻᒪᓘᓐᓃᑦ, ᐱᔭᕇᕐᓯᒪᙱᒻᒪ ᖃᐅᔨᒋᐊᓚᐅᕐᓗᒍ ᑖᓐᓇ 
ᖃᐅᔨᒋᐊᓚᐅᕐᓗᒍ ᑖᓐᓇ ᖃᐅᔨᒃᑲᕈᓐᓇᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᓴᖃᑦᑕᕐᓯᒪᒐᑦᑕ ᑕᒡᕙᓂ ᐊᒻᒪᓗ ᑐᓴᖃᑦᑕᕐᓯᒪᓪᓗᖓ ᑕᒪᒃᑯᐊ ᐃᓄᐃᑦ 
ᐊᑐᖅᑕᐅᔪᓐᓇᙱᓗᐊᕐᓂᖏᓐᓄᑦ ᑕᒪᒃᑯᓄᖓ. ᑖᓐᓇ ᐃᓱᒫᓗᒃᑐᓕᕆᔨᑦ ᐃᓄᓕᕆᔨᑦ ᐃᓄᖕᓂᒃ 
ᑕᑯᒐᔪᓗᐊᕐᓇᖏᖕᒪᑦ ᑕᐃᒪᓐᓇᐃᑦᑐᓂ. 
 
ᖃᓄᑭᐊᖅ ᑕᒪᒃᑯᐊ ᐱᖅᑯᓯᖃᒧᓲᖑᖕᒪᑕ ᐃᓄᖕᓂ ᑐᑭᓯᐊᔾᔫᒥᔪᓂ ᐃᓅᖃᑎᒥᖕᓂᒃ ᑕᑯᔪᒪᖃᑦᑕᕋᓗᐊᕐᒪᑕ ᑕᒪᒃᑯᐊ 
ᐃᓱᒫᓗᒃᑐᒡᓘᓐᓃᑦ ᐃᑲᔪᖅᑕᐅᔭᕆᐊᓖᑦ. ᐃᓄᖕᓂᒃ ᑕᑯᖔᕈᒪᖃᑦᑕᕐᓯᒪᒐᓗᐊᕐᒪᑕ. ᑕᒪᒃᑯᐊ ᐊᔪᕐᓇᖅᑑᖅ 
ᑕᐃᒪᓐᓇᐃᒃᑐᒥᒃ ᐃᓱᒫᓗᒃᑐᓕᕆᔨᑖᓂᕐᓘᓐᓃ ᐃᓄᓕᕆᔨᑖᕐᓂᕐᓘᓐᓃᑦ ᐃᓄᐃᑦ ᐱᖅᑯᓯᖏᓐᓂᒃ ᖃᐅᔨᒪᔾᔫᒥᔪᓂᒃ 
ᐃᓕᓐᓂᐊᕐᓂᖃᕆᐊᖃᕆᕚ ᖃᕝᓗᓈᑎᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓈᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 
ᐊᒃᓱᕈᑎᐊᐸᒃᑲᓗᐊᖅᑐᒍ ᐃᓄᓐᓂ ᐃᖅᑲᓇᐃᔭᖅᑎᑕᕋᓱᒃᑐᑕ ᑕᐃᒪᐃᑦᑐᓂ ᐃᖅᑲᓇᐃᔭᖅᑎᓂ ᐃᓄᓕᕆᔨᒃᑯᓂ 
ᐱᓗᐊᖅᑐᖅ. 
 
ᐊᒻᒪᓗ ᑖᑯᐊ ᓱᕈᓯᓕᕆᓂᕐᒧᑦ ᐃᖅᑲᓇᔮᖑᒐᔭᖅᑐᑦ ᐃᓕᓐᓂᐊᕐᓯᒪᔭᕆᐊᖃᕋᔭᕐᒥᒻᒪᑕ ᑕᐃᒫᒃ ᐃᓄᑦᑎᑐᑦ ᑖᒃᑯᐊ 
ᐊᔾᔨᒌᓕᖅᑎᒐᓱᑦᑐᒋᒃ ᐊᒃᓱᕈᕋᓱᖃᑦᑕᖅᓯᒪᒐᓗᐊᖅᑐᒍᑦ ᐃᓄᓐᓂᑦ ᐃᓕᓐᓂᐊᑎᑦᑎᓇᓱᑦᑐᑕ ᑕᐃᒪᐃᑦᑐᓄᑦ 
ᐃᖅᑲᓇᐃᔭᕈᓐᓇᖅᓯᔪᓐᓇᖁᓪᓗᒋᑦ, ᐃᓅᓯᓕᕆᔪᓐᓇᕐᓗᑎᒃ ᐃᓄᑦᑎᑐᑦ ᐃᓄᓐᓄᑦ. 
 
ᐊᒻᒪᓗ ᖃᐅᔨᒪᔭᕆᐊᖃᕐᒥᒐᑦᑕ ᐊᓯᖏᓐᓂᑦ ᐊᔪᓐᖏᓐᓂᖃᕆᐊᖃᕐᒥᒻᒪᑕ ᑖᒃᑯᐊ ᐊᐅᓚᓂᕆᔭᖏᑦ ᓱᕈᓯᓕᕆᔨᐅᔪᑦ 
ᐅᕝᕙᓘᓐᓃᑦ ᐃᓄᓕᕆᔨᐅᔪᑦ. ᑖᒃᑯᐊ ᒪᓕᒐᕐᓂᓪᓗ ᐊᖅᓵᖅᓯᓂᐊᖅᑎᓪᓗᒋᑦ ᓱᕈᓯᕐᓂᓪᓘᓐᓃᑦ ᒪᓕᒋᐊᖃᖅᑕᖏᑦ 
ᑕᒪᔾᔭᐅᒻᒥᑎᓪᓗᒋᐅᒻᒪᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐃᓛᒃ ᑖᒃᑯᐊ ᑭᒡᒐᖅᑐᖅᑕᒃᑲᓕ ᐃᓄᐃᓐᓇᓪᓚᕆᐅᑲᓴᓐᓂᒃ 
ᐃᓄᖃᕐᒪᑕ, ᖃᓪᓗᓈᖏᑦ ᐊᒥᓲᓐᖏᑐᒻᒪᕆᑯᓘᒻᒪᑕ. ᑖᒃᑯᐊ ᑕᐃᒪᓐᓇᐃᑦᑐᓪᓗ ᐊᒻᒪᓗ ᓇᓗᓇᓐᖏᑦᑐᖅ ᓄᓇᓖᑦ 
ᒥᑭᓐᓂᖅᓴᐃᑦ ᑕᐃᒪᓐᓇᐃᑦᑐᓗᑦᑖᖑᓪᓗᑎᒃ.  
 
ᓱᒻᒪᒃᑭᐊᖅ ᑖᒃᑯᐊ ᐃᓄᐃᑦ ᑐᑭᓯᐊᖁᓂᕆᓯᒪᔭᖏᑦ ᒪᑯᓂᖓ ᐊᒃᓱᕈᖅᑐᓂᒃ ᐃᓄᓐᓂᑦ ᓴᓇᓕᖅᑎᑕᐅᔪᓐᓇᕐᓂᖏᑕ 
ᖃᓪᓗᓈᑐᑦ ᐅᓇᓐᖓᑦ ᖃᓪᓗᓈᓂᑦ ᐃᓕᓐᓂᐊᖅᑕᐅᓯᒪᔪᓂᒃ ᑕᐃᒃᑯᐊ ᐃᓚᖏᓐᓄᑦ ᐊᑑᑎᖃᓗᐊᕈᓐᓇᖏᑦᑎᓪᓗᒋᑦ 
ᓱᒻᒪᒃᑭᐊᖅ ᐊᔪᕐᓇᖅᑎᑕᐅᓯᒪᕙ ᑖᓐᓇ ᐃᓄᑦᑎᑐᑦ ᐃᓕᖅᑯᓯᖏᓐᓂᑦ ᖃᐅᔨᒪᑦᑎᐊᓪᓚᕆᑦᑐᓂ ᓴᓇᔨᑖᕐᓂᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔅᓱᕈᑦᑎᐊᕋᓱᑉᐸᒃᑲᓗᐊᖅᑐᒍᑦ 
ᐃᓕᓐᓂᐊᖅᑎᑦᑎᓇᓱᑦᑐᑕ ᐃᓄᓐᓂᒃ ᓄᓇᕗᒻᒥᐅᓂᒃ ᑕᐃᒃᑯᐊ ᐃᓄᐃᑦ ᖃᐅᔨᒪᓗᑎᒃ ᐊᒻᒪᓗ ᐱᓕᕆᐊᕆᓗᒋᑦ 
ᒪᓕᒐᑎᒍᑦ ᒪᓕᒋᐊᖃᖅᑕᕗᑦᑕᐅᖅ ᑕᒪᒃᑯᐊᖑᒥᒻᒪᑕ. 
 
ᐆᑦᑑᑎᒋᒻᒥᓗᒍᑦᑕᐅᖅ ᐃᓱᒪᓕᕆᔨᐅᔪᑦ ᑕᐃᒃᑯᐊ 7-ᖑᔪᓂᑦ ᐱᔭᕇᕐᓂᐊᓕᖅᑐᑦ, 6 ᐃᓅᓪᓗᑎᒃ ᓄᓇᕗᒻᒥᐅᑕᐅᔪᑦ. 
ᑲᑎᑦᑐᒋᑦ ᕿᒥᕐᕈᔪᒍᑦ ᑖᒃᑯᓂᖓ ᐱᔨᑦᑎᕈᓐᓇᕐᓂᐊᕐᖓᑕ ᐊᑯᓂᑲᓪᓚᐅᒻᒪᑕ ᐃᖃᓗᑦᑑᑦᑎᐊᕐᒥᓪᓗ 
ᐃᓕᓐᓂᐊᖅᑎᑦᑎᓪᓗᑎᒃ ᓄᓇᕗᒻᒥᐅᑕᐅᔪᓂᒃ.  
 
ᐃᓄᓐᓂᓪᓗ ᐋᓐᓂᐊᓯᐅᖅᑎᐅᓂᐊᖅᑐᓄᑦ ᐱᓇᓱᒻᒥᔪᒍᑦ. ᐊᑯᓂᑲᓪᓚᕈᓘᒻᒪᑦ ᒪᑐᐃᖓᑦᑎᐊᖅᑐᓂᓗ ᑭᒃᑯᓐᓂ 
ᐃᖅᑲᓇᐃᔭᕈᒪᒐᔭᖅᑐᓄᑦ ᑕᒪᒃᑯᓄᖓ. 
 
ᑭᓯᐊᓂᓕ ᒫᓐᓇᐅᔪᖅ ᐃᒪᐃᓐᓂᖓᓄᑦ ᑕᒪᒃᑯᐊ ᐃᖅᑲᓇᐃᔮᖑᔪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᖁᔭᐃᓐᓇᕋᓗᐊᕗᑦ, 
52-ᐳᓴᐅᓕᖅᑑᒐᓗᐊᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᕗᑦ ᐊᔾᔨᒌᓐᖏᑦᑐᓂᒃ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᖏᓐᓂᒃ. 
ᐊᒻᒪᓗ ᑲᔪᓰᓐᓇᓂᐊᖅᑐᑦ ᐃᓕᓐᓂᐊᖅᑎᑉᐸᓪᓕᐊᓗᒋᑦ ᑕᐃᒃᑯᐊ ᐃᑲᔪᖅᑕᐅᔭᕆᐊᖃᖅᑐᑦ ᐅᖃᕐᕕᐅᖃᑦᑕᕈᓐᓇᕐᖓᑕ 
ᐃᓄᑦᑎᑐᑦ. ᐃᒫᓪᓗ ᑐᑭᓯᐊᓪᓗᑎᒃ ᐃᓅᓯᕆᔭᖏᓐᓂᑦ ᖃᓄᐃᑦᑑᓂᕆᔭᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᑐᑭᓯᔭᕋᖃᐃ, ᑖᒃᑯᐊ ᐃᓕᓐᓂᐊᕆᐊᖅᓯᒪᖃᑦᑕᖅᑐᑦ ᐃᓅᒐᓗᐊᑦ, 
ᐃᓅ ᐱᖅᑯᓯᖏᓐᓂᑦ ᐃᓕᖅᑯᓯᖏᓐᓂᓪᓗ ᐊᑐᖅᓱᑎᒃ ᐃᓕᓐᓂᐊᖃᑕᐅᖃᑦᑕᕆᕚᑦ ᑕᐃᒃᑯᐊ ᐃᓄᓕᕆᔨᔅᓴᐃᑦ 
ᐅᕝᕙᓘᓐᓃᑦ ᐃᓱᒫᓗᑦᑐᓕᕆᔨᔅᓴᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᖅᑯᐃᒋᔭᒃᑯᑦ, ᑕᐃᒃᑯᐊ ᐃᓕᓐᓂᐊᕋᔅᓴᐅᔪᑦ 
ᐃᓱᒪᓕᕆᔨᐅᔪᓄᑦ ᐱᖃᓯᐅᑎᓯᒪᓚᐅᖅᓯᒪᔪᑦ ᐃᓄᓕᕆᔨᒃᑯᖏᑦ ᑭᓯᐊᓂ ᓇᓗᓇᐃᑦᑎᐊᒃᑲᓐᓂᕈᓐᓇᓛᖅᑕᕋ.  

ᑕᐃᒃᑯᐊ ᐃᓚᒋᔭᖏᑦ ᐃᓄᐃᑦ ᐱᔪᓐᓇᕐᓂᖏᓐᓄᑦ ᐃᓅᑉ, ᐃᓕᓐᓂᐊᓕᕋᐃᒐᑦᑕ ᑕᒪᒃᑯᐊ 
ᐃᓚᓕᐅᑎᖃᑦᑕᕈᓐᓇᕋᑦᑎᒍ ᑕᒪᒃᑯᐊᓗ ᐃᓕᓴᕆᔪᓐᓇᖅᑐᑎᒍ ᐃᖅᑲᓇᐃᔭᕐᕕᑎᓐᓃᓪᓗᑕ ᑕᐃᒪᐃᑦᑐᓂᒃ 
ᐃᖅᑲᓇᐃᔮᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 235 - 2(4): ᐊᕐᓇᓄᑦ ᕿᒫᕖᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᑦ. 
ᐊᒻᒪᓗ ᐊᒃᑐᐊᓂᖃᑐᐃᓐᓇᕆᐊᖃᑦᑐᓂ ᑕᕝᕗᖓ ᐊᕐᓇᐃᑦ ᑲᑎᒪᔨᖏᓐᓄᑦ.  
 
ᐱᓇᓱᐊᕈᓯᐅᓚᐅᖅᑐᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᕕᔾᔪᐊᕐᓂᖓᓂ ᐅᖃᐅᓯᖃᓚᐅᕐᒥᒻᒪᑕ 
ᕿᒫᕕᐅᔪᓂᒃ ᐊᕐᓇᓄᑦ ᓄᓇᕗᒻᒥ ᐱᓗᐊᖅᑐᒥᒃ ᕿᑎᕐᒥ ᑮᓇᐅᔭᖃᑦᑎᑕᐅᔭᕆᐊᖃᓐᖓᑕ ᒪᑐᐃᖓᓂᐊᕐᖓᑕ. 
ᒥᓂᔅᑕᐅᔪᖅ ᑕᕝᕙᓂ ᑭᐅᔪᓐᓇᖃᑦᑕᓚᐅᖅᑑᒐᓗᐊᖅ.  
 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᖅ, ᐅᖃᐅᔾᔨᒍᓐᓇᖅᑳ ᒥᓂᔅᑕᐅᔪᖅ, ᖃᑦᑎᐅᔪᓂᒃ ᓄᑖᖑᔪᓂᒃ 
ᒪᑐᐃᖅᓯᖃᑦᑕᐅᓯᒪᓕᕐᒪᖔᖅ ᑕᐃᒪᓐᖓᓂᒃ ᒥᓂᔅᑑᓚᐅᖅᓯᒪᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᓪᓕᒪᐅᔪᓂᒃ ᕿᒫᕕᑦᑕᖃᓐᖓᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑭᐅᒻᒪᖓ. ᑕᓪᓕᒪᐅᕙᓪᓚᐃᓕᕐᖓᑕ, ᑎᓴᒪᓂᒃ 
ᑕᓪᓕᒪᓂᒃ ᕿᒫᕕᐅᔪᓂᒃ. ᓄᑖᓂᒃ ᐱᑕᖃᑉᐸᓚᐃᖏᑦᑐᖅ ᖃᐅᔨᒪᔭᒃᑯᓪᓖᓛᒃ.  
 
ᑕᓪᓕᒪᐃᓐᓇᑯᓘᒻᒪᑕ ᕿᒫᕕᐅᔪᑦ. ᑖᒃᑯᐊ ᐊᒻᒪᓗ ᐊᒥᒐᐃᓐᓇᖅᑐᑎᒃ ᐃᓄᒋᐊᖏᓐᓇᖅᑐᑎᒃ. ᑕᒪᒃᑯᐊ 
ᐱᓂᕐᓗᒃᑕᐅᖃᑦᑕᖅᑐᑦ ᓄᓇᓕᓐᓂ ᒥᓂᔅᑕᐅᔫᑉ ᐅᖃᐅᔾᔨᔪᓐᓇᖅᐹ ᑭᓱᓂᒃ ᐸᕐᓇᒍᑎᖃᖅᓯᒪᒻᒪᖔᖅ 
ᒪᑐᐃᓯᔪᒫᓐᓂᐊᕐᓂᕐᒧᑦ ᓄᑖᖑᔪᓂᒃ ᕿᒫᕝᕕᐅᔪᓐᓇᕋᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐱᓇᓱᐊᖃᑦᑕᖅᓯᒪᔭᕗᑦ ᑕᒪᓐᓇ 
ᐋᓐᓂᖅᑎᕆᓂᐅᖃᑦᑕᖅᑐᖅ ᐊᕐᓇᓂᒃ ᓱᕈᓯᕐᓂᓪᓗ. ᐃᓪᓗᓂᒃ ᓴᓇᑐᐃᓐᓇᖏᓪᓗᑕ ᕿᒫᕝᕕᐅᒍᓐᓇᕋᔭᖅᑐᓂᒃ. 
ᑕᒪᒃᑯᓄᖓ ᐊᑦᑕᓇᓐᖏᑦᑐᒦᓐᓂᐊᕐᖓᑕ ᑭᓯᐊᓂᓕ ᕿᒥᕐᕈᓇᓱᖔᖃᑦᑕᖅᑐᒍᑦ  

ᖃᓄᖅ ᑕᒪᒃᑯᐊ ᓂᓐᖓᐅᔾᔨᖃᑦᑕᕈᓐᓃᕈᓐᓇᕋᓗᐊᕐᒪᖔᑕ, ᐋᓐᓂᖅᑎᕆᖃᑦᑕᕈᓐᓃᕈᓐᓇᕐᒪᖔᑕ. 
 
ᒪᓕᒐᐅᔪᑦ ᐊᒃᓱᕈᐊᕆᓂᖅᓴᕆᓗᒋᑦ, ᐆᑦᑑᑎᒋᓗᒋᑦ ᐃᓅᖃᑎᒌᑦᑎᐊᕐᓂᖅ ᑲᑎᒪᓂᐅᓚᐅᖅᓯᒪᔪᖅ 75-ᖑᔪᓂᒃ 
ᐊᑐᓕᖁᔨᓚᐅᕐᒪᑕ. ᑖᒃᑯᐊᓗ ᐊᑐᓕᖅᑎᑕᐅᕙᓪᓕᐊᒐᓱᒃᑐᑎᒃ. ᑕᒪᒃᑯᐊ ᑲᒪᔾᔪᑎᒋᔭᐅᕙᓪᓕᐊᓂᐊᕐᖓᑕ 
ᑕᐃᒪᐃᑦᑐᓄᑦ. 100 ᐅᖓᑖᓃᑦᑐᓄᑦ ᑲᑎᒪᔭᖅᑐᓚᐅᖅᑐᓐ.  
 
ᑕᒪᓐᓇ ᐋᓐᓂᖅᑎᕆᓂᐅᖃᑦᑕᖅᑐᖅ ᑐᑭᖃᑐᐃᓐᓇᖏᒻᒪᑦ ᐃᓪᓗᓂᒃ ᓴᓇᑐᐃᓐᓇᓂᖅ ᑭᓯᐊᓂ 
ᐃᓕᓐᓂᐊᕐᕈᑎᔅᓴᐅᓪᓗᓂ ᖃᓄᐃᓕᐅᕈᑎᔅᓴᐅᔪᓂᒃ ᓴᖅᑭᔮᖅᑎᑦᑎᓂᖅ ᐃᑲᔪᖅᑐᐃᔾᔪᑎᔅᓴᓂᒃ ᐊᕐᓇᓄᒃ ᓱᕈᓯᕐᓂᓪᓗ 
ᐃᓕᓯᒪᒋᐊᖃᒻᒪᑕ. ᑕᒪᑦᓱᒥᖓ ᐊᖅᑯᑎᖃᑦᑐᒍᑦ ᒫᓐᓇᐅᔪᖅ. 
 
ᐊᑕᐅᑦᑎᑯᓪᓗ ᐃᑲᔪᖅᑐᐃᖃᑦᑕᕐᒥᔪᒍᑦ. ᒫᓐᓇᐅᔪᖅ ᐃᓪᓘᔪᓄᑦ ᓇᐸᕙᒌᖅᑐᓄᑦ ᓄᓇᕗᒻᒥ ᕿᒥᕐᕈᑲᓐᓂᕋᓱᒻᒥᔪᑦ 
ᖃᓄᖅ ᓴᓐᖓᑎᑦᑎᑲᓐᓂᕈᓐᓇᕐᒪᖔᑕ ᓄᓇᓕᓐᓂ ᐊᐅᓚᑕᐅᓪᓗᑎᒃ.  
 
ᐆᑦᑑᑎᒋᓗᒍ ᖃᓄᖅ ᐊᑦᔨᒌᖏᑦᑐᓂᒃ ᐱᓕᕆᐊᕐᖑᔪᓂᒃ ᐊᑐᐃᓐᓇᐅᑎᑦᑎᒍᓐᓇᕐᒪᖔᑕ ᐊᒻᒪᓗ ᐊᒃᓱᕈᓐᓇᓚᐅᕐᕆᓪᓗ 
ᑐᑭᓯᓇᓱᒃᑐᓂᒃ ᑕᒪᒃᑯᓇᓐᖓᑦ ᓄᓇᓕᐅᔪᓂᒃ ᐃᑲᔪᖅᑕᐅᕙᑦᑐᑕᓗ ᐸᕐᓇᓂᕐᒧᑦ ᑭᓱᓂᒃ ᐃᓗᓕᖃᕆᐊᖃᕐᓂᐊᕐᒪᖔᖅ 
ᑕᒫᓂ ᓄᓇᕗᒻᒥ.  
 
ᒫᓐᓇᐅᔪᕐᓕ ᑭᓯᐊᓂ ᐃᒪᐃᒐᓱᒃᑐᒍᑦ ᒪᑭᑕᑏᓐᓇᕋᓱᒃᑐᒋᑦ, ᒪᑐᐃᖓᑏᓐᓇᕋᓱᒃᑐᒋᑦ ᑕᐃᒃᑯᐊ ᓴᖅᑭᔮᖅᑐᑦ 
ᐊᑐᐃᓐᓇᖃᑦᑎᓪᓗᒋᓪᓗ ᐱᓕᕆᐊᖑᔪᓂᒃ ᐊᒻᒪᓗ ᐱᔨᑦᑎᕈᑕᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕐᖓᑦ. ᑖᒃᑯᐊ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᑲᔪᖃᑦᑕᕐᓂᖏᓐᓂᒃ ᐊᕐᓇᓄᑦ ᓱᕈᓯᕐᓄᓪᓗ ᓄᓇᑦᑎᓐᓂ.  
 
ᐄ, ᖁᓚᓐᓇᖏᑦᑐᖅ, ᐃᓛᒃ ᓇᓗᓇᓐᖏᑦᑐᖅ ᐃᑲᔪᖅᑕᐅᔭᕆᐊᖃᓐᖓᑕ ᑕᐃᒃᑯᐊ ᑕᓪᓕᒪᐅᒻᒪᑕ 20-ᖑᓪᓗᑎᖃᐃ 
ᓄᓇᓕᐅᔪᑦ. ᐄ, ᐃᑲᔪᖅᑕᐃᓐᓇᐅᔪᓐᓇᖏᒻᒪᑕ ᑕᒪᒃᑯᐊ ᐊᕐᓇᐃᑦ ᓱᕈᓰᓪᓗ ᑕᕝᕗᖓ ᕿᒫᔪᑦ ᕿᒫᕕᒋᔭᖓᓄᓂᓛᒃ.  
 
ᐅᖃᖅᑏ, ᐱᐊᕝ ᐆᑕ, ᒥᓂᔅᑕᐅᔪᖏᓛᖅ, ᐅᖃᓚᐅᖅᓯᒪᒻᒪᑦ $56-ᒥᓕᐊᓐᖓᓂ ᔫᓂᐅᑎᓪᓗᒍ ᓴᓇᔾᔪᑎᔅᓴᐅᔪᓂᑦ 
ᕿᒫᕝᕕᐅᔪᓐᓇᖅᑐᓂᑦ ᑕᒫᓂ ᑲᓇᑕᒥ.  
 
ᓄᓇᕗᒻᒧᑦ ᑮᓇᐅᔭᖃᕐᓇᓂ, ᑖᓐᓇ ᐃᒫᑦ ᐋᓐᓂᖅᑎᕆᕙᑦᑐᑦ ᐊᒥᓱᐋᓘᑎᓪᓗᒋᑦ ᑕᒫᓂ ᐱᑖᖅᑎᑕᐅᓂᐊᖅᑎᓪᓗᒋᓗ.  

ᐊᒻᒪᓗ ᒥᓂᔅᑕᐅᔪᖅ ᑲᑎᒪᖃᑎᖃᖅᓯᒪᔪᖅ ᐆᑕᒥ ᖃᐅᔨᒪᔭᕋ ᐊᐅᔭᐅᕋᑖᓚᐅᖅᑐᖏᓛᖅ ᑕᒫᓂ ᓄᓇᕗᒻᒥ. ᒥᓂᔅᑕ 
ᐊᐱᕆᔪᒪᔭᕋ ᐅᖃᐅᔾᔨᒍᓐᓇᖅᑳ ᑖᒃᑯᐊ ᖃᓄᐃᓕᐅᖅᐸᓕᐊᕐᒪᖔᑕ ᐊᔪᐃᓐᓇᑲᓐᓂᕋᓱᑦᑐᑎᑦ ᑖᕝᕙᓐᖓᑦ ᒥᓂᔅᑕ 
ᐱᐊᕝ ᐆᑕᒥ ᕿᒫᕕᓐᓄᑦ ᐃᓪᓗᔅᓴᐅᒐᔭᖅᑐᓄᑦ ᓴᓇᔾᔪᑎᔅᓴᐅᒐᔭᖅᑐᓄ ᑮᓇᐅᔭᓂᑦ ᐱᓇᓱᐊᕈᓐᓇᖁᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑲᑎᒪᓂᕆᓚᐅᖅᓯᒪᔭᕗᑦ 
ᔪᓚᐃᖑᑎᓪᓗᒍ ᐃᒫᒃ, ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒦᓛᒃ ᐱᕕᖃᕐᑎᑎᑦᑎᐊᓚᐅᕐᖓᑦ ᐊᔾᔨᒌᓐᖏᑦᑐᓂᑦ 
ᑕᒪᒃᑯᐊ ᐊᓪᓚᐅᔪᑦ ᐊᒻᒪᓗ ᐃᓄᐃᑦ ᑮᓇᐅᔭᖅᑖᖅᑎᑕᐅᓂᕆᖃᑦᑕᖅᑕᖏᑦ ᑕᑲᒃᑯᓇᓐᖓᑦ ᒐᕙᒪᑐᖃᒃᑯᓐᓂ ᐊᒻᒪᓗ 
ᑐᑭᓯᕚᓪᓕᖃᑦᑕᐅᑎᒍᓐᓇᐅᑎᓚᐅᖅᑐᑕ ᐊᕕᑦᑐᖅᓯᒪᔪᓂᑦ ᒥᓂᔅᑕᐅᔪᓂᑦ ᐊᒻᒪ ᐊᓪᓚᐅᖏᓐᓇᑦᑕ 
ᐃᓚᓕᐅᔾᔭᐅᕙᓐᖏᓇᑦᑕ ᐃᓚᖏᓐᓂ.  
 
ᒥᓂᔅᑕ ᐅᑖ ᕿᒥᕐᕈᔪᓐᓇᖅᓯᓚᐅᖅᑐᖅ ᕿᒫᕕᐅᔪᒥᑦ ᐃᖃᓗᓐᓂ ᐊᒻᒪᓗ ᖁᓪᓖᑦ ᑲᑐᔾᔨᖃᑎᒌᖏᓐᓄᑦ ᐊᕐᓇᐃᑦ 
ᐊᒻᒪᓗ ᑐᓴᖅᑐᓂ ᐊᔅᓱᕈᕆᑎᒋᕙᑦᑕᖏᓐᓂ ᑮᓇᐅᔭᖅᑖᕋᓱᐊᖅᑎᓪᓗᒋᑦ ᒐᕙᒪᑐᖃᒃᑯᓐᓂ.  
 
ᑕᐃᒪᓐᖓᓂᑦ ᐱᖓᓲᔪᑦ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥ ᒥᓂᔅᑕᒥ ᑲᑎᒪᖃᑎᖃᖅᓯᒪᓕᖅᑐᖅ ᓴᖅᑮᓇᓱᑦᑐᑎᑦ 
ᐸᕐᓇᒍᑕᐅᔪᒥᑦ ᒥᓂᔅᑕᐅᔪᒥᑦ ᒐᕙᒪᑐᖃᒃᑯᓐᓂ ᑮᓇᐅᔭᖃᕐᑎᑦᑎᓂᕐᒧᑦ ᕿᒫᕕᐅᔪᓄᑦ ᓄᓇᕗᒻᒥ ᐃᓄᓐᓄᑦ 
ᑐᕌᖓᔪᓂᑦ. ᑖᓐᓇ ᑲᔪᓰᓐᓇᖅᑐᖅ.  
 
ᑕᐃᒪᓐᖓᓂᓪᓕ ᒥᓂᔅᑕᐅᒍᓐᓃᒥᒻᒪᑦ ᑖᒃᑯᓄᖓ ᐊᕐᓇᓄᑦ ᑲᑎᒪᔨᖏᓐᓄᑦ ᒫᓐᓇᐅᔪᖅ ᐅᖃᖃᑎᖃᕋᓱᐊᖃᑦᑕᖅᑐᒍᑦ 
ᓄᑖᖑᔪᒥᑦ ᒥᓂᔅᑕᐅᔪᒥᑦᓄ ᐊᒻᒪᓗ ᑐᓴᖅᑎᑦᑎᔪᒫᖅᐳᒍᑦ ᑕᒪᔅᓱᒧᖓ ᐃᓱᒪᔅᓴᖅᓯᐅᕈᑎᔅᓴᐅᓂᐊᕐᖓᑦ. ᖁᔭᓐᓇᒦᒃ, 
ᐅᖃᖅᑏᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ, ᑭᐅᒐᕕᑦ. ᐊᒻᒪ ᐃᑲᔪᖅᑐᐃᑦᑎᐊᖅᑐᖓ 
ᐊᔪᖅᑐᐃᑎᓪᓗᓯ ᑲᓇᑕᐅᑉ ᒐᕙᒪᒃᑯᖏᓐᓂ. ᐋᑐᕚᒥᐅᑕᐃᑦ ᑕᐃᒃᑯᐊ ᒥᓂᔅᑕᖏᑦ ᖃᐅᔨᒪᔭᕆᐊᖃᕐᒪᑕ ᓄᓇᕗᒻᒥ 
ᐅᑭᐅᖅᑕᖅᑐᒥᓗ ᕿᒫᕕᖃᕆᐊᓖᑦ ᑕᐃᒪᓐᓇ ᓴᐳᒻᒥᔭᐅᑦᑎᐊᕆᐊᖃᕐᒥᒻᒪᑕ. 
 
ᒥᓂᔅᑕ, ᐅᖃᖅᑎᑦᑎᔨᖏᓛᒃ ᐅᖃᖅᑲᐅᒻᒪᑦ ᒥᓂᔅᑕ ᒫᓐᓇᒎᖅ ᐊᑐᕋᓱᑦᑐᑦ ᓈᓴᐅᑎᓂᑦ ᕿᒫᕕᓐᓂᑦ 
ᐊᑐᖅᑕᐅᖃᑦᑕᖅᑐᓂᑦ ᓄᓇᕗᒻᒥ.  
 
ᒫᓐᓇᐅᔪᖅ ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᖓᒃᑯᑦ ᓴᖅᑭᖅᑎᔪᓐᓇᖅᓯᓛᕐᒪᖔᖅ ᐅᓂᒃᑳᓂᒃ ᐊᑐᓂ ᑕᓪᓕᒪᐅᔪᓂᑦ 
ᕿᒫᕕᓐᓂ ᖃᔅᓯᑖᓚᓂᑦ ᑐᓂᔭᐅᖃᑦᑕᕐᒪᖔᑕ ᐊᕐᕌᒍᑕᒫ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᑐᓴᕋᔅᓴᐃᑦ ᐱᑐᐊᕈᑦᑎᒍ 
ᑕᐃᒃᑯᓇᓐᖓᑦ ᕿᒫᕕᐅᔪᓂᑦ ᓴᖅᑭᑐᓐᓇᑎᐊᖅᑕᒃᑲ ᑐᓴᕋᔅᓴᐃᑦ ᒪᓕᒐᓕᐅᖅᑎᐅᖃᑎᒃᑲᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᔾᔨᕆᓂᐊᖅᑕᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. (ᑐᓵᔨᑎᒍᑦ) ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ* 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 006 - 2(4): ᐃᒥᐊᓗᓕᕆᓂᕐᒧ ᒪᓕᒐᕐᒥᒃ ᐊᐅᓚᑦᑎᓂᖅ ᐊᒻᒪ 

ᐊᑐᓕᖅᑎᑕᐅᑎᑦᑎᓂᖅ (ᑎᑎᕋᖅᑎ) 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 007 - 2(4): ᓂᖓᖅᑕᐅᕙᒃᑐᑦ ᐊᐃᑉᐸᖏᓐᓄᑦ ᓄᓇᕘᒥᑦ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᓴᖅᑭᓯᑲᒃᑭᑦ ᑭᐅᒡᒍᑎᓗᑎᑦ 6, 7, ᓴᖅᑭᑕᐅᓚᐅᖅᑐᑦ 
ᐊᓪᓚᕝᕕᖓᓄᑦ ᐅᕙᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ 
ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᓄᑦ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓂᑦ 
ᑲᑎᒪᔨᕋᓛᖑᑲᐃᓐᓇᖅᑐᓂᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ 
ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 114 - 2(4): ᑎᑎᖅᑲᒃ ᐳᕋᐃᒻ ᒥᓂᔅᑕᒧᑦ ᐱᔾᔪᑎᓕᒃ ᑲᓇᑕᐅᑉ 

ᐅᓇᑕᖅᑐᒃᓴᖏᑕ ᐃᒡᓗᖁᑎᖏᑦ ᐊᐅᓚᓂᖏᓪᓗ ᖁᑦᑎᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓴᖅᑭᑦᑐᒪᔭᒃᑲ ᑖᒃᑯᐊ ᑎᑎᕋᐅᓯᕆᖃᑦᑕᓚᐅᖅᑕᒃᑲ ᑲᓇᑕᐅᑉ 
ᐊᖓᔪᖅᑳᖅᔾᔪᐊᖓᓄᑦ ᑎᑎᖅᑲᓂᒃ ᑎᑎᕋᓚᐅᖅᑐᖓ ᐊᒃᑐᐃᓂᕆᔭᖓᓂᒃ ᑲᓇᑕᐅᑉ ᒐᕙᒪᒃᑯᖏᑕ 
ᑐᓴᖅᑎᑎᔾᔪᑎᒋᓚᐅᖅᑕᖓ ᖁᑦᑎᑐᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᑎᒍᑦ) ᐊᑏ, ᑕᐃᒃᑯᐊ ᑎᑎᖅᑲᐃᑦ ᐸᐅᓐᖓᖅᑕᐅᓚᐅᕐᓕᑦ.  
 
ᓴᖅᑭᖅᑕᐅᓂᖏᑦ ᑎᑎᖃᐃᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 115 - 2(4): ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᑕ ᐊᕐᕌᒍᑕᒫᖅᓯᐅᕐᓂᖓᓐᓂ 

ᐱᖁᔨᕗᒑᕈᑎᓕᐊᑦ 2007 (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᖓ ᑎᑎᖅᑲᓂᒃ, ᐃᓛ ᐱᖁᔨᕗᖔᕈᑎᓂᒃ ᐃᓕᖅᑯᓯᕐᒧᑦ, 
ᐃᓅᓯᓕᕆᓂᕐᒧᓪᓗ ᐋᓐᓂᐊᖃᓐᓇᖏᑦᑐᓕᕆᓂᕐᒧᓪᓗ ᐱᑦᔪᑕᐅᓚᐅᖅᑐᓂᒃ ᓈᒻᒪᒋᔭᐅᓚᐅᖅᑐᑦ ᐊᕐᕌᒍᑕᒫᖅᓯᐅᒻᒥ 
ᑲᑎᒪᑎᓪᓗᒋ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐊᒻᒪ ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 
ᕿᒥᕐᕈᓇᑦᑎᐊᖁᓪᓗᒋᑦ. ᖁᔭᓐᓇᒦᒃ. 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑏᑦ ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᓄᑦ 6 - 2(4) ᐊᒻᒪ 7 - 2(4) 
ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᒃᑯᐊ ᑎᑎᖅᑲᐃᓐ ᒪᐅᖓᖅᑕᐅᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᓐ ᓴᖅᑭᑕᐅᓂᖏᑦ. (ᑐᓵᔨᑎᒍᑦ) ᓯᕗᓕᖅᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 116 - 2(4): ᓄᓇᕘᒥ ᑭᒡᓕᓯᓂᐊᖅᑏᑦ (ᓄᓇᕗᑦ ᒐᕙᒪᒃᑯᑦ 

ᓈᓴᐅᓯᕆᔨᒃᑯᖏᓐᓂ) ᐊᕐᕌᒍᑕᒫᑦ ᐅᓂᒃᑳᖓᑦ 2006ᒥᒃ 2007ᒧᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᑖᒃᑯᐊ ᐊᓚᒃᑲᕈᒪᓕᕐᒥᔭᒃᑲ ᑲᑎᒪᕕᑦᑎᓐᓄᑦ ᐅᓂᒃᑳᒐᐃᑦ 
ᐊᕐᕌᒍᑕᒫᖅᓯᐅᑏᓐ ᓄᓇᕗᒻᒥ ᐃᓕᓴᕐᓂᑎᓐᓃᖔᖅᑐᖅ ᐊᕐᕌᒎᓚᐅᖅᑐᒥᒃ ᐃᐳᕈ 1, 2006-ᒥ, ᒫᑦᓯ 31, 2007-ᐸᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ. 
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 117 - 2(4): ᓄᓇᑦᑎᐊᖅ ᓂᐅᔅᑯᓐᓂ ᑎᑎᕋᖅᑕᐅᓯᒪᔪᖅ 

“ᐋᖅᑭᑲᐅᑎᒋᔾᔪᑎᑕᖃᓐᖏᑦᑐᖅ ᐊᑲᐅᓐᖏᓕᐅᕈᑕᐅᔪᒧᑦ ᑎᑭᑎᑕᐅᓯᒪᔪᓂᑦ ᐋᓐᓂᐊᓯᐅᖅᑎᓂᑦ: 
ᐊᒡᓘᒃᑲᖅ” ᐅᑐᐱᕆ 12, 2007ᒥ (ᑐᑐ) 

 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᑎᑎᕋᖅᓯᒪᔪᓂᒃ ᓄᓇᑦᓯᐊᖅ ᓂᐅᔅᑎᒎᓚᐅᖅᑐᓂᒃ 
ᐊᒃᑑᕙ 12-ᖑᑎᓪᓗᒍ ᑎᑎᕋᖅᑕᒥᓂᖏᑦ 2007. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᓕᕐᒥᒻᒪᑕ.  
 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 118 - 2(4): ᐱᔭᕆᐊᖃᖅᑎᑕᐅᔪᑦ ᓴᖅᑭᑎᑦᑎᓂᕐᒥᒃ ᐅᓂᒃᑳᓂᑦ ᐊᓯᖏᓐᓂᓪᓗ 

ᑎᑎᖅᑲᐃᑦ ᓄᓇᕘᑉ ᒪᓕᒐᓕᐅᕐᕕᖓᓐᓂ - ᐅᑐᐱᕆ 2007 (ᐅᖃᖅᑎ) 
 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. (ᑐᓵᔨᑎᒍᑦ) ᐅᓪᓗᒥ ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᒪᓕᒐᖅᑎᒍᑦ ᓴᖅᑭᑕᐅᖃᑦᑕᕆᐊᓖᓐ 
ᐅᓂᒃᑳᑦ ᐊᒻᒪ ᐊᓯᖏᑦ ᑎᑎᖅᑲᓐ. ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ.  
 
ᑖᒃᑯᐊ ᑎᑎᕋᖅᑕᐅᖃᑦᑕᖅᑐᑦ ᒪᓕᒐᓕᐅᖅᑏᓐ ᑲᑎᒪᔨᖏᓐᓄᑦ ᐊᒻᒪ ᑎᑎᕋᖅᑕᐅᕙᓪᓕᐊᖏᓐᓇᖃᑦᑕᖅᑐᑦ 
ᒪᓕᒐᖅᑎᒍᑦ ᓴᖅᑭᑕᐅᖃᑦᑕᕆᐊᓖᑦ ᒪᓕᒐᓕᐅᖅᕕᐅᑉ ᐃᓗᐊᓂ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᕿᑎᖅᑰᒻᒥ, ᐊᒃᑑᕙ 25-
ᖑᓕᖅᐸᑦ, 2007-ᐸᒥ, ᐱᖁᔭᔅᓴᖅ 16, ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖅ, 2008-2009-ᒧᑦ, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᖅᐳᖓ ᐃᓪᓘᓐᓇᖏᓐᓄᑦ 
ᐊᖏᖅᑕᐅᔪᒪᓪᓗᖓ ᒪᕐᕉᓐᓄᒃ ᐅᓪᓘᓐᓄᒃ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᐱᖁᔭᒃᓴᖅ 16 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ ᐊᑭᑐᔪᓄᑦ ᐃᓕᓐᓂᐊᕈᑎᒃᓴᐅᔪᑦ 2008-09. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᒪᔅᓯᓐᓂᒃ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᒪᓪᓗᒍ ᐱᖁᔭᒃᓴᖅ ᐅᓪᓗᒥ. 
ᐋᒡᒑᖅᑐᖃᕐᒪᖁᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᒃ, ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓗ. 
ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᐃᖃᓗᐃᑦ ᐱᖓᓐᓇᖓᓄᑦ, ᐱᖁᔭᒃᓴᖅ 16, 
ᐃᓚᒋᐊᕈᑎᒃᓴᖅ (ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, 2008-2009-ᒧᑦ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᖅᑐᑎᓪᓗ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 16 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓯᒪᓕᖅᐳᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᐱᖓᓐᓇᖑᓄᑦ, ᐱᖁᔭᒃᓴᖅ 16, ᐃᓚᒋᐊᕈᑎᒃᓴᖅ (ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, 2008-2009-ᒧᑦ, 
ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎᑦᑎᔩ, ᑖᓐᓇ ᐱᖁᔭᒃᓴᖅ ᓄᓇᕗᒻᒥᐅᑦ ᐊᑭᑐᔪᖅᑐᕈᑎᒃᓴᓂᒃ ᒫᑦᓯ 31, 2009-ᒧᑦ ᑎᑭᑦᑐᒍ 
ᐊᑐᕈᓐᓇᖅᑎᑦᑎᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖓᓄᑦ ᐱᖁᔭᒃᓴᖅ (ᑐᓵᔨᑎᒍᑦ) ᐱᔾᔪᑎᐊᓄᑦ 
ᑖᒃᓱᒪ ᐱᖁᔭᒃᓴᐅᑉ ᓂᕈᐊᕈᒪᓕᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪ ᐱᖁᔭᔅᓴᖅ 16 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᐊᑐᐊᒐᐅᕙᑦᑐᖅ ᐊᑐᕐᓗᒍ ᑖᓐᓇ 
ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪᓗ ᐊᓯᖏᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑲᑎᒪᔨᐅᖃᑎᒃᑲ ᐊᐱᕆᔪᒪᔭᒃᑲ ᑕᕝᕗᖓ ᓈᓴᐅᑎᓕᒻᒧᑦ 5-ᒧᑦ 
ᐅᑎᓚᐅᑳᕐᔪᒍᒪᓪᓗᖓ. ᐃᓕᓴᖅᓯᓂᕐᒧᑦ ᐳᓛᕆᐊᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ 
ᑲᑎᒪᔾᔪᑎᔅᓴᕗᑦ 5. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐹᓇᐸᔅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᒃᑲᓗ ᑲᑎᒪᔨᐅᖃᑎᒃᑲ. ᒫᓐᓇ ᐃᓕᓴᖅᓯᔪᒪᔪᖓ ᓂᖓᐅᒋᓪᓗᒍᓗ 
ᓄᓇᖅᑲᑎᑐᖃᕆᓪᓗᒍ ᐃᓄᔾᔪᐊᕐᒥᐅᑕᒥᓂᐅᓪᓗᓂ ᑖᓐᓇ ᒨᓯᓯ ᑐᓗᒐᖅ ᐃᓕᓴᕆᔪᒪᔭᕋ ᑕᒫᓃᖃᑕᐅᒻᒪᑦ 
ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ, ᒪᒥᐊᓇᖅ. ᑲᑎᒪᔾᔪᑎᔅᓴᕗᑦ 19. 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 16 ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓗᓂ.  
 
ᒫᓐᓇ ᑲᔪᓯᒋᐊᓚᐅᓐᖏᓐᓂᑎᓐᓂ ᑲᑎᒪᑐᐃᓐᓇᖅᑎᓪᓗᑕ, ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᑦᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:43ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:13ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕐᒥᒐᑦᓯ. ᑕᐃᒪ ᑖᓐᓇ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕐᒥᒐᒃᑯ.  
ᑕᕝᕙᓂ ᑲᑎᒪᑐᐃᓐᓇᕐᓂᕐᒥᒃ ᐱᓕᕆᐊᒃᓴᖃᖅᐳᒍᑦ ᐱᖁᔭᒃᓴᒥᒃ 16, ᑲᑎᒪᔩᑦ ᖃᓄᖅ ᐱᔪᒪᕙᑦ?  ᒥᔅᑕ, 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 16 ᑲᒪᒋᔪᒪᔭᕗᑦ ᐱᓕᕆᓂᐊᕋᑦᑎᒍᑦ 
ᐱᔭᕇᖅᐸᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑐᖅ ᐱᓕᕆᕕᖓᑦ ᐋᓐᓂᐊᖃᕐᓇ-ᐃᓄᓕᕆᔨᒃᑯᑦ ᒪᒥᐊᓇᖅ; 
ᐃᓕᓐᓂᐊᖅᑐᓕᕆᔨᒃᑯᑦ, ᒪᒥᐊᓇᖅ, ᐃᒃᓯᕙᐅᑖᖅ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑕ ᑕᐃᒪ ᐱᓕᕆᖅᑳᕐᓂᐊᕋᑦᑎᒍ 
ᐊᑭᑐᔪᖅᑐᕈᑎᒃᓴᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᑐᖅᑕᐅᔪᒫᖅᑐᑦ ᐊᑭᑐᔪᓄᑦ?   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᔅᑕ ᐲᑯ 
ᒪᑐᐃᕆᐊᕐᖓᕈᑎᖏᓐᓂᒃ ᐅᖃᓪᓚᓯᖁᓪᓗᒍ. ᒥᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑎᐊᖅᑐᖓ ᓵᒃᓯᖕᓄᐊᕋᒪ ᓵᒃᓯᖕᓄᑦ 
ᐅᖃᐅᓯᕆᓂᐊᕋᑦᑎᒍ ᐊᑐᕈᒫᖅᑕᕗᑦ 2008-2009-ᒥ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒫᖅᑐᓄᑦ ᐊᑭᑐᔪᓄᑦ.  
 
ᐊᑐᕈᒫᖅᑐᓄᑦ ᒐᕙᒪᒃᑯᑦ ᐅᓄᖅᑐᓂᒃ ᐊᑭᑐᔪᖅᑐᕈᑎᒃᓴᓂᒃ ᓯᕗᓪᓕᐅᔾᔨᓯᒪᖕᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᓲᕐᓗ 
ᓄᓇᕗᒥ ᓴᓇᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎ ᐊᒻᒪ ᐊᑐᐊᒐᕐᓄᑦ ᐱᓇᓱᐊᖅᑕᕗᑦ ᓯᕗᓪᓕᐅᔾᔭᐅᓯᒪᓪᓗᑎᑦ ᑖᒃᑯᐊ 
ᐱᓕᕆᐊᕆᔭᐅᔪᑦ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐊᒃᓱᕈᓐᓇᑲᓐᓂᓂᐊᕐᒪᑕ ᒫᓐᓇᕋᑖᖑᓚᐅᖅᑐᖅ ᐊᑭᑦᑐᕆᐊᓚᐅᕐᒪᑕ 
ᐃᓪᓗᓂᒃ ᓇᑉᐸᖅᑎᕆᓂᕐᒧᑦ ᐊᑭᖏᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ 2008-09-ᒥ ᐊᑭᑐᔪᖅᑐᕈᑎᔅᓴᖏᑦ $22.585,000.-ᖑᓂᐊᕐᒪᑕ 2008-09-ᒥ. ᐊᒻᒪᓗ 
ᐃᓚᒋᐊᖅᑐᑎᒃ ᐊᑐᕈᒫᖅᑕᖏᑦ $119,225,000. 2009-10, 2012-13-ᒧᑦ ᑎᑭᓪᓗᒍ. 2008-09-ᒧᑦ 
ᐊᑐᕈᒫᖅᑕᖏᑦ ᐱᓕᕆᕕᓐᓄᑦ ᖁᓕᓂᑦ ᐱᓕᕆᔪᓐᓇᖅᑐᓐ. 
 
ᐃᒃᓯᕙᐅᑖᖅ, ᐱᓕᕆᕕᕗᑦ ᓄᐊᑦᑎᖃᑦᑕᕐᒪᑕ ᕼᐋᒻᓚᒃᑯᓐᓂᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᓄᓇᓕᓐᓂᒃ, 
ᐃᓕᓐᓂᐊᕐᕕᓐᓂᒃ, ᓄᓇᕗᒻᒥ ᓯᓚᑦᑐᕐᓴᖅᕕᓐᓂ, ᓄᓇᓕᓕᕆᔨᒃᑯᓐᓂᑦ, ᓴᓇᖁᓪᓗᒋᑦ, ᐸᕐᓇᐃᖁᓪᓗᒋᓪᓗ 
ᒥᐊᓂᖅᓯᑯᓪᓗᒋᓪᓗ ᐊᑭᑐᔪᖅᑐᕈᑎᔅᓴᓄᑦ ᐱᒋᐊᕈᑎᓐᓂ. ᑖᒃᑯᐊ ᐃᓗᐃᒃᑲᐅᓪᓗᑎᒃ ᐱᖃᓯᐅᔾᔨᓯᒪᔪᑦ ᐃᓕᓐᓂᐊᕐᕕᒻᒥ 
ᑐᓴᕋᔅᓴᖁᑎᖏᑦ ᖃᕋᓴᐅᔭᓄᑦ ᐃᓕᐅᖅᑲᑦᑕᐅᓂᐊᕐᒪᑕ ᖃᓄᖅ ᐃᓕᓐᓂᐊᖅᕖᑦ ᐊᑐᓂᒃ ᐊᑭᑐᔪᖅᑐᕈᑎᔅᓴᓄᑦ 
ᐱᔭᕆᐊᖃᒻᒪᖔᑕ. ᐊᒻᒪᓗᒃᑕᐅᖅ ᖃᓄᐃᓕᖓᓕᕐᒪᖔᑕ ᐃᓕᓐᓂᐊᕐᕕᒻᒥ ᑭᓐᖒᒪᔭᐅᔪᑦ.  
 
ᐊᒻᒪ ᓇᓗᓇᐃᖅᓯᓚᐅᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐸᕐᓇᐃᔾᔪᑎᑦᑕ ᐃᓗᐊᓂ ᓴᓇᑎᓪᓗᑕ 
ᐃᑲᔪᖅᑐᖅᑕᐅᓪᓗᑕᓗ ᑕᐱᕆᓪᓗᑎᒍᓪᓗ ᓴᓇᔭᐅᑎᓪᓗᒋᑦ, ᐃᓛᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᒻᒪᕆᐅᔪᓂᒃ 
ᓴᓇᔭᐅᑎᓪᓗᒋᑦ ᑕᒪᒃᑯᐊ. 
 
ᐃᒃᓯᕙᐅᑖᖅ, ᐱᓕᕆᕕᐅᔪᖅ ᓱᓕ ᓯᕗᒧᐊᑉᐸᓪᓕᐊᑎᑦᑎᓇᓱᒃᑐᖅ ᑮᓇᐅᔭᒥᒃ ᐊᑐᓗᐊᖅᑕᐃᓕᒪᓪᓗᑎᒃ. ᑖᓐᓇ 
ᐸᕐᓇᐅᑕᐅᔪᖅ ᓄᓇᕘᒻᒥ ᓴᓇᔨᕈᕆᐅᔅᓴᓂᕐᒧᑦ ᐱᖃᓯᐅᔾᔨᓯᒪᔪᖅ 2008-09-ᒥ ᑮᓇᐅᔭᖅᑐᕈᑎᔅᓴᓂᒃ 
ᓴᓇᔾᔪᑕᐅᓂᐊᖅᑐᓂᒃ ᐊᕐᕌᒎᒋᔭᑦᑎᓐᓂ ᑲᖏᕐᖠᓂᕐᒥ.  
 
ᐊᒻᒪᓗᒃᑕᐅᖅ ᐅᔭᕋᓐᓂᐊᕐᑎᒃᑯᑦ ᒫᓐᓇ ᐱᕙᓪᓕᐊᑎᓪᓗᒋᑦ ᐊᖑᒻᒪᑎᕙᓪᓕᐊᓕᖅᑕᕗᑦ ᐃᖃᓗᒃᑑᑦᑎᐊᕐᒥ 
ᓴᓇᔨᕈᕆᐅᔅᓴᓂᕐᒧᑦ ᐱᓕᕆᕕᒃᓴᐅᔪᖅ ᑕᐃᒃᑯᐊ ᓴᓇᔾᔪᑎᔅᓴᖏᑦ ᐃᓕᓐᓂᐊᖅᕕᐊᓗᒻᒥ ᐃᓕᔭᐅᓯᒪᓕᖅᑐᑦ. ᐊᒻᒪ 
ᐳᓛᕆᐊᓚᐅᕐᕋᒃᑯᑦ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒍ ᖁᕕᐊᓱᒃᑐᖓ ᐅᖃᕆᐊᔅᓴᖅ ᓴᓇᕐᕈᑎᔅᓴᖏᑦ 
ᐃᓕᓐᓂᐊᖅᕕᐊᓗᒻᒥ ᑕᐃᑲᓃᓕᕐᒪᑕ ᐊᔪᓐᖏᑎᐊᖅᑐᑎᒃ ᐊᑐᖅᑕᐅᔪᓐᓇᖅᑐᓐ. 
 
ᐃᒃᓯᕙᐅᑖᖅ, ᖁᕕᐊᓱᒃᑐᖓ ᐃᓕᓐᓂᐊᖅᕕᐊᓗᒻᒥᒃ, ᐃᓄᒃᓱᒃ ᐃᓕᓐᓂᐊᖅᕕᐊᓗᒃ ᓄᑖᕈᕆᐊᖅᑕᐅᓂᕐᒪᓐ. 
ᐅᑉᐱᕈᓱᒃᑐᖓ ᓴᓇᔭᕆᐅᔅᓴᓂᕐᒧᑦ ᑕᒪᒃᑯᐊ ᐃᓕᓐᓂᐊᕐᕈᑏᑦ, ᓯᓚᑦᑐᓴᖅᕕᒥᓪᓗ ᐃᓕᓐᓂᐊᖅᕕᐊᓗᒻᒥᓗ ᑕᐃᒃᑯᐊ 
ᐱᕚᓪᓕᑎᑦᑎᓂᐊᕐᒪᓐ ᓯᕗᓂᒃᓴᑎᓐᓂ ᐃᖅᑲᓇᐃᔮᒃᓴᐅᖃᑦᑕᓂᐊᖅᑐᓄᒃ ᐃᓕᓐᓂᐊᖅᑎᓄᑦ.  
 
ᑖᒃᑯᐊ ᓴᓇᔭᐅᑎᓪᓗᒋᑦ ᓄᓘᔮᓄᑦ ᐅᔭᕋᓐᓂᐊᖅᕕᐅᔪᖅ, ᖁᕕᐊᓱᒃᑐᖓ ᐃᑲᔪᖅᑐᐃᓂᕐᒥᒃ 
ᐃᓕᓐᓂᐊᕐᕕᒃᓴᐅᓂᐊᖅᑐᓂᒃ ᐃᓐᓇᕐᓂᒃ ᒥᒃᑎᒪᑕᓕᒃᒥ ᓴᓇᓂᐊᕐᒪᑕ. ᓇᓛᒍᖅᑐᒃᑯᒃ ᑖᒃᑯᐊ ᐱᓕᒻᒪᔅᓴᐃᒻᒪᑕ 
ᒪᒃᑯᑦᑐᓂᒃ ᓄᓇᓕᓐᓂ.  
 
ᓱᓕ ᒫᓐᓇ ᓱᕋᑦᑎᕆᔪᐊᓘᖃᑦᑕᕐᒪᑕ ᐃᓵᖅᓴᖃᑦᑕᖅᖢᑎᓪᓗ ᐃᓕᓐᓂᐊᖅᕕᖁᑎᑦᑎᓐᓂ ᒫᓐᓇᐅᔪᖅ. ᑕᒪᓐᓇ 
ᐅᓇᑖᕆᓇᓱᒃᑐᒍᑦ ᐊᑦᔨᓕᐅᕈᑎᓂᒃ ᐃᓕᐅᖅᑲᐃᓯᒪᓕᖅᑐᒍᑦ ᐃᓕᓐᓂᐊᖅᕕᓕᒫᒥ ᐊᒻᒪᓗᒃᑕᐅᖅ ᒫᓐᓇ 
ᐊᑦᑕᓇᖅᔭᐃᖅᓯᒪᓂᕐᒧᑦ ᐱᓕᕆᓂᐊᖅᑕᕗᑦ. 
 
ᐊᒻᒪᓗᒃᑕᐅᖅ ᐊᑦᔨᓕᐅᕈᑏᓪᓗ ᐅᓄᖅᓯᒋᐊᖅᑕᐅᓂᐊᖅᑐᑦ ᑕᒪᒃᑯᐊ ᑕᐃᒪᓐᓇ ᐱᕋᔭᖃᑦᑕᖅᑐᑦ ᑕᐃᒃᑯᐊ ᓱᕋᑦᑐᕆᔪᓐ 
ᐃᓕᓐᓂᐊᕐᕕᒻᒧᑦ ᐊᑦᔨᓕᐅᕈᑎᒃᑯᑦ ᐊᑦᔨᓕᐅᖅᑕᐅᔪᕕᓂᐅᓪᓗᑎᒃ ᐊᖑᔭᐅᔪᓐᓇᖅᓯᔪᑦ.  

ᑖᒃᑯᐊ ᑐᓐᖓᕕᒻᒧᑦ ᑐᓐᖓᕕᓕᕆᔪᑦ, ᑐᓐᖓᕕᓐᓄᑦ ᑕᒪᒃᑯᓄᖓ ᐱᑦᔪᑎᐅᔪᑦ ᐊᑭᑐᔪᖁᑎᖃᖃᑦᑕᕐᒪᑕ ᑕᒪᓐᓇ 
ᓇᐅᑦᑎᓱᖅᑕᐅᑎᐊᕐᓂᐊᖅᑐᖅ. ᐃᓗᓕᑯᓘᔭᖏᑦ ᐸᕐᓇᐃᕙᓪᓕᐊᑎᓪᓗᑕ ᓇᓚᐅᒃᑖᑎᑦᑎᖃᑦᑕᑎᓪᓗᑕ 
ᓴᓇᕙᓪᓕᐊᑎᓗᑕᓗ ᐱᓕᕆᐊᕐᕆᔭᐅᔪᓂᒃ. 
 
ᓄᓇᕗᑦ ᐱᖁᑎᕐᔪᐊᖃᕆᐊᖃᒻᒪᑦ ᐊᖑᒻᒪᑎᓗᑎᒃ ᑕᒪᒃᑯᓂᖓ ᑭᓐᖒᒪᔭᐅᔪᓂᒃ ᐊᑭᑐᓗᐊᖏᓪᓗᑎᒃ ᐊᒻᒪ ᓯᕕᑐᔪᒧᑦ 
ᐊᑐᖅᑕᐅᔪᓐᓇᕐᓗᑎᒃ. ᐅᖃᐅᑎᔪᒪᔪᖓ ᒐᕙᒪᒃᑯᑦ ᑮᓇᐅᔭᓂᒃ ᐅᖓᑕᐅᔾᔨᓗᑎᒃ ᐱᓯᒪᔭᖏᑕ ᐊᑐᕈᓐᓇᖏᒻᒪᑕ.  
 
ᑕᐃᒪᓐᓇ ᑐᒃᓯᕋᖅᑐᓐ ᓄᑖᓂᒃ ᐱᑖᕈᒪᔪᓐ ᐊᒻᒪ ᐱᓕᕆᐊᕐᓂᒃ ᕿᓚᒻᒥᐅᔪᒃᑯᑦ ᐱᔨᑦᓯᖅᑕᐅᔪᒪᔪᑦ. ᒐᕙᒪᒃᑰᓪᓗᑕ 
ᐃᖅᑲᓇᐃᔭᕆᐊᖃᕋᑦᑕ ᑮᓇᐅᔭᕗᑦ ᐊᑐᕐᓗᑎᒍ ᐅᖓᑕᐅᔾᔨᖏᓪᓗᑕ. 
 
ᐱᓕᕆᐊᑦ ᐊᒃᑐᐊᓂᖃᒻᒪᑕ ᐊᑭᒋᔭᖏᓐᓄᑦ ᐱᖃᓯᐅᑎᓪᓗᒋᑦ ᐃᖃᓇᐃᔭᖅᑎᑖᕐᓂᖅ, ᐃᓪᓗᑖᕆᐊᖃᓐᓂᖅ, 
ᓱᓇᒃᑯᑎᑖᕆᐊᖃᕐᓂᖅ, ᐊᐅᓚᑦᔪᑏᓪᓗ ᓱᕋᔅᓯᒪᔪᑦ ᐋᖅᑭᓱᖅᑕᐅᓗᒋᑦ. ᓄᑖᓂᓪᓗ ᐱᓕᕆᕕᓕᐅᕐᓗᑕ, 
ᐃᓚᒋᐊᖅᑕᐅᓗᑎᓪᓗ ᐃᓪᓗᖁᑎᒋᔭᕗᑦ.  
 
ᐃᒃᓯᕙᐅᑖᖅ, ᖁᕕᐊᓱᒃᑐᖓ ᐅᖃᐅᓯᖃᕐᓂᐊᕐᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒫᑕᖏᑦ ᐊᑭᑐᔪᑦ 2008-09 
ᐊᕐᕌᒎᓄᓪᓗ ᑎᓴᒪᓄᑦ. ᐊᒻᒪᑦᑕᐅᖅ ᑮᓇᐅᔭᖁᑎᕗᑦ ᐊᕗᖓᐅᔨᑎᓐᓇᓱᖃᑦᑕᖅᑕᕋᓗᐊᕗᑦ ᒐᕙᒪᒃᑯᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓂᒃ ᐊᑐᑦᑎᐊᖁᓪᓗᒋᑦ.  
 
ᑕᕝᕙ ᐊᐱᖅᑯᑎᔅᓴᓄᑦ 2008-09-ᒧᑦ ᐊᑐᕈᒫᑐᓄᑦ ᐊᐱᖅᓲᑎᔅᓴᖃᕈᑦᓯ ᑐᓐᖓᓱᒃᑎᑦᑎᓂᐊᖅᐳᖓ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒫᖅᑕᖏᓐᓄᑦ ᓄᓇᕘᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᒋᐊᖏᓂᑦᑎᓐᓂ ᐊᐱᕆᔪᒪᔭᕋ, ᐃᓕᓐᓂᐊᖅᑐᓕᕆᔨᒃᑯᑦ 2008-
ᒧᑦ ᑐᒃᓯᕋᐅᑕᐅᔪᑦ ᑮᓇᐅᔭᐃᑦ $22-ᒥᓕᐊᓐᖑᕙᑦ, $25-ᒥᓕᐊᓐᖑᕙᑦ? ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᕕᐊᒋᕙᕋ. ᐄ, ᓱᓕᔪᑎᑦ, $25,585,000 08-
09, ᑖᒃᑯᐊ $119,225,000 ᐅᑭᐅᒧᑦ ᐸᕐᓇᒃᑕᐅᔪᒧᑦ ᐊᒻᒪ 2012-2013-ᒧᑦ ᐃᓕᖓᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᓂᔅᑕ ᑕᐃᒃᑯᐊ ᐃᑲᔪᖅᑎᒋᓂᐊᖅᑕᑎᑦ ᑕᒫᓃᑉᐸᑦ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᒪᕐᕉᒃ ᐃᒃᓯᕚᖃᑎᒋᔪᒪᔮᒃᑲ ᑕᐃᑲᓂ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᒃᑭᑦ ᐃᓯᕋᓱᑦᑎᓪᓗᒋᑦ.  
 
ᑐᓐᖓᓱᒋᑦ ᒥᓂᔅᑕ. ᑖᒃᑯᐊ ᖃᐅᔨᒪᔭᐅᓂᐊᕐᒪᑕ ᑐᓴᐅᒪᔭᐅᑦᑎᐊᕐᓂᐊᕐᒪᑕ ᑭᒃᑰᒻᒪᖔᑕ ᑕᒫᓂᖃᑎᑎᑦ 
ᐅᖃᐅᓯᕆᑲᐃᓐᓇᒃᑭᑦ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᑖᒃᑯᐊ ᑭᓇᒃᑰᒻᒪᖔᑎ 
ᑕᐃᓂᐊᕋᒃᑭ ᐃᖅᑲᓇᐃᔭᖅᑏᒃᑲ. ᑖᓐᓇ ᑕᓕᖅᐱᒐᓂ ᑖᓐᓇ ᐃᑲᔪᖅᑎᒐ ᓴᐅᒥᒐᓂ ᑳᑎ ᐅᒃᐱᒃ ᐊᒻᒪᓗ ᑕᓕᖅᐱᒐᓂ 
ᑖᓐᓇ ᒨᕆ ᕼᐅᐊᓐ, ᐃᑲᔪᖅᑎᓪᓚᕆᒐ ᑖᓐᓇ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐃᒃᓯᕙᐅᑕᖓ ᐊᐃᑉᐸᖓ ᑲᑎᒪᔨᕋᓛᑦ ᐅᖃᐅᓯᔅᓴᖃᖅᐹᑦ? ᐊᑏ ᑲᔪᓯᑐᐃᓐᓇᕆᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᒃᑯᐊ ᑲᑎᒪᔨᕋᓛᑦ ᐋᓐᓂᐊᖅᑕᐃᓕᒪᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᔩᑦ ᖁᕕᐊᔅᓱᑦᑐᖓ ᑖᒃᑯᐊ ᐅᒃᑯᐃᖅᓯᓂᐊᕐᒪᑕ ᐅᖃᐅᓯᔅᓴᖏᓐᓂ ᑖᒃᑯᓄᖓᓗ 
ᐱᓕᕆᐊᕆᔭᐅᓂᐊᖅᑐᑦ 2008-09 ᐊᑭᑐᔫᑎᓄᑦ ᓇᓚᐅᑖᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂ.  
 
ᓱᓕ ᒫᓐᓇ ᐃᖅᑲᓇᐃᔭᕐᕕᖓᑕ ᑖᒃᑯᐊ ᑐᔅᓯᕋᐅᑕᐅᔪᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐅᑭᐅᖑᓛᖅᑐᓄᑦ ᐃᓕᖓᓂᖃᕐᑐᑦ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ ᑕᒪᐃᓐᓂ ᐊᑭᑐᔫᑎᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
26-ᐳᓴᓐᑎᓂᑦ ᐊᑕᖏᖅᑐᑎᑦ ᑖᒃᑯᐊ ᐊᑭᑐᔫᑏᑦ 2008-09-ᒧᑦ.  
 
ᑖᒃᑯᐊ ᑲᑎᒪᔨᑐᐃᓐᓇᐃᑦ ᐃᑲᔪᖅᑐᐃᕗᑦ ᑲᑎᒪᔨᕋᓛᑦ ᐃᑲᔪᖅᑐᐃᓯᒪᔪᑦ ᑲᔪᓯᓂᐊᖅᑎᓪᓗᒋᑦ ᑖᒃᑯᐊ ᑮᓇᐅᔭᐃᑦ 
ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ, ᐃᒡᓗᕐᔪᐊᓕᐅᓂᕐᒧᑦ ᐊᒻᒪᓗ ᐃᓚᒋᔭᐅᔪᑦ ᓇᓗᓇᐃᖅᓯᒪᔪᑦ ᐊᖏᔪᒥᑦ ᑖᒃᑯᐊ 
ᐊᖏᔪᒻᒪᕆᐅᒻᒪᑕ ᐊᒻᒪᓗ ᑖᒃᑯᐊ ᑲᔪᓯᑎᑕᐅᓚᖓᔪᑦ ᑐᔅᓯᕋᐅᑕᐅᔪᑦ ᐊᑭᑐᔫᑎᓄᑦ ᐅᑭᐅᖅᑕᖅᑐᒥ. 
 
ᐊᒻᒪᓗ ᓱᓕ ᑖᒃᑯᐊ ᐃᓕᖓᑎᑕᐅᓂᐊᕐᓂᕋᖅᑕᐅᓯᒪᔪᑦ ᐊᒥᓱᓄᑦ ᐱᓕᕆᐊᕆᔭᐅᔪᓄᑦ ᓱᓕ ᐅᖃᐅᓯᐅᓂᐊᕐᒪᑕ 
ᓂᕆᐅᒋᔭᐅᔪᓪᓗᑦ ᓄᓇᓪᓗ ᐃᓗᐊᓂ ᑖᒃᑯᐊ ᑲᑎᒪᔨᕈᓰᑦ ᐱᓕᕆᖃᑎᖃᐃᓐᓇᖅᑐᑦ ᑖᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐋᓐᓂᐊᖅᑕᐃᓕᒪᓕᕆᔨᒃᑯᓐᓂᓪᓗ ᑖᒃᑯᐊ ᓇᓕᒧᑦᑎᑕᐅᑦᑎᐊᖁᓪᓗᒋᑦ ᐹᕐᓇᒃᑕᐅᓯᒪᔪᑦ 
ᐊᑦᑕᓇᖏᑦᑐᒥᑦ ᐃᖏᕐᕋᓯᑎᑕᐅᑦᑎᐊᖁᓪᓗᒋᑦ ᐃᓕᓐᓂᐊᖅᑐᓕᕆᔨᓄᑦ ᐊᐅᓚᑎᑕᐅᔪᑦ ᑖᒃᑯᐊ ᐱᕈᖅᐸᓪᓕᐊᓂᖏᑦ 
ᓄᓇᕗᒻᒥᐅᑦ. 
 
ᑖᒃᑯᐊ ᑲᑎᒪᔨᕈᓰᑦ ᑲᔪᓯᔪᑦ ᑖᒃᑯᐊ ᐃᓱᒫᓘᑕᐅᔪᑦ ᓱᓕ ᐃᓱᒫᓘᑎᖃᖃᑦᑕᕐᒪᑕ ᐊᑭᑦᑐᐸᓪᓕᐊᔪᓄᑦ ᐊᑭᑐᔫᑎᓄᑦ 
ᐱᓕᕆᐊᕆᔭᐅᔪᑦ ᑲᑎᑦᑐᒋᑦ ᐃᒪᓐᓇ ᒪᕐᕈᐃᑕᕐᓗᐊᖅᑐᒋᑦ ᑖᒃᑯᐊ ᐅᓄᖅᓯᕙᓪᓕᐊᖃᑦᑕᕐᒪᑕ ᐃᓛᓐᓂᑯᓪᓗ ᐅᑭᐅᒧᑦ 
ᑖᒃᑯᐊ ᐊᑲᐅᓐᖏᓕᐅᕈᑏᑦ ᓴᖅᑭᖃᑦᑕᕐᒪᑕ ᐊᑲᐅᓐᖏᓕᐅᕈᑕᐅᕙᓪᓕᐊᔪᓪᓗ ᑳᓐᑐᕌᑖᖃᑦᑕᖅᑐᓄᑦ ᑕᒪᓐᓇ 
ᑮᓇᐅᔭᐃᑦ ᑕᐅᑐᑦᑐᒋᑦ ᐱᓕᕆᐊᕆᔭᐅᔪᑦ ᑕᒪᒃᑯᐊ ᑭᖑᕙᕆᐊᖅᑕᐅᖃᑦᑕᑎᓪᓗᒋᓪᓗ ᑳᓐᑐᕌᑎᑦᑎᓇᓱᐊᕐᓂᕐᒧᑦ 
ᐊᑐᖅᑕᐅᔪᑦ. 
 
ᐊᒻᒪᓗ ᑖᒃᑯᐊ ᐊᑐᖅᑕᐅᖃᑦᑕᑎᓪᓗᒋᑦ ᐊᑭᑦᑐᖅᐸᓪᓕᐊᓂᕐᒧᑦ ᑖᒃᑯᐊᓗ ᑮᓇᐅᔭᐃᑦ ᐃᓕᖓᓂᕆᓚᐅᖅᑕᖏᑦ 
ᓱᓕᓐᖏᓗᐊᖃᑦᑕᕐᒪᑕ ᓴᖅᑭᕐᑐᑎᑦ ᑖᒃᑯᐊ ᐱᓕᕆᐊᕆᔭᐅᓚᖓᔪᓄᑦ ᐊᒻᒪᓗ ᓄᑦᑎᖅᑕᐅᖃᑦᑕᖅᑐᑦ ᐊᕐᕌᒍᒧᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓚᒋᐊᕈᑎᔅᓴᐃᓪᓗ ᑮᓇᐅᔭᐃᑦ.  

ᑕᕝᕙ ᑲᑎᒪᔨᕈᓯᒃᑯᑦ ᐃᓕᑕᖅᓯᕗᑦ ᑕᒪᒃᑯᐊ ᐆᑦᑑᑎᒋᓪᓗᒋᑦ ᑕᒫᓂ ᐃᐊᐴᑕᒥᑦ ᑮᓇᐅᔭᓕᐅᕐᔪᐊᑎᓪᓕᖅᑎᓪᓗᒋᑦ 
ᐊᒻᒪᓗ ᑭᓯᐊᓂ ᐊᒥᒐᖅᓯᖃᑦᑕᑎᓪᓗᑕ ᐃᖅᑲᓇᐃᔭᖅᑎᓂᑦ ᓄᓇᕗᒻᒥ ᐊᒻᒪᓗ ᑭᓯᐊᓂ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᖃᑦᑕᖅᑐᑦ ᓱᓕᑦᑎᐊᕐᓂᐊᕋᓗᐊᖅᐸᑦ ᐅᖓᓯᒃᑐᒧᑦ. 
 
ᑕᐃᒪ ᒐᕙᒪᒃᑯᑦ ᐃᓕᑕᖅᓯᒃᑲᓐᓂᕆᐊᓖᑦ ᑲᑎᒪᔨᕈᓰᓪᓗ ᐃᓕᑕᖅᓯᒃᑲᓐᓂᕆᐊᓖᑦ ᑖᒃᑯᐊ ᐱᓇᓱᐊᖅᑕᐅᔪᑦ 
ᐊᑭᑐᓗᐊᖁᓇᒋᑦ ᐊᒻᒪᓗ ᐊᓯᔾᔨᖅᐸᓪᓕᐊᓂᖅ ᑕᐅᑐᒃᖢᒍ ᐃᓕᖓᑎᑕᐅᔪᓄᑦ ᑕᒪᒃᑯᓄᖓ ᐱᓕᕆᐊᕆᔭᐅᔪᓄᑦ 
ᐃᒡᓗᕐᔪᐊᖅᓴᓄᑦ ᐊᒻᒪᓗ ᐊᓯᖏᑦ ᑕᒪᓐᓇ ᑲᔪᓯᑦᑎᐊᖁᓪᓗᒍ ᑕᒪᓐᓇ. ᑭᓯᐊᓂ ᑕᒪᓐᓇ 
ᑕᐃᒪᓐᓇᐃᖏᓐᓇᖃᑦᑕᙱᒻᒪᑦ ᑕᑯᒃᓴᐅᓪᓗᑎᒡᓗ ᐱᔾᔪᑕᐅᔪᑦ ᐊᑭᑐᓂᖏᓐᓄᑦ ᐊᒻᒪᓗ ᓴᓇᔭᐅᒃᑲᓐᓂᕆᐊᖃᖅᑐᓪᓗ  
ᐱᔾᔪᑎᒋᓪᓗᒋᑦ ᑕᒪᒃᑯᐊᓗ ᓄᑖᑦ ᓴᓇᔭᐅᕙᓪᓕᐊᔪᑦ ᐃᒡᓗᕐᔪᐊᒃᓴᐃᑦ ᐊᒻᒪᓗ ᓲᕐᓗ ᐃᒪᓐᓇ ᑕᑯᒃᓴᐅᒻᒪᑕ ᑕᒪᒃᑯᐊ 
ᐋᖅᑭᒃᓱᖅᑕᐅᕙᓪᓕᐊᔪᑦ ᐱᓕᕆᐊᕆᔭᐅᔪᑦ ᑕᒫᓂ ᐃᓕᓐᓂᐊᕐᕕᒃᓴᐅᔪᓂᒃ ᐅᑭᐅᖅ ᐃᖏᕐᕋᑎᓪᓗᒍ ᑖᒃᑯᐊ 
ᑲᑎᒪᔨᕈᓰᑦ ᐊᔭᐅᖅᑐᐃᕗᑦ ᒐᕙᒪᒃᑯᓐᓂ ᑖᒃᑯᓇᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᐆᒃᑐᖅ ᐱᓕᕆᐊᖃᖁᑦᑎᐊᖅᖢᒋᑦ 
ᑕᒪᒃᑯᐊ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖏᑦ ᓲᕐᓗ ᑲᑕᑦᑕᐅᓗᐊᖁᓇᒋᑦ ᐊᖏᓗᐊᙱᑦᑐᒥᒃ. 
 
ᑖᒃᑯᐊ ᒪᓕᒐᓕᐅᖅᑏᑦ ᖁᕕᐊᓱᒐᔭᖅᑐᑦ ᑖᒃᑯᐊ ᐃᒡᓗᕐᔪᐊᕐ ᖃᓄᖅ ᐊᑯᓂᐅᑎᒋᔪᖅ ᒪᑭᑕᖅᓴᓕᕐᒪᖔᑕ ᐊᒻᒪᓗ 
ᐃᓕᓐᓂᐊᕐᕖᑦ ᑖᒃᑯᐊ ᐱᑐᐃᓐᓇᙱᒃᖢᒋᑦ ᐊᒻᒪᓗ ᑕᒪᒃᑯᐊ ᐃᓚᒋᐊᖅᑕᐅᖃᑦᑕᕐᓂᐊᖅᑐᑦ 
ᐋᖅᑭᒃᓱᖅᑕᐅᕙᓪᓕᐊᔪᓪᓗ.  ᑕᒪᒃᑯᐊ ᐊᑲᐅᙱᓕᐅᕈᑦ ᐅᓇ ᓇᓗᓇᐃᕈᒪᔭᕋ ᑕᒪᒃᑯᐊ ᓄᓇᓖᑦ ᐊᖏᓂᖅᐹᖅ 
ᐅᑭᐅᖅ ᐃᓛᒃ ᐊᑯᓂᐊᖅ ᒪᑭᑕᓕᖅᑎᓪᓗᒋᑦ ᐱᓗᐊᖅᑐᒥᒃ ᖁᕐᓗᖅᑐᒥ ᐊᒻᒪᓗ ᐃᒃᐱᐊᕐᔪᖕᒥ ᑕᒪᒃᑯᐊ 
ᓱᕈᖃᑦᑕᖅᑎᓪᓗᒋᑦ ᓱᕈᖅᐸᓪᓕᐊᑎᓪᓗᒋᓪᓗ ᓄᑕᐅᙱᓗᐊᕐᓂᑯᒧᑦ ᑕᐃᒪ ᒪᓕᒐᓕᐅᖅᑏᑦ ᐊᔭᐅᖅᑐᐃᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖁᑉᓗᒋᑦ ᐃᓱᒫᓘᑕᐅᔪᓂᒃ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐊᑦᑕᓇᖅᑐᒦᖁᓇᒋᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᓪᓗ ᓯᕗᓪᓕᐅᑎᑕᐅᖁᓪᓗᒋᑦ.  
 
ᑖᒃᑯᐊ ᑲᑎᒪᔨᕈᓰᑦ ᖁᕕᐊᓱᒃᑐᑦ ᓇᓗᓇᐃᖅᓯᓪᓗᑎᑦ ᑖᒃᑯᐊ ᐃᓄᒃᓱᐃᑦ ᐃᓕᓐᓂᐊᕐᕕᕐᔪᐊᖓᑦ ᑕᒫᓂ 
ᐃᓚᒋᐊᖅᑕᐅᓂᐊᕐᒪᑦ ᕿᑭᖅᑕᕐᔪᐊᒥ ᐊᒻᒪᓗ ᑕᒪᓐᓇ ᒪᓕᒐᓕᐅᖅᑏᑦ ᑲᑎᒪᔨᕈᓯᖏᑦ ᓄᑦᑎᓚᐅᕐᒪᑕ 
ᖄᖏᖅᓯᓪᓗᑎᑦ ᐊᖏᖅᓯᓪᓗᑎᑦ ᐅᑭᐅᖑᓂᐊᖅᑐᒥᒃ 2005-ᒥ.  
 
ᑲᑎᒪᔨᕈᓰᑦ ᓱᓕ ᖁᕕᐊᓱᒃᑐᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓴᓂᕐᕙᐃᓂᐊᖅᑎᓪᓗᒋᑦ ᓄᓇᓕᖕᒥ 
ᐃᓕᓐᓂᐊᖅᑕᐅᓂᐊᖅᑐᒥᒃ ᐱᓕᕆᐊᖑᔪᑦ ᐊᒻᒪᓗ ᐱᓕᕆᐊᕆᔭᐅᓂᐊᖅᑐᑦ ᐃᒡᓗᕐᔪᐊᒃᓴᐃᑦ ᑕᒪᒃᑯᐊ ᐃᓚᒋᓪᓗᒋᑦ 
ᓄᓇᓕᓐᓂ ᐃᓕᓐᓂᐊᕐᕕᒃᓴᒥᒃ ᒥᑦᑎᒪᑕᓕᖕᒥᒃ ᐊᒻᒪᓗ ᑕᒪᓐᓇ ᑐᐊᕕᖅᑐᖅ ᓯᕗᒧᐊᖅᑎᑕᐅᕙᓪᓕᐊᖁᓪᓗᒍ 
ᐅᔭᕋᒃᓯᐅᕐᓂᕐᒧᑦ ᐱᕙᓪᓕᐊᔪᑦ ᓄᓇᕗᒥ. ᑲᑎᒪᔨᕈᓰᑦ ᐊᔭᐅᖅᑐᐃᕗᑦ ᑖᒃᑯᐊ ᑕᒪᐃᑕ ᐱᒋᐊᖅᑕᐅᑦᑎᐊᖁᓪᓗᒋᑦ 
ᐊᑲᐅᔪᒥ ᐊᒻᒪᓗ ᐱᓕᕆᐊᒃᓴᐅᔪᑦ ᐃᒪᓐᓇ ᑭᖑᕙᖅᑎᑕᐅᓗᐊᖃᑦᑕᖁᓇᒋᑦ ᐊᑐᓂ ᑖᒃᑯᐊ ᑕᒫᓂ.   
 
ᑲᑎᒪᔨᕈᓰᑦ ᐃᑲᔪᖅᑐᐃᓪᓚᕆᑦᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᕆᔭᖏᓐᓂᒃ ᐊᐅᓪᓗᑎᔭᖏᓐᓂᑦ 
ᓴᖅᑭᑎᑦᑎᕙᓪᓕᐊᓂᕐᒥᒃ ᐃᒡᓗᕐᔪᐊᓂ. ᐊᒻᒪᓗ ᑕᐅᑐᒃᖢᑕ ᑕᒪᒃᑯᐊ ᑲᑎᒪᓂᐅᓂᐊᖅᑐᑦ ᑕᒪᓐᓇ 
ᐃᓕᓐᓂᐊᖅᑎᑦᑎᓂᐅᓂᐊᖅᖢᓂ ᐅᔭᕋᒃᓯᐅᕐᓂᕐᒧᑦ. ᒪᓕᒐᓕᐅᖅᑏᑦ ᖁᕕᐊᓱᒃᐳᑦ ᑖᒃᑯᐊ ᑐᓂᔭᐅᓚᐅᕐᓂᖏᓐᓂᒃ 
ᐅᓂᒃᑲᖅᓯᒪᑦᑎᐊᖅᑐᒥ ᑭᖑᕙᕆᐊᖅᑕᐅᑎᓪᓗᒍ ᑲᖏᕐᖠᓂᕐᒥ ᑕᐃᓐᓇ ᐃᖅᑲᓇᐃᔮᒃᓴᓂᒃ 
ᐃᓕᓐᓂᐊᕐᕕᒃᓴᐅᓂᐊᖅᑐᖅ ᑖᓐᓇ ᑲᔪᓯᓂᐊᕐᒪᑦ ᓯᕗᒧᑦ ᐊᒻᒪᓗ ᓯᕗᒧᑦ ᐊᑐᑦᑎᐊᕐᓂᐊᕐᓂᖓᓂᒃ.   
 
ᑖᒃᑯᐊᓗ ᐃᓚᒋᔭᐅᔪᑦ ᖁᕕᐊᓱᒃᐳᑦ ᐃᑲᔪᖅᑐᐃᓪᓗᑎᑦ ᑖᒃᑯᐊ ᓴᓇᕕᑦ ᕿᔪᓕᕆᓂᕐᒧᑦ ᐱᓕᕆᐊᖑᔪᑦ 
ᐃᓕᓐᓂᐊᕈᑎᒃᓴᐃᑦ ᐆᑦᑐᖅᑕᐅᔪᓐᓇᑦᑎᐊᖁᓪᓗᒋᑦ ᐃᓕᓐᓂᐊᖅᑎᓄᑦ ᑕᒫᓂ ᐃᓕᓐᓂᐊᕐᕕᔾᔪᐊᕐᒥᒃ ᐊᒻᒪᓗ 
ᓯᓚᑦᑐᓴᕐᕕᖕᒥ ᓄᓇᕗᒥ. ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᑐᓵᓂᕐᒥᒃ ᑕᒪᒃᑯᓂᖓ ᒥᓂᔅᑕᑦ ᐅᖃᑦᓯᐊᓚᐅᕐᒪᑦ ᑕᒪᒃᑯᐊ 
ᕿᔪᓕᕆᓂᕐᒧᑦ ᐃᓕᓐᓂᐊᕐᒃᕕᒃ ᐃᖃᓗᒃᑑᑦᓯᐊᕐᒥ ᐊᑐᐃᓐᓇᐅᓂᐊᓕᕐᒪᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐅᑭᐅᕆᔭᑦᑎᓐᓂ, 
ᑖᒃᑯᐊᑐ ᐱᕕᖃᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕐᕕᕐᔪᐊᕐᒥ ᐃᓕᓐᓂᐊᖅᑐᑦ ᐃᖅᑲᓇᐃᔮᒃᓴᓄᓪᓗ.   
 



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒪ ᓵᑕᐅᓯᒪᙳᓱᒻᒪᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᒥᓱᓄᑦ ᓵᑕᐅᓯᒪᖕᒪᑕ ᐊᔪᕐᓇᖃᑦᑕᖅᑐᓄᑦ 
ᐃᓕᓐᓂᐊᖅᑐᓄᑦ ᐊᖏᕐᕋᒃᓴᐅᓂᐊᖅᑐᓂᒃ ᐊᒥᒐᖅᓯᖃᑦᑕᖅᑎᓪᓗᒋᑦ. ᐊᒻᒪᓗ ᑖᒃᑯᐊ ᐃᓱᒫᓘᑕᐅᔪᑦ 
ᐊᒥᖅᑳᖃᑎᒋᕙᑉᐳᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐱᕙᓪᓕᐊᖃᑦᑕᕐᓂᐊᖅᑎᓪᓗᒋᑦ ᖃᐅᔨᒪᔨᓪᓚᕆᐅᓂᐊᖅᑐᓂᒃ  
ᐃᓕᓐᓂᐊᖅᑎᑦᑎᕙᓪᓕᐊᓂᕐᒧᑦ ᐃᑲᔪᖅᑐᐃᕗᒍᑦ ᑖᒃᑯᐊ ᐃᒡᓗᕐᔪᐊᖃᖅᑎᑦᑎᓂᖅ ᐃᖅᑲᓇᐃᔭᖅᑎᓄᑦ ᑕᒪᒃᑯᐊ 
ᐃᒡᓗᒃᓴᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᑭᑐᔫᑎᓄᑦ ᐸᕐᓇᒃᑕᐅᔪᐃᑦ ᐃᓚᖏᓐᓂ. 
 
ᓇᓗᓇᐃᖅᑕᐅᓯᒪᖕᒪᑕ ᐃᓚᒋᓪᓗᒋᑦ ᐃᖅᑲᓇᐃᔭᖅᑎᓂᒃ ᐃᒡᓗᒃᓴᐅᓂᐊᖅᑐᑦ ᐊᒻᒪᓗ ᐃᖅᑲᓇᐃᔮᒃᓴᓄᑦ 
ᐃᓕᓐᓂᐊᕐᕕᒃᓴᒧᑦ 2008-09-ᒧᓪᓗ ᐅᑭᐅᖏᑦ ᐱᖓᓱᓄᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᓂᐊᖅᑐᓄᑦ. 
ᐃᓕᓴᐃᔨᓄᑦ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑏᑦ ᐊᖏᕐᕋᒃᓴᖏᑦ ᑐᔪᕐᒥᕝᕕᒃᓴᖏᑦ ᑲᔪᓯᑦᑎᐊᖁᓪᓗᒋᑦ 
ᑐᓗᖅᑕᕈᑕᐅᖃᑦᑕᕐᒪᑕ ᓄᑕᕋᓕᖕᓄᑦ ᐃᓕᓐᓂᐊᕆᐊᕈᒪᔫᒐᓗᐊᓄᑦ ᐊᒻᒪᓗ ᑖᒃᑯᐊ ᑖᒃᑯᐊ ᐋᖅᑭᔅᓯᓇᓱᐊᖅᑎᓪᓗᒋᑦ 
ᐃᓅᓯᔅᓴᕗᑦ ᓯᕗᓂᒃᓴᖅᑎᓐᓂᑦ ᑕᐃᒫᒃ ᓄᓇᒋᔭᑦᑎᓐᓂᑦ.  
 
ᑕᒪᒃᑯᐊᓗ ᑲᑎᑎᑕᐅᓯᒪᔪᑦ ᓄᓕᐊᕇᑦ ᐊᒻᒪᓗ ᐃᓚᒌᑦ ᐊᔪᓕᖃᑦᑕᕐᒪᑕ ᐃᓪᓗᒃᓴᖃᓐᖏᒧᑦ ᑕᐃᒪ ᓄᓇᕗᑦ 
ᓯᓚᑦᑐᔅᓴᕐᕕᒻᒥ ᐊᔪᕐᓇᕈᑕᐅᖃᑦᑕᕐᒪᑕ ᐱᑕᖃᓐᖏᓗᐊᖅᑎᓪᓗᒍ ᐊᑐᐃᓐᓇᐅᓐᖏᑦᑎᓪᓗᒍ ᐃᓕᓐᓂᐊᖅᑎᓄᑦ ᐊᒻᒪᓗ 
ᕿᑐᕐᖓᖃᖅᑎᓪᓗᒋᑦ ᓯᕗᓪᓕᐅᑎᑕᐅᔭᕆᐊᓖᑦ ᑖᒃᑯᐊ ᑐᔪᕐᒥᕕᒃᓴᐅᔪᑦ. ᑕᐃᒪ ᐱᕕᖃᕈᓐᓇᖅᑎᑕᐅᖁᔭᕋᓗᐊᕗᑦ 
ᐊᔪᕐᓇᓐᖏᑐᐊᕌᖓᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᔅᓴᒃᑲ ᐅᒃᑯᐃᖅᓯᓂᕐᒧᑦ ᐱᔭᕇᖅᐸᒃᑲ ᐊᒻᒪᓗ ᑖᒃᑯᐊ ᐅᑉᐱᕈᓱᑦᑐᒍᑦ ᑖᒃᑯᐊ ᐃᓚᒋᔭᕗᑦ 
ᐅᖃᐅᓯᔅᓴᖃᑦᑎᐊᕐᓂᐊᕐᒪᑕ ᐊᐱᖅᑯᑎᒃᑯᓪᓗ ᑲᔪᓯᓂᐊᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᕿᑭᖅᑕᕐᔪᐊᕐᒥ ᐃᓕᓐᓂᐊᕐᕕᒃ ᓯᕗᕙᕆᐊᕐᓂᕋᕋᑖᕋᕕᐅᒃ.  
 
(ᑐᓵᔨᑎᒍᑦ) ᑕᐃᒪ ᐃᖅᑲᐃᑎᑦᑐᒪᔭᒃᑲ ᐃᓚᒋᔭᒃᑲ 77(1) 10-ᒥᓂᔅ ᐅᖃᓪᓚᒍᓐᓇᖅᑎᑕᐅᓂᐊᕋᔅᓱ ᒪᓕᑦᑐᒋᑦ, ᑖᓐᓇ 
ᒪᓕᒐᖅ, ᐊᑐᐊᒐᖅ ᐊᒻᒪᓗ ᒪᓕᒐᓕᐅᖅᑏᑦ ᐊᑕᐅᓯᐊᖅ ᐅᖓᑖᓄᑦ ᐅᖃᓪᓚᒍᓐᓇᖅᑐᖅ ᐅᖃᐅᓯᐅᔪᒧᑦ ᑭᓯᐊᓂ 
ᐊᑕᖏᓗᑦᑖᕌᓂᑦᑎᓪᓗᒋᑦ, ᐅᖃᓪᓛᓂᑦᑎᓪᓗᒋᑦ ᒪᓕᒐᓕᐅᖅᑏᑦ ᐃᓚᖏᑦ. ᐃᓱᒪᓕᐅᕆᕗᖓ ᒪᓕᒐᓕᐅᖅᑏᑦ 
ᐊᔪᕐᓇᖏᒃᑳᖓᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᐊᐱᖅᓱᖃᑦᑕᕐᓗᓯ ᖃᐅᔨᓴᐃᑎᓪᓗᑕ ᑖᒃᑯᓂᖓ ᐊᑭᑐᔫᑎᓄᑦ 
ᐸᕐᓇᐅᑕᐅᔪᓂᒃ ᑮᓇᐅᔭᓂᒃ ᐊᒻᒪᓗ ᑖᒃᑯᐊ ᓯᕗᓂᐊᒍᑦ ᐅᖃᖅᑕᓯ ᐊᓂᐊᔾᔫᒥᖃᑦᑕᕐᓗᒋᑦ ᑐᑭᖓᓄᓪᓗ 
ᑐᕌᑦᑎᐊᕐᓗᒋᑦ ᐊᒻᒪᓗ ᐅᖃᐅᓯᕆᔭᑎᑦ ᒥᔅᓵᓄᑦ.  
 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᑐᐃᓐᓇᐃᑦ. ᒥᓂᔅᑕᐃᑦ ᐅᖃᐅᓯᖏᓐᓂᑦ 
ᐅᒃᑯᐃᕈᑎᖏᓐᓄᑦ ᒪᑉᐱᒑᓂᑦ 2. ᐅᖃᖅᑲᐅᒻᒪᑦ ᑖᒃᑯᐊ ᐊᑐᖅᑕᐅᖁᓪᓗᓂᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓕᖓᑎᑕᐅᖁᓪᓗᒋᑦ ᑐᑭᖏᓐᓂᑦ. ᐅᖃᖅᑲᐅᒻᒪᑦ ᑖᓐᓇ ᐃᓕᓐᓂᐊᕐᕕᓐᓄᓪᓗ ᐃᓚᒋᐊᕈᑎᒃᓴᐃᑦ ᐱᑦᓯᐅᓛᖅ 
ᐃᓕᓐᓂᐊᕐᕕᖁᑎᐊᓂ ᑐᒃᓯᕋᐅᑕᐅᒻᒪᑕᒎᖅ ᑕᕝᕙᓂ. 
 
ᑕᐃᒪ ᐅᖃᐅᓯᕆᑎᓪᓗᑎᒍ ᐅᑭᐅᖑᓚᐅᖅᑐᖅ ᓯᕗᑦᑎᓐᓂ ᑭᖑᓂᑦᑎᓐᓂ ᐊᕐᕕᐊᓂ ᐱᓗᐊᖅᑐᒥ, ᑲᔪᓰᓐᓇᕐᒪᑦ 
ᐃᓚᒋᐊᖅᓰᓐᓇᖅᑐᑎᒃ ᐃᓕᓐᓂᐊᕐᕕᓐᓂᑦ ᒪᑭᑕᔪᑐᖃᓂᒃ ᓴᓇᔭᐅᕙᓪᓕᐊᓕᖅᑎᓪᓗᒋᑦ ᑐᒡᓕᐊᓂᑦ ᐊᒻᒪᓗ 
ᐃᓐᓄᑉᐸᓪᓕᐊᔪᑦ ᑕᐅᑐᑦᑐᒋᑦ ᐃᓕᓐᓂᐊᕐᕕᒻᒧᑦ ᐃᑎᖅᐸᓪᓕᐊᔪᑦ ᓄᑕᖅᑲᑦ. ᐊᒻᒪᓗ ᐃᒪᓐᓇ ᑕᑯᔅᓴᐅᓪᓚᕆᑦᑐᒥᑦ 
ᐱᕕᖃᕈᓐᓇᕋᓗᐊᖅᑎᓪᓗᒋᑦ, ᐱᕕᖃᕋᔭᖅᑎᓪᓗᒋᑦ ᐱᑦᓯᐊᖏᓐᓂᕐᒧᑦ, ᐱᖃᔭᓐᓂᕐᒧᑦ ᓄᑕᖅᑲᐃᑦ 
ᐃᓄᒋᐊᓗᐊᓕᕌᖓᑕ.  

ᐊᕐᕕᐊᓂ ᐃᖅᑲᐅᒪᒐᒪ ᐅᖃᐅᔾᔭᐅᓚᐅᖅᓯᒪᒐᑦᑕ ᐊᖓᔪᖅᑳᖅᖑᔪᓂᒃ ᓄᑕᖅᑲᒥᓐᓂᒃ ᐃᓕᓐᓂᐊᕐᕕᒻᒧᑦ 
ᐊᔾᔭᖅᓯᖃᑦᑕᖅᑐᑦ ᐃᒪᓐᓇ ᓲᕐᓗ ᐱᕋᔭᕝᕕᐅᖁᓇᒋᑦ ᓄᑕᖅᑲᑎᑦ, ᐱᑦᑎᐊᓐᖏᑕᐅᖁᓇᒋᑦ ᓄᑕᖅᑲᑎᑦ 
ᐃᓕᓐᓂᐊᕐᕕᒻᒥ. 300-ᖑᓚᐅᕐᒪᑕ ᐃᓕᓐᓂᐊᖅᑐᑦ ᐊᕐᕕᐊᓂ ᑕᕝᕙᓂ ᐃᓪᓕᕈᓯᕐᒦᑦᑐᑦ, ᐃᒻᒪᖃ 400-ᖑᓕᓚᐅᖅᑐᑦ.  
 
ᑕᐃᒪ ᖃᓄᕐᓕ, ᑕᐃᒪᓐᓇ ᖃᓄᖅ ᐊᐱᖅᑯᑕᐅᑦᑎᐊᕈᓐᓇᕋᔭᖅᐸ ᖃᓄᖅ ᑭᐅᔭᐅᔪᓐᓇᕋᔭᖅᐸ ᑖᓐᓇ ᐊᐱᖅᑯᑦ. 
ᑕᐅᑐᓪᓗᒋᑦ ᑖᒃᑯᐊ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐸᕐᓇᐅᑕᐅᔪᓂᒃ ᐃᓕᓐᓂᐊᖅᐸ? ᐊᒥᓱᓗᐊᑦ ᐊᑕᐅᓯᕐᒥᑦ 
ᐃᓄᒋᐊᓗᐊᖅᑐᒦᖃᑦᑕᕐᒪᑕ ᐊᑲᐅᓐᖏᑦᑐᓄᑦ ᐱᑦᑎᐊᓐᖏᑦᑐᓂᑦ ᐃᑎᓕᖃᑦᑕᕐᒪᑕ.  
 
ᑕᕝᕙᓂᑦᑕᐅᖅ 3-ᒥ ᓇᓗᓇᐃᖅᓯᒪᒻᒪᑦ ᐅᖃᖅᑲᐅᒋᓪᓗᓂ ᑲᔪᓯᖃᑦᑕᕋᑦᑕ ᐃᒪᓐᓇ ᓱᕈᖅᑎᕆᖃᑦᑕᖅᑐᑦ ᐃᓯᓵᖅᑐᑦ 
ᐃᓕᓐᓂᐊᕐᕕᓐᓄᑦ ᐅᓄᖅᓯᕙᓪᓕᐊᒻᒪᑕ. ᑕᐃᒪᓕ ᐃᓄᒋᐊᓗᐊᓕᕌᖓᖅᑲᐃ ᐃᓕᓐᓂᐊᕐᕖᑦ ᑕᐃᒪᓐᓇᐃᖃᑦᑕᖅᑲᑦ 
ᓄᑕᖅᑲᓂᒃ? ᐱᓗᐊᖅᑐᒥᑦ ᐃᓐᓇᐃᑦ ᐱᓪᓗᒋᑦ, ᖃᐅᔨᒪᔪᓪᓚᕇᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓕᓐᓂᐊᕐᕕᒻᒥ 
ᐊᓯᐊᓄᑦ ᐃᒡᓗᒧᑦ ᐃᓕᓐᓂᐊᕐᕕᒻᒧᑦ ᐃᑎᖅᑕᐅᔪᓐᓇᙱᒻᒪᑖ ᐊᕕᑦᑐᖅᑕᐅᔾᔫᒥᓗᑎᑦ?   
 
ᐃᒻᒪᖃ, ᐱᒋᐊᙱᓐᓂᑦᑎᓐᓂ ᓇᓗᓇᐃᔭᐃᕙᓪᓕᐊᓕᕈᑦᑕ ᓲᖅ ᑕᐃᒪ ᖃᓄᖅ ᐊᔾᔨᒋᕙᐅᒃ ᐃᓄᐃᑦ ᖃᐅᔨᒪᑐᖃᖓᑦ 
ᐊᑐᖅᑕᐅᑎᓪᓗᒍ ᐊᒻᒪ ᐃᒡᓗᕐᔪᐊᕐᒥᒃ ᐃᓚᒋᐊᖅᓯᓂᐊᖅᑎᓪᓗᒋᑦ ᐃᓕᓐᓂᐊᕐᕕᑐᖃᕐᒧᑦ ᐃᓄᖏᑦ ᐃᓄᒋᐊᓐᓂᖓᓗ 
ᑕᐅᑐᒃᖢᒍ ᓄᓇᓖᑦ ᐊᒥᓱᑦ ᐃᓄᒋᐊᓐᓂᖅᓴᐅᔪᑦ ᑕᐅᑐᒃᖢᒍ ᐃᓕᓐᓂᐊᕐᕕᓂ.   
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕕᖃᖅᑎᓐᓂᐊᖅᑕᒋᑦ ᐊᐱᖅᓱᕈᓐᓇᕐᓂᐊᕋᕕᑦ ᐅᐊᑦᑎᐊᕈ.  
ᑖᒃᑯᐊ ᒪᒃᐱᒐᑦ ᒪᒃᐱᒐᖏᑦ ᕿᒥᕐᕈᓇᓕᕈᑦᑎᒃᑯ. ᑭᓯᐊᓂ ᒫᓐᓇᐅᔪᖅ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᓄᑦ 
ᓵᓐᓂᐊᕋᑦᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᒻᒪᓗ ᐃᒃᓯᕙᐅᑖᖅ ᑐᙵᓱᒃᑎᑦᑎᔪᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᑕᒫᓃᑲᐃᓐᓇᕈᓐᓇᕐᒪᑕ, ᒥᔅ ᐅᒃᐱᒃ ᑕᕝᕙᓃᑦᑐᖅ ᐊᒻᒪᓗ ᒥᔅᑕ 
ᕼᐅᐊᓐ ᑕᕝᕙᓃᑦᑐᖅ, ᖁᕕᐊᒋᕚᒃᑲᒃ.  ᑖᓐᓇ ᒥᓂᔅᑕ ᐃᓄᑑᙱᒻᒪᑦ.  ᑕᒪᕐᒥᒃ ᑕᕝᕙᓃᒻᒪᑕ ᖁᕕᐊᓇᖅᑐᖅ.   
 
ᐊᒻᒪᓗ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᖃᓚᐅᙱᓐᓂᓂ ᒪᒥᐊᑦᑐᒪᔪᖓ ᐅᐊᑦᑎᐊᖅ 
ᓂᓪᓕᐅᑎᖃᖅᑲᐅᙱᓐᓇᒪ ᑭᐊᕙᓐ ᖁᓪᓗᐊᓕᕐᖏᓐᓇ ᓇᓪᓕᐅᑎᔪᐊᓘᖕᒪᑦ ᐅᓪᓗᖃᑦᑎᐊᕇᓚᒍᒪᔭᕋ ᐊᑭᓐᓃᑦᑐᖅ 
ᑕᐃᓐᓇ ᐊᐅᐸᖅᑐᒥᒃ ᖁᖓᓯᕈᓕᒃ ᑖᒃᑯᓄᖓ ᕼᐊᑭᖅᑎᓄᑦ ᐃᑲᔪᖅᑎᓪᓚᕆᐊᓘᖃᑦᑕᕐᒪᑦ.   
 
>>ᐃᓪᓚᖅᑐᑦ 
 
ᐊᑕᐅᓯᐅᙱᑦᑐᓂᒃ ᓂᓪᓕᐅᑎᖃᕈᒪᔪᖓ ᒥᓂᔅᑕᐅᑉ ᒪᑐᐃᖅᓯᒋᐊᕈᑎᒋᖅᑲᐅᔭᖏᑦ ᐃᓚᖏᑦ 
ᓴᓇᔨᓪᓚᕆᙳᕆᐅᖅᓴᕐᓂᕐᒧᑦ ᑐᕌᖓᖅᑲᐅᖕᒪᑦ ᐊᒻᒪᓗ ᐊᕐᕌᒍᓄᑦ ᐅᓄᖅᑐᓄᑦ ᐊᔭᐅᕆᓪᓚᕆᖃᑦᑕᖅᓯᒪᔪᖓ 
ᓴᓇᔨᓪᓚᕆᙳᕆᐅᖅᓴᕐᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᕈᓐᓇᒃᑲᓐᓂᕐᓂᐊᕐᒪᑕ ᐃᓕᓐᓂᐊᕐᕕᐊᓗᒻᒥ ᐅᓄᙱᓗᐊᕐᒪᑕ 
ᒪᑯᐊ ᐅᐊᔭᓕᕆᔩᑦ ᕿᔪᓕᕆᔩᓪᓗ ᑕᐃᒪᐃᑦᑐᓕᕆᔨᕈᔪᐃᑦ.  ᐃᓕᓐᓂᐊᕈᑎᒃᓴᓂᒃ ᐃᖃᓗᒃᑑᑦᑎᐊᕐᒥ ᐱᑕᖃᓕᖅᑐᖅ. 
 
ᐊᒻᒪᓗ ᑕᐃᓐᓇ ᐃᓕᓐᓂᐊᕐᕕᒃ ᓴᓇᔨᓪᓚᕆᙳᕆᐅᖅᓴᕐᓂᕐᒧᑦ ᑐᕌᖓᔪᖅ ᒪᑭᑉᐸᑦ ᑕᒪᔾᔭᐅᓂᐊᕐᒥᔪᑦ ᑕᒪᒃᑯᓄᖓ 
ᒥᒃᓵᓄᑦ ᐃᓕᓐᓂᐊᕐᕕᐊᓗᐃᑦ ᐃᓗᐊᓂ ᐅᑎᖅᑎᑕᐅᖁᓂᖓ ᓂᓪᓕᐅᑎᒋᔭᐅᒃᑲᓐᓂᖁᓂᐊᖅᑕᕋ 
ᐅᓄᖅᑐᕐᔪᐊᒻᒪᕆᐊᓘᒻᒪ ᑕᐃᒃᑯᐊ ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᑦ ᐃᓕᓴᖅᑏᑦ ᖁᕕᐊᓇᖅᑐᖅ ᑕᐃᒪᐃᑦᑐᓂᒃ 
ᐃᓕᓐᓂᐊᒃᑲᓐᓂᕈᓐᓇᖃᑦᑕᕐᓂᐊᕐᒪᑕ. 

ᐅᑯᐊᓗ ᓇᓗᓇᐃᖅᑲᐅᔭᖏᑦ ᐅᖃᐅᓯᕐᖓᐅᑎᒥᓂᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᐅᖓᑕᐅᔾᔨᓂᐊᙱᒻᒪᖔᑦ 
ᑖᒃᑯᓄᖓ ᑐᕌᖓᔪᑦ.  
 
ᑖᓐᓇ ᒥᓂᔅᑕ ᐊᐱᕆᓇᔭᖅᑕᕋ ᐊᑯᓂᕈᓗᒃ ᑕᐃᒪᓐᓇ ᐅᖓᑕᐅᔾᔨᓗᐊᖃᑦᑕᖅᑐᐊᓘᖕᒪᑕ ᐊᑐᕈᒫᕐᓂᐊᖅᑐᑦ ᒥᒃᓵᓄᑦ, 
ᓱᒻᒪᓪᓕᑭᐊᖅ ᐋᖅᑭᒋᐊᖅᑕᐅᓯᒪᙱᓚᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐅᖓᑕᐅᔾᔨᓂᐊᙱᒻᒪᑕ 
ᐊᑭᑐᓂᖅᓴᐅᔪᕐᔪᐊᒻᒪᕆᐊᓘᖃᑦᑕᕐᒪᑕ ᐊᒻᒪᓗᑦᑕᐅᖅ ᑕᐃᒪᐃᓐᓂᐊᖅᐸᓗᒃᑭᓪᓗᓂ ᑕᒪᑐᒪᓂ ᐊᕐᕌᒍᒥ. 
 
ᒥᓂᔅᑕᐅᓇ ᖁᓕᓂᑦ ᐱᓕᕆᐊᖃᕐᓂᐊᕐᓂᕋᖅᓯᒪᖕᒪᑦ ᑕᒪᑐᒪᓂ ᐊᕐᕌᒍᒥ ᑕᐃᒪᓐᓇᑦᑕᐅᖅ 
ᐊᐱᕆᔭᐃᓐᓇᕆᖃᑦᑕᕐᓂᐊᕐᒥᔭᒃᑲ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ. ᑕᒪᐅᖓᖃᐃ ᓄᖅᑲᐅᑎᑲᐃᓐᓇᕐᓗᒍ 
ᓂᕆᐅᒃᐳᖓᓗ ᐊᐱᖅᓱᕐᓇᐅᓂᐊᕐᒪᑦ ᒥᓂᔅᑕ ᐊᐱᕆᖃᑦᑕᕐᓂᐊᕋᒃᑯ ᐅᑯᐊ ᒪᒃᐱᖅᑐᕋᖏᑦᑎᒍᑦ ᐊᑭᑐᔪᖅᑐᕈᑎᒃᓴᐃᑦ 
ᕿᒥᕐᕈᓇᓕᕈᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑭᓱᑐᐃᓐᓇᕐᓄᑦ ᑐᕌᖓᔪᐃᑦ ᐅᖃᐅᓯᒃᓴᐃᑦ. ᒥᔅᑕ ᑰᓕ. 
 
ᑰᓕ: Welcome back. ᐊᒻᒪᓗ ᑖᒃᑯᐊ ᐊᖏᔪᖅᑳᖁᑏᒃᑭᒃ ᐊᕙᑎᓐᓂ ᖃᐅᔨᒪᔭᑐᖄᓘᒃᑲᒃ ᑖᒃᑯᐊᒃ ᑕᒪᕐᒥᒃ.  
Good to see you, both of you.   
 
ᐆᒥᖓᓕ ᐃᒃᓯᕙᐅᑖᖅ ᓂᑉᓕᕈᒪᑐᐃᓐᓇᖅᑐᖓ ᑕᐃᒃᑯᐊ ᓂᓪᓕᓚᐅᖅᓯᒪᒐᓗᐊᕐᒥᔪᖓ School Board-
ᖃᙱᓐᓇᑦᑕ ᓄᓇᑦᑎᓐᓂ. (ᑐᓵᔨᑎᒍᑦ) ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᑕᖃᙱᒻᒪᑦ.  
 
ᑕᐃᓐᓇᑐᐊᑦᑎᐊᖅ ᑲᑎᒪᔨᖁᑎᒋᔭᕗᑦ ᓄᓇᕘᓕᒫᒥ ᐊᐅᓚᑦᑎᖃᑦᑕᖅᑐᑦ ᐃᖅᑲᓇᐃᔭᖅᑎᑖᖃᑦᑕᖅᖢᑎᒡᓗ ᐊᒻᒪᓗ 
ᓯᓚᑦᑐᓴᕐᕕᖕᒥ ᐃᓕᓐᓂᐊᕈᑎᒃᓴᓂ ᐋᖅᑭᒃᓱᐃᖃᑦᑕᕐᒪᑕ. 
 
ᐄ, ᑕᐸᐃᖅᑐᖓ ᑖᓐᓇ ᒥᓂᔅᑕᔅᓴᕆᔭᐅᔪᖅ ᐊᐅᓚᑦᑎᒻᒪᑦ ᐃᓄᑐᐊᑦᑎᐊᖑᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑐᕌᖓᔪᓕᒫᑦᑎᐊᖏᑦ ᒪᑯᐊᓗ ᐊᑭᑐᔪᖅᑐᕈᑎᔅᓴᐃᑦ ᐊᒻᒪᓗ ᑮᓇᐅᔭᖅᑐᕈᑎᔅᓴᐃᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂ ᐱᑕᖃᓐᖏᒧᑦ ᑖᓐᓇᑐᐊᑦᑎᐊᖅ ᐃᓕᓐᓂᐊᖅᑐᓕᕆᓂᕐᒥᑦ ᑎᒍᒻᒥᐊᖅᑐᖅ, ᐅᐱᓐᓇᕋᓂᓕ 
ᖁᕕᐊᓱᖃᑦᑕᖅᐳᖅ ᐱᓕᕆᐊᖃᕋᒥ.  
 
ᐃᒃᓯᕙᐅᑖᖅ, ᑕᒪᓐᓇ ᒪᓕᒐᓕᐅᖅᑎᑯᓐᓄᑦ ᐃᖅᑲᓇᐃᔮᕆᔭᐅᔪᓐᓇᓂᐊᖅᑐᔅᓴᐅᕗᖅ ᓯᕗᓂᔅᓴᑎᓐᓂ.  
 
ᓂᓪᓕᐅᑎᖃᕈᒪᔪᖓ ᐊᑭᑐᔪᖅᑐᕈᑎᔅᓴᐃᑦ ᑖᒃᑯᐊ ᒥᔅᓵᓄᑦ ᐸᕐᓇᐅᓯᐅᖅᑕᐅᖃᑦᑕᕐᓂᖏᓪᓗ ᐃᓚᖏᓂᒃᑯᐊ ᓄᓇᓖᑦ 
ᐊᖏᖅᓯᓴᕋᐃᓐᓂᖅᓴᐅᓲᖑᖅᑰᕐᒪᑕ ᑕᓪᓕᒪᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᔅᓴᑦ ᐃᓗᐊᓃᒃᑲᓗᐊᕐᒪᖔᑦ ᐃᓱᒪᒋᓇᒋᑦ.  
 
ᐅᕙᒍᓪᓕ ᑐᑦᑕᕐᕕᒻᒥ ᐅᖓᓯᔅᓴᖅᑐᒍᑦ ᓄᓇᓕᓐᓂ ᑲᑎᒪᔨᖏᓐᓄᑦ ᑐᕌᖃᑦᑕᖏᓐᓇᑦᑕ ᐅᖓᓯᔅᓴᑐᕐᔪᐊᒻᒪᕆᐋᓘᒐᑦᑕ. 
ᐃᖃᓗᓐᓂ ᑖᒃᑯᐊ ᐱᓕᕆᐊᑦ ᐅᓄᕐᓂᖅᐹᑦ ᑕᕝᕙᓃᓐᓂᐊᖅᑐᑦ ᐊᒻᒪᓗ ᕿᓚᒥᑯᓗᒃ ᐃᓚᒋᐊᕈᑎᓂᑦ 
ᑮᓇᐅᔭᖅᑐᕈᑎᔅᓴᓂᑦ ᐱᔭᐅᖃᑦᑕᖅᑐᑎᑦ ᐊᖏᖅᑕᐅᓴᕋᐃᓂᖅᓴᐅᓲᖑᓪᓗᑎᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. 
ᐊᑭᑐᔪᖅᑐᕈᑎᔅᓴᐃᖏᒃᑯᐊ ᑳᓐᑐᕌᖅᑕᐅᖏᓪᓗᑎᑦ ᐱᓇᔭᕐᒪᑕ ᓴᓇᔭᐅᑐᐃᓐᓇᕋᔭᕐᒪᑕ. 

ᐃᒃᓯᕙᐅᑖᖅ, ᐅᖃᐅᓯᔅᓴᕋᐅᓇ, ᓱᒻᒪᓪᓕᑭᐊᖅ ᑕᐃᒫᑐᐃᓐᓇᖅ ᓄᓇᕘᓕᒫᒥ ᐱᔭᐅᖃᑦᑕᓐᖏᓚᒍᑦ. ᑖᓐᓇᖃᐃ 
ᒥᓂᔅᑕ ᐃᖅᑲᓇᐃᔭᖃᑎᒋᒍᓐᓇᕈᑦᑎᒃᑯ ᐱᐅᓯᕚᓪᓕᓂᐊᕐᒪᑦ ᓄᓇᓕᓐᓂ ᐱᔪᓐᓇᓐᖏᓚᒍᑦ? ᑕᐃᒪᓐᓇ 
ᐸᕐᓇᐅᓯᐊᕆᓯᒪᔭᕗᑦ ᐱᕙᓪᓕᐊᔾᔪᓯᖏᓪᓗ ᐱᐅᓂᖅᓴᐅᓕᕋᔭᖅᑐᔅᓴᐅᔪᑦ. 
 
ᐊᒻᒪᓗ ᓂᓪᓕᐅᑎᖃᕈᒪᒻᒥᔪᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᐅᑎᑕᐅᖃᑦᑕᖏᒻᒪᑕ 
ᐸᕐᓇᐅᑎᓕᕆᓂᕐᒥᑦ ᐱᓕᕆᐊᖃᓕᕌᖓᒥ ᐄ, ᐃᓚᖓᒍᑦ ᐃᓚᐅᖃᑦᑕᖅᑑᒐᓗᐊᑦ ᑭᓯᐊᓂ ᒥᓂᔅᑕᕆᔭᐅᔪᖅ 
ᑐᕌᒐᖃᓪᓗᐊᖅᑐᖅ ᑐᓴᐅᒪᑎᑦᑎᖃᑦᑕᓂᕐᒥᑦ ᑭᓱᑦ ᐃᓚᓕᐅᔾᔭᐅᓯᒪᒻᒪᖔᑦ ᑕᓪᓕᒪᑦ ᐊᕐᕌᒍᓄᑦ ᐸᕐᓇᐅᑎᓄᑦ. 
 
ᐃᒻᒪᖃ ᐊᕐᕌᒍ ᓯᕗᕐᖓᓂ ᖃᐅᔨᒪᑎᑦᑎᖃᑦᑕᕈᓂ ᐱᐅᓂᖅᓴᐅᓇᔭᖅᑐᖅ, ᐅᕙᖓᓕ ᐃᓱᒪᖃᓲᖑᒐᒪ ᑖᒃᑯᐊ 
ᒐᕙᒪᓕᕆᔨᓄᑦ ᑎᒍᒥᐊᖅᑕᐅᓗᐊᕈᓃᕐᓗᑎᑦ ᐱᐅᓂᖅᓴᐅᒐᔭᖅᑐᖅ. 
 
ᐆᒃᑑᑎᓕᐅᕈᓐᓇᖅᑐᖓ ᐱᖁᑎᕐᔪᐊᓕᐅᕐᓂᐊᕈᑎᑦ ᒐᕙᒪᒃᑯᓐᓄᑦ ᐊᒃᓱᐋᓗᒃ ᐱᕐᔪᐊᖑᖅᑎᑕᐅᖃᑦᑕᕐᒪᑦ. ᑭᓯᐊᓂ 
ᐅᕙᖓ ᐃᓱᒪᖓᒍᑦ ᐃᓕᓐᓂᐊᕐᓂᓕᕆᓂᕐᒥᑦ ᐱᓕᕆᐊᖃᖃᑦᑕᖅᑐᓂᒃᑯᐊ ᐸᕐᓇᐅᓯᐅᓪᓚᕆᖃᑦᑕᕐᒪᑕ ᑖᓐᓇᓗ 
ᒥᓂᔅᓴ ᐸᕐᓇᐅᓯᐅᕆᐊᓕᒃ ᑕᖅᑲᒃᑯᓂᖓ ᑐᓴᐅᒪᑎᑦᑎᖃᑦᑕᕐᓗᓂ ᒪᑯᐊ ᒐᕙᒪᓕᕆᔨᔪᐃᑦ ᕿᒪᔾᔫᒥᖔᕐᓗᒋᑦ.  
 
ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᐅᑎᖃᑦᑕᓚᐅᕐᓚᖏᑦ ᐅᕙᖓᓕ ᐃᓱᒪᒋᔭᐅᓐᖏᓪᓗᖓ 
ᓂᕈᐊᖅᑕᐅᑲᓐᓂᕈᒪᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᒐᕙᒪᓕᕆᔨᐅᓂᒃᑯᑦ ᐱᕚᓪᓕᐅᑎᒋᓇᔭᖅᑕᕋ, ᑕᒪᓐᓇ 
ᐃᓱᒪᒋᓐᖏᓪᓗᒍ.  
 
ᑕᐃᒃᑯᐊ ᐃᓕᓐᓂᐊᖅᑐᑯᓗᐃᑦ ᓯᕗᓪᓕᐅᑎᔭᕆᐊᖃᕐᑕᑎᑦ ᐃᓕᓐᓂᐊᕐᓂᓕᕆᓂᕐᒥᓪᓗ ᐱᓕᕆᐊᖃᖃᑦᑕᖅᑐᑦ 
ᐃᓛᓐᓂᒃᑯᑦ ᐃᓱᖃᔮᕐᓇᓲᖑᓐᖏᒻᒪᑦ ᐃᒃᑯᐊ ᖃᐃᖁᔭᐅᔪᐋᓘᔭᕌᖓᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐊᖓᔪᖅᑲᐅᑏᓪᓗ, ᐄ, ᖁᕕᐊᓇᖃᑦᑕᖅᑑᒐᓗᐊᖅ ᐃᓚᐅᖃᑦᑕᖅᑐᓂ. 
 
ᑭᓯᐊᓂ ᐱᐅᓂᖅᓴᐅᓇᔭᖅᑐᑦ ᐃᓄᑐᐃᓐᓇᐃᑦ ᓯᕗᓪᓕᐅᔾᔭᐅᖃᑦᑕᖅᐸᑕ. 
 
ᑕᐃᒪᓐᓇ ᓱᕐᓗ ᒐᕙᒪᓄᑦ ᑎᒍᒥᐊᖅᑕᐅᖏᓐᓂᖅᓴᐅᓕᖅᐸᑦ ᐃᒻᒪᖃ ᐱᐅᓂᖅᓴᐅᓕᕋᔭᖅᑐᖅ ᓄᓇᓕᓐᓄᑦ ᑕᒪᓐᓇ 
ᐃᓕᔅᓯᓐᓄᑦ ᐊᑐᓕᖅᑎᑕᐅᔪᓐᓇᖅᑐᖅ ᐊᒻᒪᓗ ᑐᓐᖓᓱᑎᑦᑎᓇᔭᕆᓪᓗᑕ ᒥᓂᔅᑕᒥᑦ ᓄᓇᑦᑎᓐᓄᑦ ᐳᕆᐊᕐᓂᖅᐸᑦ. 
ᑕᒪᒃᑯᐊ ᓂᓪᓕᐅᑎᒋᔪᒪᖅᑲᐅᔭᒃᑲ ᐊᑑᑎᓕᓪᓚᕆᐅᓇᓱᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖂᓕ. ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᔅᓴᐃᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᖁᓪᓗᒍ ᑖᓐᓇ ᒥᓂᔅᑕᕗᑦ ᐲᑯ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐅᓪᓗᒥ ᓵᑦᑎᓐᓃᑦᑐᓐᓇᕐᒪᑕ.  
 
ᐱᕕᖃᕐᓂᓐᓂ ᖁᔭᓐᓇᒦᕈᒪᔪᖓ ᒥᔅᑕ ᐲᑯᒥᑦ ᐃᖃᓗᒃᑑᑦᑎᐊᕈᓐᓇᓚᐅᕐᒪᑦ ᑕᖅᑭᐅᓚᐅᖅᑐᒥ 
ᐅᖃᓪᓚᖃᑎᖃᕈᓐᓇᓚᐅᖅᑐᓂᓗ ᐅᖃᓪᓚᐅᓯᖃᕈᓐᓇᓚᐅᖅᑐᓂᓗ ᑕᐃᒃᑯᓂᖓ ᐱᓕᕆᐊᕆᔪᒪᔭᑦᑎᓐᓂ ᓄᓇᑦᑎᓂ. 

ᐊᒻᒪᓗ ᐃᓕᓐᓂᐊᕐᕕᐋᓗᒻᒧᐊᖃᑎᒋᓚᐅᕐᒥᒐᒃᑯ ᑕᐃᓐᓇ ᓴᓇᔨᓪᓚᕆᓐᖑᓚᐅᖅᓴᓂᕐᒧᑦ ᐃᓕᓐᓂᐊᕐᕕᒃ 
ᕿᒥᕐᕈᓇᖅᓯᑦᑐᒍ ᐱᐅᔪᐋᓗᒃ ᐃᓕᓴᖅᑏᓪᓗ ᖁᕕᐊᓱᑦᑐᑎᑦ ᐃᓕᓴᐃᔩᓪᓗ ᐱᔪᒥᓱᖅᑐᕐᔪᐊᒻᒪᕆᐋᓘᓪᓗᑎᑦ 
ᑕᐃᒪᐃᓕᖓᓚᐅᕐᒪᑕ. ᐱᒋᐊᓕᓵᖅᑲᐅᑎᓪᓗᒍ ᐱᐅᔪᒧᑦ ᑭᓯᐊᓂᐅᔪᓇᖅᑐᖅ ᐃᖃᓗᒃᑑᑦᑎᐊᕐᒥ. ᐊᒻᒪᓗ ᐃᓕᓴᐃᔩᑦ 
ᐊᖓᔪᖅᑳᖅᖓᓐ ᐊᑯᓚᐃᑦᑐᒃᑯᑦ ᐅᓂᒃᑳᖃᑦᑕᖁᓂᐊᕐᒥᔭᕋ ᐅᕙᓐᓄᑦ ᖃᓄᐃᑉᐸᓪᓗᓕᕐᒪᖔᖓ. ᑕᐃᓐᓇ Newmont 
Mining-ᑯᑦ ᑎᑭᓯᒪᓚᐅᕐᒪᑕ ᓄᓇᑦᑎᓐᓄᑦ.  
 
ᑲᑎᒪᖃᑎᖃᕆᐊᖅᑐᖅᑐᑎᒃ ᐃᓄᓐᓂᒃ ᒥᐅᕆᒫᕐ ᐅᔭᕋᓐᓂᐊᖅᕕᖓᓂᖏᒃᑯᐊ ᑎᒍᓯᓂᐊᕐᒪᑕ 
ᐊᖏᖅᑕᐅᓚᐅᖅᑐᑎᓪᓗ ᑕᐃᒃᑯᐊ ᐱᓕᕆᐊᕐᕆᔪᒪᔭᖏᑦ ᑕᖅᑭᐅᓚᐅᖅᑐᒥ. ᑕᐃᒃᑯᖓᐅᑎᓛᕈᒥᓇᖅ ᑭᓯᐊᓂ 
ᑲᑎᒪᓂᖃᑦᑎᓪᓗᑕ ᐃᓕᓐᓂᐊᕐᑎᑦᑎᔪᒪᓂᖃᑦᑎᐊᕐᓚᕆᓚᐅᖅᑐᖅ. ᕿᑎᕐᒥᐅᓃᑦᑐᒪᓂᐊᕐᒪᑕ ᐃᒻᒪᖄ ᐊᕐᕌᒍᓄᑦ 20, 
30-ᓄᓪᓘᓐᓃᑦ. ᐃᖅᑲᓇᐃᔮᒃᓴᓪᓗ ᑕᒪᔾᔭᐅᓂᐊᖅᑐᑎᒃ ᐊᕐᕌᒍᓂ ᐊᒡᒋᖅᑐᓂ ᐅᓇᓂ ᓄᓇᐅᑉ ᐃᓗᐊᓂ 
ᐅᔭᕋᓐᓂᐊᖅᕕᓕᐅᕈᒪᒻᒪᑕ.  
 
ᖃᓄᑭᐊᖅ ᓇᓗᔪᖓ ᓴᓇᔨᓐᖑᕆᐅᔅᓴᓂᕐᒧᑦ ᐃᓕᓐᓂᐊᖅᕕᒃ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥᓗ, 
ᖃᓄᐃᓕᖓᓂᐊᕐᒪᖔᖅ ᑭᓯᐊᓂ ᐃᓕᓐᓂᐊᕐᑎᑦᑎᓂᐊᖅᑐᔅᓴᐅᕗᖅ ᐅᔭᕋᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᔅᓴᐅᓂᐊᖅᑐᓂᒃ.   
 
ᐊᒻᒪᓗ ᐅᖃᐅᔾᔭᐅᓚᐅᕐᒥᔪᒍᑦ ᓇᒻᒥᓂᕉᖅ ᓇᕚᑕᒥ ᐃᓕᓐᓂᐊᖅᕕᖃᒻᒥᒻᒪᑕ ᑕᐃᒃᑯᖓ 
ᐃᓕᓐᓂᐊᕐᕈᓐᓇᓂᐊᖅᑐᔅᓴᐅᕗᑦ ᑭᓯᐊᓂ ᒐᕙᒪᒃᑯᓐᓄᑦ ᐅᓂᒃᑳᕆᐊᖅᑐᓂᐊᖅᑐᔅᓴᐅᕗᑦ ᑕᒪᑐᒪ ᒥᒃᓵᓄᑦ. 
ᐃᖃᓗᓐᓅᖓᐅᓂᐊᖅᐸᓪᓚᐃᔪᐃᓂᒃᑯᐊ ᐅᓂᒃᑳᕆᐊᖅᑐᓪᓗᑎᒃ ᖃᓄᐃᑦᑐᓂᒃ ᐃᓕᓐᓂᐊᕐᕆᐊᕈᑎᔅᓴᓂᒃ 
ᐊᑐᐃᓐᓇᕆᐅᕕᐅᓯᒪᒻᒪᖔᖏᑦ ᓇᕚᑕᒥ. ᓂᕈᐅᑉᐳᒍᑦ ᑕᐃᒪᐃᑦᑐᓂᒃ ᐃᓕᓐᓂᐊᕐᕈᑎᔅᓴᓂᒃ 
ᑕᑯᕙᓪᓕᐊᓂᐊᕐᓂᑎᓐᓂᒃ.  
 
ᒥᓂᔅᑕ ᐊᔭᐅᕈᒪᒻᒥᔭᕗᑦ ᐊᕐᕌᒍᒐᓴᓐᓄᑦ ᐊᔭᐅᖅᓯᒪᓕᕋᑦᑎᒃᑯ ᐃᖃᓗᒃᑑᑦᑎᐊᕐᒥᐅᑕᐅᔪᒍᑦ ᑕᐃᒃᑯᐊ ᓯᓚᑦᑐᕐᓴᖅᕕᒃ. 
ᖃᐅᔨᒪᓪᓗᓂᓗ ᑖᓐᓇ ᒥᓂᔅᑕ ᑕᐃᓐᓇ ᐃᓕᓐᓂᐊᕐᕕᑉᐳᑦ, ᓯᓚᑦᑐᕐᓴᖅᕕᖏᓛᒃ ᐃᖃᓗᒃᑑᑦᑎᐊᕐᒥ 
ᓄᑕᐅᖏᑐᔾᔪᐊᕐᒪᕆᐊᓘᓕᕐᒪᓐ ᒫᓂᖃᐃ 40-ᓂᑦ ᐊᕐᕌᒎᖃᓕᕐᒪᓐ ᑲᑎᖅᓱᖅᓯᒪᕈᓘᔭᖅᑐᑎᒃ ᑕᐃᒃᑯᐊ ᐃᓪᓗᕕᓃᑦ 
ᖃᓄᕐᓗ ᐊᑕᐅᓯᓐᖑᖅᑎᑕᐅᒻᒪᖔᖅ ᓇᓗᓪᓗᖓ.  
 
ᑭᓯᐊᓂ ᑕᐃᒃᑯᐊ ᑐᔪᕐᒥᕖᑦ ᑕᒪᒃᑯᓄᖓ ᐃᓕᓴᖅᑐᓄᑦ ᐊᒃᓱᐊᓗᒃ ᐱᐅᔪᓐ ᐃᖃᓗᒃᑑᑎᐊᕐᒥᐅᑕᐃᓐ ᓄᓇᕗᒻᒥᐅᓗ 
ᐃᓕᓐᓂᐊᖅᕕᖃᕆᐊᖃᒻᒥᒻᒪᑕ ᐃᓕᓐᓂᐊᕐᕕᑦᑎᐊᕙᒻᒥᒃ. ᐅᓪᓗᒥᒧᑦ ᐊᓐᖑᑎᓯᒪᔪᒧᑦ ᓄᑖᒥᒃ. ᑕᐃᒪᐃᑦᑑᒻᒪᑦ ᑖᓐᓇ 
ᒥᓂᔅᑕ ᐅᓂᒃᑳᖁᓂᐊᖅᑕᕗᑦ ᐅᕙᑦᑎᓐᓄᑦ ᖃᓄᐃᑦᑐᓂᒃ ᐸᕐᓇᐅᑎᓂᒃ ᐋᖅᑭᓱᐃᓯᒪᒻᒪᖔᖅ, ᓇᓃᓕᕐᒪᖔᖏᓪᓗ 
ᐃᖃᓗᒃᑑᑦᑎᐊᕐᒥ ᐃᓕᓐᓂᐊᕐᕕᒃᓴᖅ, ᓯᓚᑦᑐᕐᓴᖅᕕᒃ ᐱᑦᔪᑎᒋᓪᓗᒍ.  
 
ᐊᒻᒪᓗ ᐊᐃᑉᐹ ᓂᓪᓕᐅᑎᒋᓚᐅᕐᒥᔭᕋ ᒥᓂᔅᑕᒧᑦ. ᑕᖅᑭᐅᓚᐅᖅᑐᒥᒃ ᐃᓕᓐᓂᐊᖅᕕᐊᓗᒻᒥᒃ ᑕᑯᔭᖅᑐᑎᒃᑲᑦᑎᒍ, 
ᐅᖃᐅᓯᕆᓚᐅᖅᓯᒪᒻᒥᔭᕋ ᐃᓕᓐᓂᐊᖅᕕᐊᓗᒻᒥᒃ ᐱᓐᖑᐊᖅᕕᒃ ᑕᐃᓐᓇ ᓄᑖᒥᒃ ᓇᑎᖅᑖᕆᐊᖃᒻᒪᓐ.  
 
ᐃᓕᓐᓂᐊᖅᕕᐊᓗᒃ ᑕᐃᓐᓇ ᓴᓇᔭᐅᓕᖅᑎᓪᓗᒍ ᑭᓱᒥᒃᑭᐊᖅ ᐱᑦᔪᑎᖃᑦᑐᖢᑎᒃ ᑕᐃᓐᓇ ᓇᑎᕈᓗᒃ 
ᐃᓕᔭᐅᓚᐅᖅᓯᒪᔪᖅ ᒪᑯᓄᖓ ᓇᒡᒍᐊᕈᔪᓐᓄᑦ ᐊᒃᓱᐊᓗᒃ ᐱᐅᖏᒻᒪᓐ. ᐹᓯᑲᕝᕚᖅᑐᓄᑦ, ᕼᐋᑭᑦᑐᓄᓪᓗ, 
ᐅᓪᓚᔭᑦᑐᓄᓪᓗ ᑖᓐᓇ ᒥᓂᔅᑕ ᐅᖃᐅᑎᓚᐅᖅᑕᕗᑦ. 
 
ᕿᑐᓐᖓᕗᑦ ᓇᒡᒍᐊᓪᓗᖁᖏᒧᑦ, ᓰᖅᑯᓪᓗᖁᖏᒧᑦ ᑕᐃᓐᓇ  ᐱᓐᖑᐊᖅᕕᒃ ᐃᓕᓐᓂᐊᖅᕕᐊᓗᒻᒥᒃ ᓇᑎᖓ 
ᐊᓯᔾᔨᖅᑕᐅᔭᕆᐊᓕᒃ. ᐊᒻᒪᓗ ᒥᓂᔅᑕ ᐊᐱᕆᔪᒪᓚᐅᕐᒥᔭᕋ ᑕᐃᒃᑯᐊ ᐹᓯᑲᕝᕚᓄᑦ ᐃᓯᖅᕖᑦ ᒥᓵᓄᑦ.  
 



ᐊᐃᑉᐱᖅ, ᐅᑐᐱᕆ 23, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᓯᐊᓂ ᑖᓐᓇ ᒥᓂᔅᑕᕆᔭᐅᔪᖅ ᐃᑲᑦᑐᕆᔅᓴᖅᑐᕈᓘᓚᐅᖅᑐᖅ ᑕᐅᕙᓃᑎᓪᓗᒍ ᐃᖃᓗᒃᑑᑦᑎᐊᕐᒧᓐ. 
ᐃᖃᓗᒃᑑᑦᑎᐊᕐᒥᐅᑕᐅᓐᖑᖅᑎᑐᒪᓕᖅᑕᕗᑦ, ᐸᐃᑉᐹᑎᒍᑐᐃᓐᓇᐅᒐᓗᐊᖅ ᑕᐅᕗᓐᖓᕋᔪᒻᒪᑦ. ᑖᓐᓇ ᒥᓂᔅᑕ 
ᑕᑯᔭᖅᑐᑦᑎᐊᖃᑦᑕᕐᒪᓐ ᖃᓄᐃᓕᐅᕐᓕᕐᒪᖔᖅ, ᒪᓕᒐᓕᐅᖅᑏᓪᓗ ᖃᓄᐃᓕᐅᓕᕋᓗᐊᕐᒪᖔᖅ ᑕᐅᕗᖓ. ᐃᒻᒥᓂᒃ 
ᑕᐃᑯᖓ ᖃᐅᔨᔭᖅᑐᖅᑐᕈᓘᖃᑦᑕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᓂᓪᓕᕈᒪᑐᐃᓐᓇᖅᑐᓂᒃ. 
ᒪᑉᐱᖅᑐᒐᖏᑎᒎᕆᐊᕐᓂᐊᕐᓕᕋᑦᑕ, G-6-ᒥ, G-7 ᐱᖃᓯᐅᑎᓪᓗᒍ. ᖁᓪᓕᖅᐹᖅ G-6 ᖁᓛᓂ. 
ᐃᓕᓐᓂᐊᕐᓂᓕᕆᔨᒃᑯᑦ. ᓇᓗᓇᐃᖅᓯᒪᓂᖏᑦ. ᐱᖁᑏᑦ ᐊᖏᔪᖅᑳᖃᕐᕕᒻᒥ. ᑲᑎᓕᒫᖅᑐᒋᑦ ᐊᕕᑦᑐᖅᓯᔪᓂ. 
$685,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
   
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᓇᑉᐸᖓᑦ G-6, ᒪᑉᐱᒐᖅ G-7 ᐱᖃᓯᐅᑎᓗᒍ. ᕿᑭᖅᑖᓗᒻᒥ. ᑲᑎᑦᑐᒋᑦ 
ᕿᑭᖅᑖᓗᒻᒥ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃᑎᑐᑦ ᐅᖃᓪᓚᓐᓂᐊᕋᒪ. ᐅᑯᐊ ᑕᑯᓪᓗᖏᑦ ᐱᑦᓯᐅᓛᖅ, ᐲᑕ ᐱᑦᓯᐅᓛᖅ 
addition ᐊᒻᒪ ᐃᓄᒃᓱᐃᑦ School addition, ᐃᓚᒋᐊᕈᑕᐅᓂᐊᖅᑐᑦ ᑕᒫᓂ ᐱᖃᑖ 6-ᒥᓕᐊᓐ ᐊᒻᒪᓗ ᐱᖃᑖ 9-
ᒥᓕᐊᓐ ᑖᒃᑯᐊ 5-ᒥᓕᐊᙳᓂᐊᖅᖢᑎᑦ. ᐅᓇ ᐅᖃᓪᓚᖅᑲᐅᒻᒪᑦ ᒥᓂᔅᑕ ᒪᑐᐃᖅᓯᔾᔪᑎᒋᓪᓗᓂᐅᒃ ᐃᓄᐃᑦ 
ᖃᐅᔨᒪᑐᖃᖏᓐᓂᒎᖅ ᐊᑐᖅᖢᑎᒃ ᑖᒃᑯᓂᖓ ᐸᕐᓇᖃᑦᑕᕋᒥ. ᐃᓚᒋᐊᕈᑎᒃᓴᒥᓂᒃ -ᖑᔪᒃᓴᐅᒋᕗᖅ.  
 
ᐃᓛᒃ, ᐅᖃᐅᑎᔪᓐᓇᖅᐹᖓᖃᐃ ᐃᒪᓐᓇᐃᓕᖔᕈᓂᖃᐃ "ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᖅᓯᒪᔪᖃᕐᒪᑦ 
ᐃᒪᐃᒻᒪᒡᒎᖅ", ᒥᓂᔅᑕᖃᐃ ᐅᓂᒃᑳᒃᑲᓐᓂᒐᓛᒍᓐᓇᖅᐳᖅ ᓇᐅᒃᑯᑦ ᐊᑐᕐᒪᖔᑦ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ 
ᑕᕝᕙᓂ ᐅᖃᐅᓯᕆᖅᑲᐅᔭᖏᓐᓂᒃ. ᐅᖃᑐᐃᓐᓇᖃᐅᒻᒪᑦ ᐃᓄᐃᑦ ᖃᐅᔨᒪᔭᖏᓐᓂᒎᖅ ᐊᑐᖅᖢᑎᑦ ᐸᕐᓇᖃᑦᑕᖅᑐᑦ.  
ᑭᓱᑦ ᐆᑦᑑᑎᒋᓗᒍ ᐃᓄᐃᑦ ᖃᐅᔨᒪᔭᖓᑦ ᐊᑐᖅᑐᒍ ᐸᕐᓇᖃᑦᑕᖅᐱᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓕᓐᓂᐊᕐᕕᒃ ᓄᑖᖅ ᒥᒃᓵᓄᑦ ᐃᓄᐃᑦ 
ᖃᐅᔨᒪᔭᑐᖃᖓᑦ, (ᑐᓵᔨᑎᒍᑦ) ᐱᖓᓱᓪᓗᐊᑕᐅᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᓪᓗᐊᑕᖃᑦᑕᖅᑐᑦ 
ᐸᕐᓇᐃᓂᕐᒧᑦ ᑎᑎᕋᐅᔭᕐᓂᕐᒧᓪᓗ ᐃᓕᓐᓂᐊᕕᒃᓴᓄᑦ.  
 
ᓯᕗᓪᓕᖅᐹᒥᒃ, ᖃᐅᔨᒪᔭᒐᔅᓯ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑲᑎᒪᔨᐅᔪᑦ 
ᖃᓄᐃᓕᖓᓂᕆᒐᔭᖅᑕᖓᑦ ᐋᖅᑭᒃᓯᒪᓂᕆᔭᖏᑦ. ᐃᒫᒃ ᑲᑎᕝᕕᐅᖃᑦᑕᕈᓐᓇᖅᑐᓂᒃ ᐱᑕᖃᓲᖑᒻᒪᑦ ᐃᓐᓇᐅᔪᓄᑦ 
ᐱᑕᖃᖃᑦᑕᓕᕐᖓᑕ ᐊᒻᒪᓗ ᐊᒥᒃᑯᕕᐅᒍᓐᓇᖅᑐᓂᒃ ᐊᒻᒪᓗ ᑲᑎᒪᕕᖃᕈᓐᓇᕐᓗᑎᑦ ᐃᓐᓇᕐᓄᑦ 
ᑐᕌᖓᓗᐊᕐᙳᐊᖅᑐᑎᑦ. 

ᐊᐱᖅᓱᖃᑦᑕᖅᑐᒋᑦ ᐃᓐᓇᑐᖃᐅᔪᑦ ᐅᖃᓲᖑᒻᒪᑕ ᖃᐅᒪᓂᖃᑦᑎᐊᕈᓐᓇᖁᓪᓗᒍ ᓴᓇᖃᑦᑕᖅᓯᒪᓕᕋᑦᑕ 
ᖃᐅᒪᑦᑎᐊᕐᓂᖅᓴᐅᓪᓗᑎᑦ ᐃᒐᓛᖃᕐᓂᖅᓴᐅᓪᓗᑎᓪᓗ.  ᑕᒪᒃᑯᐊ ᑐᓴᖃᑦᑕᖅᑕᕗᑦ ᐃᓚᓕᐅᔾᔭᐅᓯᒪᕙᑦᑐᑦ ᑕᕝᕗᖓ 
ᑎᑎᕋᐅᔭᖅ-ᐃᓛᒃ ᐸᕐᓇᑕᐅᓂᖏᓐᓄᑦ.   
 
ᑖᓐᓇᓕ ᐊᐱᖅᑯᑎᒋᔭᖓᑦ ᐱᐅᔪᒻᒪᕆᐅᒻᒪᑦ.  ᓱᒻᒪᑦ ᐃᓚᒋᐊᖅᓯᓲᖑᕙᑦ ᐃᒫᒃ ᐃᓄᒋᐊᑦᑐᒻᒪᕆᐅᑎᓪᓗᒋᑦ ᑕᒪᒃᑯᐊ 
ᐃᓕᓐᓂᐊᖅᑎᖁᑎᖃᖅᑎᓪᓗᒋᑦ 400-500-ᓘᓐᓃᑦ.  ᐃᒫᓪᓗ ᓱᕋᑦᑕᐅᕙᓪᓕᐊᑐᐃᓐᓇᖃᑦᑕᕐᓂᐊᖅᑎᓪᓗᒋᑦ. 
 
ᕿᒥᕐᕈᓪᓗᒋᑦ ᐃᓕᓐᓂᐊᕐᕕᐅᔪᑦ ᐊᖏᓂᖏᑦ ᐅᖓᑖᓕᑉᐸᑕ ᐃᓕᓐᓂᐊᖅᑎᐅᔪᑦ 200.  
 
ᕿᒥᕐᕈᔭᕆᐊᖃᖅᑐᒍᑦ ᖃᓄᕐᓗ ᐅᑭᐅᖃᖅᑐᒡᒍᑕᐅᒻᒪᖔᑕ ᖃᓄᕐᓗ ᐊᕐᕌᒍᓂᑦ ᑕᓪᓕᒪᓂᒃ ᐸᕐᓇᓯᒪᔭᐅᒻᒪᖔᖅ.  
ᐃᓄᒋᐊᒃᓯᕙᓪᓕᐊᓂᐊᕐᒪᖔᑦ 2-ᐳᓴᓐᑎ 5-ᐳᓴᓐᑎᓘᓐᓃᑦ ᐊᕐᕌᒍᒥ ᑕᐅᓄᖓ ᒥᔅᓴᐅᓴᔅᓯᓕᖃᑦᑕᖅᑐᒍᑦ. 
 
ᐆᑦᑑᑎᒋᓗᒍ ᒥᑦᑎᒪᑕᓕᖕᒥ ᐃᓱᒪᒋᓪᓗᒋᑦ ᑕᕝᕗᖓ ᓄᑦᑎᖅᑐᐸᓪᓕᐊᓂᐊᖅᑲᑕ ᐅᔭᕋᓐᓂᐊᕐᕕᒃ ᐱᔾᔪᑎᒋᓪᓗᒍ 
ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᕙᑦᑐᑦ ᐱᕙᓪᓕᐊᓂᖃᕐᑎᓪᓗᒋᑦ.  
 
ᑕᕝᕙᓂᓕ ᐃᓱᒪᒋᔭᕆᐊᖃᕐᐸᒻᒥᔭᕗ ᑮᓇᐅᔭᑦ ᖃᑦᑎᐅᔪᑦ ᐊᑐᐃᓐᓇᐅᒻᒪᖔᑕ ᓄᑖᖑᔪᒥᑦ ᐊᑭᑭᓐᓂᖅᓴᐅᒐᔭᖅᑲ 
ᐅᕝᕙᓘᓐᓃᑦ ᓴᓇᒋᐊᕐᓗᒍ ᑖᓐᓇ ᐃᓕᓐᓂᐊᕐᕕᐅᔪᖅ.  
 
ᐃᓚᒋᐊᕐᓗᒍᓘᓐᓃᑦ ᐊᕐᕌᒍᓂᑦ ᖁᓕᐅᔪᓂᑦ ᐃᓕᓐᓂᐊᕐᕕᒻᒥ ᓴᓇᔭᕋᐃᒐᑦᑕ ᐃᓕᓐᓂᐊᕐᕕᓕᒫᖑᔪᑦ 
ᐃᓚᔭᕆᐊᑭᒍᒫᕐᓂᐊᖅᓯᒪᔪᐃᓐᓇᐅᒻᒪᑕ ᑕᕝᕙᓂ ᐊᓴᕐᓃᑦ ᐃᓕᓐᓂᐊᕐᕕᒃ ᐃᓚᒋᐊᖅᑕᐅᔪᓐᓇᓚᐅᖅᓯᒪᒻᒪᑦ 
ᑕᕝᕙᓂᔅᓴᐃᓐᓇᖅ ᓄᑖᒥ ᓴᓇᓐᖏᖔᖅᑐᑎᑦ. 
 
ᑭᐅᔭᔅᓴᕆᔭᕋᓗᐊᖅᑲᕋ, ᒪᓕᑦᑐᒋᑦ ᐃᓕᓐᓂᐊᕐᕖᑦ ᐊᖏᓂᖓ ᐊᒻᒪ ᖃᑦᑎᓂᑦ ᐃᓕᓐᓂᐊᖅᑎᖃᕐᒪᖔᖅ, ᑕᐃᒃᑯᐊ 
ᐅᖃᖃᑎᒋᔭᐅᒋᐊᖅᑐᐸᑦᑐᑦ ᓄᓇᓕᓐᓂ ᑲᑎᒪᔨᐅᔪᑦ ᐃᓕᓴᐃᔩᓪᓗ ᐊᖏᔪᖅᑳᖏᑦ. ᓯᕗᓪᓕᐅᑎᑦᑎᕙᑦᑐᑎᓪᓗ 
ᑕᒪᒃᑯᓂᖓ ᖃᓄᑎᒋᑦ ᐊᑐᖅᑕᐅᖃᑎᒋᓂᖓᓄᑦ ᑖᓐᓇ ᐃᓕᓐᓂᐊᕐᕕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᑖᓐᓇ ᑐᑭᓕᐅᖅᓯᒪᓐᖏᑦᑐᖅ ᐅᓇ ᖃᐅᔨᒪᑕᕆᓗᒍ ᐅᖃᐅᓯᕆᖅᑲᐅᔪᖅ 
ᐃᓕᓐᓂᐊᕐᕕᒃ ᐃᓚᔭᐅᒋᐊᖅᐸᑦ ᐃᓄᐃᑦ ᖃᐅᔨᒪᔭᑐᖃᖓᑦ ᐊᑐᖅᑕᐅᖏᑦᑎᐊᕐᒪᑦ. ᐅᖃᖅᓯᒪᕙᑦᑐᑐᖃᐅᒻᒪᑕ ᐃᓄᒃ  

ᓇᒥᑐᐃᓐᓇᖅ ᐃᓕᓐᓂᐊᕕᒻᒥᑐᐃᓐᓇᐅᖏᑦᑐᖅ ᐃᓄᒋᐊᑦᑐᐋᓘᓕᕌᖓᑦ ᐱᑦᑎᐊᓐᖏᑐᐃᓐᓇᕆᐊᖃᕐᑐᑦ 
ᐊᒥᓱᕈᒃᑲᓂᐅᓕᓲᖑᒻᒪᑕ.  
 
ᑖᓐᓇ ᐃᓕᓐᓂᐊᕕᒻᒥ ᐃᓕᓴᓂᕐᒧᑦ ᐊᑐᓐᖏᑦᑑᖅ. ᑖᓐᓇ ᒥᓂᔅᑕ ᑕᐃᒪᐃᓕᔫᒐᓗᐊᖅ, ᑐᑭᓯᔭᕋ ᐊᓯᖏᓐᓂ 
ᐅᖃᖅᑲᐅᔭᖏᓐᓂ ᓱᕐᓗ ᐃᓇᐃᑦ ᐃᓂᖃᕐᓂᐊᕐᓗᑎᑦ ᐃᓕᓐᓂᐊᕐᕕᐅᑉ ᐃᓗᐊᓂ, ᑖᓐᓇ ᑐᑭᓯᑦᑎᐊᖅᑕᕋ. ᑖᓐᓇᓕ 
ᑭᓯᐊᓂ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᒪᓐᓇᐃᓕᑉᐸᖅᑲᐃ ᐱᐅᓂᖅᓴᐅᓂᐊᖅᑲᐅᔫᒐᓗᐊᖅ, ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐃᓚᖏᓐᓂ ᐊᑐᖃᑦᑕᖅᑐᒍᑦ ᑕᒪᕐᒥᓕᒫᖑᓐᖏᑦᑑᒐᓗᐊᖅ ᑖᓐᓇ ᐃᓚᒋᐊᖅᓯᓂᖅ 
ᐃᓕᓐᓂᐊᕕᒻᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᓐᖏᒻᒪᑦ.  
 
ᐆᒥᖓ ᐊᐱᕆᒃᑲᓐᓂᕈᒪᔪᖓ ᑕᒪᓐᓇ ᕿᒥᕐᕈᐊᖅᑕᐅᑦᑎᐊᒃᑲᓂᕐᓂᐊᖅᐹ ᐃᓕᓐᓂᐊᕕᒻᒥ ᑎᑎᕋᐅᔭᖃᑦᑕᕐᓂᖅ 
ᐸᕐᓇᖃᑦᑕᕐᓂᖅ ᓱᕐᓗ ᖃᐅᔨᒪᓐᓇᑲᐅᑎᒋᒻᒪᑦ ᐃᓕᓐᓂᐊᕐᕕᒃ ᐃᓄᒋᐊᕌᓗᓐᖏᒃᑲᓗᐊᕋᒥ ᓂᕈᒥᐅᔭᖅᑐᒥ 
ᐃᓅᓯᖃᓲᖑᒻᒪᑕ ᐃᓗᐊᓂ ᐃᓕᓴᐃᔨᒥᓪᓗ ᐱᖃᓐᓇᕆᔭᖃᕐᑐᑎᑦ ᐊᖏᔪᖅᑳᒥᓂᓪᓗ ᐊᒡᓛᒃ 
ᐊᓪᓚᔪᐊᖃᑦᑕᐅᑎᓐᖏᑎᐊᖅᑐᑎᑦ ᐱᓲᖑᒻᒪᑕ. ᑕᒪᓐᓇ ᕿᒥᕐᕈᐊᖅᑕᐅᕙᓪᓕᐊᕙᑦᑕᐅᖅ ᒐᕙᒪᒃᑯᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᐱᔾᔪᑎᖃᕐᑐᓂᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐄ, ᑖᒃᑯᐊ ᐱᖃᓯᐅᔾᔭᐅᕙᑦᑐᑦ ᓄᓇᓕᓐᓂ ᑲᑎᒪᔨᐅᔪᑦ ᐃᓐᓇᕆᔭᐅᔪᓪᓗ ᑖᒃᑯᐊ 
ᐱᖃᓯᐅᑎᓯᒪᕙᑦᑕᕗᑦ.  
 
ᐅᖃᖅᑲᐅᒻᒪᑦ ᒪᓕᒐᓕᐅᖅᑎᐅᔪᖅ ᐊᑐᖅᑕᐅᓂᖓᓄᑦ ᐃᓕᓐᓂᐊᕐᕕᐅᔪᖅ ᖃᓄᑎᒋ ᐊᑐᖅᑕᐅᑎᒋᕙᒻᒪᖔᖅ 
ᐃᓕᓐᓂᐊᕐᕕᐅᔪᖅ ᐃᓄᒋᐊᓐᓂᖏᑦ ᒪᓕᑦᑐᒋᑦ 80-ᐳᓴᓐᑎ, 90-ᐳᓴᓐᑎ, 100-ᐳᓴᓐᑎ.  
 
ᐊᒻᒪᓗᑦᑕᐅᖅ ᐃᒫᖃᐃ ᐱᑐᖃᐅᓗᐊᑐᐃᓐᓇᕆᐊᖃᕐᖓᑦ ᑖᓐᓇ ᐃᓕᓐᓂᐊᕐᕕᐅᔪᖅ ᓴᓇᔭᐅᒋᐊᒃᑲᓐᓂᕈᓐᓇᖅᑐᓂ 
ᓄᑖᒧᑦ ᐱᖁᑎᕐᔪᐊᒥ.  
 
ᐃᒫ, ᐃᓄᒋᐊᑦᑐᐋᓘᑎᓪᓗᒋᑦ ᐃᒫ ᐱᕋᔭᓐᓂᖅᓴᖅ ᐱᑦᑎᐊᖏᓐᓂᖅᓴᐅᓲᖑᔪᑦ ᖃᐅᔨᓯᒪᔪᒍᓪᓕ ᖃᓪᓗᓈᑦ 
ᓄᓇᖓᓐᓂ ᑕᒪᒃᑯᐊ ᐃᓕᓐᓂᐊᖅᕕᐅᔪᑦ ᒥᑭᓂᖅᓴᐅᑉᐸᑦ ᐃᓕᒌᑦᑎᐊᓂᕐᒧᑦ.  
 
ᐃᒫᒃ, 1000-ᖑᑉᐸᑦ, 500-ᐸᑦ, ᑕᒪᓐᓇᓗ ᐅᑉᐱᕆᓪᓗᑎᒍ ᑭᓯᐊᓂ ᕿᒥᕐᕈᔭᕆᐊᖃᕐᒥᒐᑦᑕ ᑮᓇᐅᔭᕗᑦ ᖃᓄᖅ. . . 
 
42-ᖑᒻᒪᑕ ᐃᓕᓐᓂᐊᕐᕕᐅᔪᑦ ᓄᓇᕗᒻᒥ ᐊᒥᓲᓂᖅᓴᐅᔪᓪᓗ ᒫᓐᓇᐅᔪᖅ ᑎᓴᒪᑦ 42-ᓂᑦ 38 
ᐊᑐᖅᑕᐅᔪᓐᓇᕐᓂᖓᒋᒐᓗᐊᖅᑎᓪᓗᒍ ᐊᑐᖅᑕᐅᔪᐃᓐᓇᐅᕌᓘᑉᐸᖏᑦᑐᑦ. 
 
ᐊᑐᖅᑕᐅᓂᖓ ᐃᓱᓕᓯᒪᕙᓐᖏᑦᑐᖅ. ᑖᓐᓇ ᑭᐅᔭᔅᓴᕆᒐᓗᐊᖅᑲᕋ ᐊᐱᖅᑯᑎᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ ᐃᓕᓐᓂᐊᕕᒻᒥ ᐊᑕᐅᓯᕐᒥᒃ 200-ᒧᑦ 
ᑎᑭᓐᓂᕐᐸᑕ ᐃᓕᓐᓂᐊᖅᑎᐅᔪᑦ ᐃᓱᒪᔭᕆᐊᖃᖅᑐᒍᑦ ᐃᓚᓯᒋᐊᖃᕋᔭᕐᒪᖔᑕ.  
 
ᑕᒡᕙᓂ ᐲᑕ ᐲᑦᑎᐅᓛᖅ ᐃᓕᓐᓂᐊᕐᕕᖓᓂᒃ ᓇᓄ ᐃᓚᔭᐅᔪᒫᕐᓂᐊᕐᓂᖓᓄᑦ $10,775,000-ᖑᒻᒪᑦ 
ᓴᓇᔭᐅᒋᐊᕐᓂᖓᓄᑦ ᐃᓚᔭᐅᓂᖓᓄᓪᓗ ᐃᓕᓐᓂᐊᕐᕕᐅᔪᖅ ᒪᑭᑕᔪᖅ ᒫᓐᓇ ᓇᓗᓇᐃᕐᓯᒪᓂᖏᓐᓂ 1,300 
Square meters ᐃᓯᒐᑦ, ᐆᑦᑑᑎ. ᐊᖏᔪᑲᓪᓛᓘᒻᒪ ᑖᓐᓇ ᐃᓚᔭᐅᓂᖓ 169-ᖑᓪᓗᑎᒃ ᐃᓕᓐᓂᐊᖅᑏᑦ. 147-ᓂ 
ᐃᓄᖃᕈᓐᓇᕆᐊᖃᖅᑐᓂ.  
 
ᐄ, ᓴᓇᔭᐅᔭᕆᐊᖃᕐᓂᖓ ᑐᑭᓯᔭᕋ ᑭᓯᐊᓂᓕ 31-ᑐᐃᓐᓇᑯᓗᓐᓂ 200-ᒧᑦ ᑎᑭᙱᒻᒪᑕ. ᐃᓕᓐᓂᐊᕐᕕᖕᒥ 
ᓴᓇᔪᖃᒃᑲᓐᓂᓚᐅᖏᓐᓂ ᑕᐃᒪᓕ ᖃᓄᑎᒋ ᓂᕆᐅᒻᒪᑕ ᖃᑦᑎᓂᒃ ᐃᓚᒃᑲᓐᓂᓛᕆᐊᖏᓐᓂ ᑕᐃᒃᑭᐊ 
ᐃᓕᓐᓂᐊᖅᑎᐅᔪᓂᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐲᑕ ᐱᑦᑎᐅᓛᖅ ᐃᓕᓐᓂᐊᕐᕕᖓᓂ 
ᑕᐃᑯᖓᖃᑦᑕᕐᓯᒪᒻᒥᒐᒪ ᐊᕐᕌᓂ.  
 
169-ᐸᓘᒻᒪᑕ ᑕᐃᑲᓂ ᒫᓐᓇᐅᔪᖅ 113-ᐳᓴᓐᑎ ᐊᑐᖅᑕᐅᑎᒋᑎᓪᓗᓂ 85-ᐳᓴᓐᑎᒥ 
ᕿᒥᕐᕈᕙᓪᓕᐊᒐᓚᖃᑦᑕᖅᑐᒍᑦ. ᖃᖓᒃᑯᑦ ᓴᓇᒋᐊᕐᓯᒍᓐᓇᕐᒪᖔᑕ ᑕᒡᕙᓂᓕ 200-ᑐᖔᓂᒻᒪᑦ. 
ᓴᓇᔭᐅᒋᐊᕐᓯᒪᓕᖅᑎᓪᓗᒍ ᐱᔭᕇᖅᑕᐅᑎᓪᓗᒍ ᓄᑖᒥ ᓴᓇᔭᕆᐊᖃᕐᓅᑕᐃᔮᙱᓇᑦᑕ ᑖᒃᑯᐊ ᒪᓕᑦᑐᒋᑦ 
ᐊᑯᓂᐅᓂᖓ.  
 
ᓴᓇᒋᐊᖅᑕᐅᓚᐅᕐᓯᒪᒻᒥᔪ 1992-ᖑᑎᓪᓗᒍ 14 ᐊᕐᕌᒍᑦ ᐊᓂᒍᓕᖅᑐᑦ ᑖᓐᓇ ᓴᓇᔭᐅᒋᐊᕐᓂᐅᔪᖅ 
ᐊᑭᑐᔪᑲᑦᑕᐅᓚᐅᕐᓗᓂ ᐊᒻᒪᓗ ᐊᑯᓂᐅᓂᕐᒪ ᒪᑭᑕᔪᓐᓇᖅᑐᓂ ᐊᑐᖅᑕᐅᓂᕐᓴᐅᓕᕈᓐᓇᖅᑐᓂᓗ ᐊᕐᕌᒍᓂ 815 
ᐃᓱᒪᒋᓪᓗᒋᓪᓕ ᐅᑭᐅᖏᑦ ᐊᔾᔨᒌᙱᑦᑐ ᐊᒻᒪᓗ ᐃᓄᒋᐊᓐᓂᖏᑦ ᑖᓐᓇ ᑭᐅᔭᒃᓴᕆᒐᓗᐊᖅᑲᕋ.  
 
ᑖᒃᑯᐊ ᓴᓇᔭᐅᓯᒪᓂᕆᔨᖏᑦ ᐊᒻᒪᓗ ᑭᖑᓪᓕᕐᐹᒥ ᓴᓇᔭᐅᒋᐊᕐᓂᕆᓚᐅᖅᑕᖏᑦ ᐊᒻᒪᓗ ᐊᓯᖏᓐᓂᑦᑕᐅ 
ᐃᓕᓐᓂᐊᕐᕕᖃᕐᒥᔪᖅ ᑭᙵᕐᓂ, ᑖᔅᓱᒪ ᐊᓯᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑭᐅᒻᒪᖓ ᖁᕕᐊᒋᕙᕋ, ᑭᓯᐊᓂᓕ ᖃᐅᔨᒪᓪᓚᕆᙱᑦᑐᖓ ᐅᕙᒎᓚᒻᒪᑦ 
ᑕᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᑦ ᐅᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑐᐊ? ᓇᓗᓇᐃᕐᓯᒋᐊᕈᓐᓇᖅᑳ, 
ᑭᒃᑯᒻᒪᖔᑕ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᕐᓇᓕᕋᐃᒐᑦᑕ ᐃᓕᓐᓂᐊᕕᔅᓴᐅᔪᒥ 
ᐅᖃᖃᑎᖃᕐᐸᑦᑐᒍᑦ ᑲᑎᒪᖃᑎᖃᕐᐸᑦᑐᒍᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᐊᒻᒪᓗ 
ᐱᖃᑕᐅᓪᓗᑎ ᑕᐃᒃᑯᐊ ᐃᓕᓐᓂᐊᑎᑦᑎᔨᐅᔪᑦ ᐊᒻᒪᓗ ᑕᐃᒃᑯᐊ ᐊᑭᑐᔪᓄᑦ ᐸᕐᓇᑎᑦᑎᒋᔭᕗᑦ 
ᓄᓇᓕᓐᓅᖃᑦᑕᖅᑐᑎᒃ ᑲᑎᒪᖃᑎᖃᕆᐊᖅᑐᖅᑐᑎᒃ.  
 
ᐊᒻᒪᓗ ᑕᐃᒃᑯᐊ ᐊᑭᑐᔪᓄᑦ ᐸᕐᓇᑎᑦᑎᒋᔭᕗᑦ ᓄᓇᓕᓐᓅᖃᑦᑕᖅᑐᑎᒃ ᑲᑎᒪᖃᑎᖃᕆᐊᖅᑐᖅᑐᑎᒃ 
ᐃᒪᐃᑦᑐᓕᐅᕈᒪᔪᒍᑦ, ᖃᓄᖅ ᐃᓱᒪᕕᓯ.  
 
ᑲᑐᔾᔨᖃᑎᖃᖅᑐᑕ  ᑖᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 
ᐃᖅᑲᓇᐃᔭᖅᑎᓂᓪᓗ ᐊᒻᒪᓗ ᓄᓇᖃᖅᑑᔪᓂᒃ ᑕᕙᓂ ᐃᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ ᓄᖅᑲᖅᑐ) ᒫᓐᓇ ᐊᐱᖅᑯᑎᖃᙱᓐᓇᒪ ᐊᐱᕆᔪᒪᔪᒥᒃ. Page 
(ᑐᓵᔨᑎᒍᑦ) ᒪᒃᐱᒐᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ ᓄᖅᑲᖅᑐ) ᐊᒥᓲᓇᓱᒋᒻᒪᐅ ᐊᑎᓕᐅᕐᓯᒪᔪᑦ ᐅᑕᖅᑭᐅᔭᕋᑖᖅᑐᖓ.  
 
(ᑐᓵᔨᑎᒍᑦ) ᐃᔅᓯᕙᐅᖅᑖᖅ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᕿᒥᕐᕈᓇᑦᑐᑎᒍ ᐊᑭᑐᔪᖅᑐᕈᑎᒃᓴᐃᑦ ᐱᓗᐊᖅᑐᒥᑦ 
ᓯᓚᑦᑐᓴᕐᕕᒻᒥᑦ ᐊᖏᕐᕋᒃᓴᕆᔭᐅᔪᑦ ᐃᓕᓐᓂᐊᖅᑎᓄᑦ. ᒥᓂᔅᑕ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ 
ᐃᓕᓐᓂᐊᖅᑐᓕᕆᔨᒃᑯᓪᓘᓐᓃᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐹᑦ ᐅᕙᑦᑎᓐᓄᑦ 
ᐅᓄᖅᓯᕙᓪᓕᐊᓂᖏᑦ ᓲᕐᓗ ᓱᒃᑲᔪᐊᓗᒻᒥᑦ ᐱᕈᖅᐸᓪᓕᐊᒻᒪᑕ ᐃᓕᓐᓂᐊᖅᑏᑦ ᐊᖏᕐᕋᔅᓴᖏᑦ, ᐃᓐᓇᐃᑦ. 
 
ᒫᓐᓇ ᖃᐅᔨᓴᐃᓯᒪᔪᒃᓴᐅᓕᕋᓗᐊᖅᑐᓯ ᖃᑦᑎ ᐳᓴᓪᓗᐊᖓᓐᓂᑦ ᐱᕈᖅᐸᓪᓕᐊᑎᒋᒻᒪᖔᑕ ᐊᕐᕌᒍᑕᒫᑦ. ᖃᐅᔨᒪᔪᖓ 
ᒫᓐᓇ ᓯᕗᓪᓕᖅᐹᒥ ᐊᑐᖅᐸᓪᓕᐊᓕᕐᒪᑕ ᐊᖏᕐᕋᕆᔭᐅᔪᓂᒃ ᐃᓕᓐᓂᐊᖅᑎᓄᑦ ᐊᐃᑉᐸᕇᓄᑦ 
ᐃᓪᓗᒃᓴᕆᔭᐅᖃᑦᑕᖅᑐᓂᒃ.  
 
ᐃᒻᒪᖃ ᓇᐅᔾᔨᖅᑐᕈᑎᒃᓴᓂᒃ ᐱᑕᖃᖅᑎᐊᖅᑐᔅᓴᐅᒐᓗᐊᖅᐳᖅ. ᐃᖃᓗᓐᓂ ᐅᓄᖅᑐᐊᓘᒻᒪᑕ ᓲᕐᓗ ᑮᓇᐅᔭᐃᑦ 
ᒪᓕᑦᑐᒋᑦ, ᑮᓇᐅᔭᐃᑦ ᐅᓄᖅᓯᕙᓪᓕᐊᔪᒻᒪᕆᐊᓘᒻᒪᑕ. ᕿᒥᕐᕈᓇᑦᑐᑎᒍ ᓯᕗᓂᒃᓴᖓ ᐃᖃᓗᓐᓂ $13-ᒥᓕᐊᓂᒃ 
ᑐᓂᓯᓂᐊᕋᔅᓯ ᐊᕐᕌᒍᖏᑦ ᑕᐃᓯᒪᓐᖏᑦᑐᒋᑦ. 
 
ᖃᓄᕐᓕ ᒥᓂᔅᑕᐅᔪᖅ ᑕᐃᒪᓐᓇᐃᑦᑐᓂᒃ ᐸᕐᓇᐃᖃᑦᑕᖅᐹ ᐊᑭᓕᖅᓱᐃᔾᔪᑎᒃᓴᓂᒃ? ᐊᖏᖃᑦᑕᖅᐱᒌᑦ 
ᐊᑐᓕᖁᔭᓕᐊᕆᔭᐅᔪᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖁᔭᓕᐊᖐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕗᖓ ᐊᐱᖅᓱᖃᑦᑕᕐᒪᑦ. ᐃᒃᓯᕙᐅᑖᖅ, 
ᐱᕕᔅᓴᖃᐃᓐᓇᕋᒪ ᐅᖃᖃᑎᒋᓚᐅᕋᒃᑯ ᑖᓐᓇ ᒪᓕᒐᓕᐅᖅᑎᐅᔪᖅ ᐃᒪᓐᓇ ᐃᓕᓴᕆᓯᒪᒐᑦᑎᒍ ᐊᕐᕌᒍᓂᑦ, 
ᐊᑖᑕᒋᔭᐅᒻᒪᑦ ᓄᓇᕗᒻᒥ ᑕᐃᓐᓇ ᐃᓕᓴᕆᔭᐅᔭᕆᐊᓕᐅᒐᓗᐊᖅ ᑕᐃᒃᓱᒧᖓ ᐊᓯᖏᓐᓄᑦ ᐅᖃᐅᓯᕆᔭᖏᓐᓄᑦ 
ᒪᑐᐃᕆᐊᕈᑎᖏᓐᓄᑦ. 
 
ᐃᓚᓐᖓᐃᒻᒪᑦ ᑭᓯᐊᓂ ᒥᓂᔅᑕ ᓲᕐᓗ ᐃᔨᕋᖅᑐᖅᑰᔨᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ, ᑕᐃᒪ ᐃᓕᓐᓂᐊᖅᑐᓕᕆᓂᕐᒧᑦ  

ᐱᖁᔭᕐᔪᐊᖅ ᓴᖅᑭᖅᐸᑦ ᐊᐅᓚᑦᑎᔪᓐᓇᖅᑎᑦᑎᓂᐊᖅᑐᖅ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᐊᑭᑐᔪᖅᑐᓕᕆᒐᑦᑕ ᑖᒃᑯᓂᖓ. 
 
ᐅᖃᐅᓯᖃᔾᔮᓐᖏᑦᑐᖅ ᐊᐃᕙᐅᑎᒋᑦᑎᐊᕈᓐᓇᖅᑕᕋᓗᐊᕋ ᑕᒪᓐᓇ.  
 
ᐃᒃᓯᕙᐅᑖᖅ, ᑭᐅᒡᒍᓯᕆᓗᒍ ᑲᑎᒪᔨᐅᖃᑕᐅᔪᒧᑦ, ᕿᒥᕐᕈᓇᑦᑐᑎᒍ ᐊᒡᒍᖅᑕᐅᓯᒪᒻᒥᒻᒪᑦ ᐃᓄᒋᐊᓐᓂᕆᔭᐅᔪᖅ 
ᓄᓇᓕᓐᓂᑦ ᐃᓄᒋᐊᓐᓂᖏᓐᓄᑦ ᑭᓯᐊᓂ ᒥᒃᓴᐅᓴᒍᓐᓇᕋᑦᑕ ᑕᐃᒪᓐᓇ ᑕᕝᕙ ᒥᒃᓴᐅᓴᑦᑕᐅᓯᒪᑐᐃᓐᓇᖅᐸᑦᑐᒍᑦ. 
 
ᐊᑐᕈᒫᖅᑕᕗᑦ ᒥᒃᓴᐅᓴᒃᑕᐅᑐᐃᓐᓇᖅᑐᑦ ᕿᒥᕐᕈᓇᑦᑐᑎᒍ. ᑕᐃᒪᓕ ᐃᓗᐃᓐᓇᖏᑦ ᖃᐅᔨᒪᔭᕗᑦ ᐊᑐᖅᑐᒋᑦ 
ᒥᒃᓴᐅᓴᖃᑦᑕᖅᑐᒍᑦ ᖃᓄᑎᒋ ᐊᑭᑦᑐᕆᐊᓕᕐᒪᑕ ᑕᐃᒪᓐᓇ ᐊᑭᑐᔪᓄᑦ ᐊᑐᖅᑕᐅᔪᒫᖅᑐᑦ 
ᒥᒃᓴᐅᓴᑦᑕᐅᓯᒪᑐᐃᓐᓇᖅᑑᓚᖃᑦᑕᖅᑕᕗᑦ. ᑕᐃᒪᓐᓇ ᐊᔾᔨᑐᐃᓐᓇᑦᑎᐊᖓ ᒐᕙᒪᖁᑎᒋᔭᑦᑕ ᑲᓇᑕᒥ. 
 
ᑕᐃᒃᑯᐊ ᑐᔪᕐᒥᕕᖏᑦ ᐃᓕᓐᓂᐊᖅᑏᑦ ᑕᑯᓇᒍᑦᑎᒃᑯ ᐃᓕᓐᓂᐊᕐᕖᑦ ᐃᖃᓗᓐᓂ ᒫᓐᓇ 35-40 ᐃᓪᓗᐃᑦ 
ᐊᑐᖃᑦᑕᖅᑕᕗᑦ ᓇᒻᒥᓂᕆᔭᐅᔪᑦ, ᐃᓪᓗᒋᔭᐅᔪᑦ ᐃᓕᓐᓂᐊᖅᑎᓄᑦ ᐊᑐᖅᑕᐅᑎᓐᓇᓱᑦᑐᑎᒍ ᑕᐃᑲᓐᖓᑦ 
ᐊᓂᑎᓪᓗᑎᒍ ᓇᒻᒥᓂᖅ ᐅᕙᒍᑦ ᐃᓪᓗᖁᑎᒋᔭᖏᓐᓄᑦ ᓄᑦᑎᕐᓗᑎᒍ. 
 
ᐊᑐᖅᑐᐊᑐᐃᓐᓇᕐᓂᐊᕈᓐᓃᕋᑦᑕ ᐃᓪᓗᐊᓗᓐᓂᒃ $3,000-ᕌᖅᑎᓪᓗᒋᑦ ᑕᖅᑭᕐᒧᑦ ᐊᑕᐅᓯᕐᒧᑦ. ᑕᐃᒃᑯᐊ 
ᖃᓂᖅᓴᕐᓂᖅᓴᐅᓗᑎᒃ ᐃᓕᓐᓂᐊᕐᕕᒋᔭᖏᓐᓄᑦ ᐃᓐᓇᐃᑦ ᐊᖏᕐᕋᖃᕆᐊᖃᕐᒪᑕ ᐅᓄᖅᓯᕙᓪᓕᐊᒻᒪᑕ 
ᐃᓕᓐᓂᐊᕆᐊᖅᑐᑦ ᐃᓐᓇᐃᑦ ᓄᓇᕗᒻᒥ ᐸᐃᑉᐹᓕᕆᔨᐅᓂᕐᒧᓪᓘᓐᓃᑦ ᐃᓕᓐᓂᐊᖅᐸᑕ ᓄᓇᓕᓐᓂᑦ ᐅᕝᕙᓘᓐᓃᑦ 
ᐊᖏᔪᖅᑳᒃᑯᕕᓐᓂᑦ ᐃᖃᓗᑦᑑᑦᑎᐊᕐᒥᑦ, ᑲᖏᕐᖠᓂᕐᒥᑦ ᐃᖃᓗᓐᓂᓘᓐᓃᑦ ᑖᒃᑯᐊ ᑲᑎᑦᑐᒋᑦ ᐊᑭᖏᑦ 
ᐊᑐᐃᓐᓇᐅᑎᑕᐅᔪᑦ ᑕᕝᕗᖓ ᐃᓕᔭᐅᔪᑦ ᐊᑭᑦᑐᕆᐊᕈᑎᒋᔭᐅᔪᑦ. 
 
ᑕᐃᒪᓕ ᐊᑭᖏᑦ ᕿᒥᕐᕈᓇᒃᑯᑦᑎᒍ ᐱᓕᕆᐊᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᓂᕆᐅᑦᑐᒍᑦ, ᓇᓚᐅᑦᑖᖅᓯᒪᔪᒍᑦ 
ᑐᓴᒐᒃᓴᖁᑎᕗᑦ ᒪᓕᑦᑐᒋᑦ ᐅᕝᕙ ᐃᒪᓐᓇ ᐊᑭᑐᑎᒋᓂᐊᖅᑐᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑐᖅᑕᐅᓂᐊᖅᑐᑦ ᐊᑭᑐᔪᓄᑦ.  
 
ᑕᐃᒪᖃᐃ ᑭᐅᒐᓗᐊᖅᐸᕋᐃ? ᐃᓱᒫᓘᑎᖃᕋᑖᕐᒪᑦ ᑕᕝᕙᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᒋᑦᑎᐊᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ, ᖁᔭᓐᓇᒦᖅᐸᕋᓗ ᐃᖅᑲᐅᒪᑦᑎᐊᕐᒪᑦ.  
 
ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎ ᓂᑲᒍᓱᓪᓗᓂ. ᓲᕐᓗ ᓴᓇᔭᕆᐊᖃᕐᓂᐊᕋᑦᑕ ᐊᖑᒻᒪᑎᓂᕐᒧᑦ 
ᓂᖅᑐᐃᔾᔪᑎᒃᓴᐅᓂᐊᖅᑐᑦ, ᓇᐅᔾᔨᖅᓱᕈᑎᒋᔭᖏᑦ ᐆᒻᒪᑎᖃᑦᑎᐊᕐᓂᐊᕐᒪᑕ ᑕᖅᑲᒃᑯᐊᓗ ᑐᓴᐅᒪᔭᕆᐊᖃᕐᓂᐊᕐᒪᑕ  

ᐅᕙᒍᑦᑕᐅᖅ ᓂᕈᐊᖅᑕᐅᓯᒪᔪᒍᑦ ᐃᓕᔅᓯᓐᓂᑦ ᐃᕆᐊᕌᓗᓪᓗᑕᐅᖃᑦᑕᕋᑦᑕ ᓄᓇᑦᑎᓐᓂᑦ ᐃᓪᓗᔅᓴᑭᑦᑐᐊᓘᒐᑦᑕ  
ᐃᒪᐃᓕᐅᕈᓘᔭᕐᓗᑕ. ᑕᐃᒪᓐᓇ ᐱᒻᒪᕆᐅᒻᒪᑦ ᐃᖏᕐᕋᓂᖅᑕᖃᕐᓗᓂ, ᐱᖃᓯᐅᔾᔭᐅᓯᒪᓗᓂ. ᑕᐃᒪᓐᓇ 
ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐊᒡᒍᖅᑐᖅᓯᒪᓂᕐᒥᒃ ᐊᔾᔨᒌᓐᓄᑦ ᐅᓄᕐᓂᕆᔭᖏᑦ ᑕᒪᑯᐊ ᐃᓕᓐᓂᐊᖅᑏᑦ ᒪᓕᒡᓗᒋᑦ 
ᓯᕗᓂᒃᓴᒥᖃᐃ ᐃᓂᒃᓴᖃᑦᑎᐊᕐᓂᐊᕐᒪᑕ ᐃᓕᓐᓂᐊᖅᑏᑦ.   
 
ᑕᐃᒫᒃ ᐊᐱᖅᑯᑎᒋᔭᕋ ᑕᒪᓐᓇ ᐱᒻᒪᕆᐅᖅᑰᕐᒪᑦ ᐃᓕᓐᓂᐊᖅᑏᑦ ᐊᖏᕐᕋᒃᓴᐊᖃᑦᑎᐊᕐᓗᑎᑦ ᐊᑦᑕᕐᓇᙱᑦᑐᓂᒃ, 
ᐅᓗᕆᐊᓇᙱᑦᑐᒦᓪᓗᑎᑦ ᐸᕐᓇᒃᑕᐅᑦᑎᐊᓯᒪᓗᑎᒡᓗ, ᓯᓚᑦᑐᓴᕐᕕᐅᑉ ᐃᓚᒋᓗᓂᐅᒃ ᐃᓕᓐᓂᐊᕐᕕᖓᑕ. 
 
ᐱᔾᔪᑎᒋᓪᓗᒍ ᓂᕈᐊᖅᑕᐅᕕᒋᓯᒪᔭᓐᓂ ᐃᒪᓐᓇ ᐃᓱᒪᖃᑦᑕᕐᒪᑕ, ᐃᓕᓐᓂᐊᖅᑏᑦ ᐊᖏᕐᕋᓂᒃ ᓇᒻᒥᓂᖃᖅᑐᓄᑦ 
ᑐᓂᔭᐅᖁᓪᓗᒋᑦ.  ᓇᒻᒥᓂᖃᖅᑐᓄᑦ ᑐᓂᔭᐅᑉᐸᑕ ᖃᓄᐃᒻᒪᑦ ᓇᒻᒥᓂᖃᖅᑐᑦ ᐃᒡᓗᓕᐅᖃᑦᑕᕐᓗᑎᑦ 
ᐊᑐᖅᑐᐊᖅᑎᑦᑎᖃᑦᑕᕐᓗᑎᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂᓕ ᑖᔅᓱᒥᖓ ᐃᓱᒫᓘᑎᖃᕋᒪ. 
 
ᐅᖃᖅᑲᐅᒐᒪᐃᓛᒃ, ᐄ, ᐃᒪᓐᓇ ᐊᑦᑕᕐᓇᙱᑦᑦᑎᐊᖅᑐᒦᑦᑕᕆᐊᖃᕐᒪᑕ ᐃᓕᓐᓂᐊᖅᑏᑦ 
ᐅᓗᕆᐊᓇᙱᑦᑐᒦᑎᑕᐅᓗᑎᒡᓗ ᐊᕐᕋᕆᔭᖏᓐᓂ.  ᑕᕝᕙ ᑖᓐᓇ ᐱᔾᔪᑎᒋᓪᓗᒍ, ᓴᖅᑭᔮᖅᑎᓐᓇᓱᒡᓗᒋᒡᓗ 
ᐸᕐᓇᐃᑦᑎᐊᖃᑦᑕᖁᔨᓪᓗᒋᑦ. 
 
ᑭᓯᐊᓂ ᑕᐃᒪᐃᓕᓚᐅᖅᑎᓪᓗᖓ ᐃᒃᓯᕙᐅᑖᖅ, ᐅᐱᒋᔪᒪᔭᕋ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᒻᒪᓗᑦᑕᐅᖅ ᑕᐃᒃᑯᐊ ᑮᓇᐅᔭᓂᒃ ᐃᓕᓯᓚᐅᖅᑐᑦ ᐊᑦᑕᓇᕐᔭᐃᖅᓯᒪᓂᖅ ᑕᒪᓐᓇ ᐱᒻᒪᕆᐅᓂᖅᐹᖑᒻᒪᑦ ᑮᓇᐅᔭᐃᑦ 
ᐅᓄᙱᑦᑐᕈᓗᐃᑦ ᑲᖏᕐᖠᓂᕐᒥᒃ ᐊᑐᖅᑕᐅᒻᒪᑦᑕ. ᐊᑦᑕᓇᕐᔭᐃᖅᓯᒪᓂᖅ ᑕᒪᓐᓇ ᐃᓱᒫᓘᑎᒋᔭᐅᖃᑦᑕᕐᒪᑦ 
ᓱᕈᓯᑯᓗᐃᑦ ᓲᕐᓗ ᑕᒪᑐᒥᖓ ᐊᖅᑯᖕᒥᑦ ᐃᑳᖅᓯᓇᓱᒃᑎᒡᓗᒋᑦ ᐃᓛᓐᓂᒃᑯᑦ ᑮᓇᐅᔭᖅᑖᕋᓱᒡᓗᓂ 
ᐊᑲᐅᙱᓕᐅᕈᑎᑕᖃᕐᒪᑦ.  
 
ᑭᓯᐊᓂ ᐅᐱᒋᔭᒃᑲ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᕕᔅᓯᖕᓃᖔᖅᑐᑦ ᑲᖏᕐᖠᓂᕐᒥ 
ᐊᐅᔭᐅᕋᑖᖅᑐᖅ ᓴᖅᑭᔮᑦᑎᐊᖅᑐᒃᑯᑦ ᐱᐅᓯᒋᐊᖅᑎᑕᐅᒋᐊᓚᐅᕐᒪᑕ ᐊᖅᑯᑏᑦ. ᑎᑎᕋᖅᑕᐅᓪᓗᑎᑦ ᐊᖅᑯᑏᑦ, 
ᑮᓇᐅᔭᓂᒃ ᐊᑐᒐᓛᒃᖢᑎᒃ. 
 
ᓄᓇᓕᖕᓂᓗ ᕼᐊᒻᓚᒃᑯᑦ ᐃᓚᐅᒡᓗᑎᑦ, ᐸᓖᓯᒃᑯᓪᓗ ᐃᓚᐅᒡᓗᑎᒃ, ᐸᓖᓯᙳᐊᓪᓗ ᐃᓚᐅᒡᓗᑎᑦ, ᓄᓇᓕᓐᓂᓗ 
ᐃᓕᓴᐃᔩᒡᓗ, ᐱᔾᔪᑎᖏᓪᓗᒍ ᐊᕐᕌᒍᓂᑦ ᐊᒥᓱᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐅᖃᖃᑦᑕᓚᐅᕐᒪᑕ 
ᑕᐃᒃᑯᐊ ᐸᓖᓯᙳᐊᑦ ᑲᒪᒋᒻᒪᒍ, ᓄᓇᓯᐅᑎᓂᒃ ᓄᖅᑲᖅᑎᑦᑎᔾᔫᒥᖃᑦᑕᖁᓪᓗᒋᑦ. ᑭᓯᐊᓂᓕ ᐋᖅᑭᒃᓯᑦᑎᐊᖅᓯᒪᓗᓂ 
ᐱᓇᓱᐊᕈᓯᕐᒥᒃ ᐊᑐᓕᖅᑎᑦᑎᓗᑎᑦ ᐃᓚᐅᑎᑦᑎᓪᓗᑎᒃ ᐃᓘᓐᓇᖏᓐᓂᒃ ᑕᐃᒪᓐᓇ ᐆᑦᑐᕈᑎᒋᖁᑐᐃᓐᓇᖅᑕᕋ 
ᐃᓛᓐᓂᒃᑯᑦ ᑲᔪᓯᔪᓐᓇᖃᑦᑕᙱᒻᒪᑦ.  
 
ᑲᔪᓯᑦᑎᐊᓚᐅᕐᓂᖓᓄ ᐅᐱᒋᔪᒪᔭᒃᑲ ᑕᐃᒃᑯᐊ ᐃᓚᐅᓂᖃᓚᐅᖅᑐᖅ ᐊᖅᑯᒡᓗ ᑲᓚᓕᖅᑕᐅᓪᓗᓂ ᑕᖅᓴᓕᖕᒥᒃ 
ᐊᒥᐊᖅᑕᐅᒡᓗᓂ, ᓱᒃᑲᐃ-ᐃᒪᓐᓇᑎᒋ ᓱᒃᑲᐃᒋᐊᖃᖅᑐᓯ ᐃᒪᓐᓇ, ᐅᔾᔨᕐᓇᑦᑎᐊᓚᐅᕐᒪᑦ ᐊᒻᒪ ᐊᑑᑎᖃᑦᑎᐊᖅᖢᓂ 
ᑭᖑᓂᑦᑎᓐᓂᓕ ᓄᓇᓯᐅᑎᑦ ᓱᒃᑲᓴᕋᖅᑐᐊᓗᑐᐃᓐᓇᐅᖃᑦᑕᓚᐅᕐᒪᑕ. 
 
ᐅᐱᒋᔪᒪᔭᕋ ᒥᓂᔅᑕ ᑖᒃᑯᐊ ᑐᓴᒐᒃᓴᐃᑦ ᑐᓂᔪᓐᓇᕈᕕᖏᑦ ᐃᓕᓴᐃᔨᐅᔪᓄᑦ ᓄᓇᓕᓐᓂ ᖁᔭᓕᒐᔭᖅᑐᖓ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. G-6. ᒥᔅᑕ ᐲᑯ, (ᑐᓵᔨᑎᒍᑦ) ᑭᐅᔪᒪᕖᑦ? 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᑭᐅᔪᒪᓪᓗᒍ ᐃᓱᒫᓘᑎᒋᔭᖓᑦ 
ᒪᓕᒐᓕᐅᖅᑎᐅᖃᑕᐅᔫᑉ ᓇᒻᒥᓂᖃᖅᑐᓄᑦ ᐃᓕᔭᐅᔪᓐᓇᕐᒪᖔᑕ ᓇᒻᒥᓂᖅ ᐊᖏᕐᕋᖃᖃᑦᑕᖅᑕᖏᑦ ᑖᔅᓱᒥᖓ 
ᐊᖏᖃᑎᖃᙱᑦᑎᐊᕋᒪ. 
 
ᐅᒃᐱᕈᓱᒃᖢᖓ ᒐᕙᒪᒃᑯᑦ ᓇᒻᒥᓂᖃᕈᑎᒃ ᐃᒡᓗᒥᒃ ᐱᐅᓂᖅᓴᐅᒐᔭᕐᒪᑦ ᑖᒃᑯᓄᖓ ᒐᕙᒪᒃᑯᓐᓄᑦ. ᓇᒻᒥᓂᖅ ᐃᒡᓗᖃ-
ᓇᒻᒥᓂᕆᒍᑦᑎᒍ ᐃᒡᓗᐃᑦ ᑕᐃᒃᑯᐊ ᐃᓕᓐᓂᐊᖅᑎᓄᑦ ᐊᑐᖅᑕᐅᖃᑦᑕᖅᑐᑦ ᐊᑲᐅᓂᖅᓴᖅ ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑕᐅᙱᖔᕐᓗᑎᑦ. 
 
ᐊᒻᒪᓗᑦᑕᐅᖅ ᒪᓕᒐᓕᐅᖅᑎ ᓴᖅᑭᑦᑎᔪᖅ ᐊᑦᑕᓇᔾᔭᐃᖅᓯᒪᓂᕐᒥᒃ ᑕᐃᒃᑯᓂᖓ ᐊᖏᕐᕋᕆᔭᐅᕙᑦᑐᓂᒃ 
ᐃᓕᓐᓂᐊᖅᑎᓂᒃ. ᑭᓯᐊᓂ ᐅᑉᐱᕆᓱᙱᓐᓇᒪ ᓱᓕ ᑕᐃᒪᓕ ᒫᓐᓇ ᐃᖃᓗᖕᓂ Q ᑕᐃᒃᑯᐊ 
ᐊᑦᑕᕐᓇᙱᓐᓂᖅᓴᐅᓇᓱᒋᓪᓗᒋᑦ ᓇᒻᒥᓂᕆᔭᐅᔪᑦ ᑰᓕ ᑯᐊᐳᕇᓴᓐᑯᓐᓂ ᑭᓯᐊᓄ ᑯᐊᐳᕇᓴᐅᔪᓄᑦ ᑕᐃᒪᐃᑦᑐᒥᒃ 
ᐅᑉᐱᕈᓱᓕᙱᓐᓇᒪ ᐅᖃᐅᓯᓂᒃ. 
 
ᑭᓯᐊᓂᓕ ᑕᒪᓐᓇ ᑮᓇᐅᔭᐃᑦ ᐊᒥᒐᖅᓯᔭᕌᖓᑕ ᓇᒻᒥᓂᖃᖅᑐᓪᓗ ᑕᐱᕆᐊᒡᓚᒡᓗᒋᑦ ᐱᓕᕆᔪᓐᓇᕈᑦᑕ ᑲᓇᑕᐅᑉ 
ᒐᕙᒪᒃᑯᑦ ᐃᓚᐅᓂᖅᓴᐅᓕᕐᒪᑕ ᐱᓕᕆᔾᔪᑎᒃᓴᓂᒃ ᐊᐅᓚᑦᑎᔾᔪᑎᒃᓴᓂᒡᓗ ᑮᓇᐅᔭᓂᒃ ᐃᑲᔪᖅᑐᐃᔾᔪᑎᖃᓕᕐᒪᑕ 
ᐃᒻᒪᖃ ᑕᒪᓐᓇ ᕿᒥᕐᕈᓇᕈᓐᓇᕋᔭᖅᑕᕋᓗᐊᕗᑦ ᓯᕕᑐᔪᒧᑦ.   
 
ᑐᒡᓕᐊᓂ, ᓄᓇᓯᐅᑏᑦ ᐃᖏᕐᕋᑲᑕᖃᑦᑕᕐᓂᖏᓂᒃ ᐊᖅᑯᑏᒡᓗ ᐊᒥᐊᖅᑕᐅᓂᖏᓐᓂ ᐊᑦᑕᕐᓇᐃᕐᔨᐊᖅᓯᒪᓗᒋᑦ 
ᓱᕈᓯᖁᑎᕗᑦ ᐃᓕᓐᓂᐊᕆᐊᖅᑐᑦ ᐅᐱᒋᑦᑎᐊᖅᑕᒃᑲ ᑲᖏᖅᖠᓂᕐᒥᐅᑦ ᑕᒪᑐᒥᖓ ᐱᓕᕆᓂᖃᓚᐅᒻᒪᑕ ᐊᒻᒪ 
ᑐᖏᓕᕋ ᐅᖃᖃᑎᒌᓚᐅᕐᕋᑦᑕ ᐊᑦᑕᓇᖅᔭᐃᖅᓯᒪᔭᕆᐊᖃᕐᓂᖏᓐᓂᒃ ᐃᓕᓐᓂᐊᖅᑏᑦ ᐅᓪᓗᒥ.  
 
ᐅᖃᐅᓯᕆᖅᑲᐅᒐᑦᑎᒍ ᑕᑯᕙᓪᓕᐊᓕᕋᑦᑕᓘᓐᓃᑦ ᓄᓇᓕᓐᓂ ᐊᖏᔫᑕᐅᓂᖅᓴᓂᒃ ᑲᖏᖅᖠᓂᕐᒥ ᓄᓇᓖᑦ ᐃᒪᓐᓇ 
ᐃᑲᔪᖃᑎᒌᑎᐊᑎᓪᓗᒋᑦ ᓇᓛᒎᖅᑐᒃᑯᑦ. ᐅᐱᒋᑦᑎᐊᖅᑕᕗᑦ ᑕᐃᒃᑯᐊ ᐃᖅᑲᓇᐃᔭᖅᑏᓪᓗ ᑕᐃᒃᑯᐊ ᐃᓚᐅᓚᐅᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᒥᓂᔅᑕ ᓇᓗᓇᐃᖅᓯᒻᒪᑦ ᐅᑉᐱᕆᔭᓐᓂᒃ. 
ᑐᑭᓯᓂᕐᓗᖂᖃᐅᒻᒫᖓ.  
 
ᐅᖃᖅᑲᐅᒐᒪᐃᓛᒃ ᐱᔪᒥᓇᖅᑐᐊᓘᓚᐅᖅᑑᒐᓗᐊᖅ ᓇᒻᒥᓂᖅ ᐱᓕᕆᕕᖃᓪᓗᑕ. ᓲᕐᓗ ᖃᖏᖅᖠᓂᕐᒥᐅᑦ 
ᑕᐃᒪᓐᓇᐃᑦᑐᓂᒃ ᐱᑕᖃᒻᒪᑕ ᐃᓪᓗᓕᐅᕐᓗᑎᒃ ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᓗᑎᒃ. ᑖᒃᓱᒥᖓ ᐃᑲᔪᖅᑐᐃᖏᓐᓇᒪ. 
ᐅᑉᐱᕈᓱᓪᓚᕆᒃᑲᒪ, ᒥᓂᔅᑕᐅᓗ ᐅᖃᐅᓯᕆᔭᖓᓂᒃ ᐅᑉᐱᕈᓱᒃᑐᖓ ᑕᐃᒃᑯᐊ ᐊᑦᑕᓇᔾᔭᐃᖅᓯᒪᑦᑎᐊᕐᕆᐊᖃᒻᒪᑕ 
ᐃᓕᓐᓂᐊᖅᑏᑦ ᐊᖏᕐᕋᕆᕙᑦᑕᖏᑦ.  
 
ᑕᐃᒪᓐᓇ ᓴᖅᑭᑐᐃᓐᓇᕋᑖᖅᑕᕋ ᑖᓐᓇ. ᑕᖅᑳᓂ ᐊᑭᑦᑐᕋᐅᑎᓕᕐᒪᑕ ᐃᓪᓗᖃᑦᑎᑦᑎᔪᒪᔪᑦ ᐃᓕᓐᓂᐊᖅᑎᓂᒃ 
ᑭᓯᐊᓂᓕ ᑖᓐᓇ ᐅᖃᐅᑎᓇᓱᒃᑕᕋ ᐸᓐᓇᒃᑎᐊᖃᑦᑕᖁᓪᓗᒍ. ᐸᕐᓇᑎᐊᕐᓂᕐᒥᒃ ᐃᖏᕐᕋᓂᖃᖁᓪᓗᒍ. 
ᐃᓪᓗᒃᓴᕆᓂᐊᖅᑕᖏᓐᓂᒃ ᐃᓕᓐᓂᐊᖅᑏᑦ. 
 
(ᑐᓵᔨᑎᒎᕈᓐᓃᖅᑐᖅ) correct-ᑎᒋᐊᑐᐃᓐᓇᖅᑐᒍ ᑖᓐᓇ ᑐᑭᓯᖂᖃᐅᖏᒻᒪ. Thank you. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. G-6. ᕿᑭᖅᑖᓗᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ ᐅᐱᒋᔪᒪᔪᖓ, ᐅᖃᕈᒪᔪᖓ ᒥᓂᔅᑕ ᐊᒃᓱᐊᓗᒃ 
ᐅᐱᒋᓪᓗᒍ, ᐱᓕᕆᑦᑎᐊᖅᑐᐊᓘᒻᒪᓐ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ G-6-ᒥ ᒪᑉᐱᒐᕐᒦᑦᑐᖅ ᐃᓄᒃᓱᒻᒥ ᐃᓕᓐᓂᐊᖅᕕᐊᓗᒻᒥ 
ᓄᑖᕈᕆᐊᖅᓯᔾᔪᑎᐅᔪᖅ ᑖᒃᑯᐊ ᓴᓇᔭᐅᓯᒪᒻᒪᑦ ᐊᕐᕌᒍᓄᑦ ᐱᖓᓲᔪᖅᑐᓄᒡᒎᖅ ᐱᓕᕆᐊᒃᓴᐅᒻᒪᑦ.  
 
ᒥᓂᔅᑕᖃᐃ ᐅᖃᐅᔾᔨᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᒫᓐᓇ ᐱᓕᕆᐊᕐᕆᔭᐅᔪᖅ ᐃᓱᒫᓘᑎᖃᖃᑦᑕᓚᐅᕐᒪᑕ 
ᐊᖓᔪᖅᑳᖅᕆᔭᐅᔪᑦ ᐃᖃᓗᓐᓂᒃ ᑕᒫᓂ ᐱᓕᕆᐊᖅ ᐱᑦᔪᑎᒋᓪᓗᒍ ᐱᒋᐊᖅᑕᐅᓂᔅᓴᕆᔭᖓ. ᒥᓂᔅᑕᐅᑉ 
ᐅᓂᒃᑳᖅᕕᒋᔪᓐᓇᕐᒪᖔᑦᑎᒍ ᖃᓄᐃᓕᖓᓕᕐᒪᖔᖅ ᑕᐃᒃᓱᒧᖓ ᐱᓕᕆᐊᒃᓴᖅ. ᖁᔭᓐᓇᒥᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᖁᔭᓐᓇᒦᕈᒪᔭᕋ 
ᒪᓕᒐᓕᐅᖅᑎᐅᖃᑎᒐ ᐊᐱᕆᕐᔪᐊᕐᒪᓐ ᑲᒪᓇᖅᑐᒥᒃ. ᐃᒃᓯᕙᐅᑖᖅ, ᐃᓄᒃᓱᒻᒥ ᐃᓕᓐᓂᐊᖅᕕᐊᓘᑉ 
ᓄᑖᕈᕆᐊᖅᑕᐅᓂᕆᔭᖓ ᑲᔪᓰᓐᓇᖃᑦᑕᖅᓯᒪᒻᒪᓐ 1998-ᒥᓂᑦ. 1998-ᒥ ᖃᐅᔨᓚᐅᖅᓯᒪᒻᒪᑕ ᑐᓐᖓᕕᒋᓪᓗᒍ 
ᐊᑐᖅᑕᐅᓂᕆᔭᖓ ᐃᓕᓐᓂᐊᖅᕕᐊᓘᑉ ᐊᒻᒪᓗᒃᑕᐅᖅ ᐱᑐᖃᐅᓂᕆᓕᖅᑕᖓ. ᐃᓘᓇᖏᑦ ᓄᓇᕗᒻᒥ 
ᑕᐃᒪᓐᓇᐃᑦᑐᐃᓐᓇᐅᖏᒻᒪᑕ. ᒫᓐᓇ ᓄᑖᕈᕆᐊᖅᑕᐅᓯᒪᓪᓗᑎᓪᓗ ᐃᓚᖏ. ᓄᑖᕈᕆᐊᖅᑕᐅᓯᒪᓪᓗᓂᓗ ᑖᓐᓇ 
1970-ᖏᓐᓂ ᐱᒋᐊᓕᓵᖅᑎᓪᓗᒍ.  
 
ᐃᒪᓐᓇ ᐃᓱᒪᓚᐅᖅᓯᒪᒻᒪᑕ ᓯᕗᒧᐊᖁᓪᓗᒍ ᓄᑖᕆᐊᖅᑕᐅᖁᓪᓗᒍ. ᐅᓪᓗᒥ ᓴᓇᔪᓐᓇᕋᔭᓐᖏᓇᑦᑎᒍ ᑕᐃᒪᓐᓇ 
ᐊᖏᑎᒋᔪᓂᒃ ᑮᓇᐅᔭᑭᔅᓴᐱᔅᓯᓇᖅᑎᓪᓗᑕ.  
 
ᐃᒡᓗ ᓱᕋᖅᓯᒪᖏᒻᒪᑦ ᓴᓇᒪᓂᖓ ᐊᑦᑕᓇᖅᖏᑦᖢᓂ ᓯᕗᒧᐊᒍᒪᓕᓚᐅᕐᕋᑦᑕ ᓄᑖᕈᕆᐊᖅᑕᐅᖁᓪᓗᒍ ᐱᓕᕆᕕᒃ. 
ᐊᑕᐅᑦᑎᑯᓪᓗ ᐊᕐᕌᒎᑦ ᐱᖓᓱᑦ ᐃᓗᐊᓂ ᒥᓂᔅᑕᐅᓕᖅᑎᓪᓗᖓ ᑖᒃᑯᐊ ᖃᓄᖅ ᓯᕗᒧᐊᑦᑕᐅᔪᓐᓇᕐᒪᖔᓐ.  
 
ᐃᓱᒫᓘᑎᒋᔭᐅᔪᑦ ᑎᒍᖃᑦᑕᕋᑦᑎᒍ ᐃᓕᓐᓂᐊᖅᕖᑦ ᐃᓗᐊᓂ ᐅᐊᔭᓕᕆᔩᑦ, ᐊᒻᒪ ᐊᐅᓚᐅᑎᖏᑦ ᐊᒻᒪᓗᒃᑕᐅᖅ 
ᑕᐱᖃᓪᓗᑕ ᐱᓕᕆᖃᑦᑕᖅᓯᒪᔪᓐᓇᕋᑦᑕ ᓄᓇᕗᒻᒥ ᓯᓚᑦᑐᕐᓴᖅᕕᒻᒥ ᐊᑭᑦᑎᐊᕆᒻᒪᒍ ᐊᒻᒪᓗᒃᑕᐅᖅ 
ᐊᑭᑦᑎᐊᖓᓃᒻᒪᑕ. ᑕᐃᒫᒃ ᓴᓇᔨᕈᕆᐅᔅᓴᓂᕐᒧᑦ ᐃᓕᓐᓂᐊᕐᑎᑦᑎᖃᑦᑕᖅᖢᑎᒃ ᐊᓯᖏᓐᓂᓪᓗ ᐱᑦᔪᑕᐅᔪᓂᒃ 
ᐃᓕᓐᓂᐊᕐᕕᒻᒥ.  
 
ᐃᓕᓐᓂᐊᖅᕕᒃ ᑖᓐᓇ ᐃᓐᓇᕐᓄᑦ ᐃᓕᓐᓂᐊᖅᕕᐅᓂᐊᕐᓕᖅᑎᓪᓗᒍ ᑕᐃᑲᓂ ᓴᓇᔨᕈᕆᐅᔅᓴᓂᕐᒧᑦ 
ᐃᓕᓐᓂᐊᖅᕕᒃᑕᖃᓚᐅᕐᒪᓐ ᐅᐸᖃᑦᑕᖅᓯᒪᔭᖓ ᑕᐃᒃᑯᐊᓕ ᐋᖅᑭᒃᑕᐅᓯᒪᓪᓗᑎᒃ ᑕᐃᒪᓐᓇ. ᑖᓐᓇ ᑕᕝᕙ 
ᐊᑐᖅᑕᐅᔪᓐᓇᖅᓯᓚᐅᕐᒪᓐ ᐃᓕᓐᓂᐊᖅᕕᐊᓗᒻᒥ ᓴᓇᕝᕕᐅᔪᖅ, ᓴᓇᔨᕈᕆᐅᔅᓴᖅᕕᐅᔪᖅ.  

ᐃᓱᒫᓘᑎᒋᔭᖓ ᑖᒃᓱᒪ ᓴᖅᑭᑦᑐᖅ ᓄᓇᓕᓐᓃᖔᖅᓯᒪᔪᖅ ᐱᑦᔪᑎᒋᓪᓗᒍ ᑐᓴᕋᔅᓴᑎᒍᑦ ᓴᖅᑭᑦᑎᓚᐅᕐᒪᑕ. 
ᖃᓄᐃᓕᔭᐅᓂᐊᕐᓕᖅᐸᓕ ᐃᓕᓐᓂᐊᖅᕕᒃ. ᑕᐃᒃᑯᐊ ᐸᕐᓇᒃᓯᒪᔭᕗᑦ ᓄᑖᕈᕆᐊᔅᓯᓂᕐᒧᑦ ᐃᒻᒪᖃ ᕿᒥᕐᕈᓇᓪᓗᑎᒍᑦ 
ᑕᐃᒃᑯᐊ ᐃᓕᓐᓂᐊᖅᕕᒃ ᒪᑐᐃᖓᑏᓐᓇᕐᓗᒍ ᐃᓚᖓ ᒪᑐᒐᓛᓪᓗᒍ. ᑕᐃᒪᓐᓇ ᐸᕝᕕᓴᐃᔭᒐᔭᕐᒪᓐ. 
 
ᐃᓕᓐᓂᐊᕐᕕᒃ ᒪᑐᐃᖓᑏᓐᓇᕐᓗᒍ ᐃᓚᖓ ᒪᑐᒐᓛᓪᓗᒍ ᑕᐃᒪᓐᓇ ᐸᕝᕕᓴᐃᒐᔭᕐᒪᑦ ᐃᓕᓐᓂᐊᕐᕕᒃ 
ᒪᑐᐃᖓᑎᑦᑐᒪᓕᓚᐅᖅᑕᕗᑦ ᐃᓚᖓ ᒪᑐᑲᑕᓐᖏᓪᓗᒍ. 
 
ᐊᒻᒪᓗᑦᑕᐅᖅ ᑐᒡᓕᐊᓂ ᓇᓖᕌᕈᑕᐅᓚᐅᖅᑐᖅ ᐃᓕᓐᓂᐊᖅᑐᑦ ᐲᖅᑎᓪᓗᒋᑦ ᐊᓂᑎᓪᓗᒋᑦ ᕿᒥᕐᕈᓇᓪᓗᒋᑦ ᓇᓂ 
ᐃᓕᓐᓂᐊᑲᐃᓐᓇᕈᓐᓇᕐᒪᖔᑕ. ᐆᒃᑑᑎᒋᓗᒍ, ᔫᒥ ᐃᓕᓐᓂᐊᕐᕕᖓ ᐃᑯᐊᓪᓚᑎᓪᓗᒍ ᖃᐅᔨᒪᔪᔅᓴᐅᒐᑦᑎ 90%-ᖏᑦ 
ᐃᓕᓐᓂᐊᖅᑏᑦ ᔫᒥᒦᑦᑐᑦ ᓇᑲᓱᒻᒥ ᐃᓕᓐᓂᐊᕆᐊᖅᑐᑦ ᐃᓚᖏᓪᓗ ᐊᓯᖏᓐᓄᑦ ᐃᓕᓐᓂᐊᕆᐊᖅᑐᑎᑦ. 
ᑕᐃᒪᓐᓇᐃᑦᑐᑦ ᓱᓕ ᐊᐱᖅᑯᑏᑦ ᑭᐅᔭᐅᓚᐅᓐᖏᒻᒪᑕ. 
 
ᐃᒻᒪᖃ ᑭᐅᔪᓐᓇᖅᓯᒍᒪᒐᓗᐊᖅᑐᒍᑦ ᑎᓯᐱᕆᒥ ᐃᒻᒪᖃ 6, 7-ᓗᑭᐊᖅ ᐱᓇᓱᐊᕈᓯᐅᔪᖅ ᑕᐃᒪᓐᓇ ᓇᓖᕌᕈᑎᔅᓴᓂᑦ 
ᓴᖅᑭᖅᑎᔪᓐᓇᕐᓂᐊᕋᑦᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒫᓂ ᐃᖃᓗᓐᓂ ᐊᖏᔪᖅᑳᕆᔭᐅᔪᑦ ᐃᓕᓴᐃᔩᑦ 
ᐃᓕᓐᓂᐊᖅᑏᓪᓗ ᐱᖃᑎᒋᓗᒋᑦ ᑐᓴᕋᔅᓱᐊᕐᕕᒋᐊᓪᓚᓪᓗᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓇᓕᐊᑦ ᐊᑲᐅᓂᖏᖅᐹᖑᒻᒪᖔᖅ ᐊᑐᕐᓂᐊᕐᓗᑎᒍ ᐃᓕᓐᓂᐊᕐᕕᓕᕆᓂᕐᒧᑦ ᑖᒃᑯᓂᖓ ᐱᓕᕆᐊᖃᕐᑎᓪᓗᑕ.  
 
ᑕᕝᕙᖃᐃ ᑭᐅᒐᓗᐊᖅᐸᒋᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐃᓱᒪᒋᓗᐊᖅᑲᐅᓐᖏᑕᕋᓗᐊᕋ ᑭᓯᐊᓂ ᑐᓵᓪᓗᒍ ᒥᓂᔅᑕ 
ᐃᓕᓯᓯᒪᓪᓚᕆᓐᖏᒻᒪᑕ ᐸᕐᓇᐅᑕᐅᓯᒪᔪᓂᑦ.  
 
ᑕᐃᒪ ᐅᖃᑐᐃᓐᓇᕈᒪᔪᖓ ᐊᓯᐊᒍᑦ ᐊᑐᕈᓐᓇᕋᔭᖅᐸᑕ ᓇᓪᓕᐊᓐᓂ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᕕᒻᒥ 
ᐃᓕᓴᐃᔩᑦ ᐱᓪᓗᒋᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᕈᓯᖏᑦ ᐱᓪᓗᒋᑦ ᐊᒻᒪᓗ ᑐᓂᔾᔪᑎᒋᓪᓗᒋᑦ 
ᑕᐃᒃᑯᓄᖓ. 
 
ᐊᒻᒪ ᐃᓱᒪᓕᐊᕆᔭᐅᔪᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᒻᒥᓃᓐᓇᖅ ᐃᓱᒪᓕᐅᕆᖃᑦᑕᖅᐹᑦ ᐅᕝᕙᓘᓐᓃᑦ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᕋᓛᑦ ᑲᑎᒪᔨᖏᑦ ᐃᓱᒪᓕᐅᕆᖃᑕᐅᖃᑦᑕᖅᐹᑦ ᓇᓪᓕᐊᓐᓂ ᐊᑐᕋᔭᕐᒪᖔᑎ ᐃᖢᐊᓛᖑᔪᒥᓪᓗ 
ᐊᑐᕋᔭᕐᓂᖏᓐᓂ ᐱᔭᒃᓴᖃᑉᐸᑦ ᖃᓄᖅ ᑕᐃᒫᒃ ᐃᒃᓯᕙᐅᑖᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑖᓐᓇ ᓱᓕᔪᖅ ᑖᓐᓇ ᒪᓕᒐᓕᐅᖅᑎ ᑕᐃᒃᑯᐊ ᓄᓇᓕᓐᓂ ᑲᑎᒪᔨᕈᓰ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ.  
 
ᑕᐃᒪ ᑖᒃᑯᐊ ᐅᖃᖅᓯᒪᒻᒪᑕ ᐃᓚᐅᓚᐅᓐᖏᒻᒪᑕ ᑭᓯᐊᓂ ᑐᓴᒐᒃᓴᐃᑦ ᑕᐅᑐᑦᑐᒋᑦ ᐃᓱᒫᓘᑎᖃᓚᐅᕐᒪᑕ 
ᐃᓕᓐᓂᐊᕐᕕᒃ ᐱᔾᔪᑎᒋᓪᓗᒍ ᑕᐃᒪ ᑖᓐᓇ ᐃᓱᒫᓘᑕᐅᓚᐅᕐᒪᑦ ᐃᓛ ᑖᓐᓇ ᑕᑯᔅᓴᐅᓚᐅᖅᑎᓪᓗᒍ ᑐᓴᒐᒃᓴᑎᒍᑦ 
ᐱᔾᔪᑎᖃᕐᓂᕋᐃᓪᓗᑎᑦ ᐃᓕᓐᓂᐊᕐᕕᒻᒥ.  
 
ᐅᖃᕈᓐᓇᖅᑐᖓᓕ ᑭᓯᐊᓂ ᐊᐱᖅᑯᒻᒧᑦ, ᐃᓕᓐᓂᐊᕐᑐᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᕿᒥᕐᕈᔪᓐᓇᕐᒪᑕ ᓇᓕᐊᓐᓂᑦ ᐊᑐᕈᓐᓇᕐᕋᔭᕐᒪᖔᑕ ᐊᒻᒪᓗ ᐸᐃᑉᐹᒥᑦ ᑐᓂᓯᒪᓪᓗᑎᒍ ᓇᓪᓕᐊᓐᓂ 
ᐊᑐᕈᓐᓇᕋᔭᕐᒪᖔᑕ ᐊᑲᐅᒋᔭᖏᓐᓂ ᐊᒻᒪᓗ ᐅᕙᓐᓄᑦ ᑐᓂᓯᔪᓐᓇᕐᒪᑕ ᑭᐅᔾᔪᑎᓂᑦ ᐊᒻᒪᓗ ᐱᓕᕆᖃᑎᒋᓪᓗᒋᑦ  

ᐊᑕᐅᑎᒃᑯᑦ ᑭᒃᑯᓕᒫᑦ ᑲᑎᒪᑎᑕᐅᓗᑎᑦ ᑕᐃᒃᑯᐊᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑐᓴᖅᑎᑦᑎᓗᑎᑦ 
ᐊᖏᔪᖅᑳᖑᔪᓂᑦ ᐃᓕᓐᓂᐊᖅᑐᓄᑦ ᓇᓪᓕᐊ ᐊᑐᐃᓐᓇᐅᔪᓐᓇᕋᔭᕐᒪᖔᖅ ᓇᒧᓪᓗ ᑐᕌᕈᒪᔭᑦᑎᓐᓂ ᐃᖏᕐᕋᓗᑕ.  
 
ᑕᐃᒪ ᓴᓇᔭᐅᓂᕆᓂᐊᖅᑕᖓ ᐃᓕᓐᓂᐊᕕᔅᓴᐅᑉ ᐱᒋᐊᖅᑕᐅᓂᐊᕐᒪᑦ ᐊᐅᔭᐅᓛᖅᑐᖅ ᐊᐅᔭᐅᖅᑲᐅᔪᕐᓗ ᑕᐃᒪ 
ᐅᓪᓗ ᐱᐊᓂᑦᑎᓪᓗᒍ ᐃᓱᐊᓛᖑᔪᒥᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕕᒻᒥ ᐃᓕᓴᐃᔨᓄᑦ ᐊᑐᕈᒪᒐᑦᑕ ᐊᒻᒪᓗ 
ᐃᓕᓐᓂᐊᖅᑎᓄᑦ ᐃᓕᓐᓂᐊᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᐸᕋ ᑭᐅᕋᑖᕐᒪᑦ ᑕᒪᔅᓱᒧᖓ ᐊᖏᔪᖅᖄᑦ 
ᑕᖅᑳᓃᒻᒪᑕ ᓲᖃᐅᒻᒪᑦ ᑐᓵᖃᑦᑕᖅᑐᑕᓗ. 
 
ᐃᒃᓯᕙᐅᑖᖅ, ᐊᐱᖅᑯᑎᒋᔭᕋ ᑐᒡᓕᐊ ᐱᔾᔪᑎᖃᕐᑐᖅ ᐊᒃᑐᐊᓗᐊᓐᖏᑦᑑᒐᓗᐊᖅ ᑭᖑᕙᕈᑕᐅᖃᑦᑕᖅᑐᓄᑦ 
ᓴᓇᔭᐅᓂᖏᓐᓄᑦ ᐃᓕᓐᓂᐊᕐᕖᑦ ᐊᒻᒪᓗ ᐋᖅᑭᒋᐊᕈᑏᑦ ᐃᓚᓯᒋᐊᕈᑏᑦ ᐃᓕᓐᓂᐊᕐᕕᓄᑦ. ᑖᓐᓇ ᐊᖅᓴᕐᓃᑦ 
ᐃᓕᓐᓂᐊᕐᕕᖓᓂᑦ ᑖᓐᓇ ᕿᑎᐊᓃᑦᑐᖅ ᑭᖑᕙᕆᐊᖅᑕᕐᔪᐊᖑᓯᒪᒻᒪᑦ ᐊᕐᕌᒎᓚᐅᖅᑐᖅ ᐃᓕᓐᓂᐊᖅᑏᓪᓗ ᐊᓯᐊᓄᑦ 
ᓅᑕᐅᖃᑦᑕᓚᐅᕐᒪᑕ ᖁᑉᐸᐃᓐᓇᖓᓂᑦ ᐃᓕᓐᓂᐊᖅᓱᑎᑦ. 
 
ᐱᔾᔪᑎᐅᔪᑦ ᐊᒥᓲᓚᐅᕐᒪᑕ ᑕᒪᔅᓱᒧᖓ ᐊᒻᒪᓗ ᑐᑭᓯᐅᒪᓪᓗᖓ ᐊᐅᔭᐅᖅᑲᐅᔪᖅ ᓱᕈᒃᑕᐅᑲᓐᓂᓚᐅᕐᒪᑦ ᐃᓵᖅᑐᓄᑦ 
ᓱᖁᖅᑎᕆᔪᓄᑦ ᐊᒻᒪᓗ ᐊᔾᔨᓕᐅᕈᑎᒃᑯᑦ ᐊᖑᔭᐅᓯᒪᓪᓗᑎᑦ. ᑕᐃᒪ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑖᒃᑯᐊ 
ᐃᑲᔪᖅᑎᖏᑦ ᖃᓄᐃᓕᖓᓕᕐᒪᖔᑦ ᑐᑭᓯᕝᕕᒋᔪᒪᔭᕋᓗᐊᕗᑦ ᑕᐃᓐᓇ ᐱᐊᓂᒃᐹ ᐃᓕᓐᓂᐊᕐᕕᒃ ᑕᐃᓐᓇ 
ᓴᓇᐅᔭᒌᖅᓯᒪᔪᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᖁᕕᐊᓱᑦᑐᖓ ᐅᖃᕈᓐᓇᕐᓂᕐᒥᑦ 
ᐅᕐᓂᓚᐅᕋᑦᑎᒍ ᐊᖅᓴᕐᓂᐅᑉ ᐃᓕᓐᓂᐊᕐᕕᖓ ᐅᒃᑯᐃᖅᑕᐅᓕᖅᑎᓪᓗᒍ ᑕᕝᕙᓂ ᐊᒻᒪᓗ ᐊᖓᔪᖅᑳᖅᓪᓗ 
ᐃᓕᓴᐃᔩᓪᓗ ᑕᐃᑲᓃᓚᐅᕐᒪᑕ ᖁᕕᐊᓱᒻᒪᕆᑦᑐᑎᓪᓗ.  
 
ᐊᐅᔭᖅ ᔪᓚᐃᒥᐅᖅᑰᖅᑐᖅ, ᔪᓚᐃ 6 ᐅᖃᓗᕝᕕᐅᓚᐅᕋᒪ ᐃᑯᐊᓪᓚᓕᕐᓂᕋᖅᑕᐅᓪᓗᓂ ᐊᖅᓴᕐᓂᖅ 
ᐃᓕᓐᓂᐊᕐᕕᖁᑎᐊ ᐊᒻᒪ ᐃᓱᒫᓘᑎᒋᓚᐅᕋᑦᑎᒍ ᔫᒥ ᑕᐃᓐᓇ ᐃᓕᓐᓂᐊᕐᕕᒃ ᐃᑭᓚᐅᖅᓯᒪᑎᓪᓗᒍ. ᑕᐃᒪ, 
ᐃᒃᓯᕙᐅᑖᖅ ᑕᐃᓐᓇ ᐃᓵᖅᑕᐅᓚᐅᕐᒪᑦ ᐊᖅᓴᕐᓂᖅ ᐃᓕᓐᓂᐊᕐᕕᖓ ᔪᓚᐃ 6-ᖑᑎᓪᓗᒍ ᐊᒻᒪᓗ ᐃᑯᐊᓪᓚᑦᑐᓂ, 
ᐃᑭᑦᑐᓂ $40,000-ᓂᒃ ᐊᑭᖃᓚᐅᖅᑐᖅ ᓱᕈᖅᑕᐅᓯᒪᓂᕆᔮ ᐱᓪᓗᒍ. ᑖᓐᓇ ᐋᖅᑭᒋᐊᖅᑕᐅᓯᒪᓕᖅᑑᒐᓗᐊᖅ 
ᒫᓐᓇᒧᑦ. 

ᑭᓯᐊᓂ ᒪᕐᕉᒃ ᑕᐃᒃᑯᐊ ᐃᓅᒃ ᑎᒍᔭᐅᓯᒪᔫᒃ ᐳᑭᖅᑕᓕᓐᓄᑦ ᐱᕋᔭᓚᐅᖅᑑᒃ ᑕᐃᑲᓂ ᐊᔾᔨᓕᐅᕈᑎᓄᑦ ᐊᖑᔭᐅᒻᒪᑎᒃ 
ᐊᒻᒪᓗ ᐊᑕᐅᑦᑎᒃᑯᑦ ᑲᔪᓯᓪᓗᑕ, ᑲᔪᓯᒻᒪᑕ ᓱᕋᖅᑎᕆᔪᑦ, ᐃᓵᖅᑐᑦ ᐱᕋᔭᑦᑐᑦ, ᐃᒐᓛᓪᓗ ᓯᖁᑦᑎᖅᑕᐅᔪᑦ ᐊᒻᒪᓗ 
ᐅᐃᕖᒃᑯᑦ ᐃᓕᓐᓂᐊᕐᕕᖓᑦ ᐃᖃᓗᓐᓂ ᐊᒻᒪᓗ ᐃᒐᓛᑦ ᐊᒥᓱᐃᑦ ᓯᖁᑦᑎᖅᑕᐅᓚᐅᕐᒪᑕ ᐊᑭᑐᔪᒻᒪᕆᐅᓪᓗᑎᒃ  
ᑕᐅᓴᓃᑦᑐᑦ ᑕᐃᒃᑯᐊ ᐃᒐᓛᑦ ᐱᔾᔪᑎᒋᓪᓗᒋᑦ. ᑕᒪᓐᓇ ᐋᖅᑭᒋᐊᖅᑕᐅᓯᒪᔪᑦ ᒫᓐᓇ ᐃᒐᓛᖑᔪᑦ ᔪᓚᐃ 6-ᒥ 
ᐱᕋᔭᒍᑕᐅᓚᐅᖅᑐᑦ ᐱᓪᓗᒋᑦ ᐃᓕᓐᓂᐊᕐᕕᓐᓄᑦ. 
 
ᐊᒻᒪ ᓱᓕ ᑕᕝᕙ ᑲᔪᓯᕗᑦ ᑖᒃᑯᐊ ᐃᓱᒫᓘᑕᐅᔪᑦ ᑭᖑᕙᕆᐊᖅᓯᒪᓂᖓ ᓴᓇᔭᐅᓂᖓᓗ ᐃᓕᓐᓂᐊᕐᕕᐅᑉ, 
ᐅᒥᐊᕐᔪᐊᖅ ᐱᓪᓗᒍ ᑭᖑᕙᖅᓯᒪᒻᒪᑦ ᓱᓇᒃᑯᑖᔅᓴᓄᑦ ᐊᔾᔭᖅᓱᐃᔪᖅ ᑕᐃᒪ 100-ᐳᓴᒥᑦ ᖁᕕᐊᒋᔭᐅᔪᖅ ᑭᓯᐊᓂ 
ᐃᓕᓐᓂᐊᕐᕕᒃ ᓴᓇᔭᐅᓂᖓ, ᐋᖅᑭᒋᐊᖅᑕᐅᓇᓱᓐᓂᖓ ᐃᓕᓐᓂᐊᕐᕕᐅᑉ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑭᖑᓪᓕᕐᒥ ᐱᔾᔪᑎᖃᖅᑐᖅ ᐃᓕᓐᓂᐊᖅᑎᓄᑦ ᑐᔪᕐᒥᕕᒃᓴᖅ 
ᓯᓚᑦᑐᓴᕐᕕᒻᒥᑦ ᐅᑭᐅᖅᑕᖅᑐᒥᑦ, ᐅᖃᐅᓯᐅᖅᑲᐅᔪᖅ ᐅᐊᑦᑎᐊᖅ. ᑖᓐᓇ ᐊᐱᖅᑯᑎ, ᓱᓕ ᓲᕐᓗ 
ᐊᐱᖅᑯᑕᐅᒃᑲᓐᓂᕈᓐᓇᕐᓂᐊᕐᒪᑦ ᑲᖏᖅᖠᓂᕐᒧᑦ ᖃᓄᖅ ᐱᒋᐊᖅᑕᐅᓯᒪᓂᐊᓕᕐᒪᖔᖅ ᑲᖏᖅᖠᓂᕐᒥ ᓴᓇᔭᐅᓂᖓ 
ᑐᔪᕐᒥᕕᒃᓴᐅᔪᖅ. 
 
ᓈᒻᒪᖅᑰᕐᒪᑦ ᐅᖃᐅᓯᕆᓗᒍ ᐊᖏᔪᒻᒪᕆᐅᒻᒪᑦ ᑖᓐᓇ ᐱᓕᕆᐊᖑᔪᖅ. ᐃᒻᒪᖃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ 
ᓱᓇᓂᑦ ᐱᔾᔪᑎᖃᕐᒪᖔᑕ ᑭᖑᕙᖅᑕᐅᑎᓪᓗᒍ ᓴᓇᔭᐅᓂᖓ ᐱᐊᓂᑦᑕᐅᕕᒃᓴᖓ ᑲᖏᖅᖠᓂᕐᒥᑦ ᐊᒻᒪ ᖃᖓ 
ᑕᑯᓂᐊᖅᐱᑎᒍ ᓄᓇᕗᒻᒥ ᓯᓚᑦᑐᓴᕐᕕᒻᒥ ᑐᔪᕐᒥᕕᒃᓴᐅᔪᖅ ᐃᓕᖓᓕᓛᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᓱᓕᔪᖅ ᑖᓐᓇ ᒪᓕᒐᓕᐅᖅᑎ. 
ᑭᖑᕙᕆᐊᖅᑕᐅᓯᒪᒻᒪᑦ ᐊᔾᔨᒋᑐᐃᓐᓇᖅᑕᖓ ᑕᐃᒃᑯᐊ ᐃᒃᓯᕙᐅᑕᕆᔭᖓᑦ ᐹᓇᐸᔅ ᑲᑎᒪᔨᕈᓯᓄᑦ ᐃᒃᓯᕙᐅᑕᐅᔪᖅ 
ᐅᖃᐅᓯᕆᓚᐅᖅᑕᖏᓐᓄᑦ.  
 
ᑕᐃᒪ ᐊᑭᑐᔫᑎᓄᑦ ᐸᕐᓇᑕᐅᓯᒪᔪᖅ ᑭᖑᕙᕆᐊᖅᑕᐅᔪᒻᒪᕆᐅᒻᒪᑕ ᐱᓕᕆᐊᒃᓴᕗᑦ, ᐊᑭᑐᔪᒻᒪᕆᐊᓘᒻᒪᑕ 
ᐊᔾᔭᖅᑐᖅᑕᐅᓂᕆᖃᑦᑕᖅᑕᖏᑦ ᐃᓪᓗᕐᔪᐊᒃᓴᐃᑦ. 
 
ᑕᐃᒪ ᓴᖅᑭᑎᑦᑎᓕᕐᒥᒐᑦᑕ ᑳᓐᑐᕌᒐᔅᓴᐅᔪᒧᑦ ᐊᑭᖃᑦᑎᐊᕐᓂᖅᓴᐅᓗᓂ ᐊᑲᐅᓂᖅᓴᒥᒃ ᐃᓕᖓᓂᕆᓂᐊᖅᑕᖓᓗ 
ᑎᑎᖅᑐᖅᑕᐅᔪᑦ ᐃᒻᒪᖃ ᐊᒻᒪᒃᑭᑉᐹᓪᓕᕈᓐᓇᕈᑦᑎᒍᓗ ᐱᔪᒪᔪᒍᑦ.  
 
ᐊᒻᒪᓗ ᑖᒃᑯᐊ $10-ᒥᓕᐊᓂᒃ ᐸᕐᓇᒃᓯᒪᓚᐅᖅᑐᑦ ᐊᖑᑕᐅᔾᔨᓯᒪᒻᒪᑦ ᐆᑦᑐᖅᑐᑦ ᑕᐃᒃᑯᐊ ᑳᓐᑐᕌᒧᑦ ᐊᒻᒪ 
ᕿᒥᕐᕈᒐᑦᑕ ᐃᒻᒪᑕ 12-ᖑᓗᑎᒃ ᑖᒃᑯᐊ ᒪᕐᕉᓐᓂᒃ ᐃᓪᓕᕈᓯᓖᑦ ᓴᓇᔭᐅᓂᐊᖅᑐᑦ ᐊᒻᒪᓗ 12-ᖑᓗᑎᒃ ᐱᖓᓱᓂᑦ 
ᐃᓪᓕᕈᓯᓖᑦ ᑐᔪᕐᒥᕕᒃᓴᐅᖃᑦᑕᕐᓂᐊᖅᑐᑦ ᐃᓕᓐᓂᐊᕆᐊᖅᑐᓄᑦ.  

ᑖᒃᑯᐊ ᐊᖏᔫᒻᒪᑕ ᐱᓕᕆᐊᕆᔭᐅᔪᑦ ᑕᒪᒃᓱᒧᖓ ᐊᒻᒪ ᐊᓯᕐᓚᖏᑦ ᒫᓐᓇ ᐱᓕᕆᐊᕆᔭᕗᑦᑕᐅᖅ ᑲᖏᖅᖠᕐᒥᑦ 
ᐊᔾᔨᒋᑲᓴᑦᑕᖓ ᐊᑭᑐᔫᒻᒪᑦ ᑭᖑᕙᕆᐊᖅᑕᐅᔾᔪᑎᒋᔭᖏᑦ ᐊᒻᒪᓗ ᑎᑭᑉᐸᓪᓕᐊᔪᑦ ᐅᖓᑕᐅᔾᔨᖃᑦᑕᕐᒪᑕ 
ᐊᔾᔭᖅᑐᖅᑕᐅᕙᓪᓕᐊᓂᕆᔭᖏᓪᓗ ᓱᓇᒃᑯᑖᔅᓴᐃᑦ ᓴᓇᕐᕈᑎᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓴᖅᑭᑎᑦᑎᒑᖓᑕ ᐆᑦᑐᖅᑐᓂᒃ ᑳᓐᑐᕌᓄᑦ ᐅᖓᑕᐅᔾᔨᖃᑦᑕᖅᑐᑦ 
ᑮᓇᐅᔭᐃᑦ, ᕿᒥᕐᕈᖃᑦᑕᖅᐱᑏ ᖃᓄᖅ ᒥᒃᖠᕚᓪᓕᖅᑎᑦᑎᓇᓱᐊᕈᓐᓇᕐᒪᖔᔅᓯ ᐊᑭᔅᓴᐅᔪᓂᑦ ᑳᓐᑐᕌᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᒐᑦᑕ ᐱᓕᕆᐊᒃᓴᒥᑦ ᑕᐅᑐᒃᑯᑦᑕ. 
ᐆᑦᑑᑎᒋᓗᒍ, ᐅᓇ ᓯᓚᑦᑐᖅᓴᕐᕕᒻᒥᑦ ᐅᑭᐅᖅᑕᖅᑐᒥ ᑐᔪᕐᒥᕕᒃᓴᐃᑦ.  
 
ᐱᓕᕆᐊᑦᑎᓐᓂᑦ 38-40 ᑕᒫᓂ ᐊᖏᓂᖃᖅᑐᑦ ᑲᔪᓯᓂᐊᖅᑎᓪᓗᒍ ᑐᔪᕐᒥᕕᒃᓴᐃᑦ ᑕᒪᒃᑯᐊ ᐃᓕᓐᓂᐊᖅᑎᓄᑦ.  
 
ᑕᐃᒪ ᑮᓇᐅᔭᐃᑦ ᐅᑯᐊ ᐊᑐᕐᓂᐊᖅᑕᕗᑦ ᐃᒪᐃᓕᖓᓂᖃᓚᐅᕋᓗᐊᖅᑎᓪᓗᒋᑦ ᐱᓕᕆᐊᒃᓴᐅᔪᓄᑦ ᐱᓕᕆᐊᖑᔪᓄᑦ 
ᓴᓇᔭᐅᓂᐊᖅᑐᓄᑦ 10-15-ᒥᓕᐊᓐᑖᓚᓂᒃ 2-ᒥᓕᐊᒧᓪᓘᓐᓃᑦ ᑎᑭᓪᓗᑎᑦ. ᑮᓇᐅᔭᖃᕈᓐᓃᖃᑦᑕᕋᑦᑕ ᑭᓯᐊᓂ ᑕᐃᒪ 
ᖃᓄᖅ ᐊᓯᔾᔩᔪᓐᓇᖅᐱᑕ ᑖᓐᓇ ᐱᓕᕆᐊᖅ ᑕᐅᑐᒡᓗᒍ. ᑖᓐᓇ ᑐᑭᒋᔭᖓᑦ ᐊᓯᔾᔨᙱᒃᑲᓗᐊᕐᓗᒍ ᖁᓕᓂᒃ 
ᐃᒡᓗᒃᓴᓂᒃ ᓴᓇᓂᐊᖅᐱᑖ ᐊᑕᔪᓂᒃ? ᐊᑕᐅᓯᕐᒥᒃ. 
 
ᐃᒐᓛᖏᓪᓗ ᑕᐅᑐᒃᖢᒍ ᖃᓄ ᐊᖏᑎᒋᓂᐊᖅᐸᑦ ᑕᒪᒃᑯᐊ ᑮᓇᐅᔭᐃᑦ ᒪᓕᒃᖢᒋᑦ ᐃᓕᙵᑎᓇᓱᖃᑦᑕᕋᑉᑎᒍ 
ᓴᓇᔭᐅᓂᕆᓂᐊᖅᑕᖓᑦ ᐊᒻᒪᓗ ᐊᑭᖏᑦ ᒥᖠᑎᓐᓇᓱᖃᑦᑕᖅᑕᕗᑦ ᑕᒪᓐᓇ ᑲᔪᓯᓯᒪᔫᒐᓗᐊᖅ ᑕᐃᒫᒃ. 
 
ᑕᐃᒪ ᓴᖅᑭᑎᓪᓗᒍ ᑳᓐᑐᕌᒃᓴᖅ ᓄᕕᐱᕆᒥ ᖃᓄᖅ ᐊᑭᒋᓂᐊᖅᑕᖓᑦ ᕿᒥᕐᕈᓇᓐᓂᐊᕐᒥᒐᑦᑎᒍ ᑭᓯᐊᓂ 
ᐅᕙᑦᑎᓐᓅᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᑐᐃᓐᓇᕐᓂᐊᖅᐹᑦ?   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒪᖃ ᑕᐃᒪᓕ ᑕᕝᕗᖓ ᑎᑭᓯᒪᑎᒡᓗᒍ ᒥᔅᑕ 
ᑰᓕ ᐅᖃᖅᑲᐅᖕᒪᑦ ᑕᐃᒃᑯᐊ ᑲᑎᒪᔨᕐᔪᐊᑦ ᑐᑭᓯᕕᒋᓗᒋᑦ ᐃᒃᐱᒋᔭᖏᑦ. 

ᑭᓯᐊᓂ ᐋᒡᒐᐅᒐᓗᐊᖅ, ᑖᒃᑯᐊ ᐊᑭᖏᑦ ᐊᑐᐃᓐᓇᐅᔪᓪᓗ ᑕᐅᑐᒃᖢᒋᑦ ᑐᒡᓕᐊᓂ ᓴᖅᑭᑎᑕᐅᑉᐸᑕ ᑳᓐᑐᕌᒃᑦ-ᒧᑦ 
ᐱᔫᒥᓵᕈᑎᑦ ᐊᒻᒪᓘᓐᓃᑦ ᐃᓕᖓᑎᑕᕗᑦ ᑮᓇᐅᔭᑦ ᐊᑐᕐᓂᐊᖅᑕᕗᑦ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓂ ᒐᕙᒪᒃᑯᓐᓂ 
ᑐᓂᔾᔪᑎᒋᓪᓗᒋᑦ ᐱᕕᖃᕈᓐᓇᕐᒪᖔᑕ.  
 
ᕿᒥᕐᕈᒃᑲᓐᓂᕐᓗᒍ ᑲᔪᓯᓂᐊᖅᐸᑦ ᑖᓐᓇ ᐱᓕᕆᐊᖑᔪᖅ. 
 
ᐊᒻᒪ ᐱᐊᓂᒃᑳᖓᑦ ᑕᐃᒃᑯᐊ ᓴᖅᑭᓚᐅᖅᑎᓪᓗᒋᑦ ᑳᓐᑐᕌᒃᑦ-ᒧᑦ ᐱᔫᒥᓵᕈᑏᑦ ᑕᖅᑲᐅᖓ ᐊᒻᒪᓗ ᖃᓄᖅ 
ᐊᑯᓂᐅᑎᒋᔪᖅ ᐱᕕᖃᕐᓂᐊᕐᒪᖔᑦ ᓴᓇᔭᐅᓂᖓᑦ ᑕᐃᒪ ᑕᕝᕙ ᐅᑯᐊ ᓇᑲᑎᕆᒍᑦᑕ ᐃᒪᓐᓇ ᐅᕙᑦᑎᓐᓄᑦ 
ᐃᒪᐃᓕᐅᕆᔪᓐᓇᖅᐱᓯ ᓴᓇᔭᐅᔪᒃᓴᐃᑦ ᐃᒪᓐᓇ ᐃᒪᓐᓇ ᓴᓇᔭᐅᔪᓐᓇᖅᐸᑦ ᐃᒪᐃᓕᐅᓕᖃᑦᑕᕋᑦᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓛᓐᓂᒃᑯᑦ ᐊᔪᙱᓕᖅᑎᐊᖃᑦᑕᖅᑐᖅ ᑮᓇᐅᔭᓂᒃ 
ᐊᖕᓇᒃᑐᕐᓂᕐᒥᒃ ᐊᑐᓗᐊᖅᑕᐃᓕᒪᓂᕐᒧᑦ. 
 
ᐊᒻᒪ ᐃᒻᒪᖃ ᐃᓱᒪᒐᒪ ᑮᓇᐅᔭᓂᒃ ᐅᖓᑕᐅᔾᔨᑉᐸᑕ ᐊᑭᑐᔫᑎᓄᑦ ᐸᕐᓇᐅᑎᓂᒃ ᐃᓕᖓᔪᑦ ᐊᒻᒪ 
ᐋᖅᑭᒃᓯᒋᐊᓕᕐᒥᓗᑎᒡᓗ ᓴᖅᑭᑎᑕᐅᓕᕐᓗᓂ ᑳᓐᑐᕌᒃᑦ-ᓴᓄᑦ ᐊᒻᒪ ᑎᑭᒃᑳᖓᑕ ᑕᕝᕗᖓ ᒪᑉᐱᕐᓗᒍ ᐆᑦᑑᑎᒋᓗᒍ 
ᑖᓐᓇ ᐱᓕᕆᐊᖑᔪᖅ ᐃᓕᓐᓂᐊᕐᕖᓐᓄᒃ ᒪᕐᕉᓐᓄᒃ, ᒪᕐᕉᒃ ᐃᓕᓐᓂᐊᕐᕖᒃ ᐅᖅᓱᖅᑑᒥᒃ ᑮᓇᐅᔭᑦ 17-ᒥᓕᐊᓂᒃ 
ᐊᕐᕌᓂ ᐊᑐᕐᓂᐊᓚᐅᕐᒪᑕ ᐊᒻᒪ ᒫᓐᓇ 33-ᒥᓕᐊᒧᑦ ᐃᓕᙵᓕᕐᒪᑕ ᒪᕐᕈᐃᖅᑕᕐᓗᐊᖅᖢᓂ ᐊᖏᓂᖅᓴᐅᓕᕐᒪᑦ.   
 
ᑮᓇᐅᔭᐃᑦ ᐃᓕᖓᓚᐅᖅᑑᒐᓗᐊᑦ ᑕᕝᕙ ᓴᖅᑭᖅᑎᑕᐅᒃᑲᓐᓂᕐᓂᐊᖅᐸᑦ ᑳᓐᑐᕌᑦᒃ-ᒧᑦ ᐱᔫᒥᓵᕈᑎᓂᒃ ᑖᒃᑯᓄᖓ 
ᑕᐃᒪᓐᓇᐃᓐᓂᐊᖅᐸ? ᑖᓐᓇ ᐊᖏᔪᒻᒪᕆᐊᓗᒻᒥᒃ ᐊᖏᓪᓕᒋᐊᖅᓯᒪᓂᕆᔭᖓᑦ ᐅᓄᖅᓯᒋᐊᖅᑕᐅᓗᓂ 
ᐊᖏᓪᓕᒋᐊᖅᑕᐅᔪᖅ? ᐃᒃᓯᕙᐅᑕᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ, ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐆᑦᑑᑎᑦᑎᐊᕙᒃ 17-ᒥᓕᐊᓐᓂᒃ 
ᐃᓕᙵᑎᑦᑎᓚᐅᕋᑦᑕ ᐊᑐᓛᖅᑕᑦᑎᓐᓂᒃ ᐱᓕᕆᐊᒧᑦ ᑭᓯᐊᓂ ᒪᕐᕈᐃᖅᖢᒍ ᓴᖅᑭᑎᓚᐅᕋᑦᑎᒍ ᐱᔪᒥᓵᕈᑎᓄᑦ 
ᑳᓐᑐᕌᒃᓄᑦ.  
 
ᑮᓇᐅᔭᖃᓚᐅᙱᓐᓇᑦᑕ ᐊᑐᐃᓐᓇᐅᔪᓂᒃ ᑮᓇᐅᔭᑐᐃᓐᓇᓂᒃ ᑖᒃᑯᐊ ᑖᒃᑯᓄᖓ ᐊᑐᕋᔭᖅᑐᓂᒃ ᑕᐃᒪ ᒥᔅᑕ 
ᐊᕐᕚᕐᓗᒃ ᐅᖃᐅᓯᕆᖅᑲᐅᔭᖏᑦ ᐱᓪᓗᒋᑦᑕᐅᖅ ᒪᓕᒃᖢᒋᑦ ᐃᓕᓐᓂᐊᕐᕖᑦ ᑕᐅᑐᒃᖢᒍ. 
 
ᑲᔪᓯᓂᐊᑐᐃᓐᓇᓕᓚᐅᕋᑦᑕ ᐊᑕᐅᓯᕐᒥᒃ ᓯᕗᓪᓕᕐᒥᒃ ᓴᓇᔭᐅᓂᐊᖅᑐᑦ ᑮᓇᐅᔭᐃᓪᓗ ᑖᔅᓱᒧᖓ ᑐᕌᕐᓂᐊᖅᑐᑦ 
ᓯᕗᓪᓕᕐᒥᒃ, ᐊᒻᒪᓗ ᓴᖅᑭᑎᑦᑎᓗᑕ ᓯᕗᒧᑦ ᐸᕐᓇᐅᑎᒧᑦ ᐊᑭᑐᔫᑎᓄᑦ ᐃᓕᙳᓗᒍ ᑖᔅᓱᒧᖓ ᐱᓕᕆᐊᖑᓂᐊᖅᑐᒧᑦ.  
ᑕᕝᕙ ᐃᓱᒪᓕᐊᕆᓯᒪᔭᕗᑦ ᑕᒪᓐᓇ ᐃᓕᙵᓂᖓᑦ ᒪᓕᓪᓗᒍ ᑮᓇᐅᔭᐃᑦ ᓴᓇᔭᐅᓂᐊᖅᑐᒧᑦ. 
 
ᑕᐃᓐᓇ ᓄᖅᑲᖅᑎᑐᐃᓐᓇᓕᓚᐅᕋᑦᑎᒍ ᑲᔪᓯᑐᐃᓐᓇᓕᖅᖢᓂᓗ ᐃᓕᓐᓂᐊᕐᕖᒃ ᐊᑐᖅᑕᐅᓂᖓᑦ ᑕᐅᑐᒃᖢᒍ ᐊᒻᒪᓗ  

ᐃᓱᒫᓘᑕᐅᔪᓪᓗ ᑕᐅᑐᒃᖢᒋᑦ ᐊᒻᒪᓗ ᑲᔪᓯᔪᓐᓇᓚᐅᕋᑦᑎᒍ ᑕᒪᓐᓇ ᓯᕗᓪᓕᕐᒥᒃ ᐃᓕᙵᓂᕆᓂᐊᖅᑕᖓᑦ 
ᓴᓇᔭᐅᓂᐊᖅᑐᑦ ᐊᒻᒪᓗ ᓱᓇᓂ ᐊᑐᕐᓂᐊᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᓴᐃᓐᓇᖅ ᑕᕝᕗᖓ ᑎᑭᐅᑎᖃᑦᑕᕋᑦᑕ ᐊᑲᐅᖏᓕᐅᕈᑎᓂᒃ 
ᐅᖃᐅᓯᕆᖅᑲᐅᔭᒃᑯ ᐅᒃᑯᐃᖅᓯᓂᐅᑎᓪᓗᒍ. ᖃᐅᔨᒪᒐᑦᑕ ᑮᓇᐅᔭᐃᑦ ᐊᖏᓂᖏᑦ ᐊᑐᖅᑕᐅᓂᐊᖅᑐᓐ ᓈᒻᒪᖏᑉᐸᑕ  
ᐱᓕᕆᐊᖑᔪᒧᑦ ᑕᐅᑐᖢᓪᒍᓗ ᐅᑭᐅᓐᓄᑦ ᒪᕐᕉᓐᓄᑦ ᑕᐅᑐᖃᑦᑕᕋᑦᑕ ᐃᓗᐊᓂ ᑲᔪᓯᔪᖅ ᑖᓐᓇ 
ᓴᖅᑭᑎᑕᐅᒃᑲᓐᓂᖃᑦᑕᖅᑐᓂ ᑖᒃᑯᐊ ᑳᑦᑐᓛᓴᐅᔪᓄᑦ, ᑳᑦᑐᓛᑖᕋᓱᒃᑐᓄᑦ ᐆᑦᑐᕉᑏᓐ.  
 
ᐊᒻᒪᓗ ᐃᒻᒪᖄ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᕿᒥᕐᕈᖃᑦᑕᖅᐸᑦ ᑕᒪᑦᓱᒥᖓ, ᓈᒻᒪᖃᑦᑕᖅᐹᓐ? ᑖᒃᑯᐊ ᓱᓕᕙᓐ 
ᑮᓇᐅᔭᐃᑦ ᐊᖏᓂᖏᑦ ᐅᕝᕙᓘᓐᓃᑦ ᑭᖑᕙᓯᓗᐊᖅᐸᓐ ᑮᓇᐅᔭᐃᑦ ᑐᖓᐅᑦᑎᖃᑦᑕᖅᐸᓐ ᖃᓄᖅ? ᐊᒥᓱᓂᒃ 
ᐱᓕᕆᐊᕐᓂᒃ ᓯᕗᓂᐊᓂᓪᓗ ᐱᑕᖃᑉᐸᑦ ᐊᑐᕆᐊᖃᑦᑐᑎᓪᓗ ᑮᓇᐅᔭᓂᒃ ᐅᖓᑕᐅᔾᔨᓯᒪᖃᑦᑕᖅᐹᓐ 
ᑲᔪᓯᑐᐃᓐᓇᖃᑦᑕᖅᐱᓯ ᐅᖓᑕᐅᔾᔨᓯᒪᒐᓗᐊᖅᖢᓰ?  
 
ᐊᒻᒪ ᖃᐅᔨᒪᓪᓗᒍ ᐊᐱᖅᓱᕋᓗᐊᖅᑐᖓ ᒥᓂᔅᑕ, ᐊᐱᖅᓱᖃᑦᑕᕐᓂᐊᕐᕋᑦᑎᒍ ᐊᑐᓂᒃ ᒐᕙᒪᒃᑯᑦ ᐃᓗᐊᓂ ᐊᑯᓂᒃ 
ᑕᐃᒪᓐᓇᐃᓕᕋᑦᑕ. ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓐ ᐃᓕᖓᒐᓗᐊᖅᖢᑎᒃ ᓈᒻᒪᒍᓐᓃᖃᑦᑕᖅᐸᑕ ᐊᒻᒪ 
ᓴᖅᑭᑲᓐᓂᑐᓪᓗ. ᐱᑦᔪᑏᑦ ᓴᖅᑭᖃᑦᑕᕐᒪᑕ, ᕿᒥᕐᕈᑲᓐᓂᖅᖢᑎᒍᓪᓗ ᑮᓇᐅᔭᐃᑦ ᐊᖏᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ. ᒥᔅᑕ ᑐᑑᓇ ᐊᐱᕆᖅᑲᐅᒻᒪᓐ 
ᑕᐃᒃᑯᐊ ᓈᓴᐅᑏᓐ ᐅᓄᓐᖏᓈᓗᐊᖃᑦᑕᖅᐱᑎᒎᓐ? ᒥᔅᑕ ᑐᑐ ᐊᒻᒪᓗ ᒪᓕᒐᓕᐅᖅᑎᑦ ᖃᐅᔨᒃᑲᕈᒪᔭᒃᑲ 
ᐃᖅᑲᓇᐃᔭᖅᑎᑭᔅᓴᓂᕐᒧᑦ. 
 
>>ᐃᓪᓚᖅᑐᑦ 
 
ᑕᐃᒪᓐᓇᓘᓐᓃᑦ ᐋᖅᑭᓱᐃᔪᓐᓇᖏᑦᑐᒍᑦ ᑎᑎᕋᖅᑕᐅᓯᒪᓂᐊᕐᒪᓐ.  
 
ᐄ, ᓱᓕᔪᖅ ᐊᑦᔨᐅᖏᑦᑑᖏᒻᒪᐅᓈ. ᐆᑦᑑᑎᖃᕈᓐᓇᕋᒪ ᐊᑕᐅᓯᐅᖏᑦᑐᓂᒃ. ᖃᓪᓗᓈᑦ ᓄᓇᖓᓐᓂ 
ᒪᓕᒐᓕᐅᖅᑎᐅᖃᑎᕗᑦ ᐊᓪᐴᑕᒥ ᑕᐃᑲᓂ ᑮᓇᐅᔭᓕᐅᕈᑎᔅᓴᐃᑦ ᐅᓄᖅᑐᐊᓘᒻᒪᑕ ᑭᓯᐊᓂᑦᑕᐅᖅ 
ᐊᑲᐅᖏᓕᐅᕈᑎᖃᒻᒥᒻᒪᑕ ᑕᐃᒫᑐᐃᓐᓇᖅ ᒪᑯᐊ ᐱᓕᕆᐊᕐᕆᔭᔅᓴᖏᑦ ᐊᑐᕈᒫᓐᓂᐊᖅᑐᑦ ᑕᑯᓗᒋᑦ 
ᐊᑭᑐᓂᔅᓴᖅᔪᐊᕐᒪᕆᐊᓘᓲᖑᒻᒪᑕ ᒪᑯᐊᓗ ᐅᐊᔭᓕᕆᔩ, ᓱᓪᓗᓕᕆᔩᓪᓗ ᑕᒪᒃᑯᐊ ᐊᒥᒐᓗᐊᕐᓕᖅᑐᑎᒃ.  
 
ᑕᐃᒪᐃᑦᑑᒥᔪᖅ ᓄᓇᑦᓯᐊᕐᒥ, ᑳᑦᑐᓛᓴᓂᒃ ᐋᖅᑭᒃᓱᐃᓕᕌᐃᖔᑕ ᐅᖓᑕᐅᔾᔨᓯᒪᔪᖅᔪᐊᕐᒪᕆᐊᓘᖃᑦᑕᕐᒪᑕ ᑕᐃᒃᑯᐊ 
ᐆᒃᑐᖅᑐᓐ.  

ᐃᒻᒥᒃᑰᖅᑐᓪᓕᒪᑯᐊ ᐱᔅᓂᓰᑦ ᓲᕐᓗ ᓴᓇᑎᑦᑎᓪᓗᑕ $3, 4, 5 ᒥᓕᐊᓐᖑᓚᐅᕐᕋᓗᐊᖅᖢᑎᒃ 6, 7, 8-ᒥᓕᐊᓐᖑᓲᑦ. 
ᐱᔭᕇᖅᑕᐅᒐᒥ. ᑕᐃᒪᐃᑉᐸᓪᓕᐊᑐᐃᓐᓇᖅᖢᓂᓗ ᑲᓇᑕᒥ ᐊᒻᒪᓗ ᓯᓚᑖᓂ.  
 
ᑕᐃᒪ ᖃᓄᖅ ᑕᐃᒪ ᐱᓕᕆᐊᕐᕆᓂᐊᖅᐱᑎᒍᑦ ᕿᒥᕈᓇᒍᓐᓇᕐᓂᐊᕐᕋᑦᑎᒃᑯᓐ ᑕᒪᒃᑯᐊ ᐱᓕᕆᐊᕐᕆᔭᐅᔭᕆᐊᓖᑦ 
ᐊᒻᒪᓗ ᖃᓄᖅ ᓯᕗᒧᐊᑦᑎᑕᐅᕙᓪᓕᐊᔪᓐᓇᓂᐊᕐᒪᖔᖏᓐ.  
 
ᐅᖅᓱᖅᑑᒻᒥ ᐃᓕᓐᓂᐊᖅᕕᕋᓛᖑᓂᖅᓴᒥ ᑕᐃᓐᓇ ᐱᔭᕇᖅᐸᓪᓕᐊᓗᒍ, ᐃᓛᒃ ᐱᔭᕇᑕᕕᒃᓴᖏᑦ 
ᐊᑦᔨᒌᖏᓕᖅᖠᑐᑎᒃᑯᑦ, $17 ᒥᓕᐊᓐᓂ ᑮᓇᐅᔭᓂᒃ ᐊᑐᓐᖏᓂᖅᓴᐅᓚᐅᖅᑐᒍᑦ.  
 
ᑕᐃᒪᐃᓕᐅᖅᖢᓂ ᐊᑭᑭᓐᓂᖅᓴᐅᓚᐅᖅᑐᖅ ᐊᒻᒪᓗ ᓯᓚᑦᑐᕐᓴᖅᕕᒻᒥ ᑕᐃᓐᓇ ᐊᑭᑐᓗᐊᖅᐸᓐ ᓄᖅᑲᑦᑎᓚᐅᕐᓗᒍ 
ᑕᖅᑲᐅᖓ ᑳᑦᑐᓛᒃᓴᖑᖅᑎᑲᓐᓂᕈᓐᓇᕐᒥᔭᕗᑦ. ᐅᕝᕙᐅᕗᖅ $17 ᒥᓕᐊᓐ ᐊᑐᕐᓗᑕ ᐆᒥᖓ ᓴᓇᔪᓐᓇᖅᐱᓐ 
ᐅᕝᕙᓘᓐᓃᑦ ᐃᒪᐃᑦᑐᖔᒥᒃ.  
 
ᑕᐃᒪᐃᑦᑐᓂᒃ ᓇᓖᕌᕈᑎᓂᒃ ᐊᑐᖃᑦᑕᖅᓯᒪᓕᖅᑐᒍᑦ. ᐄ, ᑖᓐᓇ ᓱᓕᔪᑦ ᒪᓕᒐᓕᐅᖅᑎ ᒐᕙᒪᒃᑯᑦ, 
ᒐᕙᒪᒃᑯᑐᐃᓐᓇᐅᖏᑦᑐᖅ ᒫᓂ ᑲᓇᑕᓕᒫᒥ, ᒥᐊᓕᒐᐃᑦ ᓄᓇᖏᓐᓂᓪᓗ ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖄᓐᑐᓛᒃᓴᖑᖅᑎᓚᐅᕐᕋᒥᐅᒃ ᓂᕋᓚᐅᕐᒪᒍ. ᐅᑯᐊ ᓇᐃᓴᐅᑏᓐ 
ᐃᓗᐊᓂ ᐅᖃᖅᓯᒪᔪᖅ ᑖᓐᓇ ᒪᕐᕈᐊᖅᑕᕉᖅ ᑕᖅᑲᐅᖓ ᑳᑦᑐᓛᓴᓐᖑᖅᑎᑕᐅᓯᒪᔪᖅ ᐅᖓᑕᐅᔾᔪᓯᒪᓗᐊᓚᐅᖅᑎᓪᓗ 
ᑕᐃᒃᑯᐊ ᐆᑦᑐᖅᑐᓐ ᑕᐃᒪᐃᑦᑑᒻᒪᓐ ᒐᕙᒪᓕᕆᔨᒃᑯᑦ. 
 
ᐃᓛ, ᓯᕗᓪᓕᕐᒥ ᓴᖅᑭᑕᐅᑎᓪᓗᒍ ᐃᓱᒪᔅᓴᖅᓯᐅᕈᑎᖃᓐᓂᑦᐹᓐ ᐅᕝᕙᓘᓐᓃᑦ ᖃᓄᐃᓕᖓᓚᐅᖅᓯᒪᕙᓐ 
ᓇᐃᓴᐅᓯᖅᓱᖅᓯᒪᓂᖅᐳᓐ ᒪᓕᒃᖢᒋᑦ ᐊᒻᒪᓘᓐᓃᑦ ᐊᑭᑦᑐᕆᐊᖅᑕᐅᓚᐅᖅᐸ ᑕᐃᒃᑯᐊ ᓈᓴᐅᑎᖏᑦ 
ᓯᕗᓪᓕᕐᒥᐅᖏᑦᑐᖅ ᑐᒡᓕᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒐᕙᒪᓕᕆᔨᒃᑯᑦ ᑖᓐᓇ ᒪᓕᒐᓕᐅᖅᑎ 
ᓱᓕᒡᓗᓂ ᐅᖃᖅᑲᐅᖕᒪᑦ ᑐᑭᒧᐊᖅᑎᒋᔭᓪᓚᕆᐅᖃᑦᑕᕐᒪ ᑕᒪᑯᓄᖓ ᐊᑭᑐᔪᖅᑐᕈᑎᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒡᓗ ᑕᐃᒪᐃᑐᐃᓐᓇᕐᒥᒐᑦᑕ ᑭᓯᐊᓂ ᒪᑯᐊ ᑳᓐᑐᕌᒃᑕᐅᔭᕆᐊᓖᑦ ᐊᓯᖏᒡᓗ ᑕᐃᒃᑯᓄᖓ 
ᒐᕙᒪᓕᕆᔨᒃᑯᓐᓄᑦ ᐱᓕᕆᐊᕆᔭᐅᓲᑦ.   

ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᕿᒥᕐᕈᓇᓕᕐᒪᔾᔪᒃ ᐃᒪᐃᓕᖓᖃᑦᑕᖅᑐᒍᑦ ᑳᓐᑐᕌᒃᑦ ᐃᓛᒃ ᐊᑭᑐᓗᐊᕌᖓᑕ ᑳᓐᑐᕌᒃᑦ-
ᓴᙳᖅᑎᒃᑲᓐᓂᖃᑦᑕᖅᑕᕗᑦ. ᐊᓯᔾᔨᖅᓯᓇᑕ ᑕᐃᒃᑯᓂᖓ ᓴᖅᑭᑎᑦᑐᒪᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᑯᐊ ᓈᓴᐅᑎᖏᑦ ᒪᓕᒃᖢᒋᑦ ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᖏᑦ ᐃᓛᒃ ᑕᒻᒪᕈᒪ ᖃᐅᔨᒃᑲᖅᑕᐅᓂᐊᖅᐳᖓ 725-ᑕᐅᓴᓐᓂᒃ ᑮᓇᐅᔭᐃᕈᑎᖃᓚᐅᖅᑐᑦ. 
 
ᑖᔅᓱᒪᑉ ᐱᓕᕆᐊᖑᓂᐊᖅᑑᑉ ᑕᐅᑦᑐᖓ ᑎᑎᕋᐅᔭᖅᑕᐅᑎᖦᖢᒍ ᐋᖅᑭᒋᐊᖅᑕᐅᔪᓐᓇᖅᑐᒃᓴᐅᔪᖅ 
ᐊᑭᑭᓐᓂᖅᓴᐅᓕᕈᓐᓇᕐᓂᐊᕐᒪᑦ ᑖᓐᓇ 725 ᐊᑭᓕᓚᐅᖅᑕᕗᑦ ᑎᑎᕋᐅᔭᒐᕐᒧᑦ ᐅᕝᕙᓘᓐᓃᑦ ᑖᓐᓇ 725-ᑕᐅᓴᓐ 
ᑕᐃᒃᑯᓄᖓ ᐃᓚᓕᐅᔾᔭᐅᓯᒪᓇᔭᖅᐸ?   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᓚᓕᐅᔾᔭᐅᓯᒪᓇᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᖅᑕᐅᒌᕐᒪᑕ ᑖᒃᑯᐊ ᑎᑎᕋᐅᔭᖅᑕᐅᓯᒪᓂᖏᑦ 
ᕿᒥᕐᕈᓇᒃᑕᐅᖦᖤᖅᐳᖅ ᓇᓗᓇᐃᖅᓯᓇᓱᒃᖢᑎᒃ ᐊᑭᑭᓐᓂᖅᓴᒃᑯᑦ ᐱᓕᕆᐊᕆᔭᐅᔪᓐᓇᕐᒪᖔᑦ.   
 
ᑖᓐᓇ ᑭᖑᓪᓕᖅᐹᖅ ᑎᑎᕋᖅᓯᒪᓂᖓᑦ ᕿᒥᕐᕈᓇᒃᖢᒍ ᓇᓗᓇᐃᔭᐃᓯᒪᖕᒪᑦ ᐅᑯᐊ ᓇᓕᖅᑯᑕᖅᑕᐅᓯᒪᔪᑦ 
ᐊᑭᑐᔪᖅᑐᕈᑎᒃᓴᐃᑦ ᓂᐅᕕᖅᑕᐅᓂᐊᕐᓂᖓᓄᑦ ᓇᓪᓕᐅᒃᑯᒫᑦ ᒫᓐᓇᒎᖅ ᑕᐃᒪ ᖃᐅᔨᓴᖅᑕᐅᓕᖅᑐᖅ 
ᖃᐅᔨᓴᖅᑕᐅᒃᑲᓐᓂᓕᖅᑐᑦ ᑳᓐᑐᕌᒃᑦ-ᓴᙳᖅᑎᑕᐅᒃᑲᓐᓂᕐᓂᐊᕐᓂᖓᓐᓄᑦ ᐸᕐᓇᒃᖢᑎᑦ. $725,000 ᑕᐃᒪ 
ᒪᐅᖓᑐᐃᓐᓈᖅᐹᑦ ᐊᑭᓕᖅᑕᐅᒌᓚᐅᕐᒪᑦ ᑕᐃᓐᓇ ᑎᑎᕋᐅᔭᖅᑎᒋᔭᐅᓚᐅᖅᑐᖅ ᑖᔅᓱᒪᑉ ᐃᒡᓘᑉ 
ᑕᐅᑦᑐᒋᓂᐊᖅᑕᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᐅᓪᓗᑕ ᐱᐅᓂᖅᐹᓂᒃ 
ᑮᓇᐅᔭᖅᑐᙱᓐᓂᖅᐹᓂ ᐱᓇᓱᓲᖑᒐᑦᑕ. 
 
ᑕᐃᒃᑯᐊ ᑳᓐᑐᕌᒃᑦ ᐃᒪᐃᓕᓐᓂᖅᐸᑕ ᑳᓐᑐᕌᒃᑦᑏᓂᓛᒃ "ᐅᓇ ᐱᓕᕆᔪᒪᒍᑦᑎᒃᑯᑦ 10-12-15-ᒥᓕᐊᓐ ᑖᓚᔅ 
ᖄᒃᑲᓐᓂᐊᒍᑦ ᑭᓯᐊᓂ ᐊᑭᓖᑎᑦᑎᒋᐊᖃᕐᓂᐊᖅᑐᒍᑦ", ᓲᕐᓗ ᐃᒡᓗᓕᐅᕐᓂᐊᕈᕕᑦ ᑕᐃᒫᑐᐃᓐᓇᖅ ᐊᑭᑭᓐᓂᖅᐹᒥᒃ 
ᕿᓂᕋᔭᕋᕕᑦ. ᐃᓘᓐᓇᖏᑦ ᓇᓖᕌᕈᑏᑦ ᕿᒥᕐᕈᓇᒍᓐᓇᕆᐊᖃᖅᑕᕗᑦ ᐊᑭᑭᓐᓂᖅᓴᐅᓕᕈᓐᓇᕐᓂᐊᕐᒪᑦ ᐊᒻᒪᓗ 
ᐊᓯᖏᑦ ᑖᓐᓇ ᕿᒥᕐᕈᓇᕐᓗᑎᒃᑯᑦ ᐊᓯᖏᓐᓂᒡᓗ ᓇᓖᕌᕈᑎᓂᒃ ᕿᓂᕈᓐᓇᕈᒪᖕᒥᔪᒍᑦ.   

ᓲᕐᓗ ᐆᑦᑑᑎᒋᓗᒍ, ᑳᓐᑐᕌᒃᑦ-ᓴᓂᒃ ᓴᖅᑮᓐᓂᕈᒪ 13-ᒥᓕᐊᓐ ᑖᓚᔅᓂᒃ ᑖᒃᑯᓄᖓ ᐊᑐᖅᑐᒃᓴᓂᒃ ᐱᖃᕐᓗᑕ 
ᓴᓇᔪᓐᓇᖅᐱᐅᒃ?  ᑕᐃᒪᓐᓇ ᑕᖅᑲᐅᖓ ᕿᓂᖃᑦᑕᖅᑐᒍᑦ ᐆᑦᑐᕈᒪᔪᓂᒃ.  
 
ᐊᑭᓕᓚᐅᖅᑕᕗᑦ ᑕᐃᓐᓇ ᑎᑎᕋᐅᔭᖅᑎᐅᓚᐅᖅᑐᖅ ᐅᑯᓂᖓ ᐃᒪᐃᓕᒃᑲᓐᓂᕐᓗᒎᕐᕕᒋᔪᓐᓇᖅᑕᕗᑦ.  ᒫᓐᓇ ᑕᐃᒪ 
ᓄᕖᑉᐱᕆᒥ ᖃᓄᖅᑑᕈᑎᒋᔭᐅᓂᐊᖅᑐᖅ ᑕᖅᑲᐅᙵᖅᑕᐅᒃᑲᓐᓂᕐᓂᐊᕐᒪᖔᒡᓗ ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨ ᓄᖅᑲᖅᐳᖅ) 6 ᐊᒻᒪ ᖁᓛᓃᑦᑐᖅ Page 7 
ᐊᐱᖅᓱᕐᓂᐊᓕᕐᒥᔪᖅ ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ 7-ᒥ ᑕᑉᐹᓂ ᖁᓛᓂ ᐃᓄᑦᑎᑐᑦ ᑎᑎᕋᖅᓯᒪᒻᒪᑦ, 
‘ᐃᖃᓗᐃᑦ’ ᐊᒻᒪᓗ ᖃᓪᓗᓈᑎᑐᑦ ‘ᓴᓂᑭᓗᐊᖅ’-ᓚᓯᒪᑦᑕᖅᐳᖅ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ 
ᑎᑎᕋᖅᑕᐅᓯᒪᓂᐊᕐᒪᓪᓗ ᓇᓕᐊᓐᓂᑦ ᐅᖃᐅᓯᖃᕋᓗᐊᕐᒪᖔᖅ ᐃᖃᓗᐃᑦ ᐅᕝᕙᓘᓐᓃᑦ ᓴᓂᑭᓗᐊᕐᒥᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕐᓂᓐᓂᑦ ᒪᒥᐊᑉᐳᖓ, ᒪᒥᐊᑉᐳᖓᓗ 
ᒪᓕᒐᓕᐅᖅᑎᓄᑦ. ᐅᓇ ᑕᒻᒪᖅᓯᒪᒻᒪᑦ ᒪᑉᐱᒐᖅ G-7-ᒥ. ᐃᓄᑦᑎᑐᑦ ᐃᖃᓗᐃᓚᓯᒪᑦᑕᖅᐳᖅ, 
ᓴᓂᑭᓗᐊᓚᓯᒪᔭᕆᐊᓕᒃ. ᓴᓂᑭᓗᐊᖅ ᑕᕝᕙ ᓱᓕᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᓵᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᑕᐅᓯᒪᓂᖓ ᓂᐱᓕᐅᖅᑕᐅᓯᒪᓂᐊᕐᒪᑦ ᑕᐃᒪᐃᓕᕖᑦ?  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᐊᓂ ᑖᓐᓇ ᐊᐱᕆᒻᒪᒍ, ᐊᐱᖅᑯᑎᒋᒻᒪᒍ 
ᑎᑎᕋᖅᑕᐅᓯᒪᒻᒪᖔᑦ. ᓇᓗᓇᐃᖅᓯᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒐ ᓇᐃᓈᕐᓂᐊᕋᒃᑯ ᐃᒃᓯᕙᐅᑖᖅ.  ᐃᖃᓗᐃᑦ 
ᕿᑎᐊᓄᑦ ᒪᓕᒐᓕᐅᖅᑎᐅᖃᑎᒐ ᐱᔾᔪᑎᒋᓪᓗᒍ ᐊᐱᖅᑯᑎᑦᑎᐊᕙᐅᒻᒪᑦ. 
 
ᒪᑯᐊ ᐱᓕᕆᐊᖑᓂᐊᖅᑐᑦ ᐋᖅᑭᒃᓱᖅᑕᐅᑎᓪᓗᒋᑦ ᑕᐅᑦᑐᒋᓂᐊᖅᑕᖓᓗ ᑕᒪᒃᑯᐊᕈᓘᔭᐃᑦ ᐱᔾᔪᑎᒋᓪᓗᒋᑦ, 
ᑕᖅᑲᐅᖓ ᑳᓐᑐᕌᑦᑎᓂᒃ ᕿᓂᕐᓂᐊᖅᑎᓪᓗᑕ ᒐᕙᒪᒃᑯᑦ ᐊᖏᔪᖅᑲᐅᑎᖏᑦ ᑕᒪᒃᑯᓄᖓ 
ᐋᖅᑭᒃᓱᐃᖃᑦᑕᖅᑐᒃᓴᐅᕗᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ ᑭᓇᒥᑦ ᑕᒻᒪᖅᑐᖃᕐᓂᕐᒪᑦ ᓇᓕᖅᑯᑕᐃᒐᓗᐊᖅᑎᓪᓗᒍ. ᒐᕙᒪᒃᑯᑦ 
ᑐᖓᐅᔾᔨᓗᐊᖃᑦᑕᓕᖅᐹ ᑲᒧᓄᖓ ᐊᖏᔪᕐᔪᐊᓄᑦ ᐱᓕᕆᐊᖑᓂᐊᖅᑐᓄᑦ ᐅᕝᕙᓘᓐᓃᑦ ᑕᐃᒃᑯᐊ ᑳᓐᑐᕌᑦᑏᑦ, 
ᓇᓕᐊᖏᓐᓇ ᑕᒻᒪᖅᓯᒪᓗᐊᖅᐸ? ᓇᓕᐊᖏᒃᑯᐊ ᑐᖓᐅᔾᔨᓗᐊᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒃᑲᓐᓂᕈᒪᑐᐃᓐᓇᖅᑐᖓ 
ᓴᓂᑭᓗᐊᕐᒧᑦ ᑖᓐᓇ ᓈᓴᐅᑦ ᑕᒻᒪᖅᓯᒪᒻᒪᑦ ᐃᓄᑦᑎᑐᑦ. ᓇᓗᓇᐃᕈᒪᑐᐃᓐᓇᖅᑐᒍ ᐅᑯᐊ 
ᕿᒥᕐᕈᓇᑦᑕᐅᑦᑎᐊᓕᑕᐃᓐᓇᕐᒪᑕ. 
 
ᐄ, ᑕᒻᒪᖅᑐᖅ. ᐅᓂᒃᑳᕋᓱᖅᑲᐅᒐᒪ ᐅᐊᑦᑎᐊᖅ, ᑲᑎᓕᒫᕐᓗᒋᑦ ᑕᐃᒃᑯᐊ ᐊᑐᕈᒫᕐᓂᐊᖅᑐᑦ ᐊᑐᐃᓐᓇᐃᑦ ᐊᒻᒪᓗ 
ᓄᓇᕐᔪᐊᕐᒥ ᐊᑭᑦᑐᖅᐸᓪᓕᐊᓂᖏᑦ  
 
ᒪᓕᓪᓗᒋᑦ 10, 20, 30-ᐳᓴᒥ ᐊᑐᕈᒫᕐᓂᐊᖅᑐᖅ ᐃᒪᓐᓇᐅᑎᒋᑦᑕᖅᐳᖅ 30, 40, 50-ᐳᓴᒥᑦ ᐊᑭᑐᓂᖅᓴᓂᒃ 
ᐆᑦᑐᖅᑐᖃᑦᑕᖅᐳᖅ. 
 
ᓲᕐᓗ ᐊᓪᐴᑕ ᓄᓇᑦᓯᐊᕐᓘᓐᓃᑦ ᑕᑯᓐᓇᕈᑦᑎᒍ ᑕᐃᒫᑐᐃᓐᓇᖅᑕᐅᖅ ᐱᒻᒥᔪᖅ ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᓄᖓ 
ᐋᖅᑭᐅᒪᔾᔪᑎᒋᔭᐅᔪᓃᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᐅᖅᑎ ᑭᓇᑐᐃᓐᓇᖅ ᓴᓇᓂᐊᖅᑐᖅ ᑭᓱᑐᐃᓐᓇᕐᓂᒃ. 
 
ᒐᕙᒪᒃᑯᑦ ᑐᖓᐅᔾᔨᑲᑕᓗᐊᓕᖅᑰᕐᒪᑕ ᓈᓴᐅᓯᖅᓱᐃᓕᕌᖓᒥᒃ ᑕᐃᒃᑯᐊᓕ ᐃᒻᒥᓄᕿᔪᑦ 100-ᐳᓴᓐᑎ 
ᐊᓯᔾᔨᖅᑕᐅᒐᔭᖅᑐᑦ ᑕᐃᒪᓐᓇ ᐊᑐᕈᒫᕐᓂᐊᖅᑐᓂᒃ ᐅᖓᑕᐅᔾᔨᓗᐊᖅᑐᐊᓘᒐᒪ. 
 
ᒫᓐᓇᐅᒻᒪᑦ ᑲᑎᒪᓂᖅ ᑕᒪᓐᓇ ᓄᖅᑲᖅᐸᓪᓕᐊᖁᓕᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᓕᐅᖅᐲᑦ? ᐊᖏᖅᑐᖅ. ᐱᖁᔨᕗᖔᖅᑕᖃᕐᒪᑦ 
ᓄᖅᑲᖅᐸᓪᓕᐊᔪᒪᓕᖅᑐᑎᒃ. ᑖᓐᓇ ᑲᑎᒪᔾᔪᑕᐅᔪᓐᓇᖏᒻᒪᑦ. ᐊᖏᖅᑐᐃᓐᓇᐃᑦ ᐃᓵᓪᓕᑦ. ᐊᑭᕋᖅᑐᖅᑐᑦ. 
ᓂᕈᐊᓐᖏᑦᑐᑦ. ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ.  
 
ᖁᔭᓐᓇᒦᒃ, ᒥᓂᔅᑕ ᐱᑯ, ᒥᔅᑕ ᕼᐅᐊᓐ, ᐊᒻᒪᓗ ᒥᔅ ᐅᒃᐱᒃ. ᖃᐅᑉᐸᑦ ᑕᑯᒃᑲᓂᕐᓂᐊᕐᐳᒍᑦ.  
 
ᓇᖏᕐᓯᓂᐊᓕᕋᒪ ᓄᖅᑲᕐᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐋᕆᐊᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᑲᑎᒪᔨᕋᓛᖁᑎᑎᑦ ᐃᓱᒪᓯᐅᖅᑎᐅᖅᑲᐅᒻᒪᑕ ᑖᒃᑯᓂᖓ ᑲᑎᒪᑐᐃᓐᓇᖅᑎᓪᓗᒋᑦ 
ᓄᖅᑲᕆᐊᕈᒪᓕᖅᑐᑎᓪᓗ. ᐱᖁᔭᒃᓴᖅ, ᐱᒋᐊᒃᑲᓂᕐᓂᐊᕋᒪᐃ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᖅᑲᐅᒻᒪᑕ 
ᐱᖁᔭᔅᓴᒥ 16. ᐊᒻᒪᓗ ᑕᒃᑯᓄᖓ ᐊᑭᑐᔫᑎᓄᑦ ᓄᖅᑲᕆᐊᕈᒪᓕᖅᑐᑎᑦ ᐊᒻᒪᓗ ᐱᖁᔨᕗᖓ ᐅᖃᖅᑏ. ᑕᒃᑯᐊ 
ᐅᓂᒃᑳᓕᐊᕆᔭᕗᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᖅᑐᖃᕐᖓᑦ ᐊᐃᐲᔪᖃᕐᒪᖔᑦ. ᐊᐃᑉᐲᔪᖃᕐᒪᖔᑦ, ᖁᔭᓐᓇᒦᒃ ᒥᔅᑕ ᓇᑦᑎᖅ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᒋᐊᕐᓗᖓ ᑲᑎᒪᓛᖅᑐ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᔅᓴᐅᓂᖏᓐᓄᑦ ᐅᓪᓛᒃᑯᑦ 9-ᒨᖅᑲᑦ. ᑐᑦᑐ ᑲᑎᒪᕕᕋᓛᖓᓂ.  
 
ᑲᑎᒪᔾᔪᑎᒃᓴᐃᑦ ᐅᑐᐱᕆ 24-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᓇᓱᓐᓂᖓᓂ ᐱᖓᑦᑎᖅ, 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:55ᒥ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 23, 2007 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 006 - 2(4): ᐃᒥᐊᓗᓕᕆᓂᕐᒧ ᒪᓕᒐᕐᒥᒃ ᐊᐅᓚᑦᑎᓂᖅ ᐊᒻᒪ 
ᐊᑐᓕᖅᑎᑕᐅᑎᑦᑎᓂᖅ 

 
ᐊᐱᕆᔪᖅ: ᑮᑦ ᐲᑕᓴᓐ, ᒪᓕᒐᓕᐅᖅᑎ (ᐃᖃᓗᒃᑑᑦᓯᐊᖅ) 
 
ᐊᐱᕆᔭᐅᔪᖅ: ᑕᐃᕕᑦ ᓯᒪᐃᓚᒃ, ᐊᖓᔪᖅᑳᖅ ᑲᒪᒋᔭᓕᒃ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 
 
ᐅᓪᓗᖓ: ᒪᐃ 31, 2007 
 
ᐊᐱᖅᑯᑦ: 
 
ᖃᑦᓯᐅᓯᒪᕙᑦ ᑲᑎᓪᓗᒋᑦ ᐸᓯᔭᑦᓴᕈᖅᑎᑕᐅᓯᒪᔪᑦ ᒪᓕᑦᑕᐅᓪᓗᑎᒃ ᐃᒥᐊᓗᓕᕆᓂᕐᒧᑦ ᒪᓕᒐᖅ ᓄᕕᐱᕆ 1, 2005-
ᒥᓂᑦ? 
 
ᑭᐅᔾᔪᑎᒃ: 
 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓚᐃᓴᓐᓯᑖᖅᑎᑦᓯᔩᑦ ᑲᑎᒪᔨᖏᑦ ᐱᓕᕆᐊᑦᓴᖃᖅᑎᐅᔪᑦ ᐊᑐᓕᖅᑎᑦᓯᖃᑦᑕᓂᕐᒧᑦ 
ᐊᑭᓖᒋᐊᖃᖅᑎᑦᓯᓂᕐᒧᑦ ᐊᑐᕈᓐᓃᑲᐃᓐᓇᖅᑎᑦᓯᖃᑦᑕᓂᕐᒧᓪᓗ ᑎᒍᒥᐊᖅᑎᐅᔪᓂᒃ ᐃᒥᐊᓗᖃᕈᓐᓇᓂᕐᒧᑦ 
ᓚᐃᓴᓐᓯᖏᓐᓂᒃ ᓯᖁᒥᑦᓯᔪᒥᓂᐅᑉᐸᑕ ᓇᓗᓇᐃᖅᓯᒪᔪᓂᒃ ᐱᖁᔭᕐᓃᑦᑐᓂᒃ. ᐃᓘᓐᓇᑎᒃ ᐊᓯᖏᑦ ᓯᖁᒥᑦᓯᓂᒥᓂᐅᔪᑦ 
ᐸᓖᓯᒃᑯᑎᒍᑦ ᐸᓯᔭᑦᓴᙳᖅᑎᑕᐅᕙᑦᑐᑦ ᐊᒻᒪᓗ ᖃᓄᐃᓕᑕᐅᒋᐊᕈᑎᖃᖅᑐᑎᒃ (ᐊᑭᓖᑎᑕᐅᒐᔪᑉᐸᑦᑐᑦ) ᓄᓇᕗᒻᒥ 
ᐃᖅᑲᖅᑐᐃᕕᒃᑯᖏᑎᒍᑦ ᐸᓯᔭᑦᓴᐅᓂᖏᑦ ᓇᓗᓇᐃᖅᑕᐅᓚᐅᖅᑎᓪᓗᒋᑦ. ᐱᒋᐊᖅᑐᓂ ᐃᐳᕈ 1, 2007, ᓯᕗᓕᖅᑎ ᐹᓪ 
ᐅᑲᓕᖅ ᒥᓂᔅᑕᙳᓚᐅᖅᑐᖅ ᑲᒪᒋᔭᖃᖅᑐᓂ ᐃᒥᐊᓗᓕᕆᓂᕐᒧᑦ ᓚᐃᓴᓐᓯᑖᖅᑎᑦᓯᔩᑦ ᑲᑎᒪᔨᖏᓐᓂᒃ. ᒪᓕᒐᓕᕆᔨᒃᑯᑦ 
ᐅᕙᑦᑎᓐᓄᑦ ᐅᑯᓂᖓ ᑐᓂᓯᓯᒪᔪᑦ ᑐᓴᕋᑦᓴᓂᒃ ᐊᑭᓖᒋᐊᖃᖅᑎᑦᓯᑎᑕᐅᓪᓗᑎᒃ ᒪᓕᑦᑕᐅᓪᓗᑎᒃ ᐃᒥᐊᓗᓕᕆᓂᕐᒧᑦ 
ᒪᓕᒐᕐᒥᒃ ᓄᕕᐱᕆ 1, 2005-ᒥᒃ ᒫᑦᓯ 31, 2007-ᒧᑦ. 
 

ᐊᑭᓖᒋᐊᑲᖅᑎᑕᐅᓯᒪᔪᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ ᓯᖁᒥᑦᓯᓂᕐᒧᑦ 
ᓄᕕᐱᕆ 1, 2005-ᒥᒃ ᒫᑦᓯ 31, 2007-ᒧᑦ 

(ᐊᒡᒍᑐᖅᓯᒪᓪᓗᑎᒃ ᓄᓇᓕᑎᒍᑦ) 
 

ᓄᓇᓖᑦ ᖃᑦᓯᐅᓂᖏᑦ 
ᐊᑭᓖᒋᐊᖃᖅᑎᑕᐅᓯᒪᔪᑦ 

ᑲᑎᓪᓗᒋᑦ 
ᐊᑭᓕᕆᐊᓕᒥᓂᖏᑦ 

ᐊᕐᕕᐊᑦ 1 $575.00 
ᖃᒪᓂᑦᑐᐊᖅ 4 $2,300.00 
ᐃᖃᓗᑦᑑᑦᑎᐊᖅ 2 $1,150.00 
ᐅᖅᓱᖅᑑᖅ 3 $690.00 
ᐃᖃᓗᐃᑦ 4 $2,990.00 
ᑭᒻᒥᕈᑦ 2 $460.00 
ᑰᒑᕐᔪᒃ 22 $4,975.00 
ᐸᖕᓂᖅᑑᖅ 8 $1,840.00 
ᒥᑦᑎᒪᑕᓕᒃ 4 $1,610.00 
ᑲᖏᖅᖠᓂᖅ 4 $1,092.50 
ᓴᓂᑭᓗᐊᖅ 11 $2,908.00 
ᑎᑭᕋᕐᔪᐊᖅ 1 $275.00 

 
 

ᐊᑭᓖᒋᐊᑲᖅᑎᑕᐅᓯᒪᔪᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ ᓯᖁᒥᑦᓯᓂᕐᒧᑦ 
ᓄᕕᐱᕆ 1, 2005-ᒥᒃ ᒫᑦᓯ 31, 2007-ᒧᑦ 



 

 

(ᐊᒡᒍᑐᖅᓯᒪᔪᑦ ᐊᔾᔨᒌᖏᑦᑐᑦ ᐱᖁᔭᕐᒥᒃ ᓯᖁᒥᑦᑕᐅᔪᒥᓃᑦ) 
 

ᖃᓄᐃᑦᑑᓂᖓ ᓯᖁᒥᑕᐅᔪᒥᓂᖅ ᖃᑦᓯᐅᓂᖏᑦ 
ᐊᑭᓖᒋᐊᖃᖅᑎᑕᐅᓯᒪᔪᑦ 

ᑲᑎᓪᓗᒋᑦ 
ᐊᑭᓕᕆᐊᓕᒥᓂᖏᑦ 

ᐃᓚᖓ 85 – ᐃᒥᐊᓗᑦᑎᑦᓯᓂᖅ ᐅᑭᐅᑭᑦᑐᒥᒃ 8 $4,600.00 
ᐃᓚᖓ 87 – ᐃᒥᐊᓗᑦᑎᑦᓯᓂᖅ 
ᐃᒥᐊᓗᑦᑕᐃᓕᒪᑎᑕᐅᔪᒥᒃ 

2 $1,150.00 

ᐃᓚᖓ 88 -- ᐱᖁᔭᕐᒥᒃ ᓯᖁᒥᑦᓯᓯᒪᓪᓗᓂ 
ᐃᒥᐊᓗᓕᔭᖅᑐᑦ 

26 $6,805.00 

ᐃᓚᖓ 92, 94, 95 -- ᐱᖁᔭᕐᒥᒃ ᓯᖁᒥᑦᓯᓯᒪᓪᓗᓂ 
ᐃᒥᐊᓗᑦᑐᒥᓃᑦ 

29 $6,010.50 

ᐃᓚᖓ 98(3) – ᐅᑭᐅᑭᑦᑐᒥᒃ 19 ᑐᖔᓂ 
ᐃᒥᕐᕕᒻᒦᑎᑦᓯᓂᕐᒧᑦ 

1 $2,300.00 

 
 
 
 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 007 - 2(4): ᐋᓐᓂᖅᑐᖅᑕᐅᕙᑦᑐᑦ ᓄᓇᕗᒥ 
 
ᐊᐱᕆᔪᖅ: ᑮᑦ ᐲᑕᓴᓐ, ᒪᓕᒐᓕᐅᖅᑎ (ᐃᖃᓗᒃᑑᑦᓯᐊᖅ) 
 
ᐊᐱᕆᔭᐅᔪᖅ: ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓗ 
 
ᐅᓪᓗᖓ: ᔫᓂ 4, 2007 
 
ᐊᐱᖅᑯᑦ: 
 

1) ᐊᒡᒍᑐᖅᓯᒪᓗᒋᑦ ᐊᕐᕌᒍᑎᒍᑦ, ᐃᐳᕈ 1, 2000-ᒥᒃ, ᐅᓪᓗᒥᒧᑦ, ᓇᓪᓕᐊᓐᓂ ᓄᓇᕗᒻᒥ ᓄᓇᓕᓐᓂ   
ᕿᒫᕕᓐᓂᒃ ᐱᓂᕐᓗᑦᑕᐅᓯᒪᔪᓄᑦ ᓂᙵᐅᔾᔭᐅᖃᑦᑕᓂᕐᒧᑦ ᒪᑐᐃᖓᓯᒪᕙᑦ? 

 
ᑭᐅᔾᔪᑎᒃ: 
 
2000-01 • ᑲᖏᕐᖠᓂᖅ 

• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 
• ᖁᕐᓗᖅᑑᖅ 

2004-05 • ᑲᖏᕐᖠᓂᖅ 
• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 
• ᖁᕐᓗᖅᑑᖅ 

 2001-02 • ᑲᖏᕐᖠᓂᖅ 
• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 
• ᖁᕐᓗᖅᑑᖅ 

2005-06 • ᑲᖏᕐᖠᓂᖅ 
• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 

 
2002-03 • ᑲᖏᕐᖠᓂᖅ 

• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 
• ᖁᕐᓗᖅᑑᖅ 

2006-07 • ᑲᖏᕐᖠᓂᖅ 
• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 
 

2003-04 • ᑲᖏᕐᖠᓂᖅ 
• ᐃᖃᓗᐃᑦ 
• ᐃᖃᓗᒃᑑᑦᓯᐊᖅ 
• ᑕᓗᕐᔪᐊᖅ 
• ᖁᕐᓗᖅᑑᖅ 
• ᑭᙵᐃᑦ 

 
ᐊᐱᖅᑯᑦ: 
 

2) ᖃᓄᐃᑦᑐᑦ ᑲᑎᖅᓱᖅᑕᐅᖃᑦᑕᕆᐊᖃᖅᑲᑦ ᑐᑭᓯᒋᐊᕈᑎᑦ ᐅᓂᒃᑳᓕᐊᖑᒋᐊᓖᑦ ᕿᒫᕕᓐᓄᑦ 
ᒪᓕᑦᑕᐅᒋᐊᖃᖅᑐᑎᒃ ᑮᓇᐅᔭᖅᑖᖅᑎᑕᐅᓂᐊᕈᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ? 

 
ᑭᐅᔾᔪᑎᒃ: 
 
ᓄᓇᕗᑦ ᒐᕙᒪᒃᑯᖏᑦ ᑕᖅᑭᑕᒫᑦ ᐅᓂᒃᑳᓕᐅᕆᐊᖃᖅᑎᑦᓯᔪᑦ ᐊᐅᓚᑦᓯᓂᕐᒧᑦ ᐊᑭᓕᖅᓱᕆᐊᓕᓐᓂᒃ 
ᐃᓄᖃᖃᑦᑕᕐᓂᖏᓐᓂᓪᓗ, ᐊᒻᒪᓗ ᐊᕐᕌᒍᑕᒫᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ. 
ᐱᓕᕆᕕᑦᑎᓐᓂ ᐊᖏᖅᑕᐅᕋᑖᖅᓯᒪᔪᑦ ᑮᓇᐅᔭᓂᒃ ᑐᓂᓯᖃᑦᑕᓂᕐᒧᑦ ᐃᑲᔪᕈᑎᖃᖃᑦᑕᓂᕐᒧᓪᓗ ᐊᑐᐊᒐᖅ 
ᓇᓗᓇᐃᔭᐃᓯᒪᔪᖅ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᐊᒻᒪᓗ ᐃᓚᒌᑦ 



 

 

ᐋᓐᓂᖅᑎᕆᕙᑦᑐᓄᑦ ᕿᒫᕕᓐᓄᑦ ᒪᓕᑦᑕᐅᒋᐊᓖᑦ ᐊᑐᐊᒐᐃᑦ ᓇᓗᓇᐃᔭᐃᓯᒪᒻᒥᔪᑦ ᖃᓄᐃᑦᑐᓂᒃ 
ᐃᓄᖃᖃᑦᑕᕐᓂᖏᓐᓄᑦ ᐅᓂᒃᑳᓕᐅᖃᑦᑕᕆᐊᖃᕐᒪᖔᑕ. 
 
ᐊᐱᖅᑯᑦ: 
 

3) ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᖅᐸᓪᓕᐊᖃᑦᑕᖅᑲᑦ ᐊᓯᔾᔨᖅᐸᓪᓕᐊᓂᐅᔪᓂᒃ 
ᐃᓄᖃᖃᑦᑕᕐᓂᖏᓐᓄᑦ ᑭᖑᐊᒍᓪᓗ ᖃᓄᐃᖃᑦᑕᕐᓂᖏᓐᓄᑦ ᓄᓇᕗᒻᒥᐅᓂᒃ ᕿᒫᕕᒻᒨᖅᐸᑦᑐᓄᑦ? 

 
ᑭᐅᔾᔪᑎᒃ: 
  
ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓯᒪᕙᑦᑐᑦ ᐸᐃᑉᐹᓂᒃ ᑐᖅᑯᖅᓯᒪᔪᓂᒃ ᑲᒪᒋᔭᖃᖅᐸᑦᑐᑎᓪᓗ ᐃᒻᒥᒃᑯᑦ 
ᐊᑐᓃᖅᑕᖅᑐᒋᑦ ᑐᕌᖅᑎᑕᐅᕙᑦᑐᑦ ᕿᒫᕕᓐᓄᑦ ᐃᓄᓕᕆᔨᒃᑯᑎᒍᑦ. ᑕᐃᒫᑦᓴᐃᓐᓇᖅ, ᐋᓐᓂᐊᕐᕕᓕᐊᖅᑐᓄᑦ 
ᑎᑎᕋᖅᓯᒪᔪᖁᑎᖏᑦ ᑐᖅᑯᖅᑕᐅᓯᒪᔪᑦ ᐋᓐᓂᐊᕐᕕᓐᓂ ᑎᑎᖅᕕᐅᖃᑦᑕᕐᒥᔪᑦ ᐊᐅᓪᓚᖅᑎᑕᐅᔪᖃᖅᑎᓪᓗᒍ 
ᐋᓐᓂᐊᕐᕕᒃᑯᑎᒍᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᓂᔭᐅᕙᑦᑐᑦ ᐃᓄᖃᕐᓂᖏᓐᓄᑦ ᐅᓂᒃᑳᓕᐊᓂᒃ ᕿᒫᕕᓐᓂᒃ 
ᐅᑯᓂᖓ ᓇᓗᓇᐃᔭᐃᓯᒪᔪᓂᒃ: 

• ᖃᑦᓯᐅᓂᖏᑦ ᓄᑖᑦ ᐃᑲᔪᖅᑕᐅᒋᐊᓖᑦ 
• ᖃᑦᓯᐅᓂᖏᑦ ᐅᑎᖃᑦᑕᖅᑐᑦ ᐃᑲᔪᖅᑕᐅᒋᐊᓖᑦ 
• ᓇᑭᑦ ᑐᕌᖅᑎᑕᐅᓂᖏᑦ 

o ᐸᓖᓯᒃᑯᑦ 
o ᐃᓄᓕᕆᔨᒃᑯᑦ 
o ᐋᓐᓂᐊᕐᕕᒃ 
o ᓄᓇᕗᑦ ᓯᓚᑦᑐᓴᕐᕕᒃ 
o ᐃᒻᒥᓂᒃ 
o ᐱᖃᑎᖏᓐᓄᑦ 
o ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑎᓄᑦ 

• ᐱᔾᔪᑎᖓ ᐃᓯᖅᑎᑕᐅᓂᕐᒧᑦ 
• ᓇᑭᑦ ᐃᑲᔪᖅᑕᐅᔪᑦ ᑐᕌᖅᑎᑕᐅᓐᓂᕐᒪᖔᑕ ᕿᒫᕕᒻᒦᖔᖅᑎᓪᓗᒋᑦ; ᐊᒻᒪᓗ 
• ᐊᐅᓪᓚᕐᓂᐊᕐᓂᖓᓄᑦ ᐸᕐᓇᐅᑎᑦ. 

 
ᕿᒫᕕᓕᒫᑦ ᐋᖅᑭᑦᓱᐃᖃᑦᑕᕈᓐᓇᖏᑦᑐᑦ ᐃᓄᖃᕐᓂᖏᓐᓄᑦ ᐅᓂᒃᑳᓕᐊᓂᒃ ᑕᐃᒪᐃᒻᒪᑦ ᑲᑎᖅᓱᖅᓯᒪᔭᕗᑦ 
ᐊᑕᖏᖅᓯᒪᙱᑦᑐᑦ. ᑕᒪᓐᓇ ᐱᔾᔪᑎᖃᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᑭᑦᓴᓂᕐᒧᑦ ᕿᒫᕕᓐᓂ ᐅᕝᕙᓗ 
ᐱᓕᒻᒪᑦᓴᖅᓯᒪᙱᓗᐊᕐᓂᖏᓐᓄᑦ ᐅᓂᒃᑳᓕᐅᕈᓐᓇᓂᕐᒧᑦ. 
 
ᐊᐱᖅᑯᑦ: 
 

4) ᐊᒡᒍᑐᖅᓯᒪᓗᒋᑦ ᐊᕐᕌᒍᑎᒍᑦ, ᐃᐳᕈ 1, 2000-ᒥᒃ, ᐅᓪᓗᒥᒧᑦ, ᖃᑦᓯᓂᒃ ᐅᓐᓄᐊᓂᒃ ᕿᒫᓯᒪᔪᑦ 
ᓇᔪᖃᑦᑕᖅᓯᒪᕙᑦ ᕿᒫᕕᓐᓂ ᓄᓇᕗᒻᒥ ᓄᓇᓕᖏᓐᓂ? 

 
ᑭᐅᔾᔪᑎᒃ: 
 
ᓇᓗᓇᐃᖅᓯᒪᒻᒪᑦ, ᕿᒫᕕᓕᒫᑦ ᑕᖅᑭᑕᒫᑦ ᐊᕐᕌᒍᑕᒫᓪᓘᓐᓃᑦ ᐃᓄᖃᖃᑦᑕᕐᓂᖏᓐᓄᑦ 
ᐅᓂᒃᑳᓕᐅᖏᓐᓇᖃᑦᑕᕈᓐᓇᖅᓯᒪᙱᑦᑐᑦ. ᐃᓄᖃᖃᑦᑕᕐᓂᖏᓐᓄᑦ ᐅᓂᒃᑳᓕᐅᕆᐊᖃᕐᓂᖅ ᒪᓕᑦᑕᐅᒋᐊᓕᒃ ᐃᓚᒌᑦ 
ᐋᓐᓂᖅᑎᕆᕙᑦᑐᓄᑦ ᕿᒫᕕᓐᓄᑦ ᒪᓕᑦᑕᐅᒋᐊᓖᑦ, ᐊᑐᐊᒐᐃᑦ ᑐᕌᖓᔪᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐊᖏᖃᑎᒌᒍᑎᓄᑦ ᐱᓕᕆᕕᑦᑎᓐᓂ ᐊᐅᓚᑦᓯᒍᑎᐅᒍᓐᓇᖅᑐᑦ ᐊᔾᔨᒌᖏᑦᑐᓂᒃ ᓇᓖᕌᕈᑎᑦᓴᖏᓐᓄᑦ ᕿᒫᕖᑦ 
ᒪᓕᒍᓐᓃᕐᓂᖅᑲᑕ: 
 



 

 

• ᒪᓕᑦᑕᐅᒋᐊᖃᖅᑎᑦᓯᓗᑎᒃ ᕿᒫᕕᒃ ᒪᓕᒋᐊᒃᑲᓐᓂᖁᓗᒋᑦ ᐊᔩᕈᑕᐅᓯᒪᔪᓂᒃ ᒪᓕᑦᑕᐅᒋᐊᓕᓐᓂᒃ 
ᖃᓄᐃᓕᐅᕈᓯᐅᒋᐊᓕᓐᓂᓪᓗ ᖃᖓᒃᑰᒋᐊᖃᕐᓂᖏᓐᓂᒃ ᐋᖅᑭᑦᓯᓗᑎᒃ; 

• ᐱᒋᐊᖅᓯᓗᑎᒃ ᐊᕕᑦᑐᖅᓯᒪᕕᐅᔪᓂ ᑳᓐᑐᕌᓂᒃ ᕿᒥᕐᕈᐃᒋᐊᕐᓂᕐᒥᒃ; 
• ᖁᔭᓈᖅᓯᓗᑎᒃ ᐱᓕᕆᕕᑦᑎᓐᓂᒃ ᑮᓇᐅᔭᖃᖅᑎᑦᓯᒍᑎᖏᓐᓂᒃ; 
• ᖁᔭᓈᖅᓯᓗᑎᒃ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎᖓᓂᒃ; ᐅᕝᕙᓗ 
• ᕿᐱᓗᓪᓗᑎᒃ ᓄᑖᒥᒃ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎᒥᒃ ᕿᒫᕕᒻᒧᑦ 
 

ᐊᒥᓱᑦ ᕿᒫᕖᑦ ᒪᓕᑦᓯᒪᙱᒃᑲᓗᐊᖅᑎᓪᓗᒋᑦ ᐃᓄᖃᖃᑦᑕᕐᓂᖏᓐᓄᑦ ᐅᓂᒃᑳᓕᐅᕈᑎᐅᒋᐊᓕᓐᓂᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᒪᑐᒥᖓ ᑲᒪᒐᓱᐊᖅᐸᓪᓕᐊᔪᑦ ᐅᔭᐅᖅᑐᐃᕙᑦᑐᑎᒃ 
ᐊᑐᖅᑕᐅᖁᔨᓪᓗᑎᒃ ᐃᔾᔪᐊᕋᑦᓴᓂᒃ ᐅᓂᒃᑳᓕᐊᓂᒃ ᐊᑐᐊᒐᕐᓂᓪᓗ ᐋᖅᑭᑦᓱᖅᓯᒪᔭᑦᑎᓐᓂᒃ, 
ᐱᓗᐊᕈᓐᓃᖅᑎᑦᓯᒍᑕᐅᓗᓂ ᐅᓂᒃᑳᓕᐅᕆᐊᖃᕐᓂᕐᒧᑦ ᓴᐱᕐᓇᕐᓂᖓᓂᒃ ᕿᒫᕖᑦ ᑐᕌᒐᖃᕐᓂᖅᓴᐅᖁᓪᓗᒋᑦ 
ᐃᑲᔪᕋᓱᐊᕐᓂᒃᑯᑦ ᐅᖃᖃᑎᖃᖃᑦᑕᓂᕐᒥᒃ ᐊᓯᖏᓐᓂᓪᓗ ᓯᕗᓪᓕᐅᔾᔨᒍᒪᔭᖏᓐᓂᒃ. 
 
ᐊᐱᖅᑯᑦ: 
 

5) ᐊᒡᒍᑐᖅᓯᒪᓗᒋᑦ ᐊᕐᕌᒍᑎᒍᑦ, ᐃᐳᕈ 1, 2000-ᒥᒃ, ᐅᓪᓗᒥᒧᑦ, ᖃᑦᓯᑦ ᖃᖓᑦᑕᐅᓯᖅᑕᐅᓐᓂᖅᑲᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐊᐅᓪᓚᕆᐊᖃᖅᑎᓪᓗᒋᑦ ᐊᓯᖏᓐᓄᑦ ᓄᓇᓕᓐᓄᑦ 
ᓄᓇᕗᒻᒥ? 

 

ᑭᐅᔾᔪᑎᒃ: 
 
ᐊᐅᓪᓚᖃᑦᑕᕐᓂᐅᔪᑦ ᑕᐃᒪᙵᓕᒫᖅ ᑎᑎᖅᑕᓕᒫᖑᖃᑦᑕᖏᑦᑐᑦ ᓇᓗᓇᐃᕋᑦᓴᐅᒐᑎᒃ ᐊᐅᓪᓚᖃᑦᑕᕐᓂᐅᔪᑦ 
ᐊᔾᔨᒌᖏᓐᓂᖏᑦ ᕿᒫᕕᓐᓄᑦ ᐊᓯᖏᓐᓄᓪᓗ ᐃᓄᓕᕆᔨᒃᑯᑎᒍᑦ ᐊᐅᓪᓚᖅᑎᑕᐅᕙᑦᑐᓂᒃ, ᓂᕆᐅᒃᑲᓗᐊᖅᑐᒍᑦ 
ᑕᐃᒪᐃᑦᑐᓂᒃ ᐅᓂᒃᑳᓕᐅᖃᑦᑕᕈᒪᓪᓗᑕ ᓯᕗᓂᑦᓴᑎᓐᓂ ᐊᔪᕈᓐᓃᖅᐸᓪᓕᐊᓯᒪᓕᕈᑦᑕ ᑮᓇᐅᔭᓕᕆᓂᕐᒧᑦ 
ᑎᑎᕋᖃᑦᑕᓂᕐᒧᑦ ᐊᒻᒪᓗ ᓄᑖᖅ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖃᑦᑕᕐᓂᖏᓐᓄᑦ ᐊᑐᐊᒐᖅ 
ᓇᓗᓇᐃᖅᓯᓯᒪᒍᑕᐅᓂᐊᖅᑐᖅ  ᑕᐃᒪᐃᑦᑐᓂᒃ ᓇᓗᓇᐃᖅᓯᒪᔪᓂᒃ ᑎᑎᖅᑕᐅᖃᑦᑕᖁᓪᓗᒋᑦ ᐊᐅᓪᓚᕐᓂᐊᖅᑐᑦ 
ᖃᖓᑦᑕᐅᓯᖅᑕᐅᒐᐃᒻᒪᑕ. 
 

ᑭᓯᐊᓂᓕ, ᐃᓘᓐᓇᑎᒃ ᐊᐅᓪᓚᕐᓂᐊᖅᑐᑦ ᕿᒫᕕᓐᓄᑦ ᐋᖅᑭᑦᓱᖅᑕᐅᖃᑦᑕᖏᒻᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᐸᓖᓯᒃᑯᑦ ᐱᓕᕆᕕᖓᓪᓗ ᒪᓕᒐᓕᕆᔨᒃᑯᑦ ᑐᕌᖅᑎᑦᓯᖃᑦᑕᕐᒥᒻᒪᑕ ᐊᒻᒪᓗ ᑎᑎᕋᖅᓯᒪᔭᖏᑦ 
ᑲᑎᖅᓱᖅᑕᐅᒋᐊᖃᕋᔭᖅᑐᑦ ᑭᒡᓕᓯᓂᐊᕈᑎᑦᑎᓐᓄᑦ. 
 
ᐊᐱᖅᑯᑦ: 
 

6) ᐊᒡᒍᑐᖅᓯᒪᓗᒋᑦ ᐊᕐᕌᒍᑎᒍᑦ, ᐃᐳᕈ 1, 2000-ᒥᒃ, ᐅᓪᓗᒥᒧᑦ, ᖃᑦᓯᑦ ᖃᖓᑦᑕᐅᓯᖅᑕᐅᓐᓂᖅᑲᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐊᐅᓪᓚᕆᐊᖃᖅᑎᓪᓗᒋᑦ ᓄᓇᖏᓐᓂᒃ ᕿᒫᕕᓐᓄᑦ 
ᓄᓇᕗᑦ ᓯᓚᑖᓂ? 

 

ᑭᐅᔾᔪᑎᒃ: 
 
ᑕᒪᒃᑯᐊ ᑐᑭᓯᒋᐊᕈᑎᑦᓴᐃᑦ ᐊᑐᐃᓐᓇᐅᖏᑦᑐᑦ ᑕᐃᒫᑦᓴᐃᓐᓇᖅ ᐱᔾᔪᑎᖃᖅᑐᑎᒃ ᑭᐅᔾᔪᑎᑦᑎᓐᓂ 
ᐊᐱᖅᑯᑦ 5-ᒥ. ᐱᓗᐊᖅᑐᖅ, ᐊᐅᓪᓚᕐᓂᐅᖃᑦᑕᖅᑐᑦ ᖃᐅᔨᓴᖅᑕᐅᖏᓐᓇᖃᑦᑕᖏᒻᒪᑕ 
ᖃᐅᔨᒍᓐᓇᖅᓯᖁᓪᓗᑕ ᐊᔾᔨᒌᖏᑦᑑᑎᐅᓂᖏᓐᓂᒃ ᐊᐅᓪᓚᕐᓂᐅᕙᑦᑐᑦ ᕿᒫᕕᓐᓄᑦ ᐊᓯᖏᓐᓄᓪᓗ 
ᐃᓄᓕᕆᔨᒃᑯᑎᒍᑦ ᐊᐅᓪᓚᖅᑎᑕᐅᓂᐅᔪᓄᑦ. 
 
ᐊᐱᖅᑯᑦ: 
 

7) ᐃᐳᕈ 1, 2000-ᒥᒃ, ᐅᓪᓗᒥᒧᑦ, ᖃᑦᓯᑦ ᕿᒫᕕᒻᒦᑦᑐᒥᓃᑦ ᐅᑎᒃᑲᓐᓂᕐᓂᖅᑲᑦ ᕿᒫᕕᒻᒧᑦ ᐊᑕᐅᓯᐊᖅᑐᑎᒃ 
ᐅᖓᑖᓄᓪᓘᓐᓃᑦ?  



 

 

 
ᑭᐅᔾᔪᑎᒃ: 
 
ᑖᒃᑯᐊ ᑐᓴᕋᑦᓴᐃᑦ ᓱᓕ ᐊᑐᐃᓐᓇᐅᖏᑦᑐᑦ, ᑭᓯᐊᓂ ᖃᐅᔨᓴᖅᐸᓪᓕᐊᒍᓐᓇᓚᖓᔭᕗᑦ ᓯᕗᓂᑦᓴᑎᓐᓂ 
ᐱᓕᕆᖃᑎᖃᕐᓗᑕ ᕿᒫᕕᓐᓂᒃ ᐱᔪᓐᓇᕐᓂᖅᑖᒃᑲᓐᓂᕈᓐᓇᖁᓪᓗᒋᑦ ᐋᖅᑭᑦᓱᐃᒍᓐᓇᓂᕐᒧᑦ ᓈᒻᒪᑦᑐᓂᒃ 
ᐃᓄᖃᖃᑦᑕᕐᓂᖏᓐᓄᑦ ᐅᓂᒃᑳᓕᐊᓂᒃ. 
 
ᕿᒫᕖᑦ ᐱᒻᒪᕆᐅᓪᓗᑎᒃ ᐃᓚᒋᔭᐅᖃᑕᐅᒻᒪᑕ ᐊᔾᔨᒌᖏᑦᑐᓄᑦ ᐱᔨᑦᓯᕋᐅᑎᑦᑎᓐᓄᑦ ᑐᕌᖓᓪᓗᑎᒃ ᐃᑲᔪᕋᓱᐊᕐᓂᕐᒧᑦ 
ᐱᓂᕐᓗᑦᑕᐅᕙᑦᑐᓂᒃ ᐋᓐᓂᖅᑎᕆᓂᐅᕙᑦᑐᒃᑯᑦ. ᐅᑯᐊᖑᕗᑦ ᑐᕌᒐᕗᑦ: 

• ᓇᓗᓇᐃᖅᓯᓯᒪᓂᖅ ᕿᒫᕖᑦ ᐊᑐᐃᓐᓇᐅᑎᑕᐅᓂᖏᓐᓂᒃ ᓇᔪᖅᑕᐅᒍᓐᓇᕐᓗᑎᒃ ᐃᑲᔪᖅᑕᐅᒋᐊᓕᓐᓄᑦ; 
o ᑕᒪᓐᓇ ᑲᒪᒋᔭᐅᑦᓯᐊᖃᑦᑕᖅᑐᖅ. ᐃᓘᓐᓇᑎᒃ ᓄᓇᓖᑦ ᕿᒫᕕᖃᙱᑦᑑᒐᓗᐊᑦ 

ᐊᑭᓕᖅᓱᖅᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ, ᐊᕕᑦᑐᖅᓯᒪᕕᐅᔪᓂ ᕿᒫᕕᑦᑕᖃᐅᕐᖓᑦ 
ᓄᓇᕘᓪᓗ ᓯᓚᑖᓂ ᐊᑐᐃᓐᓇᐅᔪᓂᒃ ᐱᔨᑦᓯᕋᐅᑎᒋᐊᓕᓐᓄᑦ. ᐊᒻᒪᓗ, ᐊᒥᓱᓄᑦ ᓄᓇᕗᒻᒥᐅᓄᑦ, 
ᕿᒫᕕᒻᒨᕐᓂᖅ ᓄᓇᖏᓐᓂ ᐊᑲᐅᓈᙱᓂᖅᐹᖑᕙᑦᑐᖅ. ᐱᔾᔪᑎᒋᓪᓗᒍ ᑲᙳᓇᖅᑐᓕᕆᓂᖅ 
ᐊᑦᑕᓇᖅᑐᒦᑎᑦᓯᑦᑕᐃᓕᒪᓂᕐᓗ, ᐊᐅᓪᓚᖅᑎᑦᓯᓂᖅ ᓄᓇᓖᑦ ᓯᓚᑖᓄᑦ ᐊᑲᐅᓂᖅᐹᖑᕙᑦᑐᖅ. 

• ᓇᓗᓇᐃᖅᓯᓯᒪᓂᖅ ᑮᓇᐅᔭᐃᑦ ᑐᓂᕙᑦᑕᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐅᓂᒃᑳᕈᑕᐅᖃᑦᑕᕐᓗᑎᒃ 
ᐱᔾᔪᑎᖃᑦᓯᐊᕐᓗᑎᒃ ᑎᑎᕋᖅᓯᒪᕙᓪᓗᑎᒃ ᐅᓂᒃᑳᓕᐊᑦ ᐊᕐᕌᒍᑕᒫᓪᓗ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ 
ᑮᓇᐅᔭᓕᕆᓂᕐᒧᑦ ᑎᑎᕋᖅᐸᓪᓗᑎᒃ; 

o ᕿᒫᕖᑦ ᑮᓇᐅᔭᖅᑖᖅᑎᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑐᓂᓯᖃᑦᑕᕆᐊᓖᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓂᒃ ᒪᓕᑦᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑦ. 

• ᑲᑎᖅᓱᐃᕙᓪᓗᑎᒃ ᑐᑭᓯᒍᑎᑦᓴᓂᒃ ᐊᑐᖅᑕᐅᖃᑦᑕᕐᓂᖏᓐᓄᑦ ᕿᒫᕖᑦ ᑐᑭᓯᐅᒪᑦᓯᐊᕐᓗᑕ 
ᐃᓱᒪᓕᐅᕈᑎᖃᖃᑦᑕᕐᓂᐊᕋᑦᑕ ᐱᓕᕆᐊᓄᑦ ᐊᑐᐃᓐᓇᑎᖃᑦᑕᖅᑕᑦᑎᓐᓄᑦ. 

ᑲᒪᕙᓪᓕᐊᔪᒍᑦ ᐱᕚᓪᓕᖅᑎᑦᓯᒐᓱᐊᕐᓂᕐᒧᑦ ᖃᓄᑎᒋ ᑐᑭᓯᒍᑎᑦᓴᓂᒃ ᐱᕙᑦᑕᑎᓐᓂᒃ ᕿᒫᕕᓐᓂᒃ. 
 
 


